
Fale Alea ‘o Tonga

‘Aho: Mōnite, 17 ‘Okatopa 2016

Taimi: 1000-1010 pongipongi

Sātini Le’o: Me’a mai ‘a e ‘Eiki Sea ‘o e Fale Alea.

(Pea na’e me’a hake leva ‘a e ‘Eiki Sea ‘o e Fale Alea, Lord Tu’ivakanō ki hono me’a’anga)

'Eiki Sea: …

<009>

Taimi: 1010– 1020

(Hoko atu e lotu)

Ouau fakanofo ‘Eiki Minisita fo’ou e MIA

'Eiki Sea: Mālō. Kalake, ke fakahoko e fatongia hono hokó. Kole ki he ‘Eiki Minisitā kuo
fakanofó ke me’a mai ke fakafuakava’i. Pea kātaki ‘o me’a mai mo ha Minisitā ki mu’a.

Kalake: ‘Eiki Minisitā kātaki ‘o to’o e Tohitapu he nima to’omata’u pea ke angimui mai ke
fakahoko ho fuakava.

‘Oku ou fuakava ni ….

<001>

Taimi: 1020-1030

Penisimani Fifita: ... ‘Oku ou fuakavá ni ...

Kalake: ‘I he ‘ao ‘o e ‘Otua Mafimafí ...

Penisimani Fifita: ‘I he ‘ao ‘o e ‘Otua Mafimafí ...

Kalake: Te u talangofua mo’oni ki he ‘Ene ‘Āfio ko Tupou VI ...

Penisimani Fifita: Te u talangofua mo’oni ki he ‘Ene ‘Āfio ko Tupou VI ...

Kalake: Ko e Tu’i totonu ‘o Tonga ...

Penisimani Fifita: Ko e Tu’i totonu ‘o Tonga ...

Kalake: Pea te u tauhi mā’oni’oni mo haohaoa ...

Penisimani Fifita: Pea te u tauhi mā’oni’oni mo haohaoa ...

Kalake: ‘A e Konisitūtone ‘o e Pule’anga ‘o Tongá ...

Penisimani Fifita: ‘A e Konisitūtone ‘o e Pule’anga ‘o Tongá ...

Kalake: Pea faitotonu mo mā’oni’oni ...

Penisimani Fifita: Pea faitotonu mo mā’oni’oni ...

Kalake: ‘A e lakanga mo e ngāue ‘o e Fale Aleá ...

Penisimani Fifita: ‘A e lakanga mo e ngāue ‘o e Fale Aleá ...

Kalake: Ko au Penisimani ‘Epenisa Fifita.

Penisimani Fifita: Ko au Penisimani ‘Epenisa Fifita.

Kalake: Kātaki ‘o ‘uma ki he Tohi Tapu.

(Pea na’e ‘uma ‘a e Fakafofonga, Penisimani ‘Epenisa Fifita ki he Tohi Tapu.)

‘Eiki Sea: Kātaki Kalake ‘o fai mai ‘etau tali ui.

Ui ‘a e Fale

Kalake Tēpile: Tapu mo e ‘Eiki Sea ‘o e Fale Alea, ‘Eiki Palēmia mo e Hou’eiki Minisitā.
Tapu mo e Hou’eiki Fakafofonga Nōpele kae ‘uma’ā ‘a e Hou’eiki Fakafofonga ‘o e Kakaí kae
‘atā ke fakahoko hono ui e Fale ni ki he pongipongi ni ‘aho Mōnite 17 ‘o ‘Okatopa 2016.

(Tali ‘a e Hou’eiki Mēmipa)

‘Eiki Sea kole ke u to e fakaongo mu’a.

‘Eiki Sea: Mālō.

Kalake Tēpile: ‘Eiki Minisitā Mo’ui, ‘Eiki Nōpele Vaea, Māteni Tapueluelu, Sāmiu Kuita
Vaipulu.

‘Eiki Sea ko e ngata’anga ē tali ui e Falé ki he pongipongi ni.  Ko e Hou’eiki Mēmipa ‘oku ‘ikai
ke tali honau ui ‘oku ‘i ai e tui ‘oku nau me’a tōmui mai pē.  Mālō ‘Eiki Sea.

Me’a ‘a e Sea

‘Eiki Sea: Mālō.  Tapu mo e ‘āfio ‘a e ‘Otua Mafimafi ‘i hotau lotolotonga.  Fakatapu foki ki

he ‘Ena ‘Afifio Kingi Tupou VI kae ‘uma’ā e Ta’ahine Kuiní, Kuini Nanasipau’u pea pehē ki he
Fale ‘o Ha’a Moheofo.  Tapu foki ki he Palēmiá kae ‘uma’ā e Tokoni Palēmia mo e Hou’eiki
Kapineti.  Fakatapu foki ki he Hou’eiki Fakafofonga Nōpele ‘o e fonua kae ‘uma’ā e Hou’eiki
Fakafofonga ‘o e Kakai.  Pea mālō Hou’eiki ho’omou laumālie lelei ‘i he pongipongi ni tau toe
a’usia e pongipongi ko eni ke hoko atu ‘etau ngāue.Ka ki mu’a pē ‘oku, Fakafofonga fika 13 ‘o
Ha’apai na’e mahalo ‘oku kei hokohoko atu pē ho’omou palopalema ka ke me’a mai.

Veivosa Taka: Tapu pea mo e ‘Eiki Sea tapu pea mo e Palēmia mo e Fale ‘Eiki ni.  Sea ko
e fakamālō atu pē motu’a ni koe’uhí ko e ngaahi faingamālie ‘oku ke fa’a foaki ma’a e motu’a ni
koe’uhí ko e ngaahi fiema’u ‘a e kāinga māsiva ‘o e Fo’i ‘One’one.

Fakamālō’ia ngāue vave Pule’anga ki he ma’u’anga vai Ha’apai

Na’e fai e fakahoha’a atu ‘i he ngaahi uike kuo māliu atu fekau’aki pea mo e fakatāmaki ‘i he vaí.
Pea na’e lava ‘o fakahoko lelei eni ‘i he kautaha ‘a e ‘Eiki Tokoni Palēmia ‘a Lēveni ‘Aho pea mo
‘ene kau ngāue ‘o fakahoko ‘a e vai ‘a Fotua pea kuo lele ia ‘i he taimi ni kae pehē foki ki he vai
‘a Hā’ano pea mo Muitoa kuo lele mo ia he taimi ni.  Ko e toe pē eni ‘a Pukotala pea mo Fakakakai
‘oku ‘i ai ‘a e ki’i palopalema pē ‘i he starter ko eni ‘o e pamu.  Ka ‘oku pehē he ‘e kau ngāue ko
eni ‘a e Fakatāmaki Fakaenātula pea mo e Fēliuliuaki e ‘Eá mo e ngaahi tokoni vave tahá Sea ‘e ‘i
he uike ni pē kuo lava ‘o fakahoko.  ‘A ia ko e fakahoko atu pē ki he ‘Eiki Minisitā kae ‘uma’ā
‘ene kau ngāue, fakamālō atu koe’uhí ko e vave pea ‘oku ‘osi mea’i lelei pē ‘e he Tokoni Palēmia
‘oku laka ange e honge me’atokoni ‘i he honge vai.

Sea ko e ongoongo fakafiefia ia kae pehē ki he ‘Eiki Minisitā ‘o e Polisi fekau’aki pea mo e tautapa
atu he taimi na’e fētuku ai ‘a e ki’i vai ki Foa pea maumau e mīsini ia loli ia ‘a e fire. Pea na’e fai
e fakatangi pea kuo ma’u mai e loli fo’ou ‘o ‘ave ki Ha’apai pea kuo tō e loli ki ai.  Ka ko e kole
tuku ā mu’a pē ai e loli he ‘e ‘aonga ia ki he Tāmate Afi.  Kuo lava ‘o solova ‘a e ngaahi palopalema
ko eni Sea ka ‘oku hounga ki he motu’a ni ‘a e ngaahi tali angi ki he kāinga ‘oku mou mea’i ko e
kāinga ‘oku ‘ikai ke ‘i ai ha’anau le’o ‘i he Fale ni.  Pea ko e ‘uhinga ia ‘o e fakamālō Sea ka ‘i ai
pē ha to e fakatangi atu ha ‘aho Sea ‘oku kei kole ai pē ho’omou tokoni.  He ‘oku kau e Feitu’u na
ia Sea he tokotaha ‘oku ke fakafaingamālie ‘a e ngaahi fiema’u ‘a hoku kāinga.  ‘Ofa atu Sea ki
he Feitu’u na mo e langa ngāue mo e fakahoko fatongia. ‘Ofa ki he ‘Eiki ke ne tāpuekina e Feitu’u
na kae ‘uma’ā e Hou’eiki Minisitā ke nau me’a vave ki he ngaahi fiema’u mei he Fo’i ‘One’one.
Mālō ‘aupito Sea pea na’e to e tokoni foki Sea pea mo e Poate Taulanga.

‘Eiki Sea: Mālō.

Veivosa Taka: Ko e totongi ia e fu’u loli ia na’e 5000 pea na’a nau hanga ‘o fai e ki’i lele
ki he Sea ‘o e Kōmiti Ha’apai, Tu’iha’angana fai mai ki’i kole ‘o ...

<002>

Taimi: 1030-1040

Veivosa Taka: ‘ave ki he Poaté pea na‘e holoki hifo pēseti ‘e 50 Sea, ‘oku kau ‘a e ngaahi
potungāue felālāve‘i mo kitautolú ‘i he tokoni ofí pea mo e fakafiemālié, ‘ofa atu kia moutolu,
mālō e tokoni.

‘Eiki Sea: Mālō.

Lord Fusitu‘a: Sea, ko e ki‘i tokoni pē ki he me‘a ‘a e Fakafofongá.

‘Eiki Sea: ‘Oku ai ha palopalema ‘i Tonga Mama‘o?

Lord Fusitu‘a: Pē ‘oku hā ...

‘Eiki Sea: ‘Oku mou palopalema vai ‘i Tonga Mama‘o?
Kole ha tokoni tatau ki he vai mei he Pule’anga ki he ongo Niua

Lord Fusitu‘a: ‘Ikai ko ‘eku poupou pē ki ai na‘a ‘oku to e ai ha ‘ofa pehē ki homau feitu‘u,
‘Eiki Sea. Ko e fakamālō lahi ki he Pule‘angá, pea ka ‘oku to e ai ha ‘ofa pehē ki Tokelau kuo u
poupou ke ‘oua na‘a mou pehē ko ha malanga kemipeini ‘a hoku tokouá, ko e filí ia ‘oku toki fai
ia he 18, unless ‘oku to e ai ha me‘a ia ‘oku fai ki ai ha fili he ‘aho ni. Ka neongo ia ‘oku ou poupou
au ki ai pea ke tokoni mai ‘a e Pule‘angá kapau ‘oku ai ha tokoni pehē ‘e ala tuku ki Tokelau. Mālō
Sea.

‘Eiki Sea: Mālō. Mahalo ko e me‘a pē Fakafofonga ke fai mo kumi ha‘amou ki‘i mīsini
desalination ke ‘uhingá ke fokotu‘u ‘o tu‘u ma‘u ai pē ke ‘uhí ka fiema‘u e vaí ke lava pē ‘o liliu
e tahí, he ‘oku ma‘a 'aupito e tahi ia ‘i Ha‘apai.

Veivosa Taka: Sea, tapu mo e feitu‘u, kuo u fakamālō atu he fakamaama e motu‘a ni. Te u
to e lele atu pē ki he ‘Eiki Tokoni Palēmia he ‘oku ou tui ‘oku ai pē ‘enau mīsini ke ‘ave ia ‘o tuku
‘i Ha‘apai. Ko e ngaahi tokoni ko ení ko e ngaahi first aid ka ‘oku ou tui kuo lele e pamú ka ‘e ‘i
ai e tokoni ... ko e ‘uhingá ‘e ai e taimi ia ‘e motuhia e folau tahí, ka ‘oku tuku e mīsiní ia ‘i Tongá
ni. Ko e fakamālō atu ia Sea. Mālō.

‘Eiki Sea: Mālō. ‘Eiki Nōpele Vava‘ú.

Tokanga ki he ngali fakapalataha fili Minisita Kapineti e Palēmia

Lord Tu‘i‘āfitu: Tapu mo e Feitu‘u na Sea. Kuo u fakatapu ki he ‘Eiki Palēmia ‘o Tonga.
Tau fakafeta‘i pē ki he ‘Otua Mafimafi fakalaumālie lelei e Feitu‘u na, pehē ki he Hou‘eiki ni.
Hangē ko ia ko e fakahoko e ‘Eiki Minisitā fo‘ou pea ‘oku ou talamonū atu kiate koe ‘Eiki Minisitā.
‘Oku fe‘unga pē ke taau e tāpuaki e lauita‘u ho‘o hoko ko e sevāniti sivile ‘o e Pule‘angá. Pea ‘oku
ou fakamālō ai ki he ‘Eiki Palēmiá hono fakatokanga‘i lelei ‘a e Feitu‘u na ke fakakoloa koe ki he
ngafa ‘o e tataki e potungāue e Pule‘angá pehē mo e vaka ‘o e tataki e Pule‘angá e ‘Eiki Palēmiá.

Sea, ko e ki‘i tu‘u hake pē motu‘a ni, ko hono ‘uhingá ko e lea fakataha mo e to‘a ko ē ‘o Kouló,
‘a Liemālohi, ko e vai kuo kele, pe ‘e to e tasilo ‘a fē. Pehē pē lea ‘o Vava‘u he punaké Sea, ko e
teuteu ke folau, Si‘i vai ko Lēlea pe‘i ke nofo kau ‘alu, pea to e pehē mai pē punaké ia, ‘o to e
vakai pē mātanga ‘o Vava‘u. Ko e laú ko e ‘alu, to e foki pē ia ‘o vakai. Ai e lea ‘o Tokelau
Mama‘o, tā e ‘au ka te u kakau, tā koā kuo u tanumia pē ‘i Longo‘akau. Sea ko e fakahoha‘á ko e
fa‘unga pule‘anga ho fonuá kuo tau hoko eni ki he ‘ofisi hono 2 ‘o e fa‘ufa‘u fo‘ou pea mo e
fakahoko ‘o e fa‘unga fakatemokalatí, hangē ā ko ia kuo finangalo ki ai ‘a ‘Ene ‘Afio kuo ‘i
mo‘ungá, ka ‘oku ou ongo‘i ‘oku ki‘i lēvei hoku lotó, ‘isa ‘a e anga ‘a e kātoanga ho Falé he ‘aho

ni kuo u hanga haké ‘oku ‘ikai ha mau Minisitā ‘amautolu mei Vava‘u, pea mo Niua mo Ha‘apai.
Ko e fehu‘í, ko e hā e me‘a kuo hokó ‘Eiki Palēmia? ‘Oku ‘ikai koā ke kei fonua pē tangatá? Ko
‘eku fehu‘í ia Sea. Tau ‘amanaki ‘e hoko ‘a Vava‘u 16, ko e fefine ia ‘oku tau kaungā ngāue he
Falé ni, pea ‘oku kau ia he ngaahi kaveinga ‘oku fa‘a me‘a ‘aki he Palēmiá he ngaahi ta‘u atu ko
ē, ke fakakoloa ke potupotu tatau, ‘a e Fale ‘Eiki ni, ke ai ha fefine ai ke ai hano le‘o. Hā hono
‘aonga hono taukave‘i e CEDAW kae ‘ikai ke fakatokanga‘i ‘a e Fika 16 ‘o Vava‘ú. Sea, fefine
eni ia na‘e fe‘unga ia mo e Sōsialé, laumālie lelei, pea ‘oku ‘ikai ke u tu‘u au ke u fakafepaki ki he
‘Eiki Minisitā na‘e toki fakanofó, ko ‘eku tu‘u pē ‘a‘aku ia he anga ‘eku fokotu‘utu‘u fo‘ou he
fa‘unga Pule‘angá ho Falé Sea, ‘a e ngaahi constituency. Kuo u lave‘i hake he ‘aho ni, ‘oku ‘i ai e
me‘a ‘a e Hou‘eiki ho Falé Sea, pē ia ko e Fale Alea pē ‘a Vava‘u. Pea ‘oku ou ongo‘i he ‘aho ni,
hangē ‘oku tō e fekau hono 11 ‘i Vava‘ú, ‘ikai ha tangata, ‘ikai ke ai ha fefine. Hangē kuo ngali
tonu e lea ‘oku ‘ulu punou ai ‘a Ha‘apaí, mou ōmai ā ‘o fefine ka mau ō atu ‘o tangata. Ko e ‘aho
ni Sea, kau ia he me‘a ‘oku taukave‘i he ‘Eiki Palēmiá, ‘a e me‘a ko e fakamaau totonu, ho‘ata
kitu‘a, vahevahe taau, ko ‘eku fehu‘í, kuo fē ‘a Niua mo Ha‘apai mo Vava‘u? Na‘a ‘oku
tuputāmaki ‘a e Palēmiá ia ki homau vahe fonua ‘i Tokelaú. ‘Oku ‘ikai ke ai ai ha tangata ia ‘e
fe‘unga?

Veivosa Taka: Sea fakatonutonu

Lord Tu‘i‘āfitu: Me‘a hifo ki‘i fakatonutonu ko ē, lolotonga taukave‘i ‘a Ha‘apaí ‘oku to e
tu‘u ia ‘o fakatonutonu. Mālō Sea.

‘Eiki Sea: Me‘a mai e
Tapou tuku pe fokotu’utu’u Pule’anga ke lele’aki he taimi ni

Veivosa Taka: Tapu pē mo e ‘Eiki Sea, tapu pea mo e Fale ‘Eiki ni. Sea ‘oku ou poupou
au ki he me‘a ‘a e Hou‘eiki Vava‘ú, kae hangē pē ‘oku lave‘i he motu‘a ni, ko Ha‘apai ‘ata‘atā ‘a
e kau Hou‘eiki Minisitā ia. Pea ‘oku ‘i ai pē mo e Vava‘u, ka ‘oku ou poupou atu ki he ngaahi
me‘a ko ē ... ko e kamata atu pē mei he Minisitā ko eni, ‘a eni Fakalotofonuá Sea, ko hono takí
Ha‘apai. ‘Eiki Minisitā Ngaahi Ngāue Lalahí, Ha‘apai, ‘Eiki Minisitā ‘o e Polisí, ko e 'Eua, ko e
kau kātoa ‘Eiki Sea, ka ‘oku ou pehē tuku pē mu‘a ke tau lele atu ‘i he founga ko ení mo e ngaahi
fokotu‘u ko ení ka tau toki

Lord Fusitu‘a: Sea ko e tokoni pē ki he Mēmipá, pē te ne

Veivosa Taka: Mālō Sea.

‘Eiki Sea: Ki‘i me‘a hifo angē ki laló. Sai e, sai ‘etau fakatonutonu, ‘osi angē kuo tau poupou
pē mo e me‘a, ‘ikai ko e fakatonutonu ia. Faka‘osi mai ‘Eiki Nōpele.

Tātaāla’a he ‘ikai fili ha Mēmipa mei Niua, Ha’apai mo Vava’u ki he Minisita MIA

Lord Tu‘i‘āfitu: Ko ia. Sekoni pē 3. Ko e fakahoha‘á Sea, ‘oku ai e lea, ‘a e Minisitā ko eni
na‘e toki fakanofó, ko e si‘i pē si‘oto lou fataí ka ko e ve‘eve‘e mei he Paki. Ko e fehu‘í, ‘Eiki
Palēmia, ka ‘i ai haku ta‘etui kiate koe, ko e ‘uhingá ko e hala ‘a Vava‘u mo Ha‘apai mo Niuá ‘i
he fakanofo ko eni ho Palēmiá. Ka ‘i ai ha‘o to e ngāue ‘au ‘e to e lelei ange heni, ‘ikai ke u to e

lave‘i ‘e au pē ‘e to e tasilo koā e vai ‘oku kelé ‘i he loto e motu‘a ni, ‘i he tau ngāue ‘i he ngāue
fakapule‘angá. Sea, kuo u kole ki he Palēmiá pea ‘oku ou fehu‘i ki ai, kau toki lava au ke ma‘u
hoku Seá. Ko e hā e me‘a kuo hokó Palēmiá? ‘Ikai ke ai ha taha ia ‘e fe‘unga mei Niua mo Vava‘u
mo Ha‘apai? Ka ko e matua‘i e fonua ni ‘oku ai hono lea. Na‘e mātuku pē mei Velata. Ko e tuku
fonuá, Vava‘u, ko e lea ‘o 'Eua, kehenga ‘a Tonga na‘e folaua kite noa ai ‘a 'Eua. Ko ‘eku fehu‘í,
ko e hā e me‘a kuo hokó Palēmia? Kuo ke ta‘efalala mai kia mautolu? Ko ia pē Sea mālō.

‘Eiki Sea: Kuo ke me‘a ia ki ‘olungá? ‘Eiki Nōpele Vava‘u.

Lord Tu‘ilakepa: Sea ‘oku mālie e me‘a ‘a e ‘Eiki Nōpele Fika 1 ‘o Vava‘ú, ka ‘oku mahalo
ko e ngaahi faka‘ilonga mai ko ē ke ... ko e me‘a kehe eni ia ‘Eiki Sea ‘oku ou fie lave au ki ai, ka
‘oku ... kae ‘ai ke faka‘osi e me‘a ko eni ‘a e  ‘Eiki Nōpele Fika 1 ‘o Vava‘u, pea u toki hoko atu.

‘Eiki Sea: Fakafofonga Niuá.

Fakamālō’ia e tokoni Pule’anga ki he ma’u’anga vai Niuafo’ou

Fe‘ao Vakatā: Tapu pē mo e Feitu‘u na Sea. Tapu atu pea mo e Hou‘eiki Mēmipa ‘o e Fale
Alea ‘o Tonga. Sea ko e ki‘i fokoutua hake pē eni ia ko e ... lave‘i pē me‘a na‘a ke me‘á pē ‘oku
ai ha palopalema ‘a e vai ‘a e Ongo Niuá, pea ‘oku faka‘amu pē ke mea‘i he Feitu‘u na, ‘io. Pea
‘oku ou fakamālō lahi pē ki he ‘Eiki Minisitā Pa‘angá, kuo u lave‘i pē ‘oku fai e ngāue ki ai vave
ni pē Sea ki Niuafo‘ou, Tonga Mama‘o Sea. Na‘e me‘a ‘aki pē he Fakafofonga Ha‘apaí, hua ange
‘a e masiva he me‘atokoní, ka ko e feinga‘i ko eni ha ki‘i me‘i vai ke ... ha project vai ko eni ‘a
Niuafo‘oú Sea ‘oku fai ‘a e faka‘amu pē mahalo ‘e toki me‘a mai ‘a  e Minisitā Pa‘anga ke to e fai
ha to e lele ki ai ke fai ha sio ki he ngāue ko ení, ke fakahoko pē Sea. Ko e faka‘amú pē ke mea‘i
pē he Feitu‘u na mo e Hou‘eiki Mēmipa e Fale Aleá ‘oku ‘i ai ‘a e palopalema ‘o Niuafo‘ou ‘i he
vaí Sea, pea ‘oku fakamālō lahi pē ki he Minisitā Pa‘angá he ngāue ki ai, kuo u lave‘i pē ‘oku nau
ngāue ki ai, faka‘amu pē ‘e vave pē Sea. Mālō Sea.

‘Eiki Sea: Mālō. ‘Eiki Minisitā Revenue.

‘Eiki Minisitā Tānaki Pa‘anga Hū Mai: Tapu pea mo e ‘Eiki Sea, pea ‘oku ou kole ke u
fakamalumalu atu he tala fakatapu kakato kuo kamata‘aki e fakataha ‘Eikí he pongipongi ni ‘Eiki
Sea. Sea ko ‘eku tu‘u hake pē ‘a‘aku ia ko e fie tokoni pē ki he me‘a ‘a e Hou‘eikí, hangē ko e
tālafili pea mo e fehu‘i ‘oku fai he pongipongi ni pea mo hono ngaahi kakala mo e laulau kuo tau
‘inasi kotoa ai he pongipongi ni. ‘Eiki Sea, ko e ... a‘u ki he tu‘unga mātu‘a ko eni he Kapinetí
na‘a tau toki ‘ilo‘i fakataha pē ‘i he taimi na‘e …

<003>

Taimi: 1040-1050

‘Eiki Minisitā Tanaki Pa’anga Hū Mai: …na’e fakahoko mai ai ‘a e fatongia ko eni, pea ko e
totonu faka-Konisitūtone ia ‘a e ‘Eiki Palēmia pea mo “Ene ‘Afó, ke fili ‘a e tokotaha ko eni.

Sea, ko e me’a pē ‘oku ou fie fakamanatu atu ki he Hou’eiki mei Tokelaú, kae ‘uma’ā ‘a e Fatafata
Māfana. Ko e timi ‘akapulú.   Ko e tautua’ā ko e kau tama ia ko ē ‘oku ve’e vave mo matakai tahá.

Ko e tāta’ó, ‘oku fai ia ‘e he foueti taká, ka ‘oku taki ai ‘a e Fatafatamāfana, ‘a ia ko Tokelau pea

pehē ki Ha’apai Veu.  Ko e ‘uhingá ‘etau va’inga ke tau tata’o, pea kapau ā he ‘ikai ke tau tata’o,
pea te tau ongo’i ‘oku tau ongosia kotoa pē.  Ko ia ‘oku ‘oatu pē…’oua ‘e fai ha loto si’i.  Teuteu
‘a Vava’u ia ki he toutou tata’o pea pehē ki Ha’apai, kae ‘uma’ā ‘a ‘Eua. ‘Eua!  Tata’o holo pē ‘a
‘Eua ‘oku ofi maí.  Mālō Sea.

‘Eiki Sea: ‘Eiki Minisitā Fakalotofonua!

Fakamālō’ia Penisimani Fifita hono fili ia ki he lakanga Minisita Kapineti

‘Eiki Minisitā Fakalotofonua:  Tapu mo e ‘Eiki Sea ‘o e Fale Alea ‘o Tonga.  Tapu mo e ‘Eiki
Palēmia ‘o e Pule’anga Tongá.  Tapu ki he Tokoni Palēmia, kae ‘uma’ā ‘a e Hou’eiki Minisitā ‘o
e Kapinetí. Tapu ki he Hou’eiki Fakafofonga ‘o e kau Nōpele ‘o e fonuá.  Tapu ki he Hou’eik i
Fakafofonga ‘o e kakaí.  Tapu ki he Kalaké, kae ‘uma’ā ‘a e kau ngāue ‘o e Falé.

Sea, ‘oku ou fakafeta’i ki he ‘Otua Mafimafi, ki he fakakoloa kuo fai ma’a e motu’a  ko eni.  Pea
‘oku pehē ‘a e fakafeta’i ki he finangalo lelei ‘a Tupou VI, ko e Tu’i ‘o  Tongá, ke u hoko ko e
Minisitā ‘o e Potungāue ki he Ngaahi Ngāue Fakalotofonuá.  Fiefia ke fakafeta’i mo fakamālō ki
he ‘Eiki Palēmiá, kae ‘uma’ā ‘a e Hou’eiki Minisitā ‘o e Kapinetí, ‘i ho’omou loto lelei ke u kau
atu ki he Tēpile ‘a e Kapineti.   Pehē ‘a e fakamālō ki he ‘Eiki Minisitā mālōlō, Sōsefo Vakatā ‘i
he fataki mai ‘a e fatongia ‘o e Potungāué.  ‘Eiki Nōpele Fika 1 ‘o Vava’u lahi, kuo ‘osi ‘a e ‘u
Vahefonuá ‘i he‘eku takai ai ‘i he fatongia ko hono ‘ave ‘a e maamaá ki he ngaahi vahefonuá.  Pea
ko e fakanofo ‘o e motu’a ni, ko e fakanofo ia ma’a Vava’ú, ongo Niua, ‘Eua, Ha’apai Veu pea
mo Tonga ‘eiki.   Ko e fakanofo ‘o e motu’a ni, ‘uhinga ia ki he kakai tangata mo e kakai fefine,
pea te u fai hoku fatongiá, koe’uhí, hangē ko e fuakava na’a ku fakahoko ‘aneuhu.  Ko hoku lelei
taha ia pea ko ‘eku faka’amu ia ke tau fepoupouaki, hangē ko e tala ‘o e Fale ni, ko e Fale ‘eiki eni
pea ko ‘etau ngāué ko e ‘unuaki ‘o Tonga.  Mālō ‘Eiki Sea.

‘Eiki Sea: Mālō.  ‘Eiki Nōpele ‘o Vava’u.

Lord Tu’ilakepa:  Tapu pē mo e ‘Eiki Sea ‘o e Fale Alea ‘o Tonga.  Fakatapu atu ki he ‘Eiki
Palēmia kae ‘uma’ā ‘a e  Hou’eiki Kapineti. Fakatapu atu ki he kau Nōpele kae ‘uma’ā ‘a e kau
Fakafofonga mo e kau ngāué ‘Eiki Sea.

‘Eiki Sea, ‘oku tau fakafeta’i kotoa pē ‘i he lotu lelei na’e fai ‘e he ‘Eiki Nōpele pea mei Ha’apai,
pea ‘oku lau ia ko e koloa kamata’anga ‘o e uike kotoa pē ‘Eiki Sea, pea ‘oku tau fakafeta’i ai
‘Eiki Sea.

Tokanga ki he ngāue ‘aho ngofua ‘oku maumau’i ai Lao e Sāpate

‘Eiki Sea, mahalo ko e me’a ia ‘oku kau ia ‘i he fakafiefia, ko ‘etau vakai ki he pongipongi ni me’a
‘a e Hou’eiki ki ai pea vakai ‘a e motu’a ni, kuo langa pē kuo fokotu’u ‘a e fale ‘o e Potungāue ‘a
ē na’e fai hono talanga’i ‘i he uike kuo ‘osí.  Pea ko u talamonū atu ki he ‘Eiki Minisitā.  ‘Eiki
Minisitā!  Me’a pē ‘a e Feitu’u na pea kuo tonu ‘aupito, ‘aupito ho’o me’á, fakalukufua ki he fonua
ni ‘Eiki Sea.  Ko e me’a pē eni ‘oku ongo’i ‘Eiki Sea, talu ē si’emau tukituki tangai ‘i he uike kuo
‘osí, ko e toki ‘ilo pē he ‘aho ni, tā ko ē ko e f ika 9 ia ‘oku ‘ai ai ‘a e fatongia, ka te hela he lele
mei heni ki Sia, fa’ahi ki kō, lele mei fa’ahi mei kō ki heni, tā ko ē kuo ‘osi fuoloa fai ‘a e fili ‘o e

timi ia ‘i he uike kuo ‘osi, kae mole noa hoto fu’u ivi he lele fakamālohi sino mo e teuteu.  Ka ‘oku
tau fakamālō koe’uhí ‘Eiki Palēmia ko e fakahoko ‘o e fatongia.

‘Eiki Sea, ‘oku ‘i ai pē ‘a e me’a ‘oku ou ki’i tokanga ki ai, pea ko u faka’amu pē ‘oku mahu’inga
ia ki he fonua ni pea mo e kakai ‘Eiki Sea.  ‘Aneafi, ko u talanoa pē mo e ki’i motu’a hoku kāinga
pea mei Pātangata.  Na’e talamai ‘e he ki’i motu’a ke ma ō mu’a ‘o ma’u lotu he ho’atā ‘aneafi
‘Eiki Sea.  Na’a ma ō ‘o ma’u lotu ‘Eiki Sea, ‘oku ‘i ai ‘a e me’a ‘oku ou fu’u tokanga ‘aupito,
‘aupito Hou’eiki Pule’anga, pea ‘oku totonu ke fakatokanga’i ‘e he Pule’anga pea mo e kakai ‘o e
fonua ni.  Koe’uhí pē Sea, kuo hanga ‘e he Pule’anga ko eni ‘o ta’ofi ‘a e to e fai ha fakatau mā ‘i
he ‘aho Sāpate ‘Eiki Sea.  Pea ko au ‘oku ou tui au ki ai.  Ko u fiefia pea ko u fakafeta’i koe’uhí,
ko e lava ‘e he Pule’anga ko eni ‘o ta’ofi ‘a e fakatau mā ‘i he Sāpate.  ‘Oku ‘i ai pē ‘a e ngaahi
‘uhinga ‘Eiki Sea.  ‘Uluakí pē.  Ko e ‘aho Sāpate ke mā’oni’oni pē ‘oku kau koā ia ‘i he
fokotu’utu’u ‘a e Eiki Minisitā  pē ‘ikai.  Sāpate, ke mā’oni’oni. ‘A ia ko hono ‘uhinga ko ē ke
mā’oni’oni, he ‘ikai ke to e fai ‘a e me’a ko e longoa’a, pea ‘oku mou ‘osi mea’i pē Hou’eiki
meimei ko e feitu’u ko eni ‘oku tu’uholoaki ‘e he tamai pea mo e fa’ē mo e fānau, meimei ko e
‘aho ia ke nau ‘omai ‘a e fo’i mā ke kai ai honau ngaahi fāmili ‘i he efiafi Sāpate.

Ko e ‘umú ia ‘Eiki Sea, ‘oku ke mea’i pē ‘e ‘osi pē ia ‘i he pongipongi pē ho’atā, ka ‘oku ma’u ‘a
e faingamalie ‘i he efiafi ke ō ‘o fakatau mai ‘a e fo’i mā.  Pea ko u tui au ko u poupou ki ai ke
tauhi ‘a e Sāpate ke ma’oni’oni.  Ka ko e me’a eni ia ‘oku ou ongo’i ‘Eiki Sea, pē ‘oku
fakatokanga’i ‘e he Pule’anga.  Ko tahi feitu’u ko eni ‘oku ‘i ai ‘a e fanga ki’i Falekai ko eni ‘o e
fakatau ika.  Fonu fakalelei ia ai ‘a e ‘u me’alele, kau ai ‘a e ‘u me’alele Pule’anga ia ‘Eiki Sea.
Pea u nofo au ‘o fakatumutumu pē ko e hā e me’a kuo ta’ofi ai ‘a e Sāpate ke mā’oni’oni, ka nau
ō kinautolu pē ‘oku nau ō ki Pangaimotu mahalo pē ‘oku ō ‘o taumāta’u ‘i he Sapate, pē ‘oku ō ki
Fafá, pē ‘oku ō ki ‘Atatá.

‘Eiki Palēmia, ‘oku totonu ke vaki’i ‘a e fa’ahinga to’onga mo’ui ta’efakapotopoto ko ia ‘i he
fonua ni.  Ko e ‘uhingá he ‘oku ‘ikai ke tau tui ‘oku fe’unga mo hoa tatau mo ‘etau fa’ahinga tui
fakakalisitiane, pea ko e me’a ia ke tau ‘unu ke to e ofiofi ange ai ki he ‘Otua, ko ‘etau feinga ke
to e ta’ofi mo eni, kau ai mo e kau muli ‘Eiki Sea. ‘Oku ‘i ai mo e ki’i Pá, tahataha atu ki kō,
tafa’aki ko ē ‘o e ‘Otu Anga’ofa, ‘oku ava pē ia ‘i he Sāpate.  Pea ko e me’a ia ‘oku fakamamahi
koe’uhí ko e ō pē ‘oku me’a atu ‘a e kakai ‘o e fonua ki he ngaahi ma’u’anga kelesi, ka nau
‘ai’ainoa’ia pē nautolu ‘i he fonua ni, ‘o mole ai ‘a e lao pea mo e totonu hotau kakai ‘i he fa’ahinga
kakai ko eni ‘Eiki Sea.  Ko e ‘uluuaki ia ‘a e me’a ‘oku ou ki’i tokanga ki ai ‘Eiki Sea.

Ko hono uá ‘Eiki Sea.  Ko e uike kuo ‘osi ko u fanongo ‘i he uike kuo ‘osi ‘i he Falé ni.

Lord Fusitu’a:  Sea, kātaki ko ‘eku ki’i fehu’i pē ki he ‘Eiki Nōpele, pē ‘e laumalie lelei ki ai?

Eiki Sea:  Me’a mai ‘Eiki Nōpele.

Lord Fusitu’a:  Ke ke to e ki’i fakama’ala’ala mai angé he ‘oku fu’u mahu’inga ‘aupito ‘a e me’a
‘oku ke me’a ki ai.  Ko e me’a ko ē ‘oku ke me’a ‘akí, ko e kakai ‘o e fonua ‘oku nau ō ‘o fekumi
ki he ngaahi fale ko eni, ke nau maumaulao, pē ‘oku maumaulao pē ‘a e ‘u fale ko eni pea toki ‘alu
atu ‘a e kakai ‘o e fonua ki ai.  He ko e me’a ena  ke fai ha hoha’a ha fakakahoko fatongia ‘a e
Pule’anga.  Ko e anga pē ia ‘a e fehu’i Sea.

Lord Tu’ilakepa:  Sea, ko e fa’ahinga fehu’i ē ia ‘oku to e loloto atu ia, koe’uhí pē ko e falé ‘oku
ava ‘iate ia pē.  Pē ko e kakai ‘oku nau ‘alu ki ai pē ko nautolu ‘oku nau uiui ‘a e kakai Sea. ‘Oku
‘ikai ha’aku fu’u ma’u ki ai Sea, ka ko ‘eku sio pē ‘a‘aku ki he fa’ahinga faka’ilonga Sea, ‘i he
fonua ni,’oku ho’ata mai ai ‘a e me’a ko e maumau Saāpate pē ko e maumau’i ‘a e lao ‘o e fonua
ni, ‘Eiki Sea.

Tokanga ki he ‘uhinga ‘ikai ngaue’aki pe mala’e tāpulu lolotonga

Ko e me’a ko ē ‘oku ou fie lave ki ai hono ua, Eiki Sea, ‘i he uike kuo ‘osi. Ko ‘eku fanongo ki he
‘Eiki Palēmia ki he‘ene me’a mai ‘oku faingata’a’ia ‘o fekau’aki pea mo e mala’e tāpulu ‘Eiki
Sea.  Mahalo pē ‘oku ‘ai ke fakalahi mahalo ‘a e ngaahi luo ko ē ‘oku fai ki ai ‘a e tāpulú mei he
hiva ‘apē pē ofi ki ai, pea ‘oku pehē koā ‘i he anga ‘a e fakamatala ‘i he uike kuo ‘osi, ‘e to e tā ‘a
e tongó ke ‘unuaki ki tahi ‘Eiki Sea.  Pea ‘oku maumau’ia ‘a e ‘Eiki Palēmia ‘i he natula pea mo
hono malu’i ‘o e ‘atakai ‘Eiki Sea.  Ka ko e me’a pē ‘oku ou fakatokanga’i ‘Eiki Sea, ‘eku Palēmia,
‘eku ‘ohovale lahi ‘i he‘eku ‘alu atu ‘oku ‘i ai ‘a e fu’u ‘a kaukaua ‘i he fu’u paaka ‘oku langa ‘i
Tukutongá.  Ko e ‘ai ke hā ‘a e fu’u paaka ko ia? Talamai ‘e he fa’ahi ‘e taha,me’a mai ‘i he uike
kuo ‘osi.  Ko e tongó ke fakatolonga, ka ko e ‘otu tongo ko ē hono tā……

<004>

Taimi: 1050-1100

Lord Tu’ilakepa:  … ko ē, ko e ‘ai ke hā ‘a e fu’u fakamole lahi ko ia ‘Eiki Sea, pea toki ‘alu
‘eku fakakaukaú Sea, mau hanga ‘o fakatotolo ‘o ‘ilo tā ko e pa’anga mo e tukuhau ‘o e fonua ‘oku
‘ave ‘o ngaahi ‘aki ‘a e fu’u feitu’u ko eni.  ‘Oku ongo’i mamahi’ia pē hoku lotó ‘oku Sea koe’uhi
ko ‘eku kau ‘i he polokalama pē ko e fa’ahinga ngāue‘anga ko eni ko e sio pē hoto mata kae ‘ikai
ke te lea ‘Eiki Sea, hūfanga he fakatapú.  Pea ko e me’a ‘oku ou ‘oatu ‘i he pongipongi ni, hā koā
‘a e me’a kuo hoko ki he feitu’u ko iá.  Kuo ma’u ‘a e talanoa fakamatala falala’anga ‘oku ‘ikai ke
totonu ke ue’i ‘a e feitu’u ko ia he ‘oku ‘i ai ‘a e fa’ahinga kasa kona ‘oku nofo pea ‘oku mou ‘osi
mea’i pē ‘Eiki Sea, Sea ‘oku ke toka koā pē ‘oku ke me’a mai ki he me’a ‘oku ou lave ki ai.

‘Eiki Sea:  Me’a mai pē koe.

Lord Tu’ilakepa:  Fakamolemole Sea.

‘Eiki Sea:  …na’a ke me’a ki lalo.

Lord Tu’ilakepa:  …ko e feitu’u ko ení ‘Eiki Sea, ‘oku ‘osi mahino ko e feitu’u tānaki ‘anga veve
eni ‘a e fonua ‘Eiki Sea.  Pea koe’uhi ko e fakapotopoto ‘a e Pule’anga ‘aho ‘aneafí ‘oku nau
‘unuaki’i leva ki he feitu’u Vainí ‘Eiki Sea, koe’uhí ko e kakai ‘oku ofi ai, pea ‘oku tau tui ‘Eiki
Sea ki ai.  Pea to e fu’u  ngāue ko ē fakamole pa’anga tukuhau ‘oku  ngāue ‘a e Poate Uafú ki ai
‘Eiki Sea, pea ‘oku tau fakatumutumu ‘Eiki Sea, ‘ikai ke u ‘ilo ‘e au pē ko fē koā ‘a e me’a te u
tui ki ai ki he Feitu’u na ‘Eiki Palēmia ‘a e me’a ‘oku ke me’a mai ki ai, me’a mai ke fakahaofi ‘a
e tongó, ka u toki lele ‘aneafi he ‘osi ‘emau ma’u lotu mo e ki’i motu’a, pea u toki sio ki he
fa’ahinga  ngāue ‘oku fai ai ‘oku kehe, kehe ‘ē, kehe mo ‘ē, kehe me’a ‘oku me’a mai ki he Fale
ni, pea mea’i ‘e he Fale mo e Mēmipa kotoa pē mo e Hou’eiki ‘o e Fale ni, ‘io, tā ko e me’a ia

‘oku totonú ‘a e me’a ke ne me’a …kae kehe  ngāue ko eni ‘oku fai.  ‘Oku  hangē kiate au ia ha
ki’i ko e hā koā hono fakalea, ki’i taua fakasiosio nai pē ko ha fale nofo’anga, pea ‘oku ‘ai mo e
ngaahi fu’u maka tā tongitongi pea ngaahi mo hono ‘ā maka kaukaua mo faka’ofo’ofa pea nau
pehē pē ko e hā ‘a e fa’ahinga fale pē ko e ‘ofisi ko ia,  ‘ikai Sea ‘oku faka’ofo’ofa ‘a e fa’ahiki
heni, konga kelekele ‘oku ‘ange ma'a e kāinga Ha’amoa ‘Eiki Sea.  Ka ‘oku ‘ikai ke u lave’i pē ko
e hā ‘a e tu’unga ‘oku ‘i ai ‘i he taimi ni, ka ‘oku ou ‘oatu pē koe’uhí hono maumau’i ‘a e tukuhau
‘o e fonua.

Tokanga ki he lahi kau Palēmia ne ngaahi teuteu ki he sipotí

Na’e ‘i ai ‘a e me’a na’e ‘ohake he Fale ni ‘i he ta’u ni pē, ‘o fakahoko mai mei Taumu’a mei he
‘Eiki Palēmiá ko e fakapa’anga eni mei tu’a ‘Eiki Sea, ‘oku ou fakahoko atu ki he Feitu’u na ‘oku
loi ‘a e fakamatala ko iá.  Ko e fakapa’anga ko eni ko e pa’anga tukuhau ‘o e fonua ‘Eiki Sea, pea
‘oku tau puputu’u he fonua ni ko hono ‘uhinga ko e sipotí, he ‘ikai lava ‘a e sipoti he fonua ni.  Hā
‘a e me’a ‘e ‘ikai ke lava ai, koe’uhí ‘Eiki Palēmia ‘oku fu’u lahi ho’o kau ki he ‘ū polokalama
teuteu langa ‘a e sipoti.  Kapau ko e Minisitā ko eni ko hono taimí eni, ‘ave ki he ‘Eiki Minisitā
ko eni ‘o e sipoti mo e tu’utupu ‘Eiki Sea ke ne fakahoko ‘a e fatongia fekau’aki pea mo e sipoti
ke fai mo fakahoko.

‘Oku ‘i ai ‘a e timi pē ko e ni’ihi na’e fili ‘i he ‘aho ‘aneafi ke nau ō ‘o faka …’oku fehangahangai
‘a e ‘Eiki Palēmia ia pea mo e ni’ihi ko eni.  ‘Oku ou kole atu ‘Eiki Palēmia ki he Feitu’u na pea
mo e ni’ihi ko eni, kapau ‘oku ‘i ai ha’amou tui fakapolitikale mou ‘ofa mai ‘o tukuange ‘a e
fatongia ki he sipoti he ko e koloa ia ‘a e kakai ‘o e fonua ni fakalukufua, he ’ikai ke mou fe’auhi
ai, ta’engali ko moua ko e ongo kaume’a mamae he ‘aho ‘aneafi,  ‘Aho ‘aneafi na’a mo umouma
taha, na’a mo  ngāue fakataha pea na’a mo ‘osi me’a fakataha ‘i he tepile ‘o e kakai ‘o  ngāue ‘i
he fonua ni, pea ko e tumutumu ‘Eiki Sea, kuo a’u ‘a e tokotaha ko ē ‘a ē na’e fili ‘e he kōmiti
sipoti ‘o Palēmia pea ‘i he ‘aho ni kuo ‘i he Feitu’u na he ko e Palēmia ‘o e ‘aho, há ‘a e me’a ‘oku
mo fehangahangai ai kae mūmusia hūfanga ‘i he fakatapu ‘a e kakai ‘o e fonua ni. Pea ‘oku lahi
‘a e fehalalaaki ‘i he taimi ni ‘Eiki Sea ‘i hotau fonua, pea ‘oku ‘amu’amu atu he ‘oku ‘ikai ke ‘alu
ke ngata ka ‘oku ‘alu ke ope ‘a e fehalaaki tautautefito ki he Pule’anga ‘o e Feitu’u na, ‘Eiki
Palēmia.

Fakamolemole pē ki he Feitu’u na na’a pehē ‘oku ‘i ai ha fakalotokovi, ‘ikai, ko e me’a ‘oku hoko
pea ‘oku totonu ke ‘i ai ha taha ‘i he Fale ni ‘o tatau pē Hou’eiki pea mo e kau Fakafofonga ‘o e
Kakai, ke nau me’a atu ki he Feitu’u na pea …

Veivoisa Taka:  Sea ‘e lava pē ke fai ha ki’i tokoni Sea.

‘Eiki Sea: Te ke tali ‘a e tokoni?

Veivosa Taka:  Tapu pea mo e ‘Eiki Sea, tapu pea mo e Fale ‘Eiki ni.  Sea, ko e ki’i tokoni pē
‘aku ia ki he Hou’eikí kapau leva ‘oku ‘i ai ha pa’anga ‘oku ‘ave ki ha taha ke ne fai’aki ha  ngāue
pea ‘oku ‘ikai ke fai, ko e fakapotopotó ke ta’ofi, ‘a ia ‘oku ou tui ko e ki’i tokoni atu ia ki he …
hangē eni ia ‘oku ‘i ai ha fu’u vā, pea ‘oku ou tui ko e ngaahi me’a ia ‘Eiki Sea ‘oku fai atu ki ai
‘a e tokoni.

‘Eiki Sea:  Mālō.

Lord Tu’i’āfitu:  ‘Eiki Sea ko e ki’i fakatonutonu pē ki he Fakafofonga.   Hangē ko e me’a ‘a e
‘Eiki Nōpele, fakamolemole pē ‘i he'eku to e tu’u tu’o ua hake.  Na’e ‘asi ‘i he‘ene me’a ‘anenai
ko e ‘ai ‘a e loli vai pea tuku ai pē ma’a Ha’apai, ko e me’a ia ‘oku ‘uhinga ki ai’a e ‘Eiki Nōpele,
tuku ‘a e ngāue kākā ‘aki ‘a e koloa ‘a e Pule’angá, ko e tukuhau ia.  Pea tuku ai pē loli vai ai,
‘ikai ke ‘i ai ha fanga ki’i policy ia ke fai ‘a e ngāue ko ia Sea.

Veivosa Taka:  Sea ke u fakatonutonu atu Sea.  Sea ko ‘eku fakatonutonu atu.

‘Eiki Sea:  Ko e fakatonutonu eni.

Veivosa Taka:  ‘Eiki Sea ko e fatongia ia ‘o e Pule’angá ke nau ‘ave ha misini tāmate afi ki
Ha’apai, ka na’amau kole ke ‘utu ‘aki ‘a e vai, ‘oku ‘ikai ko ha fokotu’utu’u kākā eni Sea, ‘oku
nau fiefia ‘oku ‘i ai ‘a e misini, ‘osi ta’e’aonga fu’u mīsini motu’a na’e ‘oange ki mu’a ai, ka ‘oku
mau fakamālō ki ai, ka ko e foungá ne ‘oatu ‘eku kole ke ‘ave ha mīsini ke fetuku ‘aki ‘a e vai ki
Foa, he ‘oku mate ‘a e ongo mīsini ko ē.  Ko e ‘uhingá ia Hou’eiki.

‘Eiki Sea:  Ko ia mālō.  Hoko atu ‘Eiki Nōpele.

Lord Tu’ilakepa:  ‘Eiki Sea ‘oku hangehangē ‘oku ou ‘ohake ‘a e me’a ko eni ‘oku hoko ‘i hotau
fonua ni ke to e ‘ai mai mo e ‘ū me’a ko eni ‘oku fai ki ai ‘a e feme’a’aki ‘Eiki Sea.  Ka koe’uhi
pē ‘Eiki Sea ‘i  he'eku hoko ko eni ko e mēmipa mo e fakafofonga ma'a e kakai ‘Eiki Sea, ‘oku ou
loto au ke u ‘oatu pē me’a ko eni ‘Eiki Sea ke mahino ‘i he pongipongi ni, pea ke mea’i ‘e he kakai
‘o e fonua ‘a e tu’unga ‘oku tau ‘i ai ‘i he taimi ni.

‘Oku ou faka’amu pē ‘e ‘Eiki Palēmia ke ke ‘oua te ke tuputāmaki ‘a e Feitu’u na, ka ‘oku totonu
ke fakatokanga’i ‘e he Feitu’u na ‘a e lahi ‘a e me’a ko e fehalaaki tautautefito ‘i he taimi ni ‘e
‘Eiki Sea.  Pea ‘oku ou faka’amu au ke fakangata, ‘aneafi, kehe me’a na’e me’a mai ‘aneafi ki he
sipoti.  Ko e me’a ‘oku ou sio ki ai, ‘alu pē taimi mo e to e hikihiki, kuo hā kapau ‘e ‘ave ‘a e fu’u
pa’anga ko ia ‘o tanu ‘aki pē langa ‘aki ‘a e si’i kau nofo ‘i Pātangata mo e faka’ofa ‘a e kakai ‘oku
nau me’a ai ‘Eiki Sea.  'I ai ‘a e kakai ai ‘Eiki Sea ko e ‘aneafi ‘oku ou sio ‘ai pē ngaahi pepa, puha
pepa ‘o holosi ‘aki honau ngaahi fale,  hangē ‘oku  to kehekehe …

‘Eiki Minisitā Ngaahi  Ngāue Fakalotofonua:  ‘Eiki Sea ki’i fakatonutonu atu ‘Eiki Sea.  Kātaki
ko e me’a mai ‘eni …

‘Eiki Sea: Me’a mai.

‘Eiki Minisitā Ngaahi Ngāue Fakalotofonua:  Tapu mo e ‘Eiki Sea kae ’uma’ā ‘a e Fale.  Ko e
me’a ko eni ‘oku me’a ki ai ‘a e ‘Eiki Nōpele ko e fatongia ia ‘o e motu’a ko eni, ka ko ‘eku kolé
Sea koe’uhí ko e ‘āsenita fika 6.3 ‘e toki fai ki ai ha feme’a ’aki, tuku mai ‘a e tāpulu luo 18 tuku
mai ia kiate au, pea mo e paaká mo e ‘ū fatongia ko ia ke tuku mai ia kiate au ke u fakahoko ‘a e
fatongia ko ia, mālō.

Lord Tu’ilakepa:  ‘Eiki Sea …

‘Eiki Sea:  Me’a mai.

Lord Tu’ilakepa:  Fakamālō ki he ‘Eiki Minisitā, ‘Eiki Minisitā fu’u vave ho’o me’á ‘oku te’eki
ai ke mahoino pē ‘e ‘oatu ki he Feitu’u na pē ‘ikai, ki’i me’a pē ‘a e Feitu’u na he ‘oku te’eki ai ke
pau ia pē ‘e ‘oatu ki he Feitu’u na, ko e anga ia homau loto ke ‘oatu ki he Feitu’u na, ka ‘oku kei
ta’epau pē pē ‘e ‘oatu ki he Feitu’u na.

‘Eiki Minisitā Ngaahi  Ngāue Fakalotofonua:  ‘Eiki Sea, kuo ‘osi pau ia, mālō,
Tokanga laka ange ‘ave $ ki he kakai nofo faka’ofa he langa paaka ‘i Pātangata

Lord Tu’ilakepa:  Mālie pea to e lēsoni ia Sea, ka ‘oku tau ‘amanaki pē ‘e hoko ‘a e me’a ni pea
to e ‘ai ke to e lelei ange.  Ko e me’a ko ē ‘oku ou tokanga ki ai ‘oku hangē ‘oku ‘ata, ‘ata mai ko
ē ‘oku ‘ikai ke hōhoa lelei ‘a e fu’u paaka mo hono ngaahi ‘a e ki’i fale si’isi’i mo hono fu’u ‘ā
mo hono ngaahi fu’u maka pea tā tongitongi pea ‘ai mo hono ngaahi vaitafe mo e si’i kakai ‘oku
nau nofo ‘i he tafatafa ko ia ‘E ‘Eiki Sea.  Faka’ofo’ofa ange ‘a e fu’u tokoto‘anga ‘a e ngaahi fu’u
maka mo e fu’u ‘ā pulu hūfanga ‘i he fakatapu ‘oku ‘i ai, mo e fu’u fanga pulu ‘oku ‘ikai ke u
lave’i pē ko e fanga pulu ia ‘a hai, ‘i he me’a ‘oku nofo ai ‘a e kakai ‘o e fonua ‘Eiki Sea.  Pea
‘oku ou faka’amu ki he ‘Eiki Palēmia ke ne fakapapau’i mai.  Na’e sai ange ke ‘ave pa’anga ‘o
langa ‘aki ‘a e fale ‘o e kakai ‘Eiki Sea, mo e faka’ofa ‘enau nofo.

Veivosa Taka: ‘Eiki Sea ki’i tokoni ange ki he tokoua ni.

‘Eiki Sea:  Me’a mai.

Veivosa Taka:  Tapu pea mo e ‘Eiki Sea kae fakahoko atu ‘eku ki’i tokoni Sea.  Ko e ngaahi me’a
ko eni ‘oku ne me’a mai ‘akí Sea, ko e fatongia ia ‘o e Palēmia mo e kau Hou’eiki Minisitā,
tukuange mu’a hanau faingamālie ke fai ai ‘enau  ngāue, kae toki ‘omai ‘ene monomono, ‘ave
‘etau fiema’u ki ai, kapau ‘oku lolotonga nofo eni ‘a Ha’apai ‘i he ngaahi palopalema ko ení Sea,
ka ‘oku ou tui he ’ikai ke ‘i ai ha’atau pa’anga ke fai ‘aki ‘a e ngaahi faka’amu ko eni.  Mālō.

Lord Tu’ilakepa:  Sea, mo’oni ‘aupito ‘aupito ‘a e me’a ‘oku me’a mai ‘aki ‘e he Fakafofonga
fika 13, ke tukuange ha faingamālie hono maumau’i pehē’i ‘a e pa’anga tukuhau ‘a e fonua?  Kae
‘ikai ke ‘oatu ki he Feitu’u na ke tokoni’i ‘a e Feitu’u na, he me’a ko ē ‘oku toutou tangi mai ai ‘a
e Feitu’u na ki ai.

‘Eiki Minisitā Tānaki Pa’anga Hū Mai:  Sea ka u ki’i tokoni ki he Hou’eiki.

‘Eiki Sea:  Me’a mai Minisitā.

‘Eiki Minisitā Tānaki Pa’anga Hū Mai:  Tapu pea mo e ‘Eiki Sea, tapu pea mo e Hou’eiki
Mēmipa ‘o e Fale.  ‘Eiki Sea, ko e tokoni pē mo e fakatonutonu ‘a e …fu’u lahi ‘a e tokanga ‘a e
‘Eiki Nōpele ki he pa’anga tukuhau ‘a e fonua ‘oku ‘ave koā ‘o maumau’i.  ‘Eiki Sea ko e konga
lahi ‘o e sēniti ko eni ‘oku ngāue’aki ‘i he ngāue ko eni ‘Eiki Sea, ko e tokoni pē ia mei he ngaahi
kautaha pisinisi taautaha, pea ‘oku kau ki ai mo e tokoni mei he ngaahi poate fakapule’anga mo e
ngaahi kautaha taautaha ‘i tu’a, ko nautolu ia ‘oku nau hanga ‘o fakapa’anga ‘a e ngāue ko eni.
Pea ‘oku ‘i ai pē mo e ‘ū tokoni hangē ko e kau pōpula, ‘oku nau tokoni mai ‘o … kau pē ‘i he
taimi ‘oku nau ngāue ai ‘oku nau ōmai ‘o fai ‘a e ngāue ko eni,  hangē ko e tā tongitongi. Sea, kuo
hoko ‘a e ki’i me’a…’a e ki’i ‘elia ko eni ko e ki’i mātanga pea ‘oku ou tui ka ‘osi ‘a e  ngāue ko

eni, ko e kau eni he feitu’u faka’ofo’ofa mo’oni ki he kakai ‘o e fonuá ke nau me’a atu ki ai ‘o
mālōlō, ‘ai ha ki’i papakiu, pea ‘e ‘ai mo e ki’i me’a va’inga ai ki he fānau ke nau va’inga ai ‘o
fakamokomoko mo e hā fua ‘a e ngaahi me’a.

Ko ia ‘Eiki Sea ‘oku ki’i …

Lord Tu’ilakepa:  Sea ki’i fakatonutonu atu pē …’a e ‘Eiki Minisitā …

‘Eiki Minisitā Tānaki Pa’anga Hū Mai:  … ke to’o ‘aupito ‘a e me’a ko ia, te’eki ai ke ‘osi ‘a e
fakatonutonu ‘Eiki Sea.

Lord Tu’ilakepa:  ‘Ai ‘a e fakatonutonu ke nounou, tau pē ki he me’a ko ē ‘oku hala pea ke me’a
mai ai …

‘Eiki Minisitā Tānaki Pa’anga Hū Mai:  Ko e ‘uhinga he ‘oku fu’u lōloa ‘a e me’a na’a ke me’a
ki ai.

Lord Tu’ilakepa:  …tukuange ke u lave ki ai he ko e kakava ‘o e fonua …

‘Eiki Sea:  Mo me’a ki lalo.

‘Eiki Minisitā Tānaki Pa’anga Hū Mai:  …ke fakatonutonu’i ‘a e Fale ‘Eiki Sea …

‘Eiki Sea:  Me’a hifo ki lalo, mo e’a ki lalo.

‘Eiki Minisitā Tānaki Pa’anga Hū Mai.  …ki he Fale, ‘oku ‘i ai ‘eku ki’i tokanga ki ai ‘Eiki Sea.
Na’e hoha’a ‘a e Fakafofonga ki he …na’e toki huufi ‘a e ki’i fale ko e tokoni eni ‘a e …mei muli,
ko e ki’i fale ko eni ‘oku fakapa’anga ‘e he ngaahi fāmili tokoni’i ‘e he Pule’anga …

‘Eiki Sea:  ‘E ‘Eiki Minisitā ki’i me’a hifo ange ki lalo.  Ko e ki’i fale na’e fuoloa pē ‘a e ‘i ai ‘a
e ki’i falé ia, faka’osi mai ka tau …

Lord Tu’ilakepa:  ‘Eiki Sea pea ko e me’a ia ‘oku ou ‘ohake ai ‘Eiki Sea fakamolemole atu ki he
Feitu’u na ‘Eiki Minisitā, ko e me’a ia ‘oku mau ongo’i lahi taha koe’uhí, na’e tonu ke ke …

‘Eiki Sea:   Ke ke toki faka’osi mai ka tau ki’i mālōlō.

(Mālōlō miniti ‘e 15)

<005>

Taimi: 1115-1130

Sātini Le’o:   Me’a mai e ‘Eiki Sea ‘o e Fale Aleá. (Lord Tu’ivakanō).
Lord Tu’ilakepa :   ‘Eiki Palēmia, hangē ‘oku meimei fua’a ‘a e vahe e Feitu’u na ‘oku ou
fokoutua aí.   Ho’o me’a ‘au, ‘a e Feitu’u na ‘o ‘ai e fu’u paaka ko ē, kae ‘ikai ke ke me’a mai ‘o

‘ai ha me’a ‘i Kolomotu’a.   Ka ko e fu’u tāfea ko ē na’e hoko i Kolomotu’á, fiu hono tou e vaí
mei ‘Atenisi.   Ke fakakaukau lelei pē e Feitu’u na.   Pe ‘oku teuteu e Feitu’u na ke hiki ia ki he
vahe ko ē.   Na’a ko e me’a ia ‘oku ke teuteu’i ai ‘e he Feitu’u na ia e vahe ko ē.   Ka ‘oku mau
faka’amu pē ‘e lava e Feitu’u na ‘o ‘ai ha me’a ‘i Sopu, ke si’i lava ki ai e kāinga ‘o e Feitu’u na,
‘o faka’aonga’i e ‘elia ko iá, Sea.   Ka ‘oku ou fakamālō atu, ‘Eiki Sea, he ma’u faingamālie.

‘Eiki Sea :  ‘Eiki Nōpele ‘Eua.

Fokotu’u ke fai ha savea ki he ‘ātakai ki he mo’uilelei kakai ‘i Pātangata

Lord Nuku :    Tapu pē pea mo e ‘Eiki Sea.   Tapu pea mo e ‘Eiki Palēmiá, kae ’uma’ā e Hou’eiki
Minisitā e Kapinetí. Fakatapu atu foki ki he Hou’eiki Nōpelé, pea pehē foki ki he kau Fakafofonga
e Kakaí.   ‘Eiki Sea, ko e fakahoha’a e motu’a ni, ‘Eiki Sea, koe’uhí ko e ngaahi me’a na’e ‘ohake
‘e he Fakafofonga Nōpele ko eni mei Vava’ú.    Ko e me’a ko ia na’e lave’i pē ‘e he motu’a ni, ‘o
fekau’aki pea mo e, me’a ‘uluakí, ‘Eiki Sea, hangē ko eni ko e paaká.   Ko ‘eku lave’i ko eni ki
hení, ‘Eiki Sea, ko e hae ko eni ko ē e asbestos ko ē falemahakí, Vaiolá,  na’e dump kotoa kotoa ‘i
he lingi’anga veve ko ena, ‘a ē na’e fai ki ai e fakahoha’á.   Pea ko e ‘uhinga ia ko ē ‘oku fokoutua
hake ai e motu’a ni, ‘Eiki Sea.   He koe’uhí, ko e me’a ko ē, hangē na’e me’a mai ki ai e ‘Eiki
Minisitā Tānaki Pa’angá, ‘e fa’u e feitu’u ko ení, ke hoko ko e nofo’anga e kakaí he paaká, mo e
hangē ko e fanga ki’i me’ava’inga ki he longa’i fānaú, ‘Eiki Sea.   Ka ‘oku tui e motu’a ni ‘oku
tonu ke ‘omai ha savea, pe ‘oku fe’unga e feitu’u ko ení, ke ngāue’aki ki he me’a ko eni ko ē ‘oku
fakahoko aí, Sea.   Koe’uhí ko e fokotu’u atu pē ia ki he Fale ni, ke fai ha ki’i savea faka-
environment, koe’uhí he ko e me’a ko ení, ‘Eiki Sea, kapau he ’ikai ke tau tokanga ki ai, hangē ko
e me’a ko ē ‘i Vava’ú, uesia e falemahaki e fānaú, koe’uhí ko e uesia mei he fa’ahinga kemikale
pē ko e fa’ahinga naunau ‘oku fa’u’aki e fa’ahinga koloa ko ení, Sea.  Pea ‘oku ‘uhinga pehē ,
koe’uhí ke fakapapau’i ‘oku malu pea fe’unga ke ngāue’aki ‘e he kakai e fonuá.   Ko e fakakaukaú
ia ‘oku faka’ofo’ofa, ka koe’uhí kapau leva ‘e uesia ai e feitu’u ko iá, he na’e ‘uhinga hono tanú,
mo hono tuku ko ē ‘o reserve e feitu’ú, ‘Eiki Sea, na’e ‘ikai ke ngata pē ia hono tu’unga faka-
hisitōlia, ka koe’uhí ko e malu e mo’ui ko ē e kakaí.   Ka ‘oku te’eki ai ke fuoloa fe’unga, ‘Eiki
Sea, ke ngāue’aki e feitu’u ia ko ení ki he paaka, pe ko e ‘ai ke nofo’anga ai e kakaí, ‘Eiki Sea.

Pea ko e fokotu’u atu ia he pongipongi ni, ‘Eiki Sea, ki he Feitu’u na.   Ko e ngāue foki e kuo fai
‘e he Pule’angá, ka koe’uhí ko e fatongia faka-Fale Alea, pea koe’uhí ko e malu ko ē mo’ui ‘a e
kakaí, pea ‘oku ‘atā foki ki he taha kotoa pē ‘i Tonga ni ke ha’u ‘o ‘alu ki ai.   Pea ‘oku fai atu ai
e fokotu’ú, ‘Eiki Sea, ke ‘omai mu’a, he ‘oku ‘i ai e kau mataotao ‘i he ‘ātakaí, ke nau hanga ‘o
līpooti mai ki he Fale ni, ‘oku malu fe’unga e feitu’u ko ení, ki he ngaahi me’a ‘oku fai aí, ‘Eiki
Sea.

Lord Fusitu’a :   Sea, ko e ki’i fehu’i pē ki he ‘Eiki Nōpele, pe kuo poaki ki he Feitu’u na.

‘Eiki Sea :  Me’a mai.

Lord Fusitu’a :  Kātaki, ‘Eiki Nōpele, ko e anga pē e fehu’í, pe ko e ‘uhingá ke ki’i  tu’u e ngāue
ko ē ‘oku lolotonga fakahokó,  he ‘oku ‘osi fakahoko foki e ngāue ia ai, kae fai e savea ko ení.   He
‘oku ou tui,  ‘oku  mea’i ‘e he Feitu’u na, na’e kau e motu’a ni, mo e Nōpele Fika 1 ‘o Tongatapu,
mo e ni’ihi ’iate kitautolu, ‘a e fakapā mai ‘a e ni’ihi, ‘enau hoha’a ki he tu’unga tukufakaholo ‘a

e fo’i tu’unga fakahoko ngāue ko ení, e.  ‘A ia ko ‘eku fiema’ú pē ‘a‘aku, ke fakama’ala’ala pe ko
e ‘uhinga ke tu’u e ngāue ko ē Pule’angá, kae fai e savea ko ení, pea toki fakahoko, pe ko e hā nai
e me’a ‘oku ‘uhinga ki ai ‘a e Feitu’u na?

Lord Nuku :  Ko e ‘uhinga pē ‘a e motu’a ni ia, ‘Eiki Sea, ki he malu, pea ‘ikai ke ‘i ai ha
fa’ahinga me’a ‘e uesia ai e mo’ui ‘a e kakai ko eni te nau ō ‘o ngāue’akí.  Ko e fatongia e
Pule’angá, kuo ‘osi fai ia, pea ko e fakakaukaú ia ‘oku sai pē ia.   Ka ‘oku ou tui ko e kau mataotao
ko eni ‘i he ‘ātakaí, ‘oku tonu ke nau līpooti mai ki he Fale ni, ‘oku malu fe’unga, pea koe’uhí kae.
Ko e me’a ia ‘a e Pule’angá hono ta’ofí, pea mo hono hoko atu.  Ka ko e fokotu’u atú, koe’uhí ko
e telia ‘a e malu ko ē ‘a e kakaí, Sea.   He koe’uhí na’e ‘osi fakahoko mai mei Vava’u, ka ‘oku ou
tui ko e me’a tatau. asbestos ko ē ‘i falemahaki ‘i Vava’ú, ko ia ‘oku uesia ai e longa’i fānau ‘i
Vava’ú.   Ko e me’a ko eni ko ē na’e ‘i he falemahaki Vaiolá, na’e tanu ia ‘i he feitu’u ko eni ko ē
‘oku ‘i ai e paaká.  Pea ko e ‘uhinga pehē pē, ki he’ene malu mo lelei angé, ‘Eiki Sea.   Ko e
fokotu’u atu ia ki he Falé, kapau pē ‘e tali ‘e he Falé, pe ‘ikai, ka ko e fokotu’ú atu ia, koe’uhí ke
fai e savea ko eni pea līpooti mai ki ho Falé, Sea, koe’uhí ke makatu’unga mei ai ‘a e ngāue ko ē
ho Falé.

Ko e me’a hono uá, Sea, na’e lave, na’e me’a ki ai e Fakafofonga Vava’ú,

‘Eiki Sea :   ‘Eiki Palēmia.

‘Eiki Palēmia :    .....  ke tukuange ke ‘ai ha tali ki he paaká, ka tau toki hoko atu.   He ko eni te
tau fulifulihi pē e fo’i ‘isiu ko iá.   Ka ‘oku ou kole atu ke ‘omai mu’a ha faingamālie e motu’a ni,
kae toki ‘ai e ‘ū ‘isiu kehe.

Lord Nuku :    Sai pē, Sea, kae ‘oatu pē ‘e au, ko e fo’i me’a pē ‘e 3, koe’uhí ka ne toki me’a
faka’angataha mai pē ia.

‘Eiki Sea :   Mālō.

Lord Nuku :  He ko hono uá, ‘Eiki Sea, fekau’aki pea mo e sipotí.   Na’e me’a pē ki ai e
Fakafofongá.   Ko ‘eku lave’í, ‘Eiki Sea, ko e ongoongo ko ē, ko hotau ki’i fonuá foki ko e ki’i
fonua ‘oku si’isi’i.  Ka ko e ongoongó, ‘Eiki Sea, ko e ma’u ko ē ‘a e motu’a ni, na’e me’a e
Palēmia ‘o pehē, ‘e to e me’a ki he Tu’i,  ke ‘omai ha kelekele.

‘Eiki Sea :   Fakafofonga, mahalo ‘oku kau ia he’etau ‘asēnita, 7.3.  Kapau ‘e tuku ki ai.

Lord Nuku :  Ko ia.   Ko e fehu’í pē ia, he ko ‘ene me’á na’e pehē.   Ka ‘ikai ke ‘omai pea tuku
e sipoti.   Koe’uhí ke ne toki tali mai pē ‘eia.

‘Eiki Sea :   Ko e faka’amu e me’a ‘e taha, Fakafofonga, ko e EIA, mahalo ko e me’a ia ‘a e
Tokoni Palēmia, koe’uhí mahalo ‘oku ‘i ai e tafa’aki ko ē e environment, koe’uhí na’a toki lava ke
kole ki he Tokoni Palēmia, na’a ‘i ai ha ki’i līpooti mei he’enau tafa’akí.

Tokanga ngali fa’ahi fakapalataha fili ki he lakanga Minisita

Lord Nuku :   Mālō Sea.   Ko e faka’osí, pē, ‘Eiki Sea, ‘oku ou fakamālō lahi ki he ‘Eiki Palēmiá
hono fakakakato e lakanga ko eni ko ē ‘Eiki Minisitā, ‘a eni he pongipongi ni,  pea ko e me’a ‘oku
fai ai e fakamālō koe’uhí he na’e kau e motu’a ni ‘i hono fehu’ia ke fai mo fakanofo e ‘Eiki
Minisitā, koe’uhí ko e sipoti.   Pea ko e ‘uhinga ia ko ē ‘oku fai ai e fakamālō. Koe’uhí kuo hanga
‘e he Palēmia ‘o fakahoko ‘a e fiema’u na’e tokanga ki ai e Nōpele Fika 1 ‘o Vava’ú, pea pehē pē
ki he motu’a ni. Ka ‘oku fai e fiefia ai, ‘Eiki Sea.  Ko e me’a pē, Sea, ‘oku fai ki ai ‘a e fakahoha’a
‘a e motu’a ni, mahino ki he motu’a ni, ko ‘etau liliu faka-temokālati ko eni na’e faí, ‘oku toe pē e
toko 1 na’e sign he MOU ko ē ‘a e temokālati ke Minisitā.  Ko e Fakafofonga 13, Vava’u, ‘a
Ha’apaí.   Kuo kakato ‘a e ngaahi me’a, ‘a ē ko ē na’e fai ki ai ‘a e fokotu’utu’ú, Sea.  Pea ko e
me’a ia ‘oku fai ki ai..  Na’e faka’amu e motu’a ni, ke fili, ‘ikai ke to e ‘i ai ha fakaveiveiua ia ki
he Tongatapu Fika 9, ka ko e fakakaukau pē ‘a e motu’a ni, ke ‘oua ‘e fakamavahevahe’i pehe’i
‘a e Falé, pea koe’uhí, kae fili, he koe’uhí ko e tēpilé ‘oku 2 he Fale ni.  Pea fai ha ngāue fakataha,
koe'uhí ke ma’u …

<006>

Taimi: 1130-1140

Lord Nuku: .. ha ikuna ‘oku lelei pea ‘oua ‘e fai ha fakafa’afaha’i ‘i he Fale ni.  Pea ko ena ia
‘oku fai  ai ‘a e fakahoha’a mo e fakamālō ki he ‘Eiki Palēmia.  He ko e ngaahi fatongia foki ia ko
ení,  ko e me’a pē ia ‘a e Palēmiá hono filí, ka ‘oku hangē pē ‘oku ki’i lēvei ‘a e motu’a ni,  hangē
‘oku faha’i fakaangá ‘a e feitu’u ni ia, he ‘ikai ko ē  ke ‘i ai ha taha ‘e fili mei ai.  He na’e ‘i ai pē
‘a e ki’i fakahua na’e fai ‘e he Nōpele Vava’ú, ke fai hano tokangaekina fakalūkufua e Fale.  Ka
‘oku ou fakamālō au ia hono fili ‘o e Fika 9, koe’uhi foki  ko e 9 pē pea 10.  Pea ‘oku ‘uhinga
pehē, ‘ofa mu’a ‘e fai ‘a e foungá, pea fai ‘a e foungá koe’uhi  ko e Fale pē eni ‘e taha. ‘Oku ‘ikai
ke..  he ko e tu’u ko ia ‘a e Konisitūtoné, Fakafofonga ‘o e Kakai, Fakafofonga Nōpele, kau
Minisitā, ko ho’o mou hū ki he Fale Alea ‘o Tongá,  ko e kau nōpele kātoa. Pea ‘i he fakalea ko
iá, ‘oku tonu leva ke ngāue fakataha ‘a e Fale ni, koe’uhi  ki he ma’uma’uluta,  pea mo e lavame’a
‘a e fonuá  Sea.  Kae 'oua ‘e ‘ai ke hangē ‘oku ‘i ai ha ngaahi vākaunahú, he nofo he Fale ni.  Ko
e me’a pē ia na’e fai ki ai ‘a e hoha’á  pea mo e ...

Veivosa Taka:  ‘E lava ke u ki’i tokoni pē Sea ki he hou’eiki.

‘Eiki Sea:  Fakafofonga.

Veivosa Taka:  Tapu pea mo e ‘Eiki Seá  mo e Fale ‘eiki ni,  Sea ko ‘eku ki’i tokoni pē ki he me’a
‘a e hou’eiki.  Ko e me’a ko eni ‘oku ne pehē  ko ē ke ‘oange ha Minisitā, Sea ‘e lava pē ‘a e Fale
ni he lave’i ‘a e motu’a ni ke to e fakalahi ‘a e lakanga Minisitā kae ‘oange ki he hou’eikí ke
Minisitā. ‘Oku ou tui ko e founga ia ..

Lord Nuku:   ‘Eiki Sea fakatonutonu ‘Eiki Sea 'a e  tokoni.

Veivosa Taka:  Mālō Sea.

Lord Nuku:   Ko ‘eku fakatonutonu ,

‘Eiki Sea:   Me’a mai.

Lord Nuku:  ‘Oku ‘ikai ke fai ha lāunga ia he tu’unga Minisitā, ko ‘eku fakahoha’á  ko e Falé  ko
e Fale pē ‘e taha, Tēpile ‘e 2 Fakafofonga ‘o e Kakai, Fakafofonga e Hou’eiki Nōpele, ko e ngāue
pē ia pea ma'a e fonua Sea.

Veivosa Taka:   Sea ki’i  fakatonutonu pe..

'Eiki Sea:   Me’a ki lalo.

Lord Nuku:  ‘Oku ‘uhinga pehē ‘a e fakahoha’a ia ‘a e motu’a ni, mo e fakamālō ki he ‘Eiki
Palēmiá, ‘i he filí, ka ‘i he taimi tatau, ‘oku faka’amu ‘a e motu’a ni ke ma’u ‘a e lelei tahá ‘i he
Fale ni.  Mālō Sea.

‘Eiki Sea:   Ko ia, ka koe’uhi ko ‘etau Konisitūtoné ‘oku toko 12 pē ‘etau Hou’eiki Minisitā, pea
‘e ‘ikai ke to e fakalahi. ‘Eiki Palēmia me’a mai.

'Eiki Palēmia:   Fakamālō atu Sea, ‘omai ‘a e faingamālié, fakamālō fakatapu atu ki he toenga ‘o
e hou’eiki.  Sea ‘oku fu’u lahi ‘a e ngaahi me’a ‘oku ‘ohake he pongipongi ni ‘o fekau’aki pea mo
e motu’a ni.  Ko e ngaahi  me’a ko ia ‘oku ‘ohaké, ko e ngaahi me’a mahu’inga, kae fiema'u ke u
fai ha tali ke tau fiemālie ki ai. ‘Ikai ke ngata pē ‘i he hou’eikí ‘o e Fale ni, ka ki he kakai ‘o e
fonuá ‘oku nau fanongo mai ki he me’a ko eni.  Mahalo ko e ‘uluaki  ‘o e me’a na’e ‘ohake ‘e he
taha ‘o e  Hou’eiki Nōpelé, hangē ko ē ‘oku ngali filifilimānako nai ‘a e fili ‘o e hou’eiki ki he
Kapinetí, ‘i  he hangē mahalo na’e ‘i ai ha ‘amanaki na’e ‘i ai ‘a e ngaahi ‘amanaki kehekehe, ka
oku ‘ikai ke hoko ‘a e ngaahi ‘amanaki ko ia.  Ko ‘eku tali nounou ki he me’a ko ení ‘oku pehe ni.
‘Oku ou tui ‘Eiki Sea, ‘oku tau tatau kātoa pē ‘a e Fale ni, ko ‘etau fie ma'ú ke langa ‘a e fonua ko
eni. Pē ko hai te ne fai ‘a e langá, ka ko ‘etau taumu’á ‘oku taha pē.

‘Ikai ha filifili manako he fili lakanga Minisita ki he Kapineti

Hou’eiki, ‘i he liuaki mai ko eni ‘a e Ha’elé ‘i he uike kuo ‘osí, na’e ‘i mala’e ‘a e motu’a ni ‘i
hono talitali ‘o ‘Ene ‘Afió mo e Ta’ahine Kuiní, mo e Hou’eiki Minisitā ‘e toko 4. ‘Oku ou fie
vahevahe atu pē kiate kimoutolu, ‘a e anga ‘o e feohi na’a mau fai,  pea mo e fefolofolai na’e fai
‘i mala’e.  Na’e fe’unga mo e houa ‘e 1 nai miniti  ‘e 30. ‘Oku ‘ikai ko ha angamaheni eni ‘i he
talitali ‘Ene ‘Afio.  Talitali ‘Ene ‘Afió, ko ‘ene ha’ele mai pē, pau pē ke ‘i ai ‘a e talitali.  Ko e tu’o
2 eni mahalo pē ko e tu’o 3 ‘eku kau ki he talitali,  pea na’e ngāue’aki ‘a e faingamālie ko iá,  ko
ha ki’i taimi ia ke fai ai ha fefolofolai mo Ia.  ‘Ikai ke u fa’a talanoa ki ai, he ‘oku  fakaikiiki he
na’a  mau tokolahi ‘i ai.  Ko e taha eni ha fefolofolai kiate au, na’a ku māfana ‘aupito ‘aupito,  pea
na’a ku pehē ko e taha eni ha me’a mahu’inga, ‘a e lava ke hoko ‘a e fa’ahinga meimei hangē pē
nai ha tipeití, na’e fakahoko ‘i he talitali ko eni ‘Ene ‘Afio.  Ko e taha ‘o e me’a fakamāfana ko e
kau mai ‘a e Ta’ahine Kuiní, ki he poupou ki he ngaahi fefolofolai na’e fai.  ‘Oku ‘i ai ‘a e fekau’aki
‘a e me’a ko iá,  mo e anga ko eni ‘o e ‘ū issue kehekehe ko eni ‘oku ‘ohake he Fale ni.  Kaikehe,
‘oku ‘ikai ke ‘i ai ha lanu ‘o e filifilimānakó he anga ‘o e founga ngāue ‘a e motu’a ni, tautautefito
ki hono fili ha kakai ke nau hanga ‘o fakalele hotau fonua.

Hou’eiki, ko e anga maheni hotau fonua ni, ko e hou’eikí ko kinautolu ‘oku tau pehē ‘oku nau ‘i
he saluní, he anga ‘etau folau.  Ko hono ngāue’i ko ia ‘o e vaká, ko hono fusi ‘o e taula, mo e fusi

‘o e lā mo e ohu ‘o e liu, kātoa kātoa ‘a e ngaahi me’a ia ko iá, ‘oku ‘ikai ko ha fatongia ia ‘o
kimoutolu. Fatongia ia ‘o e kakai ‘o e fonuá ke nau ngāue vaka,  koe’uhi ke ma’u ‘a e tu’unga ko
e ‘oku tau faka’amu ki aí, ko e tu’unga ‘oku totonu  ke ‘i ai ‘a e fonua. ‘Oku ‘ikai ko ha’aku ‘uhinga
‘a e me’a ko ení ‘o pehē ‘oku ‘i ai ha ni’ihi ‘ia kimoutolu ‘oku ‘ikai ke fe’unga ki he me’a ko eni.
Ka ko e anga eni ‘o e vakai ‘a e motu’a ni, mo e anga ia ‘o e fakapotopoto ‘a e motu’a ni.  Mo u
pu’i moutolu ‘ia mautolu, ka mau hanga mautolu ‘o langa ‘a e fonua.  ‘Oku ou fa’a lave ki he me’a
ko ení  hou’eiki, ‘oku ‘ikai faingata’a hono langa ‘a e fonua ko eni.  Fiema'u pē ha ki’i tokosi’i
‘oku nau loto’aki ‘a e ngāue ko ení, pea ‘oku nau commit mo’oni ke fai ‘a e ngāué,  kae toki tānaki
kimoutolu  mo e  hou’eiki ‘o e fonuá, ke fai ‘a e ngāue ko eni.

Tali Palēmia ki he Lao e Sāpate

Ko e taha ‘o e me’a na’e ‘ohake ko e Sāpate.  Mo’oni ‘e mo’oni e ‘Eiki Nōpele. ‘I ai ‘a e ngaahi
fu’u vaka ia ‘oku toho ia,  ko e Sapate pē ‘oku nau leleaki’i ‘enautolu ia honau ngaahi fu’u vaká
ki tahi ‘o nau lele nautolu  ki motu. ‘Ikai ke tau ‘ilo ‘e tautolu ko e hā ‘a e me’a ‘oku hoko ai.  ‘Oku
‘ilo’i pē ia  ‘e he kau polisí, ‘ilo pē ia ‘e he motu’a ni,  kātoa kātoa kitautolu ‘oku tau ‘ilo pē ia ‘e
tautolu.  Neongo kuo tapui ‘a e Sāpaté,  ka ‘oku ‘ikai  pē ke tau ongo’i ‘oku fakahoko ‘a e fatongia
‘o e Tu’utu’uni mo e Lao  ko iá ki hono totonu.  ‘Oku kei fai pē ‘a e ngāue ki ai ‘a e Minisitā,  pea
mo e ni’ihi ko ia ‘oku nau kau tonu ki he ‘aho ko eni.  ‘Oku ou kole atu  ke tukuange mai mei mu’a
‘a e me’a ko eni fekau’aki mo e Sāpaté   ke fai pē ha ngāue ki ai.

Ko e mala’e tāpulú,  mo’oni ‘aupito pē ia.  Kuo u ‘osi fai ‘a e fakahoha’a ki ai he kuohilí,  pea ‘ikai
ke u toe lave ki ai.  Ka na’e ‘i ai pē ‘a e faka’amu ‘a e motu’a ni ‘e lava ke toe fakafoki ‘a e me’á
ki he tofi’a ‘o e Tu’í,  pea na’e ‘ohake pē mo e issue ko ia.  Na’e fai pē mo e fefolofolai ki ai,  ka
na’a ku pehē ke foki pē ‘a e mala’e tāpulú,  ki he mala’e ko ia ‘oku lolotonga luo 9 ko ia he ‘aho
ní,  kae fai hano fakalelei’i,  ka ‘oku kei ‘i ai ‘a e palopalema ‘oku  kei hoko pē ‘a e palopalema
ko ia.  Ko ia ko e me’a ia fekau’aki pea mo e mala’e tāpulu.  ‘Oku ‘i ai pē. ‘oku ngāue pē ki ai ‘a
e Facility Committee.  Pea ki hono fakapapau’i  ‘e lava fakahoko ‘a e ngāue ko eni.

‘Ikai mole ha pa’anga Pule’anga he langa paaka

Ko e me’a ko ia fekau’aki mo e paaka,  hou’eiki ko e fakakaukau ko ení,  ko e fakakaukau pē na’e
‘i ai ha ni’ihi ‘ia tautolu ‘e nofo ‘o fakakaukau ki he me’a ko ení  pē ‘ikai.  Talu ‘eku  nofo ‘o
vakavakai ‘ i he taimi ko ē na’a ku … ki he ‘uli ‘a tahí, ‘ikai ke puli ‘ia moutolu.  Ngaahi vaka ‘e
fiha na’e toka ‘i tahi, laulau ta’u mo ‘eku faka’amu pē ‘i ai ha taimi pē ‘i ai ha fa’ahinga faingamālie
ke tau a’u ki he tu’unga ko ení kae hiko ‘a e me’a ko ia.  Kapau ko ha me’a ma’ama’a ia ki he
kakai ‘o e fonua ni mo e kau taki ‘o e fonuá,  ko eni ko e taha eni ‘o e me’a mahu’inga ki he motu’a
ni.  Ke tau foki ki lalo ki he ngaahi me’a ‘oku tau ui pē he faka-Pilitānia ‘oku basic kamata ai ‘etau
hanga ‘o langa ‘a e fonuá, kae fakatoka ‘a e langá ke ma’u, pea toki ‘omai kātoa ‘etau ngaahi palaní
‘o hilifaki ai.  ‘Oku kau ‘a e ma’á ‘i he me’a mahu’inga taha ‘i he fonua ko ení, pea mo e Pule’anga
ko eni.  Ko e paaka hou’eiki, ‘oku ‘ikai ke ‘i ai ha pa’anga ‘a e Pule’angá ‘e mole ki ai.  ‘Oku ‘i ai
pē ‘a e ki’i account ‘oku ‘ilo’i pē ‘e Fale Pa’anga, na’e ‘oatu ‘a e ki’i sēniti ‘o kamata’aki  ‘o
deposit ki ai ke kamata’aki ‘a e ngāue.  Pea ‘oku ‘i ai ‘a e ongo poate ‘e ua ‘oku na tokoni.  Ko e
ongo Poate ko ení  ko ‘ena fo’i ō  mai pē ‘anaua ‘o sio ko eni ki he me’á, to’oa hona lotó ‘i he
faka’ofo’ofa ‘o e feitu’u ni, ‘o na tokoni.  ‘Ikai ko ia pē, ka ‘oku ‘i ai ‘a e ni’ihi ia mei he private
sector ‘oku nau ō mai kinautolu ‘o laku mai ‘enau fanga ki’i sēniti, ‘aki pē ‘enau tui mo e anga
‘enau fakakaukau…

<008>

Taimi: 1140-1150

'Eiki Palēmia: Ko e taha eni he ngāue mahu’inga ki he kakai ‘o e fonua. Ko e paaka ko ‘eni ‘oku
fakataumu’a ke ‘ave ki ai e kakai ‘o e fonua ke nau ō ‘o mālōlō ki ai ‘i he taimi ‘oku nau … ‘Oku
lahi ‘aupito pē e ngaahi taimi ia ‘oku fiema’u ‘e he kakai ha space pē ko ha feitu’u ke nau ō ‘o
mālōlō ki ai, ‘oku taumu’a pehē. Ko e me’a ko eni fekau’aki Sea mo e …

Lord Nuku: Tuku pē mu’a ke u to e ki’i fehu’i ange pē ki he … fehu’i pē ki he Palēmia he me’a
ko ia.

'Eiki Sea: Me’a mai.
Tokanga fekau’aki mo e fakatu’utāmaki ‘o e kemikale asbestos

Lord Nuku: Ko ‘eku fehu’i atu pē ‘a’aku ia ‘Eiki Palēmia he ko ‘eku lave’i ‘oku ‘i ai e taimi
lōloa fe’unga ki he fa’ahinga naunau ko ē ko ē ko e asbestos pē ko e …

'Eiki Palēmia: Te u lave ki ai. Ko e ‘ai eni ke u hoko atu ki ai…

Lord Nuku: Ko ‘eku ‘uhinga atu pē kuo ‘osi taimi fe’unga ke faka’aonga’i?

'Eiki Palēmia: Te u hoko atu ki ai.

Lord Nuku: He ko ‘eku lave’i na’e ‘ave ki ai ko hono taimi ko ē ke ‘osi aí ‘oku ‘ikai ke mahino,
ka ko e ‘ai ko ē ke faka’aonga’i ‘e he kakai ‘oku fai ai ‘a e fehu’i atu.

Tali Palēmia ‘oku malu pe ‘a e tafa’aki ki he asbestos

'Eiki Palēmia: Na’e fai pē e ngāue ki ai Hou’eiki, ke vakai’i angē e fo’i, he ko e fo’i funga
mo’unga ko e fo’i feitu’u ia ‘oku tanu ai e me’a pea ‘oku fakakafu ‘aki ia e fu’u sipi. Fu’u sipi,
feitu’u ia ‘oku fakakafu’i. ‘Oku ‘ikai ke fai ha ngāue ki he me’a ko ia. ‘Oku ‘ikai pē ke ala ha taha
‘o ue’i ‘a e fo’i tafungofunga. ‘I he ngaahi tafatafa’aki ki he talanoa ko eni mo e ‘Ātakai. Pea na’a
nau pehē pē nautolu ‘oku sai pē e fakahoko e ngāue takatakai. Ko e me’a ko ē ki he’emau ala ko ē
ki he fo’i me’a ko ē ‘oku fakakafu’i, ‘oku mo’oni ‘aupito ‘aupito ia. ‘Oku ‘ikai ke fai ha lave ki ai
pea ‘oku ‘i ai e taimi pau ia kuo nau ‘osi tuhu’i mai ‘e nautolu ‘e ‘osi e taimi ko iá pea kapau ‘oku
toki fie fai ha ngāue ‘a e Pule’anga pea ngāue ki ai. Ko ia ai ‘oku malu pē ‘a e tafa’aki ko ia kuo
‘osi fai pē e ngāue ki ai pea ko e anga eni ‘a e lau ‘a e ‘Ātakai …

Lord Nuku: ‘Eiki Sea, ‘e lava ‘Eiki Palēmia ke ‘omai mu’a ‘a e līpooti ‘oku malu fe’unga? Ko
e tokanga pē ki he mo’ui ‘a e kakai.

'Eiki Palēmia: ‘Io.

Lord Nuku: Ki he Fale Sea.

Paaká taha pe ia ngaahi visone Pule’anga ki ha feitu’u mālōlo’anga kakai

'Eiki Palēmia: Sai pē ia, mau ngāue ki ai. ‘E ‘Eiki Nōpele, ko e ngāue ia kuo fai. Kuo ‘osi lahi
e ngāue ‘oku fai ki ai. Pea kuo lahi mo e ngaahi kautaha ‘oku nau tu’unuku mai ke nau tokoni ‘aki
pē ‘enau mamata mo ‘enau fakakaukau ko e taha eni ha ngāue mahu’inga ki he kakai ‘o e fonua.
Na’a ku talanoa mo e taha ‘o e kau taki lotu, mo e kau taki lotú ‘aneuhu, ‘i he paaka. Ko ‘enau fie
me’a nautolu ki ai ‘o mamata pē ‘e ‘i ai ha fa’ahinga tokoni te nau ala fai. Ko u kole fakamolemole
atu, te’eki ai ke ‘i ai ha pa’anga ‘a e Pule’anga tukukehe pē e ongo poate ko eni na’a na ōmai pē
‘o fai ‘ena tokoni ka ko e me’a ko ē ki he to’o mai ha sēniti mei he vouti ‘a e Pule’anga ‘o fai ‘e
he ngāue ko eni ‘oku ‘ikai. ‘Oku ou ‘oatu ‘a e fokotu’u ko eni kiate kimoutolu. Ko e park ko eni
‘e lahi ‘aupito e tokoni mei tu’a mo e tokoni mei tu’apule’anga, ngaahi foundation ke nau ōmai ‘o
tokoni ki he ngāue ko eni. Ko e anga ia ‘o e fakakaukau ‘a e motu’a ni, pea ko ia ‘ e vīsone ia ‘a e
Pule’anga ko eni na’a mau hū mai mo ia ke langa ha ngaahi feitu’u, recreation areas ke mālōlō ki
ai e kakai ‘o e fonua. Tafa’aki ko ē ki heni kapau ‘oku ‘osi kamata ngāue ki ai ki hono clear kātoa
e fu’u feitu’u ko ia ke hoko e feitu’u ko ia ko e mālōlō’anga ‘o e mātu’a mo ‘enau fānau pea fai ‘a
e mala’eva’inga mo e ngaahi me’ava’inga ‘e tu’u he tafa’aki ki kō. Pea ko e anga ko ē ‘emau
fakakaukau ki he kaha’u ‘e hoko eni ko e feitu’u ke fai ki ai e ‘ū function lalahi ‘a e Pule’anga.
Fu’u ‘ēlia ē ‘oku fu’u tō atu, fu’u lahi ‘aupito ‘aupito. Pea ko u faka’amu pē ke tau tui tatau mo
kimoutolu mo mou poupou ke tau fakahoko e ngāue ko eni, ‘osi hanga ‘o kelikeli atu ‘e a’u e me’a
ki tahi. Pea ‘oku mau fakaava ke a’u ki tahi pea ko e fakakaukau ki ai ko ‘ete heka pē he ki’i vaka
he me’á ‘o tokotoko pē ‘o tō ki tahi. Pea ‘oku ‘ikai to e ‘i ai hono ‘uhinga ‘o’ona, taha pē hono
‘uhinga ke ma’u ai ‘etau fiefia mo ma’u ai e fiefia ‘a e kakai pea ko u tui ko e ‘aho ko ē ‘e ‘osi ai,
hā’ele mai ‘a ‘Ene ‘Afio mo e Ta’ahine Kuini mo e Fale e Tu’i, nau ōmai ‘o mamata ki ai ki he
ngāue ‘oku tau fai. Ngāue kātoa ko eni Hou’eiki ‘oku taha pē hono ‘uhingá, ke langa hake e fonua
ke faka’ofo’ofa ke tau fiefia kātoa ai pea hoko ia ko e feitu’u ke mālōlō ki ai … Ko e toenga ko
eni e ‘ū me’a na’e ‘ohake ‘oku fu’u, kapau ‘e toki ‘i ai ha faingamālie ke u toki lave ki ai ka ko e
kole atu pē kiate kimoutolu Hou’eiki, ‘oua na’a mou pehē ‘oku fai ha fakahilihili’i, ‘ikai, mole ke
mama’o, ka ‘oku mau kole pē ke tuku mai e fonua ni ke mau fai ‘e mautolu e fusi taula pea mo e
fakamo’ui e mīsini mo hono fakalolo mo e fusi e lā mo e ngaahi me’a kātoa ko ia ka mou me’a pē
‘o faka’ei’eiki ‘a e, tuku ke mau hanga ‘o ngāue’i hotau vaká. Mālō.

'Eiki Sea: Mālō.

Lord Nuku: Sea …

'Eiki Sea: ‘Eiki Nōpele ‘o ‘Eua.
Tokanga ki he sipi ‘oku fakakafu’i ‘aki ngaahi kemikale asbestos

Lord Nuku: Ko ‘eku faka’osi atu pē au koe’uhī ki he me’a ko eni ki he me’a ko ē ‘oku fai ki ai
‘a e hoha’a, ‘oku me’a mai ‘e he ‘Eiki Palēmia, ‘io ‘oku fakatu’utāmaki e feitu’u ko eni. Ko e sipi
ko ena ko ē ‘oku lau ko ē ‘oku fakakafu’i’aki ‘Eiki Sea ‘oku ‘ikai ke lave’i ‘e he motu’a ni ‘a e
sipi ko ia pē ‘oku ‘i ai ha sipi pē ‘ikai, he ko ‘eku lave’i ko e feitu’u ko eni …

'Eiki Palēmia: Ka u fakatonutonu atu mu’a Sea ke nounou ‘etau feme’a’aki …

'Eiki Sea: Fakatonutonu mai 'Eiki Palēmia.

'Eiki Palēmia: Kapau te ke ki’i me’a atu ki ai ‘osi ‘i ai, ‘oku ‘asi pē he ngaahi tafatafa’aki ‘a e
ngaahi fu’u sipi ko iá. Na’e ‘osi hono ngaahi e me’a pea fakakafu’i ai e ngaahi fu’u sipi ko e
‘uhinga ke malu’i ‘a e ‘ū me’a ko eni ‘oku ke ‘uhinga mai ki ai ‘oku ‘i ai e ‘ū kasa mo e hā fua e
ngaahi naunau mo e ngaahi me’a na’e tanu ai. ‘Oku ‘ikai ke mau ala ki ai, ‘oku mau faka’ehi’ehi
‘aupito he ala ki he me’a ko ia. Ko e ‘ū feitu’u tafatafa’aki ko ē ‘oku ‘ikai ke fakakafu’i ‘oku ‘atā
pē ia ‘oku ‘ikai ke ‘i ai ha …

'Eiki Sea: Ki’i fehu’i pē 'Eiki Palēmia, ko e fanga pulu ko ena ‘oku ‘i ‘olunga, mahino foki te
nau ma’u me’atokoni mei he musie ko ena ‘i ‘olunga he me’á, ‘a ia pea ka hoko ha ngaahi ‘apisia
‘e tamate’i e fanga pulu, ‘e uēsia ‘a e me’a ko eni?

'Eiki Palēmia: Sea, na’e ‘osi ‘i ai e ‘ū fanga pulu ia ki mu’a, mo’ui lelei pea ifo e ifo e fanga
pulu.

Lord Nuku: ‘Eiki Sea …

'Eiki Sea: ‘E, ta ‘oku mahalo ko e fanga pulu pē ‘a e Feitu’u na, mālō.
Tui ‘ikai malu fe’unga ‘a e ‘elia fai ai langa paaka ki he mo’ui kakai

Lord Nuku: Ko ‘eku ‘uhinga pē ‘a’aku ia ki ai ‘Eiki Sea ‘oku ou kei tui pē e motu’a ni ia ‘oku
‘ikai ke malu fe’unga, he ko ‘eku lave’i ‘Eiki Sea ko e aleapau ko ena na’e fai ko ē ki hono tanu
ko ena e me’a ko ena ‘Eiki Sea na’e ‘ikai lava ‘o fakakakato, ‘a e tanu ko ena ko ē hono fetuku ko
eni ko ē ‘o e naunau ko eni ki he funga ma’olunga ko ena. Pea kapau leva ‘oku ngatangata’anga ē
‘o e sipí, ko e ‘ea ko ē ‘oku ha’u mei ai na’e ‘uhinga ko ē mei ai ko e kasa ko e me’a ia ‘oku fai ki
ai e tokanga he ‘oku mānava ‘aki ‘e he kakai ko ē te nau ō ko ē ki ai, kae tautautefito ki he longa’i
fānau, ka ko u fokotu’u atu pē au ki he Fale ni, ko e hā e fakakaukau fakapotopoto taha ‘e fai ‘e he
Fale ni ke mahino ‘oku malu fe’unga e me’a ko eni pea toki hoko atu e ngāue ko eni ‘Eiki Sea. Ko
e me’a ia ‘a e Falé ka ‘oku ou tuku atu ‘a e tāla’a ko eni he ‘oku ‘i ai pē ‘a e kakai ‘oku nau fa’a
hanga ‘o fai ‘a e ngaahi savea ko eni ki he environment ‘oku ‘ikai ke nau tui ‘oku malu fe’unga
eni.

'Eiki Sea: Kole pē ‘Eiki Nōpele, hangē na’e, ko u ‘ilo pē na’e fai ‘a e kole ki he Tokoni Palēmia
…

Lord Nuku: Kuo loto e motu’a ni ia ke tuku.

'Eiki Sea: Koe’uhī ko ‘ene Potungāue koeuhī na’a lava ke nau toki ‘omai …
Taukave Pule’anga ‘ikai fai ha ngāue he funga mo’unga tanu ai asbestos

'Eiki Tokoni Palēmia: Tapu mo e Feitu’u na Sea. Tapu mo e Hou’eiki Fale Alea. Ko e ngāue
foki eni na’e fai na’e ‘ai ke, ‘o hangē ko e me’a ko ē na’e lau ‘ai ‘o kofukofu’i, pea ‘oku tuku mai
mo e taimi pea ‘oku ‘ilonga pē ‘i ‘olunga ‘oku ‘i ai ‘a e fanga ki’i fakamanava pē ai ke hū mai ai
e methane gas. ‘A ia ko e methane gas ia ko e kasa pē ia ‘oku nōmolo tautautefito ki he (hūfanga
he fakatapu) ‘oku ha’u mei he ngaahi me’a ko eni ‘oku tuku mai he fanga pulu mo e fanga

monumanu. Me’a mahu’inga pē ia na’e ‘ikai … Na’e fiema’u ke ‘oua ‘e fai ai, ke ‘oua ‘e fai ha
langa ‘i ‘olunga pē fai ha me’a ‘i he funga fo’i mo’ungá. ‘A ia ko e me’a pē ia na’e talaange pē ko
ē ki he ngāue ‘oku fai, sai pē kae ‘oua ‘e fai ha ngāue ‘i he funga mo’ungá ke lava ai ‘o to e uēsia
ai ‘a e me’a ko eni ‘a e, ‘a e ngāue ko eni ‘oku ‘osi tuku ‘i ‘olunga Sea. Ko e ngaahi ngāue kehé ia
e tafa’aki kehe ia ‘oku ‘i ai pē e ngaahi palani ia ki he sio ki he tafa’aki ki he noise pē ko e longoa’a
pē ko e parking mo e ‘ū alā me’a pehē Sea ka ko e tautautefito pē eni ki he funga mo’unga ko e
me’a ‘oku ‘ikai ke mou sio ‘oku fai ha ngāue ‘i ‘olunga ko e ‘uhinga pē ke tuku pē ai ka ‘oku ‘ikai
ke ‘i ai ha maumau ia ‘i he taimi ko ē ‘oku fai ai ha ngāue mei he tu’a mo’unga Sea. Ko ia pē Sea
mālō.

'Eiki Sea: Hou’eiki Nōpele Niua.
Tokanga na ‘oku filifilimanako e lao ki ha ni’ihi pe he fonuá

Lord Fusitu'a: Mālō. Tapu mo e Feitu’u na ‘Eiki Sea pea tapu mo ho Fale ‘Eiki. Ko e tānaki atu
pē ki he kole ko ē ‘a e Nōpele mei Niua. Ko e, ko e fiema’u pē ha fakama’ala’ala mei he Pule’anga
fekau’aki mo e ‘ai ke fakapapau’i, tu’u mahino ‘oku pau pē ko e hā koā ‘a e tu’unga ‘a e fakahoko
fatongia. Te u ‘oatu ‘a e fakatātā ko eni, ko e ngaahi me’a ko ē na’e ‘ohake he pongipongi ni, kau
ai ‘a e me’a ko ē ki he Lao ‘o e Sāpate ko e me’a na’e me’a ‘aki ‘e he Nōpele Vava’ú ‘oku ‘i ai e
hoha’a pē ko e ni’ihi ko eni ‘oku ō atu ki he ngaahi fale ko eni ‘oku nau uki ‘a e ngaahi fale ni ke
nau fakahoko ha maumau lao pē ko e ‘ū fale pē ia ‘oku nau fakahoko pē ‘e nautolu ‘iate kinautolu.
Ka ‘oku ou tui ko e ‘elito e hoha’á na’a ‘oku fakahoko filifilimanako ‘a e fo’i lao ko eni ‘o fakahoko
pē ia ki ha ni’ihi kae ‘ikai ke fakahoko ia ki ha ni’ihi, ko ia ‘oku ou tui ko e sio fakalūkufua ko e
‘elito ia e me’a ‘e fiema’u ‘e he fonua ke mahino mai mei he fakahoko fatongia ‘a e Pule’anga pē
‘oku fakahoko ‘o fenāpasi tatau e lao ko eni ki he Tonga kotoa. Ko ia ai, pea ‘oku to e pehē pē mo
e …

<009>

Taimi: 1150–1200

Lord Fusitu'a: .. mo e me’a ko ia fekau’aki pea mo e paaka. Pea ko e tu’unga ko ē ‘o e paaka
‘oku fakapotopoto ki he fakalukufuá. ‘Oku ou lave’i lelei pē ko e tali hā’ele na’e fai ‘e he Hou’eiki
Mēmipa Kapineti ‘i hení. ‘Oku fakapotopoto pē ‘oku fakamālō’ia e me’a pehē. Ko u tui ko e
fiema’u ko ia ‘a e Falé, tapu ange mo kinaua, he ‘ikai ke mau fie ‘oho mu’a atu he’ena fie
fakataufolofola mo kimoutolu Hou’eiki Kapinetí. Ka ‘o kapau ‘oku ‘i ai ha pehē, tau pehē ‘i he
hoha’a faka-Pilitānia, ‘Akilisi, you’re the Prime Minister, make a decision. Kapau na’e ‘i ai ha
folofola pē ko ha me’a na’e pehē, ko u tui ‘oku hangē pē ia ko e me’a ko ē ‘oku me’a atu mo e
Falé. Ko ia ai, ko e fakalukufua pehē ‘oku ou tui ‘oku fakapotopoto ‘a e Pule'angá hono leva’i maí
pea ‘oku mau poupou atu ke tau ngāue ki ai. Mālō Sea.

'Eiki Sea: Mālō. ‘Eiki Palēmia.
Taukave ko e ngāue ki he paaká ko e fakapotopoto taha ia e Pule’anga

'Eiki Palēmia: Mālō. Kātaki Sea. Fakamālō atu he ‘omai e faingamālie. ‘Oku fakapotopoto. Ko
e ngāue ko eni ‘oku faí, ‘oku ‘ikai ke, ko e anga ia ko ē ‘emau tui ko e fakapotopoto ia. Kapau na’e
ta’efakapotopoto he ‘ikai ke fai ia. Ka ko e anga eni e fakakaukaú.



35

Tali Palēmia fakalukufua ma’u pe ‘ene ngāue

Ko e me’a ‘e taha na’e ‘ohake ‘e he ‘Eiki Nōpele pē ko e hā e me’a ‘oku ‘ikai ke fai ai ha tokanga
ki Kolomotu’a. Sea, ko e motu’a ni, ko ‘eku ngāue ‘oku fakalukufua. Pea ‘oku takitaha ‘i ai pē ‘a
e ‘Eiki Minisitā mo e Fakafofonga ki hono feitu’u. Me’a pango pē ko e kehekehe anga ‘o ‘etau
fakakaukaú. Ko e motu’a ni ia ‘oku ou sio fakalukufua ma’u pē ma’u pē. Ko Kolomotu’a ‘oku ‘osi
‘i ai e palani ia ke ‘ai e paaka ki ai. Ko ‘ene ‘osi ko ē, hoko ki Kolomotu’a. Pea ‘e kehekehe anga
ko ia hono palani e ongo paaka. Ka ‘oku taumu’a pē taha, ke ‘i ai ha feitu’u ke mālōlō e kakai ki
ai. Ko ia Kolomotu’a ‘oua te mou hoha’a ‘oku ‘osi ‘i ai pē fakakaukau mo e fokotu’utu’u. Ko e
ki’i ‘akauni pē. Kapau ‘oku fanongo mai e kakai mei muli, kau Kolomotu’a ‘i mulí, mou lī mai ha
ki’i sēniti ki he ‘akauní he ‘oku ‘ikai ke ‘i ai ha pa’anga ia he allocation ‘a e Pule'angá.

Lord Fusitu'a: Sea ko e tokoni pē ki he Palēmia. Ke manatu’i ‘etau vāhenga Palēmia, lahi e
kaiha’a pulu ai ke ke tokanga ki he me’á na’a hoko ki ai…

'Eiki Palēmia: ‘Ikai ka ko u fakahā atu pē, ‘oku ‘i ai e ‘akauni he pangikē ‘i he Fale Pa’anga,
ko e ‘akauni pē ia ‘a e paaka. Moutolu ko ē ‘oku mou fie fanongo mai kapau ‘oku mou fie tui ki
he fakakaukau ko ení, mou lakulaku mai he ki’i seniti ki ai he ‘oku ‘osi ‘i ai e kakai tokolahi ‘oku
nau ōmai ‘o tokoni mai kau ai e ngaahi siasí. Ke fakamahino ko e ngaahi kupu kātoa fekau’aki ‘a
e fonua ko nautolu ‘oku nau langa ‘a e …

Lord Tu'ilakepa: ‘Eiki Sea, ki’i fakamolemole pē ka u tokoni ange ki he ‘Eiki Palēmia.

'Eiki Sea: Me’a mai.

Fokotu’u ke tuku langa paaka kae faka’aonga’i $ ke tokoni ki he tafea Tongatapu 1

Lord Tu'ilakepa: ‘Eiki Palēmia, tuku e paaká ka ke feinga’i e vaí ke to’o ke ‘oua to e
palopalema, mahalo ‘e sai ange hono feinga’i e me’a ko iá. Ko e paaka ia ko e fu’u me’a pē ia ke
ō, hangē ko ‘ene me’a ko ia ‘oku me’a ki ai. Ka ‘oku te’eki ke fu’u angai hotau kakaí ‘o tautolu
mo e fa’ahinga natula ko ē ‘oku me’a ki ai ‘a e ‘Eiki Palēmia. Ko e tō ko ē ‘a e ‘uhá fonuhia Hala
‘o Vave mo Sopu mo ‘Atenisi mo me’a, ko e me’a ia ‘oku totonu ke faí ia ‘Eiki Sea.

'Eiki Sea: Ka u ki’i fehu’i atu mu’a.

Lord Tu'ilakepa: Ke ke fehu’i mai ko u Palēmia pea ko e Feitu'u na …

'Eiki Sea: ‘Ikai ko u fehu’i atu ‘oku ke fakamatala mai he vaí. Ko e vai ko ena ‘oku toka ‘i
‘Atenisí, tu’o fiha ena hono fai e savea ki ai. Ko e palopalemá ko e lēvolo ko ia ‘oku nofo ai ‘a
‘Atenisi mo tahí, faingata’a ‘aupito ‘aupito ke fai ha fakatafe ki tahi. Ko e ngāue ko ē, ‘a ē ko ē
‘oku ke pehē ‘oku totonu ke faí, fiema’u e 10 tupu miliona ia he ‘oku ‘ikai ko ‘Atenisi pē. Fiema’u
kātoa e ngaahi fo’i feitu’u ia ko ia ke langa’aki ‘a e ngaahi me’a ia ‘oku ‘ikai ke u lava au ‘o
fakamatala’i.

Lord Tu'ilakepa: ‘Eiki Palēmia, to e kumi ke lahi he Feitu'u na. ‘Oku lava pē vaí ia ‘o fakatafe
ki ‘olunga, ‘oku ke mea’i  e me’a ko ia?. ‘Oku lava e vaí ‘o fakatafe ki ‘olunga pea toki ‘ave ki



36

tahí.

'Eiki Sea: Mālō, me’a mai ‘Eiki Nōpele Fika 1 ‘o Tongatapu.
Tokanga ki hono fili ki he lakanga taki fa’ahi fakaanga

Lord Vaea: Mālō. Mālō Sea, ‘Eiki Sea pea mālō e laumālie ho Fale ‘eiki ni. Ko e fakamanatu
pē ki he ‘Eiki Palēmia, Sea. Na’e ‘i ai e lakanga na’e fakanofo ki ai he motu’a ni he ‘Eiki Palēmia
he’ema folau ko ia ki Nu’usila. Ko e hingoa ‘o e lakanga ni na’a ne ngāue’aki e lea faka-Pilitānia,
This is the leader of the opposition. Faka-Tonga, ko e taki eni ‘o e faha’i fakaanga. Pea nau
‘ohovale ‘aupito Sea ko hono ‘uhingá he na’e fai eni ki he ‘Eiki Palēmia ‘o Nu’usila, kae 'uma'ā e
faha’i fakaanga ko ia ‘a Nu’usila. ‘A ia ko e, the Rt Hon. Andrew Little ‘a e faha’i ko ia ko ē
fakaanga. Pea pehē foki RT Hon. Keys ko ia ‘oku ‘i he Palēmia ‘o e ‘aho ko ia. Sea, ne u fononga
holo he ‘aho ko iá mo ‘eku fiefia, kuo u hoko ko e mēmipa ‘o e Kapinetí ‘i he fo’i lakanga ko ia.
Pea nau ‘amanaki mai te u foki mai ki Tonga ni pea fakalahi hoku vāhengá, ‘o tatau pea mo e me’a
na’e me’a mai’aki ‘e he ‘Eiki Palēmia. Sea ‘oku ou kei tali ni pē ‘o a’u mai ki he ‘aho ni. Ko e hā
hono ‘uhinga na’e si’i ‘ave ai au pea ui aki ‘i Nu’usila ko e taki eni ‘o e kau fakaanga. Tā ko ē ko
e fakakata pē ia Sea. Ko u fononga holo ‘i Nu’usila, tā mai e kau papālangí kiate au pea u tali atu,
ko e Mēmipa pē au ‘o e Falé pea nau talamai, na’e ‘osi lea’aki, me’a’aki ‘e he Palēmia, ko e taki
koe e fakaanga. Ko u talaange, ‘oku ‘ikai ke u ‘ilo’i pē ko e hā. ‘Ikai ke ne me’a mai’aki ‘i Tonga
ni. Ka ne toki me’a mai’aki ‘i Nu’usila.

Veivosa Taka: Sea ‘e lava pē ke fai ha ki’i tokoni.

'Eiki Sea: Te ke tali e tokoní?. Me’a mai.

Veivosa Taka: Tapu pea mo e ‘Eiki Sea. Tapu pea mo e Fale ‘eiki ni. Sea, ko e tokoni pē ‘a e
motu’a ni. Ko e ‘uhinga na’e ui ai e motu’á ko e hoko ko e taki e fakaanga, he na’a nau me’a atu
he fatongia pea ko ia na’a ne hanga ‘o fokotu’u mai ko ē he media, fekau’aki mo e teuteu tuku hifo
e ‘Eiki Palēmia. Pea ko u tui ko e ‘uhinga pē ia hono fakanofo e Feitu'u na Hou’eiki ki he fatongia
ko ia. Mālō Sea.

Lord Vaea: Fakamālō atu. Na’e toki fai ia Sea kuo ‘osi ‘a e official Sea. Ke mea’i pē ‘e he
Fakafofonga ‘o Ha’apaí, ko e taimi ko ē na’a mau folau ai pea mo e ‘Eiki Palēmia Sea. Na’e fai e
faka’apa’apa ia ki ai ko e ‘uhinga ko e Palēmia. Pea neongo na’a ne ngāue’aki ‘a e hingoa ko ia
ko e taki e fakafepakí, na’e ‘ikai ke u lavaki’i he taimi na’a mau folau aí Sea. Ko e toki ‘osi ‘emau
folaú ‘i he ‘aho Tokonaki, ‘aho Sāpate, ‘aho Mōnité pea fai ai ‘a e fakafehu’í pea u toki fakahoko
leva ki ai ‘a e fakakaukau ko eni fekau’aki pea mo e vote of no confidence pē ko e fakahāhā lotó.
Ko ia pē Sea. Ka ko u kei talí ko hono ‘uhinga he na’e fakahoko eni ki he ‘Eiki Palēmia ‘o Nu’usila.
‘Oku foaki ‘e he ‘Eiki Palēmia ‘o Nu’usila ‘a e pa’anga ‘e tolungofulu miliona he ta’u.ko e tokoni
ki Tonga ni. ‘Oku ou tokanga atu ‘Eiki Palēmia. Mai e me’a na’a ke ‘omai ma’akú, ‘omai ‘eku
ki’i me’á ke fakalahi’aki ‘a ‘eku me’a hení ke mahino ko e tangata fai totonu koe. Pea kapau ‘e
‘ikai, pea tuku, te u tohi ki Nu’usila ‘o fakahoko ki ai ko e loi ‘a e Palēmia. Ko ia ai ‘oku ou tokanga
atu Sea ke mea’i ‘e he Palēmia, fakalahi e me’á pea mai mo hoku nofo’anga, me’a pē au mei heni,
nofo pē au mei heni, ka ‘omai pē hoku ki’i vāhenga ke mahino ko e taki au ‘o e fakaanga. Mālō
Sea.

'Eiki Sea: Mālō. ‘Eiki Palēmia.

'Eiki Palēmia: Tapu atu ki he Feitu'u na ‘Eiki Sea kae 'uma'ā e toenga e Hou’eikí. Ko u
faka’apa’apa lahi ‘aupito ki he ‘Eiki Nōpele he’ene ‘ohake me’a ko ení, he ‘oku mo’oni. Ka ko e
anga ko ē ‘o e fakakaukau ‘a e motu’a ni, ‘i he taimi ko ē na’a ku kei Fakafofonga ai e kakaí, na’e
ui pē au ia ko e leader ‘o e opposition. Ko e hingoa ia na’e ‘ave holo ‘i muli pea ko e anga ia e
vakai mai ‘a muli ko ē ki he motu’a ni ‘i he taimi ko ia na’a ku kei Fakafofonga aí. Na’e te’eki ai
ke u Mēmipa Kapineti, ka na’e ngāue’aki au ia ‘i Tonga ni pea ‘i muli ko e taki au ‘o e opposition.
Pea ko e ‘uhinga ia na’a ku hanga ai ‘o fokotu’u ‘a e me’a ko ení ‘i he’eku tuí, he ‘ikai ke ‘aonga
ke mau ō ki Nu’usila ‘o ‘ikai ke ‘i ai ha tokotaha ai ‘o hangē pē ko e taimi ‘oku me’a mai ai ha fo’i
delegation mei Nu’usila mo ‘Aositelēlia ‘oku nau ‘omai ma’u pē e tama ko e leader e opposition.
Pea na’a ku ‘ai ke mahino ki Nu’usila ko e anga ia ‘o ‘etau fokotu’utu’ú. Pea neongo ‘oku te’eki
ai ke ‘i ai ha official tu’unga pehē, faka’ofisiale ka na’a ku feinga’i ke mahino ki he fonua, ‘oku
tau faka’atā pē ko e Fale Alea ko ení ‘oku ‘ikai ke ‘i ai ha fa’ahinga me’a ai ‘e pehē, neongo pē
‘oku nau me’a mai ‘oku hangē ko ē ‘oku ‘i ai ha fa’ahinga me’a ‘oku hoko heni, ka na’a ku fai e
me’a ko ení Sea ‘i he loto tau’atāina pea mo e fakakaukau fakapotopoto pē, ‘oku ‘ikai ko ha me’a
‘oku hala ke u hanga ‘o .. ka ko u kole fakamolemole atu ki he ‘Eiki Nōpele, tuku pē mu’a ke tau
fononga atu ‘i he kaha’ú, ‘ikai ke tau ‘ilo pē ko e hā e me’a ‘e hoko mai ‘amui. Mālō.

Lord Tu'i'āfitu: Sea, ki’i fakatonutonu mu’a fakamolemole.

'Eiki Sea: Me’a mai.
Fokotu’u ke fakatonutonu ‘oku ‘ikai ha lakanga taki fa’ahi fakaanga

Lord Tu'i'āfitu: Sea ko u kau fakataha au mo e  Feitu'u na ho Falé. Tonu ke tautea e ‘Eiki
Palēmia pea mo e leader e opposition. Ko ‘ena ō ‘o fokotu’u Fale Alea party system noa’ia he
fukahi ‘ea, ka ‘oku tohi ho Falé he Konisitūtoné, ‘oku ‘ikai ke ‘i ai  ha party system ‘Oku tonu leva
Sea ko e Feitu'u na pē te ke lava ‘o me’a mai, ko e Fakafofonga Kakaí ē, Fakafofonga Hou’eiki
Nōpele ē, ko e Kapinetí ē. Ka ko e folau ko eni na’e me’a i ‘a e ‘Eiki Palēmia pea mo e taki ‘o e
opposition party, kuo na halaia ki ho Falé, kuo na lohiaki’i ‘a e Pule'angá e tahá ‘i he ngāue ho
Fale Sea. Pea ko eni, kuo hanu, ko fē ki’i me’a ‘a e opposition. Sea, ko e ‘ātunga ia e ‘ai’ainoa’ia
he ngāue ‘a e Pule'angá, ‘oku ‘ikai ke protocol, te tau iku ‘o fakatamaiki. Ka ke ‘ofa mai Sea ‘o
fai ha’o tu’utu’uni ki he Palēmia. Ka ko ‘eku fehu’i faka’osí Sea, ‘eku fakatonutonú. Ko hai na’a
ne totongi koe opposition party. Kapau ko e totongi ho Falé Sea, ‘oku tonu, ko e folau faka-Fale
Alea ia ‘a e Fale Alea ‘o Tonga. Kapau ‘oku muimui folau he ‘Eiki Palēmia, ta ‘oku tonu pē
va’inga ‘a e ‘Eiki Palēmia, te u ui pē ‘e au koe ko ‘eku opposition. Ka ko ‘eku kole Sea,
fakatonutonu e Palēmia, ‘oua te ne to e fakahingoa noa’ia ho Fale he ‘oku ‘ikai ke faka-
Konisitūtone. Pea fale’i mai e ‘Eiki Nōpele, ‘oua te ne to e me’a’aki ko e leader ia e opposition,
‘oku hala fakatu’utu’uni ia mo ho Fale Sea. Ko ia pē ki’i fakahoha’a Sea, mālō.

'Eiki Sea: Ko ia, mālō. Hou’eiki, tau lava ia ka tau toki foki mai ‘a ho’atā ki he’etau fili ‘etau
Sea Kōmiti Kakato. Pea ko ia, tau toki hoko atu he 2 ‘a ho’atā.

(Na’e mālōlō heni ‘a e Fale)
<001>

Taimi: 1400-1410

‘Eiki Sea: .... (mate e maika) tuku atu pē ke fai mai ha fokotu’u.   ‘Eiki Minisitā Polisi.
Fokotu’u tēpile kakai Veivosa 13 ki he lākanga Sea Kōmiti Kakato

Vili Hingano: ‘Eiki Sea fokotu’u atu ‘a Ha’apai 13.

‘Eiki Sea: Fokotu’u mai e Ha’apai 13.  ‘Eiki Minisitā Polisi.

Fokotu’u Pule’anga Lord Tu’iha’angana ke fetongi Sea Mālōlō Kōmiti Kakato

‘Eiki Minisitā Polisi: Sea tapu mo e Feitu’u na pea mālō e laumālie ki he efiafi ni.  Sea ko
u, tapu ki he Hou’eiki Kapineti pehē ‘eku fakatapu ki he Hou’eiki Nōpele.  Tapu foki ki he
Fakafofonga e Kakaí ka u fokotu’u ‘a e, ki he Sea ‘o e Kōmiti Kakató ke fetongi ‘a e Sea mālōlō
ke fetongi atu ‘a e, ‘Eiki Nōpele fika ‘uluaki ‘o Ha’apai ‘e Tu’iha’angana.  Ko e anga pē
fakakaukau ‘a e Pule’anga fe’unga ‘aupito ‘a e tokotaha ko eni na’e Sea ‘o e Fale Alea ki mu’a
pea ‘oku mau falala kotoa pē ‘e fai lelei he tokotaha ko eni ‘a e fatongia ko ia.  Ko ia pē Sea.

Lord Tu’iha’angana: Tapu ...

‘Eiki Sea: ‘Eiki Nōpele.

Lord Tu’iha’angana: Mo e ‘Eiki Sea pea tapu mo e Hou’eiki ‘o e Fale Alea ‘o Tonga.
‘Eiki Sea fakamālō pē au ki he fokotu’u mo e fokotu’u ‘a e Pule’anga.  Sea nau ‘osi fakahoha’a
atu ki mu’a ‘oku fai ‘a e fakakaukau ‘a e tēpile ‘a e Pule’anga pea ‘oku fai mo e fakakaukau ‘a e
tēpile ko eni.  Pea neongo ‘oku hangē ko e laú ko e me’a pē ko e ngāue ‘a e Fale ni ke tau ngāue
fakataha pea ‘oku tau ngāue fakataha.  Pea ko u faka’apa’apa ‘Eiki Sea ki he fokotu’utu’u na’e
fakahoko he ‘e kaungā Fakafofonga ko eni he tēpile ko eni.  Pea ‘oku ou kole atu au ‘Eiki Sea ‘oku
‘i ai e fokotu’u ko eni ko e fakamālō atu he fokotu’u ‘a e fēme’a’aki ...(mate maika)…

‘Eiki Sea: ‘Eiki Nōpele.

Vili Hingano: ‘Eiki Sea.
Fokotu’u Fe’ao Vakata ke Sea he Kōmiti Kakato

Lord Tu’ilakepa: Tapu pē mo e Feitu’u na Sea pea kole pē ke u hūfanga he fakatapu kuo ‘osi
hono aofaki ‘Eiki Sea.  Mahalo ‘Eiki Sea ‘oku hangē kiate au ‘oku fakafisi ‘a e Fakafofonga fika
‘uluaki Nōpele fika ‘uluaki ia ‘a Ha’apai mei he fatongia.  Pea ko e me’a ko u tu’u ai ‘Eiki Sea ko
u fokotu’u atu au ‘a e Fakafofonga fika 17 ‘o Niua.  ‘Oku ‘ikai to e ‘uli’ulilātai ‘Eiki Sea ‘a e
māhino ‘a e tu’unga ‘a e tokotaha ko eni ‘Eiki Sea ka ko u fokotu’u atu Sea.  Mālō.

Fe’ao Vakatā: Sea fakahoha’a atu.  Tapu pē mo e Feitu’u na Sea tapu atu ki he Hou’eiki
Mēmipa ‘o e Fale Alea ‘o Tonga.  Sea ko u fokoutua hake pē ‘Eiki Sea ko u fakamālō pē ki he
Nōpele hono fokotu’u mai e motu’a ni.  Kole fakamolemole atu ‘e Sea ko u tui pē mahalo ‘oku
fe’unga pē ke u fokoutua atu pē mei he tafa’aki ko eni Sea ‘o poupou atu pē ki he Hou’eiki Mēmipa
‘o e Kakai Sea Fakafofonga.  Mālō Sea.

‘Eiki Sea: Mālō.  ‘Eiki Nōpele Ha’apai fika ua.
Fokotu’u Fakafofonga Ha’apai 12 ke Sea he Kōmiti Kakato

Lord Tu’iha’ateiho: Mālō ‘aupito Sea ‘a e ma’u faingamālie.  Ko u kole ke u hūfanga pē
he fakatapu.  Ko u fokotu’u atu e Fakafofonga fika 12 ko eni ‘o Ha’apai tautahí ke hoko ko e Sea
‘o e Kōmiti Kakato ‘i he’ene ‘uhinga kuo, na’e ki’i faifatongia he ki’i taimi nounou pea ‘oku ne
ma’u e naunau ke ne fakahoko e fatongia.  Mālō Sea.

‘Eiki Sea: Mālō.  Fokotu’u, poupou.  Ko e fokotu’u ‘e ua.  ‘Eiki Minisitā Polisi.
Fokotu’u Pule’anga ke fili ‘a Ha’apai 13 ki he lakanga Sea Kōmiti Kakato

‘Eiki Minisitā Polisi: Tapu mo e Feitu’u na pea ‘oku ‘ikai foki ke tali ‘a e fokotu’u ko eni
‘oku fakafisi mai ‘a e ‘Eiki Nōpele.  ‘Oku ou poupou atu ki he fokotu’u ko ē ‘a fika 12 ko ia ‘o
Ha’apai ki he fokotu’u ‘a e fika 13.  Ko ia pē Sea.

‘Eiki Sea: Ko ia.  Na’e fai ki he fokotu’u ‘a e ‘Eiki Nōpele Ha’apai.
Pāloti’i hono fili Ha’apai 12 & Ha’apai 13 ki he lakanga Sea Kōmiti Kakato

Ko ia ‘oku ke poupou ke tau tali fokotu’u ‘a e Fakafofonga Nōpele Ha’apai fika ua ki he fokotu’u
‘a e fika 12 ke hoko ko e Sea ‘o e Kōmiti Kakato kātaki ‘o hiki ho nima.

Kalake Tēpile: Sea ‘oku loto ki ai ‘a Sāmiu Kuita Vaipulu, ‘Eiki Nōpele Tu’iha’ateiho,
‘Eiki Nōpele Tu’iha’angana, ‘Eiki Nōpele Nuku, ‘Eiki Nōpele Tu’ilakepa, ‘Eiki Nōpele Vaea,
‘Eiki Nōpele Tu’i’āfitu.  Sea ‘oku loto ki ai ‘a e toko fitu.

‘Eiki Sea: Ko ia ke loto ke, ki he fika 13 Ha’apai kātaki ‘o hiki ho nima.
Ikuna Ha’apai 13 ko e Sea Kōmiti Kakato

Kalake Tēpile: Sea ‘oku loto ki ai ‘a Vili Manuopangai Faka’osiula Hingano, Veivosa Light
of Life Taka, ‘Eiki Minisitā 'o e Ngaahi Ngāue Fakalotofonua, ‘Eiki Minisitā Fēfakatau’aki, ‘Eiki
Minisitā Ngōue, ‘Eiki Palēmia, ‘Eiki Tokoni Palēmia, ‘Eiki Minisitā Lao, ‘Eiki Minisitā Pa’anga,
‘Eiki Minisitā ‘o e Ngaahi Kautaha Pisinisi ‘a e Pule’anga.  Sea ‘oku loto ki ai ‘a e toko 10.

‘Eiki Sea: Mālō Hou’eiki.  Ko ia kuo hoko e Ha’apai fika 13 ko e Sea ia ‘o e Kōmiti Kakato.
Tau fakamālō ‘aupito ki he lava e fatongia ko ia.  Pea ‘i he’ene pehē tau liliu ‘o Kōmiti Kakato.

(Na’e liliu ‘o Kōmiti Kakato.)
Talamonū ki Ha’apai 13 he lakanga fo’ou kuo fakakakala’aki ia

Lord Nuku: Sea talamonū atu ‘Eiki Sea ki he Feitu’u na.  ‘Ofa ke faitapuekina koe
koe’uhi ko e fatongia faingata’a kuo ke a’usia ka ‘oku fai e poupou atu ki he Feitu’u na kuo fili
koe he Fale ko e Sea ‘o e Kōmiti Kakato.  Pea ‘oku pehē ‘a e talamonū atu pea mo e fie poupou
atu ki he ngāue ‘oku ‘amanaki ke fai.  Ko e ki’i talamonū atu pē ki he Feitu’u na he kakala fo’ou
kuo ke ma’u.  Mālō.

Sea Kōmiti Kakato: Tapu ki he Tu’i ‘o e langi kuo ne kātoi mo aoniu ‘a e ‘univeesi.  Fakatapu
ki he Tu’i totonu ‘o Tonga, Ta’ahine Kuini kae ‘uma’ā e Fale ‘o Ha’a Moheofo.  Fakatapu ki he
‘Eiki Sea ‘o e Fale Alea, Hou’eiki Nōpele ‘a ‘Ene ‘Āfio.  Fakatapu ki he ‘Eiki Palēmia, ‘Eiki
Tokoni Palēmia, Hou’eiki ‘o e Kapineti.  Fakatapu heni ki he kau Fakafofonga ‘o e Kakai.  ‘I ai
‘eku fakatapu mavahe ki  ...

<002>

Taimi: 1410-1420

Sea Kōmiti Kakato: … he Sea mālōlō Kōmiti Kakató ‘isa, ka ko e ‘Eiki Minisitā ‘o e Potungāue
Fakalotofonuá. ko e to‘ofohe fakatuputupu langi ‘a hono matua‘i pea mo e ‘uli fohe pea lele ai ‘i
matangi ‘a e Fale ni. Ko e me‘a faingata‘a ki he motu‘a ni ke ne tongia ha fatongia ‘o ha kau helo
kae ‘uma‘ā e kau tangata ‘iloa ‘i he ngaahi mala‘é. ‘Oku ‘i ai e lea ‘oku taka ‘i he fonuá, ko e hoko
eni ‘a e polatá mo e sitilá. Ka ko e me‘apangó Hou‘eiki ko e ako laka eni ‘i he funga maká. ‘Oku
‘ikai ko ha ako laka ‘i he funga ‘one‘oné ke u lave‘i ha ngaahi footstep ‘o e kau tangata na‘e holo
mu‘a ‘i he lakanga mamafa ko eni. Ko ia ai ‘oku ‘oatu fakataha ‘eku kolé hangē ko e me‘a ‘a e
Hou‘eiki ‘o 'Eua, Hou‘eiki ko e kole ‘a e motu‘a ni ke tau umouma taha kae lava ke fakama‘anu
‘a e fatongia pea mo hotau vaká kae lava ke hoko atu ‘etau ngāue mamafa kuo lava fakahokó. Ko
e vaka ni ia, ‘aonga pē ke folau ‘i namo pea kapau ‘e fou ki he tahi hoú fiema‘u e ongo vaká ia ‘e
2 ke tokoni. Hou‘eiki Nōpele kae ‘uma‘ā e Kakaí, kae lava ke tau fakahoko pea tau ‘amanaki lelei
atu ki ha fatongia mo ha to‘ofohe ke lava ‘o fakahoko, ka ‘oku ‘i heni pē ‘a ‘Ātonai ke ne fakaai
‘a e ngaahi fiema‘ú. Ka ‘oku ‘i ai ha tōnounou Hou‘eiki Nōpele mou tokoni mai ka tau lava ‘o
ngāue fakataha. Mālō mu‘a Hou‘eiki ho‘omou fakalaumālie ka tau hoko atu ā ki he‘etau ‘asenitá
ka tau lava ‘o fakahoko e fatongia kuo fakafalala ki he motu‘a ni pea mo e kakaí, kau Hou‘eiki
Nōpelé pea mo e Hou‘eiki Minisitā. Ko e hoko atu ‘etau ‘asenitá, 6.1, ko e Kōmiti Tu‘uma‘u,
Līpooti e Kōmiti Tu‘uma‘u Ki He Pa‘anga pea mo e Ngaahi Fakamatala Pa‘anga ‘a e Pule‘angá
Fika 4/2016, ‘Atita Tau‘atāina ‘o e ‘Ofisi ‘Atita Senialé ki he ta‘u ngata ki he ‘aho 30 ‘o Sune
2014, mo e 30 ‘o Sune 2015. Kole atu ki he Sea ‘o e Kōmiti Tu‘uma‘u ke ne kātaki ‘o fakamaama
mai e ... ‘Eiki Minisitā me‘a mai koe Polisi.

Alea’i Līpooti fika 4/2016 Kōmiti Pa’anga

'Eiki Minisitā Polisi: ‘Eiki Sea, te‘eki ai ke kamata e lea ‘a e motu‘a ni ‘oku ai ‘a e
fakamālō lahi ki he motu‘a na ‘Eiki Sea ho‘o tali ‘a e fatongia kuo tuku koe ki ai ‘i he ‘aho ni ke
ke hoko ko e Sea e Kōmiti Kakató. ‘I ai e fakamonū‘ia atu ki he Feitu‘u na ‘i he hoko atu e fatongiá.
‘Ofa ki he Tu‘i ‘o e Langi ke ne fai mai ‘a e poupou fakamaama mai ki he Feitu‘u na ki he hoko
atu ai ho‘o fai fatongia ki he fonuá fakalukufua.

Taukave ‘atita seniale mālōlō ‘ikai ke maumau’i haLao he ngaue ‘atita

Ko ‘eku tu‘u hake pē ‘Eiki Sea ke mea‘i pē ko e motu‘a ni na‘e fakahoha‘a ki mu‘a he ne te‘eki ai
ke lava lelei ‘ete fakahoha‘á ‘i he Tu‘apulelulu kuo ‘osí ‘o felāve‘i pea mo e līpooti ko ení. Ka te
u ki‘i fakafoki pē ‘etau manatú ki he me‘a na‘e ngata ai ‘a e alea ‘i he Tu‘apulelulu kuo ‘osí,
fakamanatu pē Hou‘eiki, ko e me‘a na‘e ngata aí ko e tokanga atu ‘a e motu‘a ni ke fakahoko atu
pe ki he Hou‘eikí na‘e ‘ikai ke maumau‘i ‘e he ‘Atita Senialé mālōlō mo ‘ene kau ngāué ‘a e lao
ki he ngāue hili ‘a e ‘osi ‘a e taimi ngāue fakapule‘angá, pē ko e ‘ovataimi, pea mo e lao ‘o e
tukuhaú. Ko e ngāue fakafo‘ituitui eni ia ‘o hangē pē ko e ngāue ‘a e fanga ki‘i kilīniki ko ia ‘a e

kau toketā sinó ‘o ava ‘o fai ‘i he tuku ‘a e ngāué. Pea na‘e ‘osi ma‘u pē ‘a e ngofua mei he Kapinetí
ke fai ‘a e ngāue ko iá na‘e kole mai ‘e he ngaahi pisinisi ‘a e Pule‘angá ke fai fakavavevave. Pea
ko e taimi ‘e hoko ai ‘a e kole fakavavevave ko ení, kapau ‘oku tōmui ‘a e fakamatala pa‘angá ia
‘o lau ta‘u pea kole mai ke fakavavevave‘i ‘i ha uike ‘e 2, ‘ikai ke to e ai ha founga ia ‘e ala malava
ai ka ko e pau ke ngāue ‘i tu‘a taimi pea na‘e ‘osi fai pē ‘a e fakangofua ki ai. Mahalo ko ‘eku ki‘i
fakamatala pē ia ki aí.

Fakama’ala’ala ki he totongi hulu ki he ‘atita seniale mālōlō

Ka ko hono 2 leva ko ‘etau foki mai, ko e me‘a eni ia na‘e fakamatala fuoloa pē, ka te tau foki mai
ki he fakakaukau ko eni ‘o e totongi hulú pē over payment, na‘e hā ko ia ‘i he fakamatala ‘a e
‘atitá. ‘A ia ko e totongi hulu ‘o e ngaahi monū‘ia kehe ‘a e 'Atita Seniale mālōlō pea pehē pē
kapau ko ha Mēmipa Fale Alea pē Minisitā pea na‘e ‘osi fakamatala pē he ‘Eiki Sea ‘o e Kōmiti
Pa‘angá, ka te u feinga ke u to e ki‘i fakamatala‘i atu na‘a ‘i ai pē ha loto ‘oku malomaloa‘a ‘o
pehē na‘e tonu pē ke ‘ilo‘i ‘e he motu‘a ni ka u fakakuikui pē ki ai. Ko e anga foki ‘o e totongi ‘o
e ngaahi monū‘ia ko iá ‘oku fika‘i pē ia he kau ngāue ‘a Fale Pa‘angá ‘o ‘ave ki he‘e tau tohi
pangikē, pea ko e motu‘a ni na‘e 'Atita Senialé pea lele mai pē pea hiki ia ‘i Mēmipa Fale Alea.
‘A ia ko e taimi ko ē ‘ene ‘Atita Senialé ‘oku ‘i ai ‘a e monū‘ia pehē pea na‘e totongi pē ia ‘i he
kamatá, ko e anga ia e foungá. Pea lele lele mai te‘eki ke ‘osi e ta‘ú kuo fetongi ‘o hiki ‘a e 'Atita
Seniale mālōlō ‘o Mēmipa Fale Alea. Pea to e fika pē ‘e he kau ngāué kae ngalo he kau ngāué, ke
to‘o adjust ‘a e fo‘i totongi fo‘oú ke to‘o koe‘uhí he na‘e ‘osi totongi ‘a e monū‘ia ‘i he lakanga
‘Atita Senialé pea toki toe aí pea toki hoko mai ‘a e totongí. Ko e fo‘i ngāue ia na‘e ‘ikai ke lavá.
Pea mou mea‘i pē foki, ko 'etau ngāué ‘oku ‘ave pē ia, ‘ai pē ia ‘i Fale Pa‘anga pea ‘ave ki he‘etau
ngaahi tohi pangikē pea ‘oku ‘ikai ke tau fa‘a sio tautolu ai ... ko e toki taimi ko ē na‘e toki tohi
mai ai ‘a e ‘Atita Senialé ‘oku talaange he ‘Atitá ko eni kuo over pay ‘a e me‘a ‘a e motu‘a ni, ko
e toki taimi ia na‘a ku kole ange ai, tali si‘i, ‘omi e ‘u me‘á ke u vakai ki ai. Pea na‘e ‘omi kotoa,
mahalo ‘osi e uike ‘e 3 pea toki ‘omai ‘a e ‘u pepa ko ení mo hono ngaahi hokohokó, pea u vakai
ki ai. Pea ‘oku ou tui ki ai, pea ‘osi ko iá, pea u talaange, tonu, na‘e te‘eki ai ke fai hano
fakatonutonu he taimi na‘e fai ai e fetongi founga ngāué. Pea u loto lelei leva ke fai hano toki
totongi ‘a e konga ko iá. Ka ko e taha ia ‘oku ou pehē, ko e taha foki ia ‘a e ‘aonga ko ia hono
fokotu‘u e ‘Atita makehe ‘o e ‘ofisi ko ení koe‘uhí he te ne ha‘u ‘o fakatokanga‘i ‘oku ‘i ai e me‘a
na‘e te‘eki ai ke fai, ‘o ne hanga leva ‘o fakatonutonu mai.

Ko e ‘Ofisi ‘Atita Senialé, ko e ‘ofisi pē ia ‘i he ngaahi Potungāue kehe ‘a e Pule‘angá ‘oku ‘atita‘i
mavahe. Pea na‘e, tapu pē pea mo e Fale ni, ko e motu‘a ni pē na‘a ne hanga ‘o fokotu‘u ‘a e lao
ko iá, ke hanga ‘e he Sea ‘o e Fale Aleá ‘o fili ha ‘atita tau‘atāina ke ne sivi ‘a e ngāue ‘a e ‘ofisi
ko ení. Kapau kapau ko ha to e ‘ofisi ange eni ia hangē ko eni ko e Potungāue Ako, Falemahaki,
fo‘i fakamatala pa‘anga ‘oku taha pē ‘oku fai pē ‘i Fale Pa‘anga. Ka na‘e kehe hono ‘ai ‘a e ‘ofisi
ko ení pea ‘oku ou pehē ‘oku lelei ‘a e fo‘i founga …

<003>

Taimi: 1420-1430

‘Eiki Minisitā Polisi: …ko ia lava ke ma’u ‘a e ngaahi taimi ko ia kuo hoko ai ha me’a pehe ni,
pea ‘ikai ke lava ‘o ‘ilo’i ‘i he taimi totonu. Ko e konga faka’osi ‘oku ou fie lave ki aí Sea.

Tokanga ki he founga ke totongi fakafoki e totongi pa’anga hulu

Ko e totonu ko ē ke totongi fakafoki ‘a e pa’anga ko eni, kuo fai ‘a e loto tatau ia ki ai pea mo e
Kōmiti Pa’anga.  Ko e foungá ko e ki’i me’a ia ko u pehē ‘i he Līpooti ko eni ‘oku totonu ke ki’i
fakalelei’i ‘oku kei fai ‘a e talanoa ki ai, ki hono anga ko ia hono totongi fakafokí.  Ko hono ‘uhingá
na’e to e tohi atu ‘a e motu’a ‘Atita Seniale mālōlō ki he Kōmiti ke nau fakamolemole pē mu’a he
ko e taimi ko ē na’e toki fai ai ‘a e tokanga ki he me’a ko eni, pea ‘oku toki ‘alu hake ai mo e
ngaahi me’a kehekehe, ke nau toe vakai pē mu’a ‘oku ‘i ai ‘a e ngaahi monū’ia ‘oku tui ‘a e motu’a
‘Atita Seniale, ‘oku te’eki ke totongi mai ki he motu’a ‘Atita Seniale. Pea ko ia ai ‘oku ou tuku ai
ke fai ki ai ‘a e ngāue ki ai ‘a e Kōmiti pea mo e Fakahinohino Laó ki he tu’unga fakalao ‘o e me’a
ko ia.

Lord Nuku:  Kātaki ko e ki’i fehu’i ange pē ki ai.  Pē ko e ha ‘a e ngaahi monū’ia ko ē na’e te’eki
ai ke ne ma’ú? ‘A eni ko ē hangē ko ‘ene me’á.  Ko e fehu’i pē ia ke fakama’ala’ala mai ange?

Sea Kōmiti Kakato: Ko e fehu’i ē ‘Eiki Minisitā?

‘Eiki Minisitā Polisi:  Mālō ‘aupito Sea, hono tuku mai pea pea ko u  faka’apa’apa lahi ‘aupito ki
he me’a kuo tokanga mai ki ai ‘a e ‘Eiki Fakafofonga Nōpele ‘o ‘Eua.  ‘Oku mo’oni pē ke
fakamatala’i.  Ka ko u pehē, tuku pē mu’a ke to e sio ki ai ‘a e Kōmiti pea ko ‘eku fakamatala pē
‘e faifai pea te tau kē heni.  ‘Oku ‘i ai ‘a e ngaahi detail ko e me’a ko ia ke talanoa’i pē ‘i loto, ‘i
hē he taimi ni, pea na’a ku ‘osi lele pē ki he Sea ‘o e Fale Alea ‘aneuhu  pē te u tipeiti ai pē ‘ikai
he ‘oku ‘i ai ‘a e fanga ki’i me’a ‘oku pelepelengesi ai, he te tau to e foki kitautolu ki he kuohilí.
Ka ko e me’a ko ia ‘oku ala talanoa’i pē ia hē ‘i he me’á pea mahino pē ko e ha ‘a e fo’i fokotu’u
faka’osi …

Lord Nuku:  Sea, ko e fehu’i ia ko e tu’utu’uni ke tali.  Pea kapau ‘oku ‘ikai ke ne ‘omai ‘e ia
koe’uhí ke faingofua ‘a e fakamalanga ko ē ke poupou ki ai ‘i he me’a ko eni.  Mālō ‘aupito ‘E iki
Sea, ka ko e ‘uhinga ia ‘o e fehu’i.

Sea Kōmiti Kakato: ‘Eiki Minisita

‘Eiki Minisitā Polisi:  Mālō ‘aupito.  Ko e ‘uhinga ia ‘eku kole atú ko e ki’i fo’i fokotu’u faka’osi
‘i he fokotu’u ko ē ke totongi ‘e he motu’a ‘Atita Seniale mālōlō, fakafoki ‘a e sēniti pea to e ki’i
liliu si’i pē ia. Tali si’i ke u sio ki he ... A ia ko e Fokotu’u Fika 3 ia ‘i he Līpooti ‘oku pehē mai.
Ko ‘ene tu’u ‘i he lolotonga ‘oku pehē.  Ke fakatokanga’i na’e ‘i ai ‘a e pa’anga na’e hulu hono
totongi ko e ngaahi monū’ia ‘a e ‘Atita Seniale mālōlō ki he ta’u 2014–2015. Pea kuo ‘osi fakahoko
‘a e ngāué ki ai ‘a e Kōmití, pea kuo tali mai ‘e he ‘Atita Seniale mālōlō ‘e fakahoko hano totongi
fakafokí, ka ko e me’a ‘oku kole pē, ke to e tānaki ‘a e ki’i konga ko eni ki ai.  Fakataha mo e
ngaahi me’a kehe ‘oku ‘eke mai ‘e he ‘Atita Seniale mālōlō.

Lord Nuku:  Ki’i fakatonutonu atu ‘Eiki Sea.

Sea Kōmiti Kakato:  Ko e ki’i fakatonutonu eni ’Eiki Minisitā?

Lord Nuku: Ko e fakatonutonu ‘Eiki Sea, ki he fakalahi ko eni ‘o e ‘Eiki Minisitā ‘a e Līpooti
ko eni ‘oku tohi mai, ‘aki ‘ene fokotu’u mai ke fakalahi ‘a e Līpootií Sea.  ‘Oku ou fakatonutonu
atu ‘oku hala ia, ke toe fai ha tanaki ki he me’a fekau’aki pea mo e Līpooti.



43

Sea Kōmiti Kakato:  Ko ho’o fakatonutonu ki he Līpooti?

‘Eiki Minisitā Polisi:  Ko ‘eku fakatonutonu ki he Līpooti.

Sea Kōmiti Kakato:  Ke to e tānaki mai.

‘Eiki Minisitā Polisi:  Ke to e tānaki kae tonu ange.

Lord Tu’ivakanō:  Sea, fakatonutonu atu.

Sea Kōmiti Kakato:  Me’a mai ‘Eiki Nōpele.

‘Ikai kaunga ‘atita seniale mālōlō ke liliu/tānaki mai me’a he līpooti Kōmiti Pa’anga
Lord Tu’ivakanō:  Tapu mo e Feitu’u na pea mālō  Sea, ‘a e ma’u fatongia talu ho’o me’a ‘i he
Sea. Ko e fakatonutonu Sea, ‘oku ‘ikai ko ha mēmipa eni e Kōmiti, pea to e tahá ‘oku ‘ikai ke ‘i
ai ha’ane kaunga ke ne fakalahi ‘a e me’a ‘a e ngaahi tu’utu’uni ‘a e Kōmití, ngaahi fakahoko mai
‘e he Kōmiti.  Ko e me’a ko ena na’e ‘osi fakahoko pē ki ai ‘i he pongipongi pē ‘o e ‘aho ni. Ko e
me’a ‘oku fiema’ú ke fakahoko ‘a e tu’utu’uni ‘a e ‘atitá, ke fakafoki ‘a e silini ‘oku totonu ke
fakafoki ko e 6000 tupu.  Ko e ngaahi me’a ko eni ‘oku ne me’a ki ai fekau’aki mo e ngaahi me’a
ko ē, ‘oku ‘ikai hano kaunga ‘o‘ona.  Ko e me’a ia ‘i he kuohilí, ‘e toki ‘omai ia ki he kau loea ke
nau toki fakatonutonu, he ko e ngaahi me’a ia ‘i he kuohilí. Ko e fo’i me’a pē ia ‘oku fiema’ú ko
ena ‘e he me’á, ke fakafoki ‘a e silini ko ena ‘oku fakahoko mai ‘e he ‘atita tau’atāina.  Ka ko e
fakatonutonu ‘oku ‘ikai hano kaunga ke ne to e tānaki ha me’a ki he me’á, he ‘oku ‘ikai ke mēmipa
ai.  Ko e me’á ke toki fakafoki ki he Kōmiti ke nau toki me’a ki ai, he ‘oku ‘i ai ‘a e ngaahi me’a
ia ‘oku tonu ke to e fai ‘a e ngāue ki ai.  Mālō Sea.

Sea Kōmiti Kakato:  Mālō.  ‘Eiki Minisitā!  ‘Oku mahino pē ‘a e fakatonutonu.

‘Eiki Minisitā Pa’anga:  Kole pē ke u ki’i tokoni atu pē.

Sea Kōmiti Kakato:  ‘Eiki Minisitā Pa’anga.

Fokotu’u tali Lipooti fika 4/2016 he kuo ‘osi fai felotoi ke totongi fakafoki $

‘Eiki Minisitā Pa’anga: Tapu mo e ‘Eiki Sea ‘o e Kōmiti Kakato, pea pehē mo e Kōmiti Kakato.
Ko e fakahoko atu pē foki he ‘oku ou to e memipa pē ‘i he Kōmiti ko eni.  Pea ko u tui ko e me’a
ko ē ‘oku me’a mai ki ai he ‘oku ua foki ‘a e me’a mai ki ai ‘a e Minisitā Polisi, ‘a ia ko e ‘atita
seniale, ki mu’a kuo mālōlō. Ko u fokotu’u atu pē ‘e au ia he ‘oku mahino ‘i he Līpooti ia hangē
ko ‘ene me’á.  ‘Oku ‘i ai ‘a e totongi ia ‘oku totonu ke ne fakafoki mai ko e me’a totongi ‘ova, ‘a
ia ko e me’a ko ia kuo ‘osi fai ‘a e felotoi ki ai ki he taimi te ne tā mai ki ai, pea ko e konga ko ē
hono uá felāve’i ko ia pē na’a ne tohi mai ‘o talamai ‘oku ‘i ai hono ngaahi monū’ia ‘oku tonu ke
‘oange ki ai.  Konga kehe pē ia, pea ‘oku kei ngāue ‘a e Kōmiti ia ki ai.  ‘A ia ko u kole pē ke tau
tali pē mu’a ‘a e Līpooti he koe’uhí kuo ‘osi mahino pē ‘a e me’a ia kuo mau aofangatuku ki ai, ‘i
he me’a ko ē ki he Līpooti ko ē ‘a e ‘Atita ki he me’a ko ē ke totongi fakafoki ‘o tatau tofu pē ia
mo e me’a  ‘a e ‘Atita tau’atāina.  Ko e me’a ko eni ko ē ki he tafa’aki ‘e tahá hangē kou lave ki
ai ‘anenai, ‘oku mau kei ngāue ‘a e Kōmiti te mau toki foki mai kimautolu ki ai Sea.  Ko u fokotu’u

atu pē ‘e au ko e laumalie pē ia mo e feitu’u ko ē ‘oku hu’u ki ai, ‘a e fokotu’u ko ē ‘a e Kōmiti
Pa’anga Sea.  Mālō.

Sea Kōmiti Kakato:  ‘Eiki Minisitā!  ‘E lava pē ke u ki’i fakahoha’a atu?

‘Eiki Minisitā Polisi:  ‘Io, fakahoha’a mai.

Sea Kōmiti Kakato:   Ko e me’a ko eni ‘oku mahino ki he motu’a ni ia, ‘i he tu’u ko eni ‘i hono
to e fakalahi ko ē  ‘o e Līpooti, ‘oku ‘ikai fakalao.  Ko e fokotu’u ko ē ‘oku ‘omai mei he Minisitā
Pa’anga, ke tau tali ‘a e Līpooti kae toki fai ‘a e ongo totongi fakafoki pea mo hono fakahoko mai
‘a e monū’ia ko ena’oku ‘eke.  Kae tuku mu’a ke fai mai ha ki’i faingamalie ‘o e Fika 1 Hou’eiki
‘o Vava’u pea toki ‘oatu ‘Eiki Minisitā.

Lord Tu’i’afitu:  Sea, ko u fakamōnū’ia atu ‘i he laumalie lelei ho’o ngāue.  Ko ‘eku fehu’i pē
‘a‘aku ki he Minisitā Pa’anga, ke fai mai ha tokoni ke fakamaama ki he me’a ‘a e Minisitā Polisi.
‘a ‘ene pehē ke fakapaasi ‘a e Līpooti.  Ko e fehu’i‘e fēfē ‘a e toho ‘o ‘ova he māhina ‘e ono ki
mu’a te’eki ke ngāue’i?  Ko e fehu’i ia kiate koe ‘Eiki Minisitā Pa’anga?

Kei fai ngāue Kōmiti pa’anga ki he tafa’aki ki he totonu ‘atita seniale mālōloō

‘Eiki Minisitā Pa’anga: Tapu mo e Feitu’u na pea mo e Kōmiti Kakato.  Kaikehe!  Ko e fotunga
ko ē mo e fofonga ‘o e Līpooti kuo ma’u mai, ‘oku mahino  he ‘oku tali pē ia ‘e he Minsitā Polisi
‘a e totongi ko ē na’e ‘ova ko ē ki ai ke ne totongi mai. ‘A ia ko e me’a pē ia ‘oku mau fononga
mai ai, ‘a ia ko e Fokotu’u.  Ko e me’a  ko ē ki he tafa’aki ko ē ki he‘ene totonu ko ē ki he ‘osi ko
ē ‘ene alea ngāué, pea mo e monū’ia ko ē ‘oku tonu ke ne ma’ú, ko e poini ia ‘oku mau kei ngāue
ki ai.  He ko e tu’u ko ē he taimi ni, ko e taimi ko ē na’e fai ai ko ē ‘a e ngāue aleapau ko ē mo e
‘atita seniale ko ē ‘o e ‘aho ko ia, ‘a ia na’e meimei pehē katoa kimautolu na’a mau fokoutua ‘o
fai ‘a e fatongia ko ia.  Na’a te taloa pē kita ‘o toki ‘osi ‘a e ngāue pea ke toki ma’ú.  Taimi ni, kuo
liliu ‘a e lao ia ko ē ‘o e ngāué ‘o e aleapau.  ‘Osi liliu ia kapau te ke ngāue ki mu’a ha fo’i taimi
‘o ‘osi ko ia ki mu’a ‘i he ‘osi ko ē ‘o e fo’i taimi pau, pea nau hanga ‘enautolu ‘o ‘omai pē ‘a e
konga…

<004>

Taimi 1430-1440

‘Eiki Minisitā Pa’anga:  …ko ē ko ē ‘o e ta’u ko ē ‘oku ke  ngāue’i ‘omai ia ho’o monū’ia ai, ‘a
ia ko e tu’u ko ē he taimi ni ko e me’a ko ē ‘oku ‘omai ‘e he ‘Atita Seniale Mālōlō, ‘Eiki Minisitā
Polisi, ko emau  ngāue fakalao eni ‘o sio ki he tafa’aki ko ē ‘i he‘ene tafa’aki faka-aleapau ko ē ki
he taimi ko ē na’a ne ‘osi ai ko ē mo e me’a ko ē na’e tonu ke  hangē ko e …he na’e ‘osi ia ki mu’a
‘oku te’eki ke ‘osi ‘a e taimi ‘osi ia ko ē ‘o e  ngāue.  ‘A ia ko e me’a ia ‘oku mau sio mautolu ki
ai koe’uhi ko e hā ‘a e ‘efika fakanatula mo e faitotonu mo e me’a pē ‘oku ‘i ai ha me’a ai, pea mo
e tu’u ko ē fofonga ko ē lao ki he‘ene ‘eke, ‘a ia ko e me’a ia ‘oku ou fokotu’u ai ko ē, tali pē mu’a
‘a e me’a līpooti ‘a e ‘atita ‘a ē ‘oku kōmiti, ‘osi mahino mai pea mo e ‘atita ‘oku ne fakapapau’i
‘a e totongi pē ko ē ‘o e pa’anga hulu atu, pa’anga ko ē ‘oku ‘ova, tuku mai ‘a e konga ko ē ‘oku
mau kei  ngāue ki ai ke faka’osi.  Sea ko e ‘uhinga pē ia ‘a e ki’i fakamā’ala’ala Sea, mālō, ‘a ia
‘oku ‘i loto pē ia mo e me’a ‘oku me’a mai ai ‘a e ‘Eiki Minisitā, mālō.

Sea Kōmiti Kakato:  Mālō ‘Eiki Minisitā ka ko e ‘uhinga ha ki’i faingamālie ‘a Vava’u 15, fai
mai ha’ane ki’i fakamaama.

Tokanga pē ‘oku ‘i ai lao kehe ia ki he kau ma’olunga he Pule’anga

Sāmiu Vaipulu:  Mālō Sea, ko ‘eku fehu’i pē ‘aku, ‘oku lao kehe ‘a e kau paipa he Pule’anga ni?
mei he kakai ko ē ‘o e fonua? Koe’uhí na’e ‘i ai ‘a e toko nima mei Vava’u na’a nau advance ‘enau
vahe kae tuku ‘enau sieke vahe ki he seifi.  Na’e tuli kātoa nautolu he ngāue.

‘Eiki Minisitā Polisi:  Sea ‘ai mu’a ke u ki’i fakatonutonu atu.

Sea  Kōmiti Kakato:  Ki’i fakatonutonu ko e ki’i …fakafofonga.  Me’a mai koe ‘Eiki Minisitā.
Taukave ke fakafoki Līpooti fika 4/2016 Kōmiti Pa’anga

‘Eiki Minisitā Polisi:  Ko e ‘uhinga ia ko ē ‘oku ou pehē ai ko ē ke fakafoki ‘a e līpooti ko eni, he
kapau ‘e tukuange ke tau me’a …ke tau tipeiti heni, sio ange kuo ‘alu ē ia ki he feitu’u kehe.  ‘Oku
te’eki ai…manatu’i ko e me’a ni ka te tau a’u tautolu ki ai.  Na’e tuli au he ngāue ‘o ta’etotongi au
he māhina ‘e nima.  Ko e fehu’i ko eni ‘oku fai ko ē ‘e he …

Sāmiu Vaipulu:  Te u hoko atu au Sea.

‘Eiki Minisitā Polisi: …Fakafofonga ‘a e fakafofonga ‘e he fakafofonga Nōpele ‘o Vava’u fika
1, ‘oku ne hanga leva ‘e ia ‘o talamai ‘oku ngalingali ‘oku ou ma’u ‘e au ‘a e me’a ‘oku te’eki ai
‘i he taimi hala, ‘osi ko iá ‘oku te’eki ai ke ‘omai ‘a e vahe ko iá ‘a’akú.

Sāmiu Vaipulu:  Ko ‘eku …te u hoko atu au Sea.

Sea  Kōmiti Kakato:  Sai pē ke mou ki’i me’a hifo ki lalo ka u ki’i ma’u ha ki’i taimi ke u ‘oatu
ai homou faingamālie, kātaki mu’a ‘a Vava’u 15 ‘o me’a mai ko ho’o fakatonutonu pē he ‘oku
lolotonga malanga ‘a e Minisitā Polisi.  ‘A ia ‘oku ‘ikai ko ho’o malanga ko ho’o fakatonutonu.

Sāmiu Vaipulu:  Ko e ‘uluaki ia ‘o e fehu’i, pē ‘oku lao kehe ‘a e kau paipa ‘i he pule’anga ni mei
he toenga ‘o e kakai ‘o e fonua, pea ‘oku kuo ‘i ai ‘a e kau  ngāue fakapule’anga kuo ngāue pōpula
koe’uhi ko e pa’anga ‘e teau pē ko e pa’anga ‘e lauafe.  Ua ‘eku fehu’í ‘Eiki Sea, ko e hā ‘a e
‘uhinga …

Sea  Kōmiti Kakato:  Ko e fehu’i pē ko ho’o hoko atu pē ho’o fakatonutonu?
Tokanga ki he ta’etukuhau’i ha ni’ihi ma’olunga he fonuá

Sāmiu Vaipulu:    Ko ia, Ko e hā ‘a e ‘uhinga na’e ta’etotongi tukuhau ai ‘i he ta’u ko eni ‘e
uofulu tupu.  ‘Oku to e lao kehe ‘a e ni’ihi mā’olunga ‘i he fonua mei he kainanga ‘o e fonua?   Ke
ta’etukuhau ē kae fakatetenga ‘a e toengá? N ‘Oku ou kole fakamolemole heni, ‘oku ou kole pē
‘Eiki Sea ke u hūfanga atu ‘i he fakatapu.  ‘Oku fakatupu loto mamahi hono fakatetenga si’i kakai
‘o e fonuá, kae hili ko ia ‘oku ‘i ai ni’ihi ia ‘oku nau ma’u monū pē nautolu ta’etukuhau’i.  Mālō
Sea.
Sea  Kōmiti Kakato:  Mālō.

Taukave ‘oku tatau pe lao ki he kakai e fonua

‘Eiki Minisitā Polisi:  Mālō ‘aupito Sea.  Ko e fakatonutonú pē pehē mai pē ‘oku lao kehe, pē
‘oku lao kehe ha fa’ahinga mei ha fa’ahinga.  Sea, ‘oku ‘ikai ke ‘i ai ha to e kehekehe ha lao ia ki
ha taha ‘oku tatau pē, pea na’a ku ‘osi fakahoko atu ‘anenai na’e ‘ikai ke ‘i ai ha me’a ia ‘e maumau
‘i he lao, ko e fo’i malanga ia ko eni ko e malanga pē ko e ‘ai pē ia ke ngali kovi.

Taukave ‘ikai hano maumau’i e Lao Tānaki Tukuhau

Ko e ta’etotongi tukuhau na’a ku ‘osi fakahoko atu ‘oku ‘ikai pē ke ‘i ai ha lao ia ‘e maumau ai,
ko e me’a ko eni na’e ‘osi alea’i pē ki mu’a.  Pea kapau te tau ‘alu ki he detailer te tau lōloa ai ‘i
he konga ko ia he koe’uhí ‘oku ‘i ai ‘a e fo’i me’a ‘e tolu ‘oku ou …na’e ‘ikai ke mei hoko ‘i he
fo’i taimi ko eni …

Vili Hingano:  Sea fakatonutonu atu.

Sea  Kōmiti Kakato:  ‘Eiki Minisitā ko e ki’i fakatonutonu eni.

‘Eiki Minisitā Polisi:  ‘Io, tukuange ke fakatonutonu mai.

Vili Hingano:  Sea ki mu’a ke fai ‘eku fakatonutonu ‘oku ou fie ‘ohake pē talamonū ki he Feitu’u
na, koe’uhiā ko e fatongia kuo ui koe ki ai ‘i he ho’atā fakakoloa ko eni.  ‘Oku ke mea’i pē Sea
na’e ‘aneuhu na’e fai ‘a e feme’a’aki pea mo e faka’amu ke ‘i ai ha monū’ia ke ‘inasi ai ‘a e
vahefonua Ha’apai, pea ko e hoa’atā ni kuo tali vave ‘a e faka’amu ko iá, pea ko e sea ‘oku ke
me’a ai ‘oku ‘ikai ko ha fatongia ma’ama’a, ka ‘oku ‘oatu ‘eku talamonū kiate koe pea mo e
fatongia kuo ke fuesia, ‘ofa ke foaki ivi pea mei langi ke kātoi ‘aki ‘a e fatongia mamafa ko ia.

Tui Ha’apai 12 na’e ‘i ai e lao na’e maumau’i he ngāue faka’atita

‘E Sea ‘oku ou fakatokanga’i ‘a e fa’a me’a mai ‘aki ‘e he ‘Eiki Minisitā ‘a e kupu’i lea ko eni
‘oku ‘ikai ke ‘i ai ha lao na’a ne maumau’i.  Pea ‘oku ou tui ‘oku tau’atāina pē ‘a e ‘Eiki Minisitā
ko e ‘uhingá ko ‘ene fakakaukau, ka ko e anga ‘a e tui ‘a e motu’a ni Sea ‘oku ‘i ai ‘a e lao ‘oku
maumau’i, pea ko e lao ko ia ‘oku ‘ikai ke u ma’u heni ka ‘oku ou kole atu heni ki he ‘Eiki Nōpele
ko ē ‘o Niua, kātaki kapau ‘oku ‘ikai ke ma’u ‘i ho’o tablet ‘a e Public Finance Management Act,
pea ke ki’i me’a mai mu’a ‘a e kupu 16.  Ko ia Sea ‘oku ou ma’u pē ‘e au ‘a e fakapālangi heni
Sea ka ‘oku ou lave’i pē …

Sea  Kōmiti Kakato:  Ko e fakatonutonu eni ke ke fakahoko mai ho’o fakatonutonu, pea ‘oku ke
to e ‘ave ‘e koe ‘a e faingamālie ki he hou’eikí kae tuku pē ke u toki fakahoko pē ki ai hano
faingamālie ‘oku ne fiema’u.  Ka ke me’a mai pē ‘i he …

Lord Fusitu’a:  Kapau ko e tokoni ‘oku fiema’u ‘e he mēmipa pea …

Vili Hingano: Kātaki Sea ko e ‘uhinga pē ko e fakapālangi pē ‘oku ou ma’u ka ‘oku mahino pē
kiate au ‘a e tu’utu’uni ka ‘oku ou kole pē ki he Fakafofonga Niua ke ne ki’i me’a mai mu’a ‘i he
kupu 16.

‘Eiki Minisitā Polisi:  Sea ‘oku ou kole atu pē ki he anga ‘etau tu’utu’uni pē ‘oku …fakatonutonu
mai ia ‘oku kole ia ki he tokotaha kehe ke tokoni mai.

Sea  Kōmiti Kakato:  Sai pē 12?  Me’a mai pē koe ia ‘i ho’o fakatonutonu mo ‘omai ‘a e lao kae
toki fakahoko atu ‘amui ha’aku tukuange ha faingamālie ki he …

Lord Fusitu’a:  Sai ke ‘oatu ‘a e laó Sea pea toki fai ho’o aofangatuku ‘au ki he ongo …koe’uhi…

Sea  Kōmiti Kakato:  ‘A ia ko e ‘osi pē ho’o me’a mai ‘a e lao ‘e me’a leva ‘a 12 ki lalo kae
fakafoki ‘a e faingamālie ki he Minisitā.

Kupu 16 (1) ki he ngaue’aki pa’anga ‘a e Pule’anga

Lord Fusitu’a: Ko e kupu 16 ko e  ngāue ‘aki ‘a e pa’anga ‘a e Pule’angá, ko ia ‘Eiki Sea, ‘a ia
ko e kupu si’i 1, ko e pa’anga ‘e Pule’anga ko e koloa ia ‘a e Pule’anga, kupu si’i 2, ko e pa’anga
‘a e Pule’anga kuo pau tukukehe ka ‘i ai ha tu’utu’uni ki ai ‘i he lao ni ke totongi atu ia ki ha ngaahi
account pangikē, ‘e vahe’i ‘e he Minisitā ke taumu’a ko ia pea ko e ngaahi account ko ia kuo pau
ko e konga ia ‘o e sino’i pa’anga ‘e Pule’anga.  ‘Oku ou tui ko e me’a ia ‘oku ‘uhinga ki ai ‘a e
‘Eiki Mēmipa.  Pea ‘oku hangē pē ko e lave ‘a e motu’a ni ‘i he uike kuo ‘osi, na’e fakamolemole
ai, ko e ‘ikai ko ha fu’u maumau lao fēfē ia.

Vili Hingano :  Mālō ‘Eiki Nōpele.

Sea Kōmiti Kakato:  Sai kuo lava ‘a e fakatonutonu.

‘Eiki Minisitā Polisi: Mahalo kuo lava ia ē.

Sea  Kōmiti Kakato:  Ko ia.

Taukave ko e ngāue tu’ataimi ‘oku ‘ikai ko ha koloa ia ‘a e Pule’anga

‘Eiki Minisitā Polisi:  Koe’uhi ‘oku ‘ikai ko ha fakatonutonu ia, ka ‘oku te  ngāue ‘i he tu’a taimi
‘oku ‘ikai ko ha me’a ia ‘a e pule’anga.

Vili Hingano:  Sea tuku pē kau ‘oatu ‘a e ki’i konga ko eni mei he līpooti Sea.

‘Eiki Minisitā Polisi:  ‘Oku ‘ikai ko e tokotaha ko ē ‘oku  ngāue.

Sea  Kōmiti Kakato:  Ki’i me’a hifo 12 kae ‘oleva ke ‘omai ‘a e fakamatala ‘a e ‘Eiki Minisitā.

‘Eiki Minisitā Polisi:  ‘Oku ou tui ‘oku ‘ikai ko ha fakatonutonu ia ‘oku ‘ikai ha lao ia ‘e maumau,
ko ‘ete  ngāue ko ē mei he 830 ki he 430 ko e  ngāue ia ‘a e Pule’anga, pea ‘oku te  ngāue ‘i he
‘osi ko ia ‘a e 430 ko e me’a ia ‘a’ata, ‘ikai ko ha me’a ia ‘a hai.

Sea  Kōmiti Kakato:  Toe pē ho’o ki’i miniti ‘e taha ‘Eiki Minisitā pea ke fakamā’opo’opo mai,
kae ‘oange ‘a e faingamālie ma’a Niua.  Mou kātaki pē Hou’eiki ‘e ‘i ai pē ‘a e faingamālie ‘e
vahevahe ko eni ‘e ‘i ai ‘a e faingamālie ‘o e Hou’eiki Nōpele, ko ‘ene hili ‘a e ‘Eiki Nōpele ‘e
taha ko ē te u ‘oange ‘a e faingamālie ‘a e Hou’eiki Fakafofonga ‘o e Kakai, pea mo e Hou’eiki

Kapineti, ka ‘oku ou ‘oange ki he …’a ia ko e ‘osi eni ia ‘e toki malanga ‘a Tongatapu …Vava’u
fika 2 ia.

Lord Fusitu’a:  Sea kātaki ko e hoha’a pē na’a ma’u hala ‘a e …

Lord Tu’ilakepa:  Sea kuo u fiu ‘i he tali Sea ki he Feitu’u na.

Sea  Kōmiti Kakato:  Ka ke fakamā’opo’opo mai he ‘oku toe ho’o miniti ‘e 2.

‘Eiki Minisitā Polisi:  Mālō ‘aupito Sea, kau fakamā’opo’opo atu ai leva kae toki …

Lord Fusitu’a:  Ko e fakatonutonu Sea.

Sea  Kōmiti Kakato:  Ko e ki’i fakatonutonu ē.

Lord Fusitu’a:  Ko e fakatonutonu.

Sea  Kōmiti Kakato:  Ka ke fakamā’opo’opo mai ka ke toki  …

‘Eiki Minisitā Polisi:  … ‘e …

Sea  Kōmiti Kakato:  …pē’i me’a koe ki lalo ‘Eiki Minisitā.

Lord Fusitu’a:  Ko e fakatonutonu Sea,..

‘Eiki Minisitā Polisi:  Mālō ‘aupito Sea.

Lord Fusitu’a:  …‘oku ‘i ai ‘a e mo’oni ‘a e …

<005>

Taimi: 1440-1450

Lord Fusitu’a :  Ne me’a mai me’a ki lalo, ‘Eiki Minisitā.

Sea Kōmiti Kakato: ‘Eiki Minisitā, ko e ki’i fakatonutonu eni.
Taukave ko e ngāue ‘a e Pule’anga na’e totongi ‘aki e $ e Pule’anga

Lord Fusitu’a: Ko e anga e ki’i fakatonutonú, Sea, ‘oku ‘i ai pē e mo’oni ‘a e ‘Eiki Minisitā, ko
e ‘osi e haafe ‘a e 5.00 pea ko kita ia.   Ka ko e līpooti ko ení, ‘oku fekau’aki mo e ngāue ‘a e
Pule’angá, na’e totongi’aki ‘a e pa’anga ‘a e Pule’angá, ‘a ia ko e pa’anga tukuhau ia ‘a e kakaí.
Ko e ‘uhinga ia ‘oku pehē ai, ‘oku ‘i ai ‘a e lau ‘a e Lao ko eni ki hono ngāue’aki ‘a e pa’anga ko
iá, ‘Eiki Sea.  Ko e fakatonutonú ia.

Sea Kōmiti Kakato :   Mālō.  Me’a mai, ‘Eiki Minisitā.

Lave ki he monū’ia ‘atita seniale mālōlō

‘Eiki Minisitā Polisi :   Mālō ‘Eiki Sea.   Ko e me’a eni na’e fai ki ai ‘a e tohi ‘a e motu’a ni.
‘Uluakí, na’e mālōlō e motu’a ni, ‘oku te’eki ai ke tali ‘e he Sea ‘o e Fale Alea ke ‘omai, ‘a e.  Ko
‘etau contribution foki ki he vāhenga mālōlō, ‘oku ‘i ai e contribution ‘a e tokotaha ngāue, pea
‘oku ‘i ai mo e contribution ‘a e Pule’angá.   ‘Oku te’eki ai ke ‘omai ‘a e konga ko iá ki he motu’a
ni.  Ua, na’e fakamālōlō’i au ta’e’iai hano ‘uhinga.   Pea u ngāue he ‘Atita pea u ta’evahe ai he fo’i
māhina e 5.   Pea ‘oku ou kole maí, ke ‘omai ‘a e fo’i vahe ko iá. Pea u toki fakahū atu ‘e au ko
ē’i he 2011.

Sea Kōmiti Kakato :   Minisita, kātaki te ke fiema’u e tokoni ‘a e Ha’apai 12?

‘Eiki Minisitā Polisi :   Ka me’a pea u fakamā’opo’opo ai leva kae toki tu’u hake ia ‘o hoko atu.

Sea Kōmiti Kakato :   Mālō, Minisitā.
Fakatonutonu ko e monū’ia ‘atita seniale ‘ikai hā ia he līpooti Kōmiti Pa’anga

Vili Hingano :   Sea, ko e ‘uhinga ‘eku tokoní, ko e ‘uhingá ko e me’a ko ē na’e me’a mai ki ai
e ‘Eiki Minisitā Pa’anga.   Konga ko ē kimui ‘oku ‘ikai ke kau ia he līpooti ko eni ‘a e Kōmiti
Pa’angá, Sea.   Me’a ko eni ‘oku me’a mai’aki ko ē

Sea Kōmiti Kakato : Kātaki pē 12, ko ‘etau tokoni, ko e hā e loto ‘o e toko taha ko ē ‘oku
lolotonga me’a mai.   Ko e fakatonutonú, kuo pau ke fakahoko e fakatonutonú.

‘Eiki Minisitā Polisi :   Sea, ki’i ta’ofi he kuo mei ‘osi.

Sea Kōmiti Kakato :  Mālō.

‘Eiki Minisitā Polisi :   Pea ko e, ‘a ia ko e fo’i poini ia e 2.   Pea ‘oku ‘i ai ‘a e me’a ko e gratuity,
na’e ‘ai pē na’e ‘ikai ke ma’u mo ia.   Pea ko ‘eku anga ko ē ‘eku fakakaukaú, kapau ‘e ma’u mai
ia, ‘e lahi ange ia he pa’anga ko eni ‘e 6,000 na’e totongi hulu mai kiate au, ko ‘eku toki ‘ilo pē
eni he līpooti mai ko eni ‘a e ‘Atitá.   Pea ko e anga ko ē ‘eku fakakaukaú, ko e fo’i me’a ia ko iá,
‘oku tonu ke fakakaukau’i fakataha ia ke ‘osi, pea toki ‘omai ki heni, ‘a e līpootí.   He koe’uhí ko
e ngaahi me’a ni ‘oku nau felāve’i pē kinautolu.  ‘A e ‘ū me’a ko iá.   Peá.   ‘e hala ke ‘omai ē ia,
pea pehē mai ‘oku ou loto ki ai, ke totongi.   Pea ‘ai atu ia ‘oku ‘ikai ke to e fai ha talanoa ia ki he
ū me’a ko ē ‘e 3 ‘oku ou tala atu, ‘oku ou hanga ko ē ‘o fakahoko atu ko ení.   Ko e me’á ‘oku
totonu ke ‘omai fakataha kae fiemālie mo e motu’a ko ení.   Ko ia pē, Sea.

Sea Kōmiti Kakato :   ‘Eiki Minisitā, mālō.    ‘E Hou’eiki, Fakafofonga Hou’eiki, Fika 2 ‘o
Vava’u.   Me’a mai.

Lord Tu’ilakepa :   Sea, fakamālō atu ki he Feitu’u na he ma’u faingamālié.   Ka ‘oku ou
‘amanaki pē ‘oku tali lelei pē ‘e he Feitu’u na ke u tu’u ‘o lea he lolotonga ho’o Seá, ‘Eiki Sea.
Ka ‘oku ou fakamālō atu ki he Feitu’u na ‘oku kamakamata lelei pē ho’o ngāue.   Pea ‘oku ou
faka’amu pē, ‘Eiki Sea, ke hokohoko atu pehē pē, ‘Eiki Sea.

Tukuaki’i Minisita Pa’anga ki he fakahū $ ki he ‘akauni pangike ‘atita seniale

‘Eiki Sea, ‘oku kole pē ke u hūfanga he fakatapu kuo ‘osi hono aofaki ‘e he Feitu’u na,  kae tuku
mu’a ke u lave ki he me’a ko ení, ‘Eiki Sea.   Mei he uike kuo ‘osí, ki he ‘aho ni, ko hono mo’oní,
‘Eiki Sea, ‘oku ou faingata’a’ia lahi ‘aupito ‘aupito, ‘Eiki Sea.   Ko e me’a ko ē ‘oku ‘ikai ke u to
e fu’u sa’ia ai he me’a faka-politikalé, he ‘oku uesia ai ‘a e siasí, uesia ai ‘etau fānaú, uesia ai mo
e me’a faka-fāmili ko e me’a mahu’inga tahá ia, ‘Eiki Sea.   Pea ko e me’a ia ko ē ‘oku ou pehē
ai, ‘Eiki Sea, ke u tu’u pē ke u fakatalatala atu hoku laumālie mo’oni.   ‘Oku ou faka’apa’apa ki
he ‘Eiki Minisitā Polisi, he ngāue na’a ne fakahokó.

Kuo u ‘osi lau ‘e au e me’a ko eni ‘a e ‘Atitá.   Ko e me’a ko ē ’oku mahino mai mei he ‘Atitá,
‘oku ‘ikai lava ke ne fakamatala’i ‘a e ngaahi ta’u mei mu’a ‘o a’u mai ki he 2013/14, ‘Eiki Sea.
Ko e kupu ko ē e Konisitūtone ko ē na’e me’a mai ki ai, kupu’i Lao, fakamolemole,  na’e
me’amai’aki ‘e he ‘Eiki Nōpele mei Niua, kiate au, ‘Eiki Sea, ‘oku maumau e Lao.   Faka’uhinga
pē eni ia ‘a e motu’a ni, ‘Eiki Sea.  Pea ‘oku ou tukuaki’i ‘a e Feitu’u na, ‘Eiki Minisitā Pa’anga,
‘o pehe ni e me’a ‘oku ou tukuaki’i ai ‘a e Feitu’u na.   ‘Oku ou tukuaki’i e Feitu’u na,  koe’uhí he
‘oku me’a mai ‘e he ‘Eiki Minisitā, ko hono fika’i ko ē e me’a faka-pangikē, mo e me’a ki he
‘akauní, ‘Eiki Sea, ‘oku fai pē mei he Feitu’u na. Ka ‘oku ou tukuaki’i e Feitu’u na, ko e hā e me’a
na’a ke ‘ave ai e ‘akauni, ‘a e pa’anga ko ení, ki he ‘akauni ‘a e toko taha ‘Atita mālōlō ko ení.
Kau ia he me’a ‘oku hala, ho’o hanga ‘o ‘ave ‘a e pa’angá.   Na’a ke mea’i pe ho’o founga ngāué
ko ho’o vire e pa’anga hangatonu, kae ‘ikai ke ke ‘ave ki ha fa’ahinga pa’anga talifaki ‘a e
Pule’angá, ‘o tuku ai ke mea’i, pea ke tali ui e kakai e fonuá ki ai, pea mo e ‘Atita Seniale mālōlō
ko ení, ‘Eiki Sea.   Faka’ofo’ofa pē e ngāue ia ‘a e ‘Atita Senialé, fai ki he lelei taha he ‘oku ‘i ai
‘a e me’a ‘oku ui ko e ‘Atita makehe.   Hangē ko e me’a na’a ne me’a ange ki aí.   He ko ia na’e ‘i
he fatongia ko iá.   Pea ko e me’a ia ‘ok ou tukuaki’i ai ‘a e Feitu’u na, ‘Eiki Minisitā Pa’anga, ko
ho’o fai eni he ta’u e fiha.   Pea ko e Feitu’una ‘oku ke fuoloa taha ho’o me’a ‘i he pa’angá.   Na’a
ke mea’i pē e me’a ko ení, kae kei hokohoko atu pē.

‘Oku mou mea’i kuo ‘osi ‘i ai e taha ‘i he fonua ni kuo tautea, hono ‘omai ‘o ngāue’aki e founga
ko ení, ‘Eiki Sea, ‘ikai ke u fie lave ki ai.   Ka ‘oku ou faka’amu pē, ‘Eiki Minisitā Pa’anga ke ke
fakapapau’i mai.  2013/2014, toki lava ‘e he ‘Atita o fakamatala’i mai.  Fēfē e ngaahi fu’u ta’u ki
mu’a ‘oku ‘ikai lava ‘e he ‘Atita o fakamatala’í, ‘Eiki Sea?   Pea ko e me’a ‘oku ou ongo’i, ‘oku
ou tu’u pē ke fakatalatala ‘a ‘eku mo’uí, he koe’uhí, ‘Eiki Sea,

Sea Kōmiti Kakato :   Hou’eiki, te ke tali pē e tokoni ‘a Vava’u Fika 1, Nōpele?

Tokanga ki he totongi hulu mahina ‘e 6
Lord Tu’i’āfitu :     .... (mate maika)  ‘o pehē ai.   Kā ‘i he ‘aho 14 ‘o Tīsema. 2014, na’e mavahe
atu ai mei he lakanga ni ki hono lakanga he Fale Aleá, koe’uhí, na’e fakahoko ki mu’a ‘a e totongi
atu ko ení, ‘oku hā mai ‘a e hulu ‘a e totongi ko ení, ‘aki ‘a e māhina ‘e 6.   Me’a ia ‘oku me’a ki
ai ‘a e ‘Eiki Nōpele ‘o Vava’u, me’a ia ‘a e Fale Pa’anga, na’e tonu ke nau fengāue’aki.   Na’e
totongi ia ki mu’a.

‘Eiki Minisitā Polisi :  ‘E lava pē ke u tokoni atu.   Sea, malō ‘aupito, Sea.   ‘Oku ou tui ko e fo’i
me’a ko ē na’a ku fakahoko atu kimu’á.  ‘E hoko pē ia,  he ko e anga ia sisitemi na’e fai’akí.
Hangē pē ia ko e taimi ko ē na’e kei vahe ai ko ia ‘a e Fale Aleá.  Ko e taimi pē ko ē e kamata ‘a e

ta’ú, pea totongi.   Na’e pehē pē mo e allowance ko ení.  Ko e kamata e ta’ú pea totongi.  Ko e
totongi kātoa ia ‘o e fo’i ta’ú.  Ko e a’u mai ko eni ki he taimi ko ē na’a ku hoko ai au ko ē ‘o
Mēmipa Fale Aleá, pea to e totongi foki mo ‘ete allowance ‘a’ata ‘i he’ete Fale Aleá.   ‘A ia ko e
fo’i fika ko iá, na’e totonu ke fika’i ai, pea to’o leva ‘a e fo’i konga ko ia ki he, ‘a e toengá, kapau
ko e fo’i māhina e 6 ko ia, ki mu’a pea toki totongi mai ‘eku me’á, ‘eku totongi, ki he’eku ‘akauni
pangikē.   Ko e me’a pē ia ‘oku faí.  Ka na’e miss e fo’i me’a ko iá.  Ko e me’a ia ko ē na’a ku
talaatu aí, ‘anenaí.   Ko e taimi ko ē, ‘oku te toki ‘alu pē kita ki he pangikē ‘o toho mai ha’ate ki’i
seniti.  ‘Oku ‘ikai ke pehē ke te hanga ‘ekita ‘o check ‘ete vahé

Sea Kōmiti Kakato : Sorry, ‘Eiki Minisitā.   Mahino e fakatonutonu?

‘Eiki Minisitā Polisi :   Mālō, ‘Eiki Sea.
Kole ki he Minisita Pa’anga ke totongi monū’ia ‘atita seniale mālōlō

Lord Tu’ilakepa :  ‘Eiki Sea, ‘oku me’a mai ‘a e ‘Eiki Minisitā ia ki he’ene ngaahi monū’iá.
Ko e ngaahi monū’ia ko iá na’e totofu ai e Hou’eiki ‘o e Fale Aleá, ‘i he ngaahi monū’ia.   Pea
na’e founga pehē hono ngāue’akí, ‘Eiki Sea.   ‘Oku ‘i ai e basic allowance, na’e malava pē ke toho
faka’angataha, totongi faka’angataha, ‘a e basic allowance ko iá.  Ko e ngaahi monū’ia ko ē ‘a e
Minisitā ‘o e ‘aho ni, ka ko e ‘Atita Seniale mālōlō ia. ‘oku ou kole atu ki he ‘Eiki Minisitā Pa’anga,
ke totongi e ngaahi monū’ia ko iá.   Kapau na’e a’u ki he māhina e 5, ‘oange

<006>

Taimi: 1450-1500

Lord Tu'ilakepa:  .. ‘Oku tapu ia he Konisitūtoné  ‘oku ta’efakalao ‘a e Pule’anga ko ení,  ke nau
ta’ofi ‘a e monū'ia a e ‘Eiki Minisitā.  Ko e poini ‘oku ou ‘oatu ‘e aú, ‘a e ta’efakalao hono hanga
‘e he Minisitā Pa’anga ‘o vahe’i ‘a e pa’anga ‘ovataimi.  Ko e me’a ia ‘oku ou lave ki aí ‘Eiki Sea,
‘o ‘ave ‘o fakahū  hangatonu  ki he account ‘a e tokotaha ko eni ko e Minisitā ‘o e ‘aho ko ení
‘Eiki Sea.  Sea, ka u fehu’i ki he Feitu'u na, pea kapau te u fanongo kapau te u fehu’i ki he kakai
‘o e fonua ni, ‘oku ongoongo lelei nai ‘a e pa’anga tukuhaú  hono fakahū pehē’i? Sea ko e tali ki
aí ‘oku ‘ikai ongoongolelei, ‘oku ongo mamahi.

Vili Hingano:  ‘E tali pē he hou’eiki ke fai ha ki’i tokoni? Sea ko e kupu ‘i he Līpootí ‘oku pehē:
Ko e to e ngaahi totongi ko eni na’e fakahū:

Sea Kōmiti Kakato:  Peesi fiha ia 12?

Taukave ‘atā pē Minisita Pa’anga mei he tukuaki’i totongi $ ki he ‘akauni ‘atita
seniale mālōloō

Vili Hingano:  Peesi 38.  ‘Oku mahino kiate kimautolu ko e founga ngāue pē ia ‘a e ‘Atita Senialé
‘i he ngaahi ta’u lahi, ‘a hono ma’u mai ha totongi mei ha ngaahi kautaha pau, ‘a ia na’a nau
fiema'u ke fakahoko ha ‘atita fakavavevave.  Ko e to e ngaahi totongi ko ení, na’e fakahū ia ki he
‘akauni pangikē  na’e pule’i ‘e he ‘Atita Senialé, pea toki fakahoko ‘a e totongi ki he kau ngāué,
ki he ngāue tu’ataimí,  ki he ngaahi houa makehe,  mei he ngaahi houa ngāue aleapau.  ‘Eiki Sea,

ko ‘eku tokoni pē ‘a‘aku ia ki he hou’eikí, hangē kiate au ‘oku 'atā ‘aupito pē ‘a e Minisitā Pa’anga
ia.

‘Eiki Minisitā Polisi:    Ke u tali hangatonu  atu ai leva ē, ka tau toki hoko atu.

Vili Hingano:  Mālō Sea fakatatau pē ki he ‘etau Līpooti ko ia ‘oku tau lolotonga lele aí Sea,
mālō.

Sea Kōmiti Kakato:   Minisitā ko ho’o fakatonutonu?

'Eiki Minisitā Polisi:  Ke u hanga ‘o fakamatala’i ‘a e fo’i konga ko ia. Na’e talamai foki ‘oku
tapu  ia  ke ‘ai ki he ‘akauni mavahe.  Ko e ‘uhinga ia ‘oku ou fakahoko atu aí, manatu’i ko e ngāue
ko iá  ko e taimi fakavavevave, ko e ngāue ‘i tu’a taimi.  Pea ko e sieke ko ia ‘oku ‘omai mei  he
Pule’anga.. ‘Oku ‘ikai ke ‘omai ia mei he Pule’angá,  ko e ngaahi me’a ko ení ‘oku hoko ki he
ngaahi Public Enterprises,  pea ko ē ‘omai ko e ‘a e fo’i sieke ko iá,  ke ngāue’aki  ko ē  he
‘ovataimí , ‘oku ‘ikai ke toe ‘ave ia ki Fale Pa’anga, ke hangē ko e me’a ko ia ‘oku me’a ki ai ‘a e
Fakafofonga  Nōpele Fika 2 ‘o Vava’u.  ‘Oku ‘ikai ke to e ‘ave ia ki Fale Pa’anga.  ‘Oku ‘omai pē
ia ‘e au ‘o tuku ki he ‘akauni ko ení, pea u toki vahe ai ‘a e ngāue  ‘a e kau ..
Fie ‘ilo ki he konga he lao ‘oku fakangofua fakahū pa’anga ki he ‘akauni taautaha

Lord Fusitu'a:  Sea poaki atu ki he Feitu'u na kae ‘ai ha  fehu’i  ki he Minisitā.  Sētesi pē ‘e taha.
Ko e me’a ko ia ‘oku me’a ‘aki ‘e he Minisitā,  kuo mahino ‘a e me’a ko ia kuo me’a ‘aki ‘e he
Hou’eiki Mēmipá ‘a e Lao ko ia kuo monuka ‘i he founga ngāue ko eni.  Kae fakahinoh ino mai
mu’a ‘e he Feitu'u na, ‘a e me’a ko ē  he Laó ‘oku ne fakangofua ‘a e founga ngāue ko eni.  Mālō
ko ia pē ‘Eiki Sea.

Sea Kōmiti Kakato:  Kātaki mu’a hou’eiki Nōpele Fika 2 ‘o Vava’ú, kae ‘oange mu’a ha
faingamālie ki he Minisitā Pa’angá ke ne me’a mai fekau’aki mo e me’a ko ia ‘oku ke fiema'u?

Fakamahino ko e Līpooti Kōmiti Pa’anga felave’ia mo e Līpooti ‘Atita Tau’atāina

'Eiki Minisitā Pa'anga:  Fakatapu ki he ‘Eiki Sea ‘o e Kōmiti Kakato.  Sea ko ‘eku fakahoko atu
pē  ko e Līpooti foki eni ‘a e Kōmiti ko ení, felāve'i ia mo e Līpooti ‘Atita Tau’atāina.  Felāve'i
pea mo ‘ene ‘atita’i ‘o e Fakamatala Pa’anga ‘a e ‘Ofisi ‘Atita ‘a Tongá, ‘i he ta’u fakapa’anga
2014-2015. ‘A ia ko e līpooti ia ko  ē ‘oku tau ’omai he taimi ní,  pea ko e fokotu’u ko ia ‘oku mau
‘omaí, tau tali ‘a e Līpooti ko ia ‘o e 2014.  Ko e Līpooti ko ia ‘o e 2014, ‘oku ‘i ai e me’a ‘oku ne
lēvei ai.  Ko e me’a ko ia ‘oku ne ‘omai he 2014 ‘oku ne pehē ne kakato kātoa ‘ene fakamatalá,
tukukehe pē ‘a e ‘ovataimí, ‘oku ‘ikai ke  ne hanga ‘o fakakau mai he’ene fakamatala.  Koe’uhi
‘oku ‘ikai ke ne hanga ‘o fakakau mai ai, toenga ‘o e ‘ū  me’a kehé  sai pē.  Sai,  ko e a’u mai ko
ia ki he 15,  ko e me’a ko ia ‘oku ne ‘ohaké, sai ‘aupito pē ‘a e ‘ū lēkooti  mo e me’a kātoa,
tukukehe pē ‘a e me’a ko eni ‘o e totongi ‘ová, ‘a ē ko ē  na’e  pehē na’e totongi ‘ova ki ai.  ‘A ia
ko eni na’e  fai  leva ai ‘a e faitohi ia ko ē ‘a e Kōmití  ki he ‘Eiki Minisitā Polisi ke ‘omai ha’ane
tali.   Ko eni ‘oku ne tohi mai,  ko ‘ene tali ko ia ‘a’aná, ‘uluaki  ‘oku mahino ‘oku ne tali  ‘a e
totongi ko eni ko ē ‘a e monū'iá  koe’uhi  ko e taimi ko ia ‘o e feliuliuaki ko iá, ‘oku ‘i ai ‘a e hulu
ai 6000 tupu,  pea ‘oku ne loto ia ke ne tā fakafoki.  ‘Oku ne to e langa’i mai mo e me’a ko eni,
ko ‘ene monū'ia ‘a’ana  ko ia ‘oku tonu ke ne ma’u, ‘oku tonu ke mau to e fakakaukau’i ko ia.  Ko
e me’a ia ‘oku ou fokotu’u ai.  Ko e me’a ‘oku ou fokotu’u ai, ko e  poini hono 2 ‘oku ne ‘omaí,

na’e  ‘ikai ke kau ia he Līpooti ‘a e ‘Atita Senialé ‘a e auditor tau’atāina.  Ko e kaveinga ko ia
‘oku mau ‘omai ‘e mautolu ki  hení,  ko e Līpooti pē ‘a e ‘Atita Tau’atāina.  ‘Oku ‘ikai  ke ne lave
‘a‘ana  ia ki he monū'ia ko ia  ‘a e ‘Eiki Minisitā ‘oku ne  fokotu’u mai ke to e fai ha’amau
fakakaukau ki ai’a e Kōmiti Pa’angá ia, koe’uhi ko ‘ene kaveinga ‘o e totongi fakafoki.  ‘A ia ko
e kaveinga ia’oku ‘i tu’a ia  pea mei he Līpooti ko ení  Sea. ‘A ia ‘oku ou pehē fokotu’u atu ke tali
‘e tautolu ‘a e Līpooti ko ia ‘a e ‘Atita Senialé,  kae 'oua kuo ne fokotu’u mai.  Fokotu’u ‘e 3 ‘oku
ma’u mai.  Tali ‘a e 14/15  pea ko hono 3, ‘oku mau tali ‘a e tohi mai ko eni ‘a e Minisitā Polisí
felāve'i pea mo e mo’ua ko eni ko ē ‘oku totonu ke ne totongi mai.  Sai, ‘a ia ko e Līpooti ‘Atitá
ia.

Fakama’ala’ala Minisita Pa’anga ki he fakamatala ‘atita ta’u 2014

Sai,  ka u lave pē mu’a ke foki mai ki he Līpooti mahalo ‘oku ‘i ai ‘a e me’a ko eni ko ē  ki he 14
‘a ia ‘oku ‘i ai ‘a e fehu’i ko ē pehē  ki he … na’e hanga ‘e he motu’a ni ‘o ‘ave ha pa’anga  ‘a e
totongi ko eni ko ē  ki he ‘ovataimi. ‘A ia ko e me’a ia ko ē  ‘oku ‘ikai ke kakato mai ia ‘i  he
Fakamatala 2014.  Kaikehe  na’e ‘osi lave  pē  ki ai,  mou manatu pē hou’eiki,  ‘a ‘etau  fokotu’u
mai ke si’i fakanofo ai pē ‘a e ‘Atita Seniale ko ē ‘o e ta’u ko ia 2010/2011. ‘Oku mou mea’i pē
ko e kaveinga ia na’a tau kamata  mai ‘aki.  Na’a tau kaveinga lahi eni, ‘a ia ko e me’a ko ia na’a
tau ‘omaí, na’e tali pē ‘a e Tu’utu’uni Kapinetí ia, na’e ‘i ai ‘a e Tu’utu’ni Kapineti ke ne ‘ave, pea
mahino leva ko ē ki aí  pea mahino fai ai  ko ē  ‘a e pehē pē ko ē  pē na’e fakalao ‘a e totongi pē ia
‘i he Poate ‘i tu’a.  ‘Oku ‘ikai ko ha pa’anga eni ia ‘a e Pule’angá. Na’a nau femahino’aki
Tu’utu’uni mahalo ‘o e 1989 pē ko e taimi ko ia.  Ke totongi hangatonu pē ‘enau totongi ko ia  ko
ē  ‘enau ‘ovataimi.  ‘A ia ko e me’a ia na’a mau tali ki aí,  ko ‘enau  totongi ‘ovataimi,  ke nau
hanga pē ‘e nautolu ‘o tauhi hono lēkooti.  Ko e me’a pē ‘oku mahino kiate aú  ‘i he 2014,  mahino
mai ‘i he fo’i kaveinga  ko iá, ‘oku ‘ikai ke nau lava kinautolu ia ‘o ma’u ‘a e fakamtala ki aí,
fakaikiiki ‘ikai ke nau lave  ki ai.  Ko e ‘uhinga ia ‘oku ne pehē ‘oku ne qualify, ‘o ne hanga ko ia
‘o  pehē ‘oku ‘i ai ‘ene ki’i hoha’a lēvei ‘ene  fakakaukaú  ke kakato ‘i he tafa’aki  ko ia.  Ko e
toengá,  napangapangamālie pē Sea.  Kaikehe, ko e anga ia ko ē ‘o e faka'atā heni.  ‘Oku mahino
ia ‘oku ‘ikai ke to e hoko atu ‘a e founga ko iá  he taimi ni.  Tu’utu’uni ‘e he Kōmiti Pa’angá  he
'ikai  ke to e hoko atu ‘a e founga ko iá, koe’uhi pē ko e mahino,  kapau ‘e ‘i ai ha  me’a, ‘e pau ke
maau ‘a e ngaahi me’á  koe’uhi ko e lēkooti ko ia na’e tauhi ko ia.

Lord Tu'ilakepa: ‘Eiki Sea ki’i fakatonutonu atu e ‘Eiki Minisitā.   Mou fakamolemole ‘oua ‘e
fu’u tō  ho’omou mamafá  ki he Kōmiti ke mou fai tu’utu’uni ‘i ho Fale ‘eikí  Sea.  Ko ho’omou
me’a ‘oku faí  ko e ō  pē ‘o fakamā’opo’opo ha me’a ‘i tu’a, ‘i he Kōmiti ‘oku vahe’i kimoutolu
ki aí,  hūfanga he fakatapú,  pea ‘omi ‘a e Līpootí,  ko e Fale eni ‘oku nau fai hono  feme’a’aki k i
he Līpooti ko iá ‘Eiki  Sea, ‘o  ho'atā ki he kakai ‘o e fonuá,  ‘o hangē ko e me’a ‘oku hoko ‘i he
efiafi ní  ‘Eiki Sea. ‘Eiki Minisitā, ‘oku mo’oni ‘a e me’a ‘oku ke me’a ki aí, ‘oua ‘e fai ha
feme’a’aki ia ‘o fekau’aki mo e monū'ia, ko e me’a makehe ia.  Monū'ia ia ‘Eiki Minisitā,  pea
‘oku totonu ke totongi ‘a e monū'ia ko iá.  Ko e me’a ‘oku tokanga ki ai ‘a e motu’a ni, koe’uhí
ko e pa’anga ‘ovataimi na’e totongi ki he ‘akauni ko ení ‘Eiki Sea.  Ko e pa’anga tukuhau ‘o e
kakai ‘o e fonuá ‘Eiki Sea. Ko e founga  na’e ngāue’akí,  hangē ko e fehu’i na’a ku fakahoko atu
ki he Feitu'u na,  pē ‘oku ongoongolelei ‘Eiki  Sea pē ‘ikai.  Kapau ko e matapā ‘oku 2 ‘Eiki Sea
pe 3,  pea fakahingoa ia Pita, Sēmisi  kau ai ‘a e motu’a ni.  Pea ko e tu’utu’uni pē eni, ‘alu pē ‘o
hū he matapā  pē ko ē ‘oku tohi ai ho hingoá,  pea u hangatonu ‘o hū ‘i he matapā ko ia ‘o’okú,
tonu.  Kapau te u to e hū ‘i he matapā ‘o Pita mo Sēmisí, ‘oku totonu ke faka’ilo au,  ko e hala
loto’api ‘Eiki Sea.  Na’e pehē tofu pē ‘a e founga  na’e fai ‘e he ‘Eiki Minisitā ko eni.  Kai ke ne

‘ave ‘a e pa’angá  ‘Eiki Sea ‘oku ‘i ai  pē ‘a e founga  ke ngāue’aki,  ki he ngāue tu’a ‘ovataimi ko
ení,  pea ke hoko atu ‘a e ngāue he ‘oku fie ma'u ‘a e ‘atita  makehé  ia,  ka na’e ‘ave ‘o fakahū ‘i
he ‘akauni ‘a e tokotaha ko ení ‘Eiki Sea,  pea ko e me’a ia ‘oku foki mai ai ‘a e ‘Atita Tau’atāiná
‘o fakamatala’i mai.

Sea Kōmiti Kakato:  Fakafofonga ko e fakatonutonu?

‘Eiki Minisitā Polisi: ‘Io ko e fakatonutonu Sea.

Sea Kōmiti Kakato:   Me’a mai.
Alea ki he ngāue ‘atita ‘ovataimi vaha’a pē ia Public Enterprise mo e ‘atita seniale

mālōlō

‘Eiki Minisitā Polisi:   Ko e me’a pē na’e toki me’a mai ai ‘a e Minisitā Pa’anga.  Na’e ‘ikai ke
kau ai ‘a e Minisitā Pa’angá ia,  ko e me’a pē ia ‘i he vaha’a ‘o e motu’a ‘Atita Seniale ko  ení,  he
taimi ko ia na’a ku ngāue aí,  pea mo e Public Enterprise ko iá,  he na’e ‘ikai ko ha me’a eni ia ki
he ngaahi Potungāue. Ko e toki  kole  mai ‘a e Public Enterprise ke ‘atita’i ha’anau me’a
fakavavevave, tau pehē ko e tōmui ia  ha ta’u ‘e 4 pē 5 ‘a e accounts, pea ko e kole maí  kātaki kuo
fiema'u ia ‘a e  Poate.  Ko e  fo’i  me’a na’e homo  mai  he taimi ko ení,  fiema'u ia ‘e he Palēmia
‘o e ‘aho ko iá,  ke ‘omai ‘a e ‘akauní  ia he fo’i taimi vave ko eni. Pea kuo pau ia ko e fo’i me’a
pē ‘e faí  ko e ngāue he ‘ovataimi.

Lord Fusitu'a:    Sea kātaki.

‘Eiki Minisitā Polisi: Ko e me’a ia na’e fakangofua ai ke u toki alea pē au ia pea mo e feitu’u ko
iá, hā ‘a e lahi ‘o e sēniti ko ia ke nau totongi mai kae fai ‘a e ngāue, ka u toki vahe ‘e au ki he kau
ngāue…

Lord Fusitu’a:  Sea ko e fakatonutonu.

Sea Kōmiti Kakato:   Fakatonutonu.

Vili Hingano:     Ke tali mai ‘a e fehu’i ko ia na’e ‘oatu ‘anenai.

Sea Kōmiti Kakato:   ‘Eiki Minisitā ko e fakatonutonu eni.
Fakamahino kehekehe pe Lao ki he Pa’anga Pule’anga mo e Lao ki he Poate

‘Eiki Minisitā Polisi:  ‘E Sea, ko e fo’i me’a… ‘oku lolotonga lele mai pē ia he Public Fund he
fo’i Lao ko ia ‘o e Pa’anga ‘a e Pule’anga.  Ko e pa’anga ko ia’oku totongi mai ‘e he Poaté  ‘oku
‘ikai ke kau,  Lao kehe pē ‘a e Poaté,  Lao kehe pē ‘a e Public Fund.

Sea Kōmiti Kakato: ’Eiki Minisitā ko e fakatonutonu  eni ‘a Ha’apai 12.
Fakama’ala’ala oku monuka e lao he kupu’i lao Kupu 16(4) & 16(3)

Vili Hingano:   Sea ko e fakatonutonú  ‘oku peheni.   Kupu 16 (4 ) Kuo pau ke ta’ofi ‘e he ngaahi
Potungāue kotoa pē ‘enau fakalele ha ‘akauni pangikē ‘i loto ‘i he māhina ‘e taha mei he ‘aho ‘e
kamata ai ‘a e Lao ni, tukuekehe ka fakatatau ki he kupu si’i (3). Ko e kupu si’i (3) leva eni ‘oku
talamai, ‘o ka toki fakangofua ‘e he Minisitā Pa’anga. ‘A ia ko e Lao ko ení,  ko e 2002 eni Sea.
Ko e me’a ko eni ‘oku ‘omai ‘e he Līpootí, talu mei Sune 2009 ‘o a’u mai ki he 2014. ‘A ia ko e
fakatonutonú ia Sea, ke mahino ke mea’i ‘e he ‘Eiki Minisitā, ‘oku monuka ‘a e Lao ko eni.

Sea Kōmiti Kakato:  Ko e fakatonutonu ē ‘Eiki Minisitā.

Vili Hingano:   ‘Oku tonu pē Sea.
Fakamahino ko e Lao Pa’anga Fakapule’anga 2002 ki he $ he Patiseti mei Fale

Pa’anga

‘Eiki Minisitā Polisi:   ‘Oku mahino kiate au a e me’a ;oku ne me’a mai.  Ko e fo’i Lao ko ena
‘oku tokanga mai ki aí, ko e Lao  ia ‘o e pa’anga faka-Pule’angá ‘o e 2002. Ko e Lao ko iá ‘oku
‘uhinga pē ia ki he pa’anga ko eni ‘oku tau hanga ‘o patiseti’i  pē heni ‘a Fale Pa’angá, kae fai’aki
‘a e ngāue  ‘a e ngaahi Potungāue.

Vili Hingano:  Ko e Fakatonutonu atu.

‘Eiki Minisitā Polisi: Ko e  ngaahi  Poaté,  ko e me’a pē ia ‘anautolu ‘a e ngaahi Poate.

Vili Hingano: Fakatonutonu Sea.

Sea Kōmiti Kakato:  Sai ‘Eiki Minisitā,  kuo taimi ke mou ki’i me’a atu ki tu’a ‘o ki’i mālōlō ha
miniti ‘e 15, tau toki foki mai.

(Na’e ki’i mālōlō heni ‘a e Fale)
<008>

Taimi: 1515-1530

Sātini Le’o: Me’a mai ‘a e ‘Eiki Sea ‘o e Kōmiti Kakato.

(Pea na’e me’a hake leva ‘a e ‘Eiki Sea ‘o e Kōmiti Kakato, Hon. Veivosa Light of Life Taka ki
hono me’a’anga)

Sea Kōmiti Kakato: Sai ‘e Hou’eiki, mou … faka’atā atu pē ke mou ki’i fakama’ama’a kae toki
hoko atu ‘etau … Faingamālie ko eni ‘oange ia kia Vava’u Fika 2 Hou’eiki Nōpele ‘o Vava’u Fika
2, toe ho ki’i miniti ‘e nima ke faka’osi mai ai ho …

Lord Tu'ilakepa: Mālō ‘Eiki Sea, ‘osi fe’unga ‘ānoa pē e miniti ‘e nima ‘Eiki Sea. Fakamālō
atu ‘Eiki Sea ki he Feitu’u na, ma’u faingamālie, ‘oku fe’unga pē e miniti ‘e nima. Sea ko e hangē
pē ko e me’a nau lave ki ai ‘anenai pea ‘oku ou fakamālō ki he Fakafofonga Kakai ko eni e Fika
12 Ha’apai ‘oku tonu ‘aupito ‘aupito e me’a ko ē, ‘ene me’a ko ē fekau’aki mo e lao. Kupu 16 si’i
(3), ‘e Minisitā Pa’anga kapau na ‘oku ‘i ai ha tohi ‘i he Feitu’u na ‘oku ke fakamafai’i ‘a e fatongia

ko eni ‘i he 2013 ki he 2014 ‘Eiki Sea pea fai mo ‘omai ke kakato koe’uhī pea tuku ā kae hoko atu
‘etau ngāue ‘Eiki Sea.

'Eiki Minisitā Pa'anga: Ka u ki’i tali atu ai leva kātaki pē e Hou’eiki.

Sea Kōmiti Kakato: Mālō.
Tu’utu’uni Kapineti he 1989 na’e fai pau ki ai ‘a Fale Pa’anga he totongi ‘ovataimi

'Eiki Minisitā Pa'anga: Na’e ‘i ai, kātaki pē mou me’a pē he 2011 ‘etau tipeiti ko ē ‘ai ke
fakanofo ai leva e motu’a. Na’e ‘i ai ‘a e Tu’utu’uni Kapineti ia ko e 1989, ‘asi ai e fo’i Tu’utu’uni
Kapineti ko ē ‘o fai‘aki ko ē hono ‘ai ko ē ke, ki he ‘Atita Seniale felāve’i ko ē ke alea pē ia mo e
‘ū poate ko ē ‘i tu’a ko ē he Pule’anga ki he ‘ovataimi ke … Ko e hā e tu’unga totongi ko ē ‘o
kinautolu mo e totongi ko ē ki ai. Ko e fo’i Tu’utu’uni Kapineti ia ko ē na’a mau fai ki ai Sea.

Sāmiu Vaipulu: Sea …
Fakamahino ‘atita koe founga totongi ‘ovataimi na’e ‘ikai hā he ‘atita

'Eiki Minisitā Pa'anga: He koe’uhī ko e totongi ia ‘o e ‘inasi ‘o e ngāue ‘a e kau ngāue.

Sāmiu Vaipulu: Fehu’i pē.

'Eiki Minisitā Pa'anga: ‘Ikai ko ha pa’anga ‘a e Pule’anga.

Sāmiu Vaipulu: Fehu’i pē ‘e Sea.

'Eiki Minisitā Pa'anga: … ko ē he … ‘ai pē ‘o foki hifo ki he ‘atita…

Sāmiu Vaipulu: Kātaki ‘e Minisitā Pa’anga.

'Eiki Minisitā Pa'anga: Ko e fo’i poini ko ē ‘a e ‘Atita ia ko e ‘ikai ke fakakau ai.

Sea Kōmiti Kakato: ‘E Vava’u 15, kātaki ke ‘ai ke faka’osi mai ē pē fehu’i ai leva koe he taimi
ni, mālō.

Tui ‘ikai ha Tu’utu’uni Kapineti ke fakatonutonua ha Lao

Sāmiu Vaipulu: Mālō ‘Eiki Sea. Ko e fehu’i pē ko e kau ngāue ko ē na’e ngāue’aki ‘i he taimi
ko ia, ‘ovataimi. Ko e kau ngāue faka-Pule’anga pē ko ha’ane kau ngāue private? Ko e ua ki ai,
‘oku ou nofo pē au ‘Eiki Sea he tukuhau pē ko hai koā ‘oku ne totongi ‘a e fu’u ta’u ko ē ‘e fiha
ko ē ki mu’a? Pea ko e tolu e fehu’i ‘Eiki Sea, hangē kiate au ‘oku pehē he kupú ia, tukukehe ‘o
ka ‘i ai ha tu’utu’uni ‘a e lao ni. ‘Ikai ke u tui au kapau ‘oku ‘i ai ha Tu’utu’uni Kapineti ke ne
fakatonutonu ha lao. ‘Oku me’a kehekehe ia ‘e ua.

Sea Kōmiti Kakato: Ko e fehu’i ē kātaki Fika 2 Hou’eiki ‘o Vava’u kae me’a mai e Minisitā
Public Enterprise.

Kehekehe pa’anga mei Fale Pa’anga mo e $ mei he ngaahi Poate Pule’anga

'Eiki Minisitā Ngaahi Pisinisi Pule’anga : Sea, ‘oku ou kole ke u hūfanga atu he fakatapu,
fakatapu mo e Feitu’u na Sea mo e fakafeta’i lahi, ma’u ho Sea ‘i he efiafi ni pea mo e lakanga
mafamafatukituki ‘oku ‘i he Feitu’u na. Pea ‘oku fakatauange ki he ‘Otua Mafimafi ke ne tokoni’i
koe ‘i he lakanga fo’ou kuo ke ‘i ai ‘i he ‘aho ni ke fakakakato lelei ‘o fakatatau ki hono finangaló.
Sea ‘oku ou ki’i fie tu’u pē ‘a’aku ia ‘o tokoni na’a tokoni ki he’etau, ki he lau ko eni e lao pea mo
e … Ko e ‘ū poate foki ko e ‘ū kautaha. Ko e ‘ū kautaha ‘a e Pule’anga ka ko hono fakalao ‘oku ‘i
ai pē ‘enau ‘ū lao kehekehe ‘anautolu pea ‘oku nau mavahe nautolu mei he Pule’anga neongo ko
e koloa ‘a e fonua, ‘a e koloa kotoa ko ē ‘a e poate. Ko e taimi ko ē ‘oku ‘omai ai ko ē e sēniti mei
he poate ko e dividend, ‘oku ‘omai leva ia pē ko e ‘inasi fakata’u ia ko ē ‘o e ngaahi poate. Ko e
taimi ko ē ‘oku ‘omai ai e sēniti ko ia ki he Pule’angá, kau e silini ia ko ia he public fund ‘a ia ‘e
apply ki ai e lao ia ko eni ko ē ‘oku tau feme’a’aki ki ai ‘i he ‘aho ni. Ko e taimi ko ē ‘oku fai ai
pē e fo’i ngāue ia pea hanga pē ‘e he poate pea ‘alu atu e ‘Atita Seniale mo ‘ene kau ngāue ‘o
ngāue ki he poate pea totongi ‘e he poate ‘oku ‘ikai ko ha silini ia mei Fale Pa’anga. Ko e silini pē
ia ‘a e poate ‘oku totongi ‘aki ‘a e ngāue ‘oku fai ‘e he ‘Atita mo ‘ene kau ngāue …

Sāmiu Vaipulu: Kau lele’i atu …

'Eiki Minisitā Ngaahi Pisinisi Pule’anga :: Pea ‘oku te’eki ai ke kau ia …

Sāmiu Vaipulu: Ki’i fakatonutonu atu.

Sea Kōmiti Kakato: Kātaki Minisitā ko e fakatonutonu eni ‘a Vava’u 15.
Fehu’ia pe ko e kau ngāue ‘atita ‘a e Pule’anga pe ko e ‘atita seniale

Sāmiu Vaipulu: Ko e kau ngāue ko ē ‘oku nau ō atu ‘o fai e ngāue ‘a e Public Enterprise, ko e
kau ngāue ‘a e Pule’anga pē ko ha kau ngāue pē ia ‘a e ‘Atita Seniale?

'Eiki Minisitā Ngaahi Pisinisi Pule’anga :: Ko ia pea ko e taimi ko ē ‘oku fai ai ko ē ‘a e me’a
pehe ni ‘oku kei tu’a pē foki e siliní ia, he ‘ikai ke …

Sāmiu Vaipulu: Ko ‘eku fakatonutonu Sea, tali mai mu’a ‘eku fehu’i. Ko e kau ngāue ko ē ‘oku
ō atu ‘o fai ‘a e sivi, ko e kau ngāue ‘a e Pule’anga pē ko ha kau ngāue ia …

'Eiki Minisitā Ngaahi Pisinisi Pule’anga :: Kau ngāue ia ‘a e ‘Atita Seniale ka ko e na’a ne ‘osi
me’a ‘aki mai ‘e ia …

Sāmiu Vaipulu: ‘A e Pule’anga na’e vahe mei he Pule’anga?

'Eiki Minisitā Ngaahi Pisinisi: ‘Ikai ko e sēniti ko ē ‘oku ‘omai kia kinautolu ko e sēniti …

Sāmiu Vaipulu: ‘Enau vahe ko ē nau lolotonga …

Sea Kōmiti Kakato: Sai mo kātaki mu’a ‘o me’a hifo ki lalo ka u ki’i ‘oatu angē ‘eku mahino
ko ē ‘a e motu’a ni ki he me’a ko eni ‘oku fai ai ko ē … Ka ko e fiema’u foki ‘e 15 ia pē ko e kau



58

ngāue ‘a e Pule’anga, ko e me’a ko ē ‘oku mahino ki he motu’a ni ko e pa’anga ko ē ko ē na’e fai
‘aki ko ē ‘o e totongi ko ē ki he ‘Atita Seniale, ‘oku ‘ikai ko e pa’anga ia na’e ‘omai ki Fale Alea
ni ke tau fakataha ai ‘o ‘atā ‘o paasi he patiseti. Ko e fie ma’u fakavavevave pē ia ‘a e Potungāue
ko ia ke fai hono ‘ai ko ia pea nau payment pē nautolu ‘i tu’a ‘o ‘ikai … Ko e mahino ia ‘a e motu’a
ni.

Lord Fusitu'a: Sea ko e ki’i tokoni atu ki he Feitu’u na. Kapau te mou mea’i hifo ki he kupu …

Sea Kōmiti Kakato: ‘E Fakafofonga Nōpele …

Lord Fusitu'a: Poaki atu pē ki he Feitu’u na.

Sea Kōmiti Kakato: ‘Oleva mu’a ke u ki’i fakahoko atu e me’a ‘oku ou …

Lord Fusitu'a: Ko e fakama’ala’ala e tokoni ki he faka’uhinga e Feitu’u na he ‘oku ‘i ai e ki’i
lēvei ‘a e kupu’i lao ‘i he fakama’ala’ala ko ena kātaki ‘Eiki Sea.

Sea Kōmiti Kakato: Me’a mai.
Fakama’ala’ala he Kupu 2 e Lao ki he Pa’anga

Lord Fusitu'a: Ko e Kupu 2 ‘o e Lao ki he Pa’anga, ‘a e Public Financial Management Act ko
e faka’uhinga’i lea ko ē he pa’anga ‘a e Pule’anga, ‘oku ‘uhinga ki he pa’anga kotoa, kotoa pē
kehe mei ha pa’anga talāsiti ‘oku ma’u mai ‘e he Pule’anga kau ai ‘a e pa’anga hū mai kotoa pē,
ngaahi tokoni, ngaahi nō mo ha ngaahi pa’anga kehe mo ha ngaahi pōnite kotoa, ngaahi tepenisia
… (kovi ‘a e ongo) … ala totongi ki he Pule’anga pē ko fē ‘i he stage ‘oku ‘i he poate ‘oku te’eki
ai ke dividend kā ‘e ala totongi ki he Pule’anga mo e pa’anga Pule’anga ia ‘Eiki Sea kātaki
fakamolemole pē kau … fakatatau ki he …

Sea Kōmiti Kakato: Mālō Nōpele Niua, kae ‘oange mu’a e ki’i faingamālie ko eni Minisitā ki
he Palēmia pea ke toki me’a faka’osi mai kae tukuange ā e taimi ia ‘a e …

'Eiki Minisitā Ngaahi Pisinisi Pule’anga: Sea ka u ki’i fakatonutonu atu pē au …

Sea Kōmiti Kakato: Hou’eiki ‘o Vava’u.
Fakatonutonu ki he ‘uhinga ki he $ ala ke totongi ki he Pule’anga

'Eiki Minisitā Ngaahi Pisinisi Pule’anga: Ki he pa’anga ala totongi ‘e he Pule’anga mahalo ko
e ‘uhinga eni ia ki he pa’anga ‘oku totonu ke totongi ki he Pule’anga ka ‘oku te’eki ke ma’u ‘e he
Pule’anga he taimi ko ia. Ko e silini ko ē ‘a e poate, ko e silini ia ‘a e ‘ū poate. Ko ‘eku feinga pē
‘a’aku ia ke fakamahino ‘oku te’eki ai ke lau e silini ia ko ia ‘i he silini ko eni ‘oku lava e lao ko
eni ‘o tu’utu’uni ki ai. Mālō ‘aupito.

Lord Fusitu'a: Kātaki, tapu ange mo e ‘Eiki Minisitā, ko u faka’apa’apa lahi ki he’ene
fakatonutonu.

Sea Kōmiti Kakato: Hou’eiki Nōpele Niua, ko u kole fakamolemole atu.

Lord Fusitu'a: Ko ia.

Sea Kōmiti Kakato: Ki’i poaki mai mu’a ki he motu’a ni ka ke toki me’a mai.

Lord Fusitu'a: Poaki atu ki he Feitu’u na …

Sea Kōmiti Kakato: Pe ‘i me’a mai.
Taukave ko e ngaahi poaté ko e koloa ia Pule’anga & kau totongi tukuhau

Lord Fusitu'a: Ka ko e ki’i fakatonutonu atu pē e fakatonutonu ‘a e ‘Eiki Minisitā, pē ‘e ala
totongi pē ‘oku ma’u ‘e he … ‘a ia ko hono fakapapālangi all belonging to … Ko e poate pea mo
e ngaahi kautaha ‘a e Pule’anga ko e koloa ia ‘a e Pule’anga, it belongs ki he Pule’anga. Ko ‘enau
pa’angá ko e koloa ‘a e Pule’anga ko e me’a ia ‘a e fonua pea mo e kau totongi tukuhau ‘Eiki Sea.
Mahalo ‘oku mahino pē.

Sea Kōmiti Kakato: ‘A ‘Eiki Tokoni Palēmia.
Taukave ko e $ totongi ‘ovataimi ko e pa’anga pē kau ngaue ‘atita & ‘atita seniale

'Eiki Tokoni Palēmia: Sea ko e ki’i tokoni atu pē Sea. Tapu mo e Feitu’u na. Tapu mo e Mēmipa
‘o e Kōmiti Kakato. ‘A ia ko u tui mahalo ‘oku … ki he ki’i ‘ilo vaivai pē e motu’a ni, na’e ngāue
ko ē, ko e taimi ko ē ‘oku ngāue ai he taimi ngāue ‘a e kau ngāue ko eni ‘a e ‘Atita, totongi ia ‘e
he Pule’anga ko honau fatongia. ‘Osi ko iá te nau mei ō nautolu ki honau ‘api, ka ko e kole mai ‘a
e ngaahi poate ko eni, mai mu’a ha’amou ki’i taimi ‘i tu’a ‘a ia kuo ‘osi e ngāue ia. ‘A ia ko ‘enau
contract eni ia ‘a nautolu ia ‘i tu’a taimi, pea ko e me’a ia ko ē na’e ‘ikai ke ‘ave ai ‘e he Minisitā
Pa’anga ha pa’anga mei he patiseti he ko e me’a ia ‘a nautolu. ‘Ikai ko ha me’a ia ‘a e Pule’anga.
Manage leva ia he ‘Atita motu’a. Ko ia pē Sea ‘eku ki’i fakamā’opo’opo.

Lord Tu'ilakepa: Hoko atu mu’a he kuo takai e me’a ni ‘Eiki Sea.

Sea Kōmiti Kakato: Mālō. Tukuange mu’a e, ‘a e ki’i taimi ko eni ke faka’osi’osi mai ai ‘a
Vava’u Fika 2.

Taukave ko e $ ‘ovataimi he ‘atita ko e pa’anga tukuhau ia ‘a e kakai

Lord Tu'ilakepa: ‘Eiki Sea, ‘oku ou ki’i faka’amu pē ‘Eiki Sea ke ‘oua ‘e to’o hala pea ke mea’i
‘e he kakai ‘o e fonua ko e poaté ko e fo’i sino ‘ata’atā ia e me’a, ko e poate ko e pisinisi ia ‘a e
Pule’angá. Pea kapau ‘oku to’o ha pa’anga mei ai ‘oku ‘i ai e dividend ‘a e Pule’anga ‘oku ‘omai
mei he poaté ‘Eiki Sea. Pea ke fakapapau’i pea ke mahino ki he kakai ‘o e fonua ko e poate kotoa
pē ko e poaté ko e pisinisi ‘a e Pule’anga ‘oku ‘ikai ko ha sino tau’atāina ia. Ka ‘oku ‘ikai ke u to
e fie lave ‘Eiki Sea ki he lao ka tau ‘ai pē me’a mahino, fakamolemole Hou’eiki, kapau leva ko ha
pa’anga pē eni ia ‘a e ni’ihi ko eni, ko e hā e me’a ‘oku to e ‘ai ai e Sea e Tauhi Pa’anga ke tohi ‘o
talaange ke totongi mai ‘a e 6000 pē 8000, 7000 fakafokí ‘Eiki Sea. ‘Oku mahino mai ko e pa’anga
tukuhau ia e fonua na’e ngāue’aki ‘e he ni’ihi ko eni ki he ngaahi ngāue makehe ‘a e ‘Atita ‘Eiki
Sea. ‘Eiki Sea …

Sea Kōmiti Kakato: Hou’eiki, ‘e … te ke tali pē e tokoni ‘a Vava’u Fika 1?

Lord Tu'ilakepa: Kapau pē ke pehē ‘e he Feitu’u na ke tukutuku mai pē ‘eku taimi he kuo takai
e feme’a’aki ia.

Sea Kōmiti Kakato: Pe ‘i me’a mai …

Lord Tu'i’āfitu: … Kuo lave’i ‘e he kau ngāue ‘i he ‘ofisi ‘a e tōnounou ni … ‘Eiki Sea, mālō.

… (kovi ‘a e ongo) …

'Eiki Minisitā Pa'anga: Ki’i fie tokoni atu pē ‘a’aku, tali atu ai pē au e fehu’i. Ko e me’a ko e
fo’i …

Sea Kōmiti Kakato: Me’a mai koe Minisitā.

'Eiki Minisitā Pa'anga: Fakamālō atu. Tapu mo e Feitu’u na mo e Kōmiti Kakato. Ko e fo’i, ‘a
ia ko e poini ko ē ‘oku ‘omai ko ē ‘e he Nōpele ko e hā e me’a ‘oku toe ‘eke ai ke fakafoki mai e
pa’anga ko eni? Ko’euhī ko e pa’anga eni ‘a e Pule’anga, tonu ‘aupito e fo’i, fo’i Kupu Lao ia ko
eni ko e Pule’anga, ko e pa’anga eni ia na’e ‘oatu ‘e he Pule’anga ki he ‘atita seniale mālōlō na’e
ki’i ‘ova atu ia he me’a ko ē na’e toki ‘oange pea u kole kātaki to e fakafoki mai, pa’anga ia ‘a e
Pule’anga mei he’ene ‘esitimeti. Ko e me’a ko ē, poini ko ē kehe ko ē ko e totongi ia ‘a e kau
ngāue na’e hanga ‘e he sino ia ‘i he fealea’aki mo e Kapineti, he ko e tu’u ko ē ‘a e Kapineti, ‘i he
Lao ko ē e Pule’anga, Government Act, ko e Kapineti ko ia ‘oku ne ma’u e tu’utu’uni ko ē ‘oku ‘i
ai ‘ene ngaahi policies felāve’i ko ē mo e ngāue’aki e kau ngāue. ‘A ia ko e mafai ia ko ē na’e hu’u
mai ai ko ē e Tu’utu’uni Kapineti, he koe’uhī he ‘oku to e ‘i ai mo e Kapineti ‘a e mafai kapau ‘e
‘i ai ha ‘ofisa, kau ngaahi palofesinale, kau professional hangē ko e kau toketā ‘oku mafai ia ke ne
‘oange ‘a e tau’atāina ke ke ngāue tu’a taimi koe ia ko e private practice ‘a ia ko e, te ke ngāue’aki
‘e koe ia ‘a ho ngāue ko ia ki tu’a ia pea ko e pa’anga ko ē ‘oku ma’u ko ia ‘oku ma’u… ‘A ia ko
e ‘uhinga tatau mo eni Sea. ‘A ia ko e me’a ia ko ē na’e hoko ai ko ē ‘a ia ‘e pehē Hou’eiki
Fakafofonga Hou’eiki, tonu ‘aupito fakafoki mai ia ko e pa’anga eni ia ‘atautolu ke ne fakafoki
mai, tukukehe ko eni ‘oku ke fokotu’u mai ‘e koe ke ‘oange, ko u kole atu ‘oua mu’a, ‘oua ko u
kole atu ‘oua te tau tali e fokotu’u ke ‘ai ke to e, ke talamai ia ke ‘oua ‘e ‘ave.

Lord Tu'ilakepa: ‘Ikai ‘Eiki Sea.

'Eiki Minisitā Pa'anga: Mālō.

Lord Tu'ilakepa: ‘Uhinga fakamolemole ‘Eiki Sea. ‘Uhinga ko ē ‘eku pehē atu ke ‘oua koe’uhī
ko e toe me’a hake e kau Minisitā ‘o me’a mai ko e pa’anga ia ‘a e tokotaha ko ia ‘i he tu’a
‘ovataimi na’e fai ‘aki e ngāue ‘Eiki Sea. Ka ko e ‘uhinga ‘oku nau kau noa’ia ka ko u tukuaki’i e
Feitu’u na Minisitā Pa’anga koe’uhi ko e Feitu’u na na’a ke ‘oange e pa’anga ko eni ‘o hulu atu.
Pea ‘ikai ke fai tu’o taha pē kae toutou fakahoko, toutou fakahoko ‘o a’u mai eni ki he 2013/2014
‘o ma’u, ko e Kupu 16 si’i (3) tuku kehe ‘o kapau na’e tu’utu’uni e Feitu’u na. ‘Eiki Sea, ‘oku ‘i
ai e pa’anga fakavahefonua pē ko e hā koā hono ui, ko e constituency money ‘a e fonua ni. ‘A ē
‘oku ‘i ai ‘a e Feitu’u na, ko e kau Fakafofonga ‘o e Kakai. Ka a’u ki Siulai ‘oku …

<009>

Taimi: 1530–1540

Lord Tu'ilakepa: … ‘oku ‘ikai ke toho ‘e he Mēmipa pē ko e Feitu'u na e pa’anga ko ia. ‘Oku
hanga ‘e he Minisitā Pa’anga ‘o ‘ai pē ‘akauni he tafa’akí ‘o fakahū ai ‘o talitali ki, ko e founga ia
‘oku tonu ke tau ngāue’akí. Ko hono fakahū ko ē ki he ‘akauni ‘o ha tokotaha ‘Eiki Sea …

Sea Kōmiti Kakato: Hou’eiki Nōpele Fika 2 ‘o Vava’u kātaki mu’a ko e ki’i fakatonutonu e
‘Eiki Minisitā.

Hoko ngāue ‘atita ke monomono ai founga ngaue ke ‘oua hoko ha palopalema

'Eiki Minisitā Pa'anga: Ko e mahalo na’e tonu ia he Vava’u Code ko ia he fuoloa, fuoloa. Tau
fakafeta’i kia Tupou VI na’a ne fokotu’u mai tautolu ki he ‘aho ni. ‘Oku ‘ikai ke ‘i ai ha me’a
pehē. Ko e me’a ko e, ‘oku hoko, ko e me’a ko ē ‘oku ‘aonga ai ko ē ‘ātita he ‘oku hanga ‘e Fale
Pa’anga mo kimautolu kātoa e ngaahi potungāue, ha’u foki e ‘ātita ‘o sivi mautolu. Pea ko e me’a
ia na’a mau fiefia ai, ha’u ia ‘o sivi mautolu ka ko hai te ne sivi ia. Pea ko e taha e, lahi e ngaahi
me’a ia ‘oku toki ha’u e ‘ātita ko ē ‘o foki mai ko ē, ‘a ia ko e toki ‘osi foki eni e ta’u fakapa’anga
15/16, to e foki mai ‘o vakai’i, ‘oku ‘i ai e ngaahi me’a mau fefakatonutonu’aki holo e ngaahi fika
‘o ma’u ai, tautefito ‘i he ngaahi piliote, ni’ihi ‘oku nau ‘osi ‘enau, nau ‘osi retire nautolu mei he
Pule'angá, mo e ni’ihi ‘oku nau kei nofo pē. Fa’ahinga ō ia ‘o sikolasipi ta ko ē ‘oku ō ia ‘o
sikolasipi ‘ikai ke mau ‘ilo ‘emautolu ‘oku nau livi. Mau toki taimi ia ‘oku mau fakamā’opo’opo
ai. Pea ko e me’a ia ‘oku ou pehē ai ko ē, ‘i he Pule'angá motu’a ko e fo’i lākanga lelei ia na’a nau
fai, ‘ a e fai mo ‘oange ‘a e mafai ke fokotu’u ko ē mo ngāue ‘ātita tau’atāina. Pea ko e ‘uhinga ia
ko ē ke ha’u ko ē tau’atāina e ‘ātita ke te hanga ‘o ‘ātita’i ‘a e ‘ātita ko ē ‘oku ne ‘ātita’i ia ko ē ‘a
ho Fale. Pea ko ‘ene tui ko e toki taimi ia ko ē, ka ko e hangē ko ‘eku lave, ‘oku ‘i ai e ngaahi me’a
ia ‘oku mau lolotonga lele ko ē he ta’ú ko e taimi ko ē ‘oku mau foki ‘o fakamā’opo’opo mo e
‘ātita, ha’u e ‘ātita ‘o to e vakai’i ange ‘ū me’a ko ia. Pea ‘oku ‘i ai e ngaahi taimi ia ‘oku mau to
e vakai’i ‘o ma’u ai e ngaahi me’a ko ení Sea. Pea ko u to e monomono ai e founga ngāue koe’uhi
ke ‘oua ‘e hoko ‘a e ngaahi palopalema ko ia Sea. Mālō.

Lord Tu'ilakepa: Sea, hangē kiate au ‘oku feinga e Minisitā Pa’anga ke to e liliu ‘eku
fakakaukaú, ko ia na’a ne fakahū e pa’anga ko ení ‘Eiki Sea. Ko e fehu’i atu ki he Feitu'u na ‘Eiki
Minisitā, na ke fakamafai’i ‘o fakatatau mo e kupu 16 si’i 3, tuku kehe ‘o kapau ko ha tu’utu’uni
e Feitu'u na ke ‘ave ‘a e pa’anga ki he ‘akauni ‘a e tokotaha ko ení, personal, fakafo’ituitui ke ne
fai mei ai e vahe ki he ni’ihi e ‘ovataimí.

Lord Tu'ivakanō: Sea, fakatonutonu atu pē.

Sea Kōmiti Kakato: ‘Eiki Nōpele Tongatapu.
‘Ikai kaunga Minisita Pa’anga ki he fakamafai’i ngāue tu’ataimi ‘atita

Lord Tu'ivakanō: Tapu pē mo e Feitu'u na. ‘Oku ‘ikai ke kau e Minisitā Pa’anga ia ai. Ko e
me’a ko ena na’e alea’i pē ia ‘e he tokotaha ‘Atita Seniale pea mo kinautolu. Ko e me’a ko ē ‘oku
fai ki ai e, Hou’eiki, koe’uhī, neongo ko e ngāué na’e fai tu’ataimi ka ko e ngāue ‘a e Pule 'angá.
Ko e fakatātā ko ē mai’aki ko ē kau Minisitā, ‘oku tukuhau’i nautolu. Ko ē ia, na’e ‘ikai ke
tukuhau’i ha me’a ia. Pea na’e ‘ikai ke kau ‘a e Minisitā Pa’anga ia hono fakamafai’i he me’a ko

ení. Ko e me’a eni ia mei fuoloa, na’e lele mai mei fuoloa pea na’u toki fekau ke fai e ‘ātita
independent.

Lord Tu'ilakepa: ‘Eiki Nōpele Fakafofonga Fika.

Sea Kōmiti Kakato: Fakamālō ki he ‘Eiki Nōpele, ki he Sea e Fale Alea koe’uhi ko e, ‘oku
mahino ia ki he motu’a ni.

Lord Tu'ilakepa: Sea ki’i fakatonutonu, ko e ‘Eiki Nōpele, ‘oku ‘ikai ke Sea Fale Alea ia, taimi
eni e Feitu'u na. Toki Sea ia ki ‘anai mahalo pē ko..

Sea Kōmiti Kakato: Fakamolemole. Fakamālō atu ho’o tokoni mai Hou’eiki. Ka ko ‘eku ‘ohake
pē ‘e au he ko u nofo au ‘o tataka ‘eku fakakaukau, ko e fo’i pa’anga na’e hū ki he Minisitā Pa’anga
pea toki ‘alu aí ka ‘oku me’a mai e Hou’eiki Nōpele Fika 3 ‘o Tongatapú, na’e ‘i tu’a pē fo’i
pa’anga ‘o hū hake ai ko ē ki he ‘ātita. ‘A ia ko e ‘uhinga ‘oku ne ‘omai aí kae lava ke ‘ata mai ‘a
e me’a ‘oku hoha’a ki ai e Fakafofonga Nōpele hono 2 ko ia ‘o Vava’u. Mālō ‘Eiki Nōpele, hoko
mai.

Tokanga ko e $6000 totongi hulu he 2013/14 fiema’u ke totongi fakafoki

Lord Tu'ilakepa: ‘Eiki Sea, ‘oku to e hanga ‘e he ‘Eiki Nōpele ko ení ‘o tataki e Feitu'u na ke
ke mama’o mei he founga ngāue’aki ‘o e pa’anga ‘a e fonua ni. Ko e kupu 16 ko e kupu si’i 3 ‘oku
‘i he Minisitā Pa’anga e fatongia ko iá ki he pa’anga. Pea ko ia na’a ne ‘ave ‘a e pa’anga ko ení ke
ngāue’aki ‘i tu’a taimi ‘Eiki Sea. Ko e me’a ia ‘oku totonu ke tau nofo aí. Ka ko e me’a ko ia ‘oku
mau fehu’ia, na’e ‘ikai tukuhau e pa’anga ko ení pea ‘oku tau fiema’u ke fakapapau’i ‘Eiki Sea.
2013/2014. Ko e me’a ko ia ki mu’a ko ē, ‘oku ou ‘ohovale au ‘Eiki Minisitā ho’o me’a, na’e
totonu ke ‘oua te ke me’a mai’aki ‘e he Feitu'u na he ‘oku hangē ‘oku to e lahí ‘etau me’a ni. Ta
ko ē na’e fai e me’a ko ení talu mei he 1986 mahalo he taimi ‘o e Tu’i Pelehaké. Ka ‘oku ‘ikai lava
‘e he ‘ātita ia ‘o fakamatala’i e me’a ko ē na’e ‘omai ‘e he ‘Eiki Minisitā. Ka ko u fakamālō atu pē
au hono fakavetevete mai ‘e he Feitu'u na ke ‘asinisini ta ko ē ko e me’ā na’e fai fuoloa. Ko e me’a
‘oku ou, poini ‘oku ou tuhu’i hangatonu pē ‘e au, ko e 2013, ko e 2014, ko ia na’e lava ‘o
fakamatala’i ko e pa’anga ‘e 6 afe mahalo pē 7 afe, ‘a eni ko ē na’e fiema’u ke totongi fakafoki
maí. Pea ko u fakamālō atu ‘Eiki Minisitā ho’o me’a maí, tā ko e pa’anga tukuhau ia e fonua na’e
fai’aki e ngāue ko ení.

Sea Kōmiti Kakato: Hou’eiki Fika 2 kātaki ‘oku toe ho’o miniti ‘e 1, fakamā’opo’opo mai.

Lord Tu'ilakepa: Ko ‘eku fakamā’opo’opo ‘Eiki Sea, ‘Eiki Minisitā Pa’anga.

'Eiki Minisitā Pa'anga: Ko u fakatonutonu pē ‘oku ‘ikai ke tonu. Tapu pē mo e Feitu'u na.

Sea Kōmiti Kakato: Me’a mai.
Fakatonutonu ko e $6000 ‘ikai ko ha $ ‘ovataimi ia

'Eiki Minisitā Pa'anga: Ko e 6 afe tupu felāve’i ia mo e pa’anga na’a ne toho ‘oku ‘ikai ko e
‘ovataimi. ‘Oku ua, ke me’a mai e Feitu'u na ko e ‘ovataimi, ‘oku ‘ikai ko e ‘ovataimi eni ia. Ko e
pa’anga ko ē 6 afe tupu ia, ‘oku ‘ikai ke mai ha fika ia heni e ‘ovataimi, 6 afe tupú he pa’anga ia

ko ē na’e totongi ‘e he Pule'angá ko ē ki he 'atita seniale mālōlō, ‘oku faka’amu ko ē he’ene
monū’ia, ‘oku faka’amu ko ē ke to e fakafoki maí. Kehe, ongo me’a kehekehe ia ‘e 2. Mālō Sea.

Lord Tu'ilakepa: ‘Eiki Sea.

Sea Kōmiti Kakato: Me’a mai.
Kole ke ‘oua faitu’utu’uni Kōmiti Pa’anga he ko e Fale Alea ‘oku aofangatuku

Lord Tu'ilakepa: ‘Oku ke mea’i lelei pē Minisitā, mo’oni pē ‘a e Feitu'u na ka ‘oku hangatonu
eni ki he pa’anga e tukuhau ko eni ‘oku, ka ko e me’a kehe ‘a e monū’ia ia ‘oku ‘eke ‘e he Minisitā.
Kapau ‘oku ‘i ai hano monū'ia ‘o‘ona ia, ‘oku tali mahalo ‘a e Feitu'u na pē ko e Kapinetí, ko e hā
koā ‘ene totongi ki hono ngaahi monū'ia makehe. ‘Oku ou tokanga pē au ki he pa’anga ko ē na’e
tu’utu’uni. Pea ko u kole ki he kōmiti, ‘oua te mou fa’a fai tu’utu’uni ke fai pē ‘i tu’a. ‘Omi ki he
feitu’u ko ení koe’uhī ‘e mā’opo’opo pea maau pea mea’i ange ‘e he Feitu'u na Sea, mālō e ma’u
taimi.

Sea Kōmiti Kakato: Mālō. Kātaki ‘e ‘Eiki Palēmia ‘o me’a mai, pea ka hili ko ia ‘e hoko ki,
Minisitā Fakalotofonua. Me’a mai koe ‘Eiki Palēmia.

Fakamanatu ne ‘i ai toho $ ki mu’a na’e ‘ikai to e fakafoki ia

'Eiki Palēmia: Sea ko u fakamālō atu ‘i he’etau fanongo ki he feme’a’aki ko ení pea mālō eni
faifai pea mahino. Ka ko u fie fakamanatu atu e me’a ko ení kiate kinautolu ‘oku nau fuoloa he
Fale Alea. Ko e Fale Alea ‘o Tonga, ko ‘ene kamata pē ko ē ta’u fakapa’anga ‘i Siulaí, vahe kakato
e fo’i ta’u kakato. Pea me’a pango ‘eku lea ki he me’a ko ení, na’e ‘i ai e fa’ahinga ia na’a nau
pekia kinautolu ka kuo ‘osi ma’u kakato e vahé, ‘ikai to e fakafoki ia. Ko e founga eni na’a tau fou
mai ai, a’u mai pē ki he taimi ko eni na’e, mahalo kei manatu’i lelei pē me’a ko ení. Siulai pē,
vahe’i kakato e fu’u ta’ú. Na’a ku fakatumutumu.

Lord Tu'iha'angana: ‘Eiki Sea kātaki. Ko ‘eku kole pē ‘a‘aku ki he Feitu'u na ke …

Sea Kōmiti Kakato: Fakatonutonu.

Lord Tu'iha'angana: ‘Ikai, ko ‘eku tokoni ki he me’a ko ē ‘oku me’a mai’akí, ka u hanga ‘o
ki’i fakama’ala’ala atu …

Sea Kōmiti Kakato: ‘Eiki Palēmia ‘oku ke tali e fakatonutonú. ‘Io pe’i me’a mai koe.
Fakamatala ki he ‘ikai tui ‘Akilisi ki he toho pa’anga advance

Lord Tu'iha'angana: Ko e tokoni atu pē ‘Eiki Palēmia. Ko e me’a ko ē ‘oku me’a ki ai e
Palēmia, Sea ko e me’a ko ení na’e hoko ia ‘i he, ‘a e liliu e me’a ko ení, na’e hoko ia he taimi e
Palēmia ko Sevele. Pea ko e hisitōlia nounou e me’a ko ení, talu e hū mai ‘a e tokotaha ko ení ki
Fale Alea, Fakafofonga e Kakaí, pea mo ‘ene ongo’i ‘oku hala ‘a e vahe ko eni ‘oku me’a ki ai e
Palēmia, lele mai he ta’u lahi. Pea nau toki faka’eke’eke, ko e taimi ko ení nau Sea he Fale Alea
na’e fokotu’u ai e me’a ko ení ‘o liliu ko ení pea Palēmia Sevele. Sai, na’e talu ‘ene hū mai pea
na’a ne fekau pē kau fai vahé nau ‘omai e ‘ū lēkooti ko ení he taimi ko ia. ‘A ia ko e tokotaha ko
ení talu ‘ene hū mai ‘a‘ana ‘o Fale Alea ‘oku ‘ikai ke tui ia ki he fa’ahinga vahe ko eni ‘oku me’a

ki ai e Palēmia, ‘a e advance pē ko ē, toho. Pea na’a ne hanga pē ‘e ia ‘o ‘ai ki he fai vahé ‘o
vahevahe ‘ene, ka na’e ‘ikai ke u ma’u pē na’e vahe fakauike ua pē na’e vahe fakamāhina, toki
‘osi pē uike ua mo e māhina pea toki vahe tokotaha ko ení. Pea tukukehe mo ‘ene ‘ū vahe ‘ovataimi
mo e me’a na’e fakafoki ka na’e ‘ikai ke ne tala ki he tokotaha… ‘Uluaki hū pē tokotaha ko ení ‘o
Kapinetí, pea ne ma’u e mafai, ‘a e mafai, tau pehē ‘a e mafai lahi taha ia he Pule'angá, ‘i heni
‘oku lolotonga fakakaungatāmaki e motu’a ni ko e Sea e Fale Alea.

Hisitōlia ki he fokotu’u ke liliu founga vahe ‘a e Fale Alea

Ko e taha pē ia e ‘uluaki ngāue ‘a e tokotaha ko ení ko ‘ene fokotu’u mai, lava mai ‘o ma talanoa
pea ne talamai ko hoku lotó ke liliu, ‘uluaki me’a ia ke fiema’u ke ‘aí ko e liliu e vahe ‘a e Fale
Alea he ‘oku hala. Ko e faka’uhinga foki ia ‘a e, pea na’u fakahoko ange leva ki ai, kapau ko ia,
fokotu’u mai ‘e he Pule'angá. ‘Ikai fuoloa mei ai kuo fokotu’u mai leva ‘e he Palēmia ko ení ki
Fale Alea ke liliu e founga vahe ‘a e Fale Alea, fakamā’opo’opo ki he fo’i basic pē taha pea vahe
fakauike ua ‘o hangē ko e kau ngāue fakapule’anga. Pea nau pāloti’i leva ‘i Fale Alea ‘o tali, pea
tu’utu’uni e Fale Alea ke ‘ai e kōmiti ke nau ngāue ki he me’a ko ení pea na’e tataki ia ‘e he ‘Eiki
Palēmia ‘o e ‘aho ni mo e Fakafofonga Ha’apai ko ‘Uliti Uata mo e kau mēmipa kehe ‘i hono
fetukutuku ‘a e ‘ū vāhengá, ko e ‘ovataimi mo e ngaahi allowance kehekehe ‘o fakamā’opo’opo
‘a e vāhenga ko ia ‘oku lele mai ‘i he taimí ni. Ka ko e hisitōlia ia. Ka ko e lele mai ko ē, mo’oni
e Palēmia ia. Na’e lele pē ia advance ka ko e palopalema foki ia, ‘ohovale pē kuo pekia ha taha ia,
‘osi advance e, hangē pē ko e me’a ko eni ko ē ‘a e Minisitā Pa’anga ki he fa’ahinga advance pehē.
Kapau ‘oku advance atu e me’a kau ngāue ‘oku ‘alu ha taha ia ‘o sikolasipi, ‘osi toho foki ia, ‘a ia
ko e ngaahi palopalema foki ia ‘e hoko he me’a ko e advance. Ka ko e hisitolia ia ‘o e liliu ‘o e
me’a ko ení, ko e tui ‘a e Palēmia ko iá, talu ‘ene Fakafofonga kakai ‘oku hala ‘a e fa’ahinga vahe
‘a e Fale Alea. Pea na’e a’u pē ‘o ma’u e mafaí, ko e ‘uluaki liliu ia na’a ne fokotu’u mai ki Fale
Alea ni pea ko e founga vahe ia ‘oku tau lolotonga lele ai he taimi ni, ko e tokoni pē ki he Palēmia.

Sea Kōmiti Kakato: Mālō mu’a Nōpele Fika 1 ‘o Ha’apai.

'Eiki Palēmia: Mou kātaki pē na ‘oku hū hala e me’a ko ení ka ko ‘eku fiema’ú ke tau tokanga
…

<001>

Taimi: 1540-1550

‘Eiki Palēmia: ... anga pē he ‘oku fakalakalaka lahi ‘aupito ‘a e ‘aho ni.  Ko e fanga ki’i
fetō’aki ko eni ko e anga ia e fetō’aki ka nau loto ke u lave ki he hisitōlia ‘a eni ‘oku faka, ko u
fakamālō ko e Sea eni ko ē na’a ne tali.  He ko u pehē kapau te tau laulau pē ‘oku to e hoko ‘i
māmani ha me’a pehē pē ‘ikai, ke tu’uta pē ‘o vahe kakato e ta’u.  Ko e me’a ko ē na’e ongo’i lahi
taha e motu’a ni he na’e ‘i ai ‘a e fa’ahinga ia na’e pēkia pea ‘oku ‘osi ma’u kakato e me’a ia.  Pea
‘oku ‘ikai ke u ‘ilo au pē ko e ‘aho fakamui ko e anga fēfē hono ‘eke e me’a ko ení.

Kae kehe ko e ‘uhinga ‘eku lave ki ai ko e hala fononga na’a tau fou mai mei he, ko u fie foki mai
ki he me’a ko eni ‘oku ki’i fihi ko eni.

Lord Tu’ilakepa: ‘Eiki Sea ...

‘Eiki Palēmia: Ko ‘eku fehu’i, ‘oleva ke ‘osi ai leva ka u, ‘oku ‘i ai ‘eku ta’ahine lao.  Pea
kapau ‘e ha’u ha poate ‘o kole ‘a e ta’ahiné ke ‘alu ange ‘o ngāue ha’anau taimi kehe, pea u pehē
atu, ok ‘alu ‘o fai ‘a e ngāue ‘a e poate pea hanga he poaté ‘o ‘omai ‘ene sēniti.  ‘E ui ia ko e sēniti
‘a hai ?  Sēniti ia ‘eku ta’ahine lao he ‘oku ‘alu ia ‘o fai ‘a e ngāue he ‘aho Tokonaki.  Pea ko u
kole atu tau fakanounou.  Ko e me’a ia ko ē na’e hoko ko eni na’e tatau ...

Lord Tu’ilakepa: Sea ki’i fakatonutonu atu ‘a e ‘Eiki Palēmia.

Sea Kōmiti Kakato: ‘Eiki Palēmia kātaki ko e fakatonutonu eni.

Lord Tu’ilakepa: ‘Eiki Palēmia fakamolemole.

Sea Kōmiti Kakato: Hou’eiki fika ua ‘o Vava’u ki’i fakatonutonu.

Lord Tu’ilakepa: Fakatonutonu atu ‘a e Feitu’u na ia tonu pē ia hono ‘oangé ki he tokotaha
ko iá ka ‘oku te’eki foki ke fakapapau’i ko e hā ‘ene taimi te ne ngāue’aki he ‘aho Tokonaki.
Mahalo ‘e ki’i fakapotopoto ange ke kole ki ai ke toki ‘oatu he Mōnité founga falala’anga ‘Eiki
Sea he kuo pau ke ‘oange ‘a e sēniti ko ia.  Ko hono ‘ave ko ē silini ‘o fakahū he ‘akauni ha
tokotaha ‘o tuku aí pea ne fai leva hono vire ki he kau ‘ovataimi ko e me’a ia ‘oku hoha’a ki ai ‘a
e Fale ‘Eiki ni ‘Eiki Palēmia.  Ko e mio’i ko ē ke tau ‘unu ko e pehē ko e vahe ‘a Fale Alea ...

‘Eiki Minisitā Polisi: Sea ko e fakatonutonu eni.

Lord Tu’ilakepa: Ko u faka’amu ange ‘Eiki Palēmia, mea’i pē he Feitu’u na he ‘oku lolotonga
...

Sea Kōmiti Kakato: Hou’eiki Nōpele kātaki ko e ki’i toe fakatonutonu ē.

Lord Tu’ilakepa: ... he Pule’anga he taimi ni ka tau hoko atu.
‘Ikai pule mai ha taha ki ha ngāue tu’a taimi ‘a ha taha

‘Eiki Minisitā Polisi: Ko ‘ete ngāue ko ē ‘oku fai ko ē he tu’ataimi ‘a e taimi ‘a e Pule’anga
‘oku ‘ikai ke ‘i ai ha pule ‘e taha ki ai ha taha.  Ko kita ‘oku tau’atāina ki ai.  Pe ‘oku te hiki ha
me’a pē ‘ikai ko e me’a pē ia ‘a’ata.  ‘Ai mo ‘ai ke māhino e me’a ko ia he ko ‘etau lele he ta’u ni
kakato ko eni ...

Lord Fusitu’a: Sea ko e tokoni atu ko e tokoni poaki atu ki he Feitu’u na kae fai ‘a e tokoni
ko eni.

Sea Kōmiti Kakato: Ko e ki’i tokoni eni ‘a e Hou’eiki Niua.

Fakamahino ko e ngāue ‘oku fakahoko’aki e $ e Pule’anga ko e $ ia e fonua

Lord Fusitu’a: Ko e hoha’a, ko u tui ko e me’a ‘oku hoha’a ki ai ‘oku ‘ikai pē ko e hā ‘a e
tokotaha ngāue ‘a ‘ene me’a ‘oku fai he tu’ataimi.  Ka ‘o kapau ‘e ‘alu ‘o fai ha ngāue ma’a e
Pule’angá pē ko e poate ko e sino ē ‘a e Pule’anga pea totongi’aki ‘a e pa’anga ‘a e Pule’anga pē

ko e poate ko e pa’anga ē Pule’anga pea ‘e pule leva ‘a e lao ia ko eni ki ai.  Ko e me’a ia ‘oku
mōnuka ia ‘Eiki Sea.

Taukave Palēmia ko e ngaue tu’ataimi ‘ikai kaunga ha taha ia ki ai

‘Eiki Palēmia: ‘Ai ka u fakatonutonu atu.  Ko u faka’amu pē ke ‘osi e fakatonutonu ia pea
fai mo māhino.  Ko e tokotaha ko ē ‘oku ‘alu ‘o fai ‘a e ngāué neongo pē ko e tokotaha ngāue
fakapule’anga.  ‘Alu ia ngāue he ‘aho Tokonaki he’ene taimi pē ia ‘o’ona pea ‘oange ‘ene silini.
Fa’iteliha ia kapau, pē ko hai te ne fie fakahū e silini.

Lord Fusitu’a: Sea ko e tokoni.

‘Eiki Palēmia: ‘Ikai ha’atau kaunga ‘e taha ki ai.

Lord Fusitu’a: Fakamolemole ko e poaki atu.  ‘Oku laumālie lelei pē au ‘oku ‘ikai ke ...

Sea Kōmiti Kakato: Ke fiema’u e tokoni ko eni ‘Eiki Palēmia ?  Me’a mai.

Lord Fusitu’a: ... me’a pea fakahā atu.  Ko e tau’atāina ‘a e tokotaha ngāue ‘oku mahalo
na’a ‘oku ‘ikai ke fu’u mahu’inga mālie ki he Feitu’u na ‘a e me’a ‘oku fai atu ki ai ‘a e ‘uhingá.
Ko e tau’atāina ‘a e tokotaha ngāue ‘oku kai ko e me’a ia ‘oku fehu’ia.  Ko e fo’i fatongia ko ē
‘oku fakahoko ko e fatongia ngāue ma’a e Pule’anga pē ko e sino ‘oku ma’a e Pule’anga pea
totongi’aki ‘a e pa’anga ‘a e Pule’anga pē ko e sino ‘oku ma'a e Pule’anga ko e pa’anga ia ‘a e
Pule’anga.  Ko e me’a ia ‘oku a’u ki ai ke aofangatuku e lao ko eni ki ai.

Sāmiu Vaipulu: Sea ki’i tokoni atu.

Sea Kōmiti Kakato: Kātaki Hou’eiki ko ‘etau vilo takai ko eni ‘i he’etau faka’uhinga leá
ka ‘oku ou kole atu ke mou hanga mu’a ‘omai, he ‘oku ‘i ai pē ‘a e ‘uhinga ia ‘a ē ka he ‘ikai ke
tau lava tautolu ‘o ‘osi he ‘aho ni.  Kae tuku ange mu’a ki’i faingamālie ma’a Vava’u 15.  Ko e
fakatonutonu Vava’u pē ko e tokoni.

Sāmiu Vaipulu: Sea ka u ki’i fakahoha’a atu Sea.

Sea Kōmiti Kakato: ‘E Vava’u 15 kātaki ko e faingamālie ko eni ‘e ‘oange kia Minisitā
Fakalotofonua ke fakahoha’a mai.

Sāmiu Vaipulu: Ko u fakatonutonu ‘oku pehé ni Sea.

Sea Kōmiti Kakato: Ko e fakatonutonu.

Sāmiu Vaipulu: Māhino eni ia, tukuange e ‘ovataimi ko e me’a ‘anautolu ‘a ē ‘oku tau pehē
pē tautolu ‘oku fu’u tokolahi ange ‘a e tui ki ai.  Ko e fehu’i, ko fē ‘ia koā e tukuhau ‘a e ki’i me’a
ko ē ‘a Sisa ke ‘oange ki ai ‘a ē ‘oku talamai ko ē ‘e he Tohi Tapu. Ko fē ‘ia ‘a e pa’anga ko iá ke
totongi kia Sisa.  Mālō Sea.
Sea Kōmiti Kakato: Sai Hou’eiki.  Kuo māhino ki he motu’a ni ‘a e ngaahi fēme’a’aki.
Ko e ngaahi me’a kotoa pē ‘oku mou fēme’a’aki ai ‘oku māhino ia kia kimoutolu kau Hou’eiki.

Ko e me’a ko eni ‘oku hoha’a ki ai ‘a Vava’u 15 ki he tukuhau ko ē ‘oku foaki ki he Pule’anga.
‘A ia ko e poini ia ko u pehē ‘oku makehe.  Kau ‘oange mu’a ‘a e faingamālie ki he Minisitā ‘o e
Fakalotofonua ke ne me’a mai.

‘Eiki Minisitā Ngaahi Ngāue Fakalotofonua: Mālō.  Tapu mo e ‘Eiki Sea ‘o e Kōmiti
Kakato ‘a e Fale Alea ‘o Tonga.  Tapu ki he ‘Eiki Palēmia.  Tapu ki he ‘Eiki Tokoni Palēmia kae
‘uma’ā e Hou’eiki Minisitā e Kapineti.  Tapu ki he Hou’eiki Fakafofonga ‘a e kau Nōpele hotau
fonua.  Tapu ki he Hou’eiki Fakafofonga ‘o e Kakai.

Sea fakafeta’i ki he ‘Otua koe’uhí ko e lākanga fo’ou kuo fakafatongia ‘aki koe ‘e he Fale Alea ‘o
Tonga pea mo e talamonū fakataha pē mo e Hou’eikí ke lakalakai hokohoko lelei atu ai pē 'a e
faifatongiá pea ke tapuaki’i koe ‘e Sīhova koe’uhí ko e fatongia mamafa ‘o e Fale Alea ‘o Tonga.

Ko e mo’uí ‘oku ‘i ai hono ngaahi tu’utu’uni.  Pea ko hono tu’utu’uni ‘oku fakatatau ia mo hono
taimí mo hono ‘ātakai.  Ko e taimi ko ení na’e Palēmia ai ‘a e Tu’i Fale Ua, Fatafehi Tu’ipelehake.
Pea na’e fiema’u fakavavevave he ‘e Pule’anga, fakavavevave ke ‘atita’i ‘a e poate ko eni ko ē
‘oku tu’u ‘i Hāvelú mo e ngaahi poate, fiema’u fakavavevave.  Ko e ‘Eiki Minisitā ko eni ‘o e
Polisi na’e ‘Atita Seniale he taimi ko ia.  Ongo’i ‘e ia ‘oku faingata’a’ia ia kapau ‘e foua pē he fo’i
hala ko eni ko ē ‘oku fai mai ko ē ‘a e ...

Vili Hingano: Ki’i fakatonutonu pē Sea.

‘Eiki Minisitā Ngaahi Ngāue Fakalotofonua: Vivili mai ko eni.  Pea lele atu ia ki Fatai...

Vili Hingano: Fakatonutonu.

‘Eiki Minisitā Ngaahi Ngāue Fakalotofonua: Ki he ..., pea lele atu ia ki he ...

Sea Kōmiti Kakato: ‘Eiki Minisitā ki’i kātaki mu’a ‘Eiki Minisitā ko e ki’i fakatonutonu
ē.  ‘Oku lolotonga ifo ho me’a ...

‘Eiki Minisitā Ngaahi Ngāue Fakalotofonua: ‘E Tama ko eni ko u ma’u ho’o tu’utu’uni.

Vili Hingano: Fai ho’o tu’utu’uni Sea.

‘Eiki Minisitā Ngaahi Ngāue Fakalotofonua: Pea ‘e faingata’a ia.

Sea Kōmiti Kakato: ‘Eiki Minisitā ko e fakatonutonu eni mei Ha’apai 12.  Fakatonutonu
pē.

‘Eiki Minisitā Ngaahi Ngāue Fakalotofonua: ‘Oku ‘i ai ha me’a ‘oku, Sea ‘oku ‘i ai ha’aku
me’a ‘oku hala.

Sea Kōmiti Kakato: Lolotonga totoka ho’o me’a ka ‘oku ‘i ai ‘a e me’a ‘oku teteve ai e
Ha’apai 12.

‘Eiki Minisitā Ngaahi Ngāue Fakalotofonua: Pē ‘i ‘ai mai ange ke u sio pē ‘oku hala ha’aku
me’a.

Sea Kōmiti Kakato: Me’a mai 12.

Vili Hingano: Mālō ‘aupito Sea.  Fakamālō pē ki he ‘Eiki Minisitā.  Ko e kupu’i lea ko eni
‘oku ne ‘omai ko hono ‘atita’i ‘o e Poate Mātaka mo e ngaahi poate kehe.  Ko ‘etau līpooti ko eni
‘oku ‘omai he ‘e ‘Atita Tau’atāina ‘oku ‘ikai ke tuhu’i mai ha fo’i sino pau ia pē ko ha poate pē
ko ha hingoa ha poate.  Ko e me’a ko eni ‘oku ‘omai ko ē he‘etau līpooti Sea, ‘oku pehé ni kau lau
atu pē.  Ma’u ha totongi mei ha ngaahi kautaha pau ‘a ia na’a nau fiema’u ke fakahoko ha ‘atita
fakavavevave.  Te’eki ke u lau au he līpooti ko eni Sea kuo faitu’utu’uni e Palēmia ‘o e ‘aho ko iá
‘o fai ha tohi ki he ‘atita ‘i he līpooti ko eni.  Ua ki ai ‘oku ‘ikai ke fakahingoa mai ha kautaha pē
ko ha kulupu pē ko ha poate ‘o hangē ko e me’a ko eni ‘oku me’a mai ki ai ‘a e Minisitā.
Fakatonutonu pē ia Sea mālō.

Sea Kōmiti Kakato: Mālō.

‘Eiki Minisitā Ngaahi Ngāue Fakalotofonua: Sea ko ‘etau Tohi Tu’utu’uni ko e
fakatonutonu ha me’a ‘oku hala pea tau ō ki ai.  Ko hoku ‘ofisi ‘oku tu’u ia ‘o hanga hifo ki he
lautohi ko eni ‘i Nuku’alofa.

Vili Hingano: ‘Eiki Sea ... fakatonutonu.  Mālō.

Lord Tu’ilakepa: Ki’i fakatonutonu atu Sea.

‘Eiki Minisitā Ngaahi Ngāue Fakalotofonua: Pea kuo pau ke u fou atu hē ...

Lord Tu’ilakepa: ‘Eiki Minisitā.

‘Eiki Minisitā Ngaahi Ngāue Fakalotofonua: Fou atu ‘i Mōlisi fou atu ‘i Tungi Arcade
Tungī ...

Sea Kōmiti Kakato: ‘Eiki Minisitā kātaki ko e fakatonutonu eni e Hou’eiki Nōpele ‘o
Vava’u.

‘Eiki Minisitā Ngaahi Ngāue Fakalotofonua: ‘Oku toe ‘i ai pē mo ha me’a ‘oku hala ?

Sea Kōmiti Kakato: Ko ia.

Lord Tu’ilakepa: Ko e halá ‘e ‘Eiki Sea ko u ‘ohovale au he tuli ‘a e Fakafofonga ko eni.
Na’e ‘ikai ke pehē ia he kamata mai ‘etau ngāue.  Tu’o fiha e fai atu ‘a e fakatonutonu mo e ‘ikai
pē ke mea’i ka ko eni ‘oku ne me’a mai ko ‘ene hala eni ‘Eiki Sea ‘oku ‘oatu pē ke māhino ki he
Feitu’u na.
‘Unu’unu mai ki he 2013 mo e 14 ko e me’a ko ē ki he Tu’ipelehake ia ‘oku ‘ikai ke tau, ‘ikai ke
ma’u e me’a ia ko iá pea tuku ia.  13 mo e 14 nofo ai.  ‘Osi pē ko ia pea ‘osi ko e fai ‘aki ia.  ‘Oku
hala e Feitu’u na ‘oua toe tataki tautolu ki he, ‘oku fakaloloma koe’uhí na’e ki’i fuofuoloa e ‘ū

me’a na’e fai pehē.  Taki mai ki he 2013 mo e 14 ko ia ‘oku lava ‘o fakamatala’i ko e pa’anga na’e
‘ai ki he ‘ovataimi na’e hulu atu hono totongi ki he ‘Eiki Minisitā pē ko e ‘atita ko eni.  Ko ia pē.

Sea Kōmiti Kakato: Mālō Hou’eiki ‘o Vava’u.

‘Eiki Minisitā Ngaahi Ngāue Fakalotofonua: Sea ko hoku ‘ofisi ‘oku tu’u ia hanga hake ki
he ‘api lautohi ko ē ‘i Nuku’alofa.

Lord Nuku: Sea ko ‘eku ki’i ...

‘Eiki Minisitā Ngaahi Ngāue Fakalotofonua: He ‘ikai te u tu’u pē mei heni ‘o a’u ‘o puna
ki hoku ‘ofisi.

Sea Kōmiti Kakato: ‘Eiki Minisitā kātaki te ke tali ‘a e tokoni ‘a ‘Eua, Hou’eiki ‘o, ko e
tokoni.

‘Eiki Minisitā Ngaahi Ngāue Fakalotofonua: Ko e me’a ‘oku lahi e tokoni ia ‘oku ...

Lord Nuku: ‘Ikai ko ‘eku ki’i tokoni nounou mo ...

Sea Kōmiti Kakato: Pē‘i me’a mai koe.
Fakatonutonu ki he taimi na’e kamata ngaue’aki ai Lao ki he fakahū pa’anga

Lord Nuku: Mālō ‘Eiki Sea.  Ko ‘eku ki’i tokoni pē ‘a’aku ia ko e kuonga ko ē ‘o Fatafehi na’e
‘atā ia.  2002 fa’u ai e lao ko eni ‘oku ‘i ai e kupu 16 ke ne hanga ‘o ta’ota’ofi e ‘ū me’a ko eni pea
toki ‘atita’i leva he 13/14 ‘o ...

‘Eiki Minisitā Ngaahi Ngāue Fakalotofonua: Mālō.

Lord Nuku: Ko e ‘uhinga ke tau foki mai ki he taimi ko ē na’e ngāue ai e lao.

‘Eiki Minisitā Ngaahi Ngāue Fakalotofonua: Sai.

Lord Nuku: Ko e taimi ko ē ki mu’a na’e toki ...

<002>

Taimi: 1550-1600

Lord Nuku: fa‘u e laó ia he 2002 ‘o ‘omai ai ‘a e lao ko ení ke ne hanga ‘o ta‘ota‘ofi ‘a
e anga ko ē ‘u fakahū pa‘angá Sea.

Sea Kōmiti Kakato: Mālō Hou‘eiki 'Eua.
‘Eiki Minisitā Ngaahi Ngāue Fakalotofonua: Hangē pē ko ‘eku fakahoha‘á, ko ‘eku ‘ofisí
‘oku hanga hake ia ki he lautohi ko ia ‘i Nuku‘alofá. He‘ikai te u tu‘u pē mei heni ‘o puna ki ‘ofisi,
te u fou atu hē ‘i Molisi, fou atu hē ‘i Fale Pa‘anga, fou atu hē, ‘oku pehē ‘eku fakamatalá. ‘Oku

fou atu hē, fou atu hē pea tau a‘u ai ki he 2013/2014. He ‘ikai te u puna fakalaka, ka te u fou atu
he halá hē ‘o ‘alu‘alu atu hē pea u toki a‘u ki he ‘ofisí. Pea ka u ka ha‘u mei he ‘ofisí, ko u foufou
mai hē, pehepehē mai hē ‘o toki a‘u mai ki heni. Pea ‘oku ‘uhinga pehē ki‘i fakamatala ko ení. Te
u ki‘i foufou atu pehē pē ‘e a‘u pē ki he 2013/2014 Sea.

Sea Kōmiti Kakato: Minisitā, fakamālō atu ki ho‘o me‘a maí. Kinikini ofi mai pē.

‘Eiki Minisitā Ngaahi Ngāue Fakalotofonua: Ko eni ko eni ‘oku ofiofi atu.

Sea Kōmiti Kakato: Mālō me‘a mai.

‘Eiki Minisitā Ngaahi Ngāue Fakalotofonua: Pea na‘e fiema‘u ia he ‘Eiki Palēmia ‘o e
taimi ko iá, ke fai mo ‘atita‘i fakavavevave, pea na‘e a‘u atu ki ai e ‘Atita Senialé. ‘E Tama ‘oku
‘i ai e faingata‘a ia, ‘e, ko e hā e faingata‘á? Ko ho‘o mātu‘á ko e totongi ‘ovataimi ki aí ‘oku ki‘i
lau sēniti pē ia. Pea ko e hā leva ho‘o me‘a ‘e faí ‘Ateni Seniale? Ko ‘eku fakakaukaú, mahalo ‘e
lelei ange ke ‘omai e siliní ‘o fakahū he‘eku ‘akauní. Hoko pē ‘ovataimí, sai, ‘alu ‘o ‘omai ha
submission. Fou pē ia he halá, ‘oku lao pē ia. ‘Alu ‘o ‘omai ha submission. Pea fakamo‘oni Huafa
ki ai e Tamá ia. Pea ko e me‘a ia ko ē ‘e faí. Pea manatu‘i ko e kau ngāue faka-Pule‘anga pē ia, ka
‘oku ...(mate maika)...  Na‘a ne ‘oange ‘e ia ‘enau ki‘i sēniti ‘o lahi, ‘uhí ka nau fie ngāue. Pea
‘oku hangē pē ia ko e Feitu‘u na Sea, ko ‘etau ngaahi Kōmiti ko ē Tu‘uma‘ú kapau ‘e ‘ikai ke ai
ha totongi ia he ‘ikai te ke fie me‘a koe ki ai. Pea ko e me‘a tatau pē mo ē.

Lord Fusitu‘a: Sea, ki‘i poaki atu ki he Feitu‘u na, pē ‘e laumālie lelei pē Minisitā ke ‘oange
ki‘i fehu‘i setesi pē taha Sea.

Sea Kōmiti Kakato: Ko e fakatonutonu?

Lord Fusitu‘a: Ko e fehu‘i pē. ‘O kapau ‘oku laumālie lelei ki ai.

Sea Kōmiti Kakato: Kuo u kole atu mu‘a ke ‘oleva ke tuku mai e me‘a ‘a e ‘Eiki Minisitā
he ‘oku kei kini mai.

Lord Fusitu‘a: Laumālie lelei pē ‘e kau lelei pē ki he me‘a ‘oku ke me‘a‘akí.

Sea Kōmiti Kakato: Me‘a mai ko e ‘Eiki Minisitā.

Lord Fusitu‘a: Ko e fehu‘i pē pe ko e

'Eiki Minisitā Ngaahi Ngāue Fakalotofonua: ...(kovi e ongo)...

Lord Fusitu‘a: Ko e fakaongoongo atu ki he Feitu‘u na pe te ke laumālie lelei

'Eiki Minisitā Ki He Ngaahi Ngāue Fakalotofonua: ‘Ikai ko e Seá ‘oku tu‘utu‘uní.
Sea Kōmiti Kakato: ‘E ‘Eiki Nōpele ‘o Niua, kātaki fakamolemole mu‘a kae tuku ke
‘omai ‘a e me‘a ‘a e Minisitā, pea toki fakahoko atu ki he Feitu‘u na ke ke me‘a mai ho‘o malanga.
Mālō.

'Eiki Minisitā Ngaahi Ngāue Fakalotofonua: Pea ‘omai leva e silini, ko e silini ko iá na‘e
‘ikai ke ‘alu ia ki Fale Pa‘anga. Na‘e fakahū mai pē ia ki he ‘akauni ‘a e ‘Ateni Senialé ‘i he
finangalo lelei ki ai ‘a e Tama Tu‘ipelehaké. Pea na‘e fou pē ia ‘i he halanga totonu ke fou aí. Na‘e
‘osi

Lord Fusitu‘a: Sea kātaki, pe‘i ‘ai ā e fakatonutonu.

Sea Kōmiti Kakato: Fakatonutonu?

Lord Fusitu‘a: ‘Io.

Sea Kōmiti Kakato: Me‘a mai.
Kole ‘oua tukuaki’i Palēmia mālōlō &‘omai ngaahi pepa fakamo’oni ke

fakamo’oni’i

Lord Fusitu‘a: ‘Oku ki‘i faingata‘a ki he motu‘a ni ‘o hangē ko ē ‘oku tau tukuaki‘i atu e
Tama Tu‘i Faleua kuo halá ē. Ko e hu‘u eni, ko e ‘osi ē fakama‘ala‘ala kuo ‘osí, pea tau to e
fakama‘ala‘ala he uike ni kuo tukuaki‘i e Tama Tu‘i Faleuá ia ko e me‘a kotoa ko ení, ko ia e, ‘a
ia kuo u kole atu, ko e fakatonutonu, ‘oua mu‘a te tau ngāue‘aki ia. ‘Uluakí ‘oku monuka ai ‘etau
tu‘utu‘uni ki he ngāue ‘aki fakafo‘ituitui ha taha he Fale ni. Ua, kapau ko ia, mai e pepa ko iá ki
he Fale ni ke fakamo‘oni ‘aki e tukuaki‘i ko iá Sea. Mālō.

Sea Kōmiti Kakato: Kātaki pē Hou‘eiki Nōpele, ‘oku ‘ikai ke u tipeiti ka ko e mahino ki
he motu‘a ni ko ‘ene ‘omai ha metafoa ke tukutuku mai‘aki ‘ene fakakaukaú, ka ‘oku ‘ikai ke he
hanga ‘o tukuaki‘i ‘a e ‘Eiki Nōpelé. Fakamolemole pē. Me‘a mai koe ‘Eiki Minisitā.

Lord Fusitu‘a: Mālō Sea. ...(kovi e ongo)...

'Eiki Minisitā Ngaahi Ngāue Fakalotofonuagāue:Sea, ‘oku ou faka‘apa‘apa lahi ki Mala‘ekula,
hangē ko e tukuaki  ‘a e motu‘a ko ē, pea ‘oku ou ongo‘i ma‘ema‘ekina au he taimi ni.

Sea Kōmiti Kakato: Me‘a mai koe ‘Eiki Minisitā.

'Eiki Minisitā Ki He Ngaahi Ngāue Fakalotofonua: ‘A e tuhu ki he ‘umatá koe‘uhí ko e
hangē ‘oku fakailifia mai ‘a e Taulanga ko Feá. Pea hangē ‘oku to e ki‘i movetevete tama ‘eku
fakakaukaú Sea. Ko e ngaahi fokotu‘utu‘u eni ia mo e fakatonutonu mahalo ‘oku ou laulau haké
mahalo ‘oku a‘u ‘o tu‘o 5. ‘E, mālō. Pea fai leva ‘a e ngāué. Sea, vekeveke ‘a e kau ‘ovataimí, he
fai ‘a e ngāué. Fai ‘o ‘osi, ‘osi ko iá pea me‘a atu ‘a e ‘Ateni Senialé, ‘e Tama ko eni kuo lava e
fatongiá, mālō. Sio ko e me‘á ia. Na‘e ‘ikai ke kau ai ‘a e Minisitā Pa‘angá ia he na‘e ‘ikai ke ‘ave
ha pa‘anga ia ki ai. Ko e siliní, na‘e fakahū pē ia ki he ‘ene ‘akauní ‘o ne fai ai ‘ene ngāué. Ko e
silini ko eni ‘e 6,000 ko ē, ko e ngaahi monū‘ia ia, pea ‘oku tau fa‘a pehē pē. ‘Oku ai pē fanga ki‘i
taimi ‘e ni‘ihi ‘oku tau ki‘i matavalea. ‘Oku ai pē fanga ki‘i taimi ‘e ni‘ihi ‘oku tau fa’a ki‘i
hamopato‘a. Ka ko eni, ko eni kuo nau talamai ‘e totongi pea ‘oku loto fiemālie pē ki ai e ‘Eiki
Minisitā Polisí ia. Loto fiemālie pē ia ke fai e totongi mo e ‘u me‘a ko iá. Ka ‘oku ou pehē Sea ke
u ki‘i lepa hē. Mālō.

Sea Kōmiti Kakato: Ko e fokotu’u e…ko e me‘a ko ē kuo u tokanga ki aí, kuo ‘osi
ma‘ala‘ala ‘a e me‘a ia ko ia ‘oku mou feme‘a‘aki ki aí. Ko e me‘a pē ia ‘oku ou ki‘i teteve ai ‘eku
fakakaukaú, ko e fehu‘i ko ē ‘a Vava‘u. 15, fekau‘aki mo e tukuhaú. Ka kuo ‘osi ma‘ala‘ala e me‘a
kotoa ia, pea ko eni kuo fokotu‘u mai. Ai ha poupou?

Poupou.

Sea Kōmiti Kakato: Te u ‘oange faingamālie ko ení ki he ‘Eiki Nōpele ‘o 'Eua, ka ko e
miniti pē ‘e 3 ‘oku toé. Me‘a mai.

Lord Nuku: Miniti pe ‘e tolu. Kae sai pe ia ke toki ‘ai ‘apongipongi. Sea, mālō ‘Eiki
Sea. Kuo u fakafeta‘i mo fakamālō ki he ‘Eikí he tu‘unga ma‘olunga kuo a‘u ki ai e fakamaau ‘a
e Seá ‘i he efiafi ko ení. Na‘e ‘ikai ke fai ha ‘amanaki ka kuo tōtōatu e fai fatongiá ia.

Taukave ‘oku totongi tukuhau ‘a e taha kotoa he fonua fakatatau ki he Lao 2002

Sea ko e me‘a ko ē ‘oku fai ki ai ‘a e fakahoha‘a ko ē ‘a  e  motu‘a ni fekau‘aki pea mo e līpooti
ko ē ‘a e ‘Atita Tau‘atāina, ko e lao ko ē 2002, kupu 16, (1) mo e (2), ‘oku ‘ikai ngofua ai ‘a e
fakahū, ko e pa‘anga kotoa ‘oku hū ki he Pule‘angá ko e pa‘anga ia ‘a e Pule‘angá. Ko e tukuhaú,
pau ke totongi tukuhau ‘a e tokotaha kotoa ‘i he fonua ni fakatatau ki he laó. Ka ‘i ai ha taha ‘oku
ta‘etotongi tukuhau, ko e Fale Aleá ‘oku nau fai tu‘utu‘uni  ki he tukuhau ‘e totongi ki he kakaí.
Ko ‘ene tu‘u ko ení, fa‘iteliha pē ‘a e tokotaha ia ko ení ia ‘ikai ke ne hanga ‘e ia ‘o pehē mai ko e
hā ‘a e Fale Alea ‘o Tonga, ka ne hanga ‘e ia ‘o tukuange ta‘etukuhau pē. Ta‘etukuhau, mou ngāue
pē moutolu ia, pea vahe pē ia ‘o ‘ikai tukuhau ia. ‘Oku fepaki ia pea mo e lao ko ē fonuá Sea.

Sea Kōmiti Kakato: Kātaki Hou‘eiki ‘o tui homou koté.

Lord Nuku: Pea ko e me‘a ko ē ‘oku ou fokotu‘u atu ko ē ‘e aú Sea, kae toki fai e
fakahoha‘á, ko e kupu 75,

‘Eiki Minisitā Pa‘anga: Fakatonutonu pē, hūfanga he fakatapú, tapu mo e Feitu‘u na mo e
Hou‘eikí.

Sea Kōmiti Kakato: Fakatonutonu Hou‘eiki 'Eua.
Fakatonutonu ko e Minisita Tānaki Tukuhau ‘a e mafai ke totongi tukuhau

‘Eiki Minisitā Pa‘anga: Ko e Minisitā ko ē ‘oku ne tānaki ko ē tukuhaú, ko ia ‘oku ai e mafai
ko ē ke ne tānaki ko ē tukuhaú. Pea tatau ai pē, kapau ‘oku ai ha ni‘ihi ia ‘oku toki fakamatala ia
he Potungāue Tukuhaú ‘oku te‘eki ke totongi ha‘anau tukuhau, ‘oku nau to e ma‘u pē tau‘atāina
ke nau to e foki ki he sino ko iá ‘o ‘omai e me‘a ko iá. ‘A ia ko ‘eku fakahoha‘a pē ‘a‘aku ‘oku
‘ikai ko Fale Alea ni ia. ‘Osi hanga he Fale Aleá ‘o tuku e mafaí ki he fakahokó.

Lord Nuku: Poupou Sea. Ko ‘eku fakahoha‘á Sea,
Sea Kōmiti Kakato: Kātaki Hou‘eiki toki faka‘osi mu‘a ho‘o me‘á ‘apongipongi. Ka tau
foki ‘o Fale Alea.

Na‘e liliu leva ‘a e Falé ‘o Fale Alea Kakato.

‘Eiki Sea: Hou‘eiki kuo u kole pē ke tau hoko atu ki he 6 ‘a efiafi, Mālō.

(Na’e toloi ‘a e Fale ki he 6pm)

<003>

Taimi: 1800-1810

Sea Kōmiti Kakato: …(mate maika)… .kae pehē foki ‘a e kau Fakafofonga ‘o e kakai.  Hou’eiki!
Mālō mu’a ‘etau ma’u ‘a e houa fakafiefia ko eni, fakakoloa ka ‘oku ‘i ai pē ‘a e ki’i me’a si’isi’i.
pē ko u fie ‘oatu pē ‘i he houa ni kae toki kamata ho’omou feme’a’aki mai.  Ko e hili pē ‘eku
fakahoha’a ko u tuku ange ‘a e faingamalie ‘uluaki kia Hou’eiki Fika 1 ‘o Ha’apaí, pea hoko ai ‘a
e Hou’eiki ‘o ‘Eua, pea tau toki hoko atu.

‘Eiki Sea, ‘e Hou’eiki!  Ko  e ngaahi ‘isiū ko eni ‘oku mou feme’a’aki  ai, ko e mahino ki he
motu’a ni ‘a e me’a pē ‘e tolu pē fā ‘oku ou lave ki ai.  ‘Uluakí.  Ko e ‘ovataimi.  Ko hono uá. Ko
e totongi ‘oku tupu mei he ‘ovataimi ‘a e ta’etotongi ‘o e tukuhau pē ko e tax.  Pea ko hono tolú,
ko e pa’anga na’e ‘ova hono totongi mai, pea te’eki ai ke fakafoki.  ‘A ia te u ki’i lave atu pē
fekau’aki pea mo e konga ko eni, he na’e ‘i ai ‘a e pa’anga na’e ‘osi totongi mai ia ki mu’a ‘i he
māhina ‘e fitu.

Lord Fusitu’a:  Sea, kātaki ‘o to e ki’i fakama’ala’ala mai mu’a.  Ko e ha ‘a e fekau’aki ‘a e
‘ovataimi mo e ta’e totongi tukuhau?  ‘Oku lahi pē ‘a e ngaahi  feitu’u ‘i Tonga ni ‘oku nau totongi
tukuhau ‘ovataimi.  Mālō Sea.

Sea Kōmiti Kakato:  Ko e fehu’i Hou’eiki, te u toki ‘oatu pē ‘a e faingamalie kia koe ki he fehu’i
hili ha malanga ‘a ha Hou’eiki Mēmipa.  Ka ‘oku tali lelei ‘a e kole ‘a e Hou’eiki Nōpele Niua.
Ko e ‘uhinga ‘a e totongi tu’a taimi na’e fakahū hangatonu mai ‘a e fo’i pa’angá ia ki he ‘akauni
ia ‘o e ‘ateni seniale, ‘o ne fai hono vahe ‘o e kau ngāue tu’a taimi ‘a e ‘atita seniale, ‘o fakahoko
ai ‘a e ta’etotongi tukuhau.  ‘A ia kapau na’e ha’u pē ia mei he Fale Pa’anga, ‘e lava pē ia ‘o
fakahoko ‘a e ngāue ko eni.  Ko ‘eku sio tau’atāina atu eni ki he anga ‘etau ngāué.

Ko hono hokó, ko e fo’i pa’anga hulú, ko e pa’anga ‘oku lave’i ‘e he motu’a ni ke toki
fakatonutonu mai pē ‘e he Hou’eiki, ko ha fo’i pa’anga na’e totongi hangē na’e me’a ‘aki ‘e he
‘Eiki Palēmia, ‘a e system ko ē na’e fai’aki ‘a e ngāue ko hono totongi faka’angataha atu ‘a e fo’i
ngāué, ‘a ia ko e fo’i ngāué na’e kamata mai mei Siulai 2014 ki he ‘aho 30 ‘o Sune 2015, ka na’e
poaki ai ‘a e tokotaha ko eni ke ne ‘i he Fakafofonga Fale Alea, ‘o makatu’unga ai ‘a e hulu ke
fakafoki.

‘A ia ‘oku ou lave atu Hou’eiki, ko u tui pē kuo aata mai ‘a e feme’a’aki ‘a e Hou’eiki Mēmipa
‘o e Fale ni, ki he tu’unga ko ia ‘oku ‘i ai ho’omou fakahoha’a, ka te u tuku atu pē ‘a e faingamalie
ke mou me’a mai, pea kapau ‘oku lave’i ‘e he motu’a ni ‘oku tau fefokifoki’aki pē, pea teu fokotu’u
atu ke tau paloti. Me’a mai ‘a e Hou’eiki Ha’apai Fika 1.

Lord Tu’iha’angana:  Mālō Sea.  Tapu mo e Feitu’u na ‘Eiki Sea, pea tapu mo e Hou’eiki ‘o e
Kōmiti Kakato.  Sea, ma’u ‘a e faingamalie ko eni ke u ‘oatu ‘a e talamonū ki he Feitu’u na mei
he Vahefonua Ha’apai, ma’u ho Sea, pea mo e lākanga mamafa kuo hilifaki ki he Feitu’u na Sea.

Pea ko u tui ko e lakanga ko ena Sea, ko e faka’otua, ko ho’o me’a pē ‘i he Sea ko ena hifoaki mai
pē ‘a e ngaahi ‘ilo makehe ia mo e ngaahi …ki he Feitu’u na ke ne tātaki ‘aki ‘a e Hou’eiki ‘o e
Falé, pea ‘oku ‘oatu ‘a e talamōnū ki he fuafatongia ‘a e Feitu’u na ki he hokohoko atu ko eni ‘a e
Fale Alea.

Tokanga ki he mahu’inga ‘o e tauhi e lēkooti ‘ovataimi

Sea, ko ‘eku ki’i lave pē ‘a‘aku ki he me’a ko eni he ‘oku mahino hangē ko e me’a ‘a e Feitu’u na.
Ko e me’a lalahi ‘o e līpooti ko ení mei he Kōmiti Pa’anga, ko e me’a ‘e ua hangē pē ko ē ‘oku fai
ki ai ‘a e feme’a’aki, ka te u lave atu pē au ke mahino ki he motu’a ni.  ‘A ia ko e ‘uluakí, hangē
pē na’a ke me’a ki ai, ko e ngaahi alea ko eni ke totongi ‘a e ‘ovataimi ‘a e kau ‘atita seniale pea
mo ‘ene kaungāue.  ‘A ia ko e me’a pē eni ‘oku ou muimui, ko e poini ko ia heni ko e ‘uhinga ia
foki ko e tukuaki’i pe ia heni ko e ‘ikai ke totongi tukuhau.  Pea hangē pē ‘oku mea’i ‘e he Feitu’u
na, ko e me’a pē ia ‘oku hoko ‘i he fonua ni, ‘a e Potungāue ko eni ‘enau ngāue ‘oku fai. Pea a’u
ki he taimi ni ‘oku to e ki’i longomo’ui ange, pea ko e ngaahi arrears ko eni ‘ikai ke totongi ‘a e
tukuhau, fai atu ‘i he 200 fiha miliona. Pea ko e poini pē i Sea, ‘oku ou ‘ohake Sea, ko e me’a ia
‘oku tukuaki’i he ko e me’a mahu’inga foki. Ko e fakatātā ko eni hangē ko e kemipeini ko eni he
teu ‘a e fili ‘a ‘Amelika.  Ko e me’a ia ‘oku ‘ohofi ‘aki ‘e he fa’ahi ‘e taha ‘a e fa’ahi ‘e taha.
‘Omai ho’o fakamatala pē ki ho’o pisinisi mo e ha ‘a e lahi ho’o totongi tukuhau ki he Pule’anga,
ke vakai ki ai ‘a e kau filí.  Pea ko e tukuange ko eni Sea, ko u tui hangē pē na’a ku lave ki ai, ko
e me’a pē eni a ‘oku mahino he na’e kau ia ‘i he tukuaki’i ko eni ‘a e ‘atita tau’atāina ko eni ki he
fekau’aki mo e me’a ko eni, ko e ‘ikai ha lēkooti ia, he na’e ‘ikai ha lēkooti ia.  Pea ko e me’a pē
ia ‘oku ou fehu’ia ko e ‘uhinga ‘oku me’a mai ‘a e ‘Eiki Minisitā Polisi, pea na’e kamata ko ē ‘ene
me’a he ‘ahó, na’a ne hanga ‘o malanga’i mai ‘a e taukei mo e ‘ilo ko ē ‘oku ne ma’ú, fakaako mo
e fakataukei ngāue ‘i he ta’u ‘e 30 pē ‘ova ai ‘i he fatongia ko eni ‘oku ne ‘i ai, ka ko e lave’i pē
‘e he motu’a ni ‘a e taukei kae ‘ikai ke ne lava ke fakatokanga’i ‘a e ngaahi me’a ko eni.  ‘Uhingá
na’e pehē ‘e he ‘Atitá ia ‘ikai ha lēkooti ia. Pea ki he motu’a ni leva ia, ‘a ia ko e taukei
fakapalofesinale ko ē ‘a e ‘atita seniale mālōlō, te u fakalea ko e kau palofesinale mo ‘ene kau
ngāué.  Na’a nau ō fai ‘aki ‘a e ngāue palofesinale ‘i he tafa’aki ‘e taha, ko hono sivi ‘o e ngaahi
Poate ko eni ‘a e Pule’anga pē ko e hā hano fakalea, pea taimi ko ē na’a nau ōmai ‘o vahe ‘a e
silini, nau ki’i vahe ta’efakapalofesinale ‘ikai ha ki’i lēkooti ia, he na’e pehē mai na’e vahe fiha ‘a
me’a, na’e ngāue houa ‘e fiha.  ‘A ia na’e pehē mai ‘e he ‘atita tau’atāina ia na’e ‘ikai ha lēkooti
ia.

Sea, ko e mahu’inga ‘o e lēkooti, he ko u fa’a lele atu au ia ‘o fakatau meleni ‘i he ve’e hala. ‘Oku
fokotu’u ha meleni ‘o ha fine’eiki, pehē atu pē ‘o sio to’o mai ‘e koe ‘a e fo’i meleni ko ē.  Ha’u
‘a e ki’i leka ia ‘o to’o mai.  Sio atu kita ki he finemotu’a ‘oku ne hiki ‘e ia ..’a ia ‘oku ne ‘ilo ka
fā atu ki he fo’i meleni ke fakatau hiki.  Ka ko e kau palofesinale ko eni, na’e ‘ikai ke ma’u ‘e he
‘Atita ia ha lēkooti ki he ‘enau vahe atu ko ē ‘o e silini pea ko e kau ia ‘i he me’a na’e fehui’ia ‘e
he ‘Atita.  Ko u tui ko e poini pē  ia ‘oku ou feinga ke fakama’ala’ala pea ko u tui pē au ia ko e
me’a ko eni ō pē ia ‘a ia ko e fo’i me’a ko ē ‘e ala fai ‘e he Fale, mahino  pē ia ko e kakai ia ‘oku
‘ikai ke totongi ‘enau tukuhau, ‘oku lahi pē ia mo e  ngaahi kautaha mo e kau pisinisi ia ‘oku nau
owe kihe Pule’anga  tau pehē ‘oku nau owe ki he Pule’anga ‘a e ngaahi me’a na’e totonu ke nau

totongi ka ‘oku ngāue ki ai ‘a e Potungāue ko ia.  Pea ko u tui hangē ka ma’u ha lēkooti pea nau
toki…

<004>

Taimi 1810-1820

Lord Tu’iha’angana:  …hanga ‘o charge nautolu ke totongi ‘a e ngaahi tukuhau ko eni ‘i he ta’u
‘e fiha ko eni, kai kehe ko e poini pē ia ‘oku ou ‘ohake ki he ma’u ko ē ‘a’aku ki he ongo me’a ko
eni, ‘uluakí ia.

Tokanga ki he founga na’e fakahoko ‘aki e vahe

Pea ko hono uá leva ko e tukuaki’i ko eni ko ē ‘o pehē ‘oku fehalaaki advance ‘uhinga ko ‘eku
lave’í ko e founga  ngāue ko eni ….’a e Palēmia ko eni ko Feleti Sevele, taimi ko ē ko ē na’e tuku
‘o ‘ai ai ko ē vahe’i ko ē kau CEO ke contract ko ē ‘enau  ngāue, ‘a ia na’e toki kamata ai ‘a e
founga  ngāue pea tau pehē ‘i he uaafe fiha mai pē, ta’u pē ‘eni pē ‘oku a’u ‘o ta’u ‘e hongofulu ‘a
e …pea ko e me’a ‘a ē ko ē ko ē pea mahino leva ko e kau CEO ‘e ‘ai leva ‘enau contract ki he
taimi pea mo ‘enau ngaahi monū’ia mo e ngaahi me’a pehē.  ‘A ia ‘oku kau ai, ko e me’a ia ‘oku
fehu’ia ai ko eni ko ē ‘i he me’a hono ua, ‘oku ‘i ai ‘a e monū’ia, tau pehē pē ko e rent pē ko e hā,
na’e to’o ‘e he Minisitā ia ‘a e ta’u ‘e taha, pea ngata ‘ene faifatongia ‘a‘ana ‘i he ‘ene lava ki Fale
Alea, pea kuo … pea na’a ku ‘osi ‘oatu pē ‘a e fakatātā ‘anenai he ’ikai…’a ia ko e hā ‘etau me’a
…ko ‘eku feinga pē ko e me’a ko ē ‘oku ou malanga atu ai ko ‘etau malanga ko eni pē ko e hā ‘a
e me’a ‘a e Fale Alea ‘e fai, kā ko e … ‘oku mahino pē ko e …’oku ‘i ai ‘a e kupu 75 ‘a e …kā ko
‘eku ki’i fakamatala atu ko eni ‘i he ‘uluaki mo e ua ‘oku ‘ikai ke u tui ‘oku a’u ‘o mafatukituki
ko eni ki he kupu 75 ki he  ngāue ‘a e kupu 75. Ko e fanga ki’i …’a ‘eni ko ē hangē na’a ku lave
ki he tukuhau ‘osi mahino ia pea mo e advance ko eni.

Pea na’a ku ‘oatu ko ē ‘a e fakatātā ko ia na’e me’a mai ‘a e ‘Eiki Palēmia ‘anenai, ko e advance
ko e fu’u me’a eni ia na’e ‘osi hoko pea na’e fai ia ‘i Fale Alea ‘o Tonga, ‘ikai ke tau ‘ilo ‘etautolu
pē na’e kamata ‘anefé, pea ko hono fakangata eni na’a ku lave ki ai ‘anenai, na’e toki fakangata ia
‘e he Palēmia ko eni ‘a ia na’a ku lave atu ki ai na’e talu pē ‘ene hū mai ‘a‘ana ‘o Fale Alea he
tepile ‘a e kakai, mo ‘ene ‘ikai ke tui fakataha pē mo e ‘Eiki Palēmia ‘o e ‘aho ni ‘i he ‘ene kei
fakaanga ‘ene malanga ‘i he taimi lahi ‘oku ‘ikai ke tui ki he fa’ahinga toho advance ko eni ‘a e
Fale Alea.  Ka ko e natula foki ‘a e Fale Alea ‘i he taimi ko iá ko e vaeua na’e advance ‘a ia na’e
ui ia ko e basic, pea ko e meimei ko e vaeua na’e ui ia ko e daily allowance, pea ko e allowance
ia na’e ‘ikai ke tax ia pē ko e hā kā na’e mei fakataha’i leva naua, ‘a ia na’e toki fakataha’i ko eni
‘i he vahe ko eni.  Pea ko e …kae kehe kā te u hoko atu leva he na’e ‘osi mahino pē he na’a ku
fakamatala atu ‘anenai kā ko e me’a hono uá ia.  Talu ‘a e kamata ‘a e advance ko eni, pea ko e
me’a pē ‘oku ou to e fehu’ia tatau pē ki he tokotaha mataotao ko eni ‘ilo ‘a e laó, mo e lao ki he
pa’anga mo e fehū‘aki ‘a e pa’anga, talu ‘a e fakahoko ‘etau pehē ‘a e contract ko eni ‘a e kau
CEO, pea kau ai ‘a e ngaahi allowance ke advance pē ‘oku ‘i ai pē na’e ‘ikai kā ‘oku ou tui na’e
te’eki ai ke fale’i ‘a e tokotaha ko eni ki he pē ‘oku ‘i ai ha’ane fa’ahinga fale’i ko e advance ‘oku
hala, ‘uhingá  hangē pē ko ē na’e ‘osi ‘oatu.

Pea ko e me’a poini pē ia ‘oku ou ‘ohake ‘i he fakahoha’a ‘i he efiafi ni Sea, ko e mahino ko e
ongo fo’i issue lalahi ia ‘e ua, ko e ‘uluakí ko e vahe ko eni mo e founga  ngāue ko eni na’a nau
vahe ‘aki ‘enau pa’anga ‘ovataimi ‘i he‘enau ‘atita ‘i he ngaahi poate ‘a e Pule’anga, pea ‘oku

fehu’ia na’e ‘ikai ke ‘i ai ha tukuhau pē te nau totongi ha tukuhau.  Ko mautolu ko eni kau Nōpele,
tukukehe tautolu ia mei Ha’apai ko ‘etau free lisi peni taha ko ia ko eni ko ē ki he ngaahi siasi ‘oku
kei lele pē pea ‘oku ‘ikai ke ma’u ha me’a ia ai. Ko e kau Nōpele ko eni ‘oku nau lisi lalahi ‘i
Tonga ni, ‘ohovale pē kuo takai mai ‘a e Potungāue ma’u ‘enau ngaahi toho lisi hilifaki ‘a e ngaahi
fu’u tute ‘a e ngaahi fu’u totongi tukuhau, pea ‘oku nau pehē, ko e anga ia ‘etau nofo ‘i he fonua
ni, kuo pau ke tau totongi tukuhau pea tau hao atu ‘i he taimi ‘e ni’ihi pea tau …’ohovale pē kuo
ma’u tautolu ‘e Tī Lavemaau ko e ha’u pē …pea kuo pau ke pule foki ‘a e lēkooti ma’u mai mo
‘enau lekooti pea te pau ke te totongi.

Kole ki he Pule’anga ta’ofi ‘aupito toho advance he founga ia ‘oku hala

Pea ko ia ‘a e ki’i ‘a e ngaahi tālanga ko ē ‘oku ‘ohake mo e anga ‘a e fakakaukau ‘a e motu’a ni
ki he fika ‘uluaki ki he ngaahi advance ko ia mo e kakai taukei ko eni ‘ikai ke nau ‘a ia na’a ku
lave ‘anenai kau ia ‘i he fehu’ia ‘e he me’a ‘ikai ke ‘i ai ha ki’i lēkooti ia,  hangē pē ia ko ē ko
‘etau uku pōsē ‘i motu tau hake hake pē ko au ē ko ē ‘ikai ke tohi ia.  Pea ko ia ‘oku fehu’ia ko ē
‘e he ‘atita hē.  Pea ko hono uá pē ko e advance mahino ko e founga  ngāue ia na’e fokotu’u ‘e he
Pule’anga ‘i he kamata ko eni ke contract kau CEO, pea na’e mahino leva ‘oku ‘i ai ‘enau ngaahi
allowance he ko e me’alele ko e rent ko e hā ko hā ko e hā, kae mahalo ko e me’a na’e tonu ke
fakatokanga’i, pea ko eni ku ou kole ki he Pule’anga ke tau hoko atu ai, mahino ko e advance ko
eni kuo tu’utu’uni ‘a e  Kōmiti Pa’anga pea kapau ko eni ‘oku fou ‘i he Fale Alea, ta’ofi ‘aupito
‘oua ‘e to e ‘i ai ha me’a a’u ki ha ki’i pa’anga si’isi’i ‘oku advance kae faka’ai ‘o me’a…’oua ‘e
to e fai ha me’a ko e advance ka tau hoko atu ‘i he fo’i…he ‘oku mahino pē kuo ‘osi mea’i pē ‘e
he Hou’eiki ko e founga …ko e advance ko e founga  ngāue ia ‘oku hala, pea ‘oku ou faka’amu
ko eni na’e ‘ikai ke fakatokanga’i hē kā ko e fo’i founga  ngāue na’e fai pea ko eni kuo hoko atu
ko eni, kapau ke fakangata ā hē, kā ko ‘eku tukuaki’i pē ia ‘oku ua, ka ‘oku fakataha’i ia ‘e he
fa’ahinga ‘e ni’ihi mahalo ‘o ki’i fai ai ko ē ‘a e …’o fakataha’i ‘a e ongo me’a ko eni, kā ‘oku na
kehekehe pē, tukuaki’i ‘uluaki ki he vahe ko eni ‘a e kau ‘atita, ‘a ē na’a ku lave ki ai pea ko e
tukuaki’i ua ko e founga  ngāue ko eni ko e advance ‘a ia taimi na’e CEO ai mahalo pē ko ‘ene
rent pē ko ‘ene hā na’e advance ia ‘i he ta’u ‘e taha kae mahina pē ‘e ono ‘a eni ko eni ko ē ‘oku
tonu ke nau fakafoki ki he Pule’anga, mālō Sea.

Lord Fusitu’a:  Sea kātaki ko ‘eku ki’i fehu’i pē ki he ‘Eiki Nōpele, ke ne ‘ai mai mu’a ha ki’i
fakamā’ala’ala ko e ki’i me’a ‘oku nenefu …

Sea  Kōmiti Kakato:  ‘E ‘Eiki Nōpele ko e fehu’i ena ‘a e Hou’eiki Niua.

Lord Fusitu’a:  Ko e ki’i me’a pē ‘oku nenefu ki he motu’a ni ko e …’oku ou fakamālō au he
fakamā’ala’ala ‘a e ‘Eiki Nōpele ‘oku fu’u mahino pea mā’ala’ala lelei ‘a e tu’unga ko ē ‘a e ngaahi
issue he fakamā’ala’ala ‘a e Nōpele.  Ko e me’a ko eni ‘oku nenefu ki he motu’a ni, kapau ‘oku
tau pehē, sai ko e founga ngāue eni ‘i he kuo hili, tuku atu ā ia ‘i he kuo hili, ka tau sio ki mu’a,
neongo ko e lao eni. ‘Oku  hangē kiate au ha’atau pehē ‘o kapau ‘oku ‘i ai ha tukuaki’i fekau’aki
mo ha paasipooti pea kiate au ko e tukuaki’i ko iá ‘oku te’eki ai ke fakamo’oni’i faka-
Fakamaau’anga ia, tuku atu ā ia ki he kuo hili, kā ko e hā kuo ‘omai ai ‘a e tolu kilu ia ‘a e Pule’anga
ke fakatotolo’i ē, ‘omai ha tolukilu ‘a e Pule’anga ke fakatotolo’i ē, kapau ‘oku tau ‘ai ke fenāpaasi
pea vā tatau ‘a e ngaahi…’ikai ke u pehē atu ‘e au ‘oku hala ha fakamā’ala’ala…ko e anga pē ‘a e
consistent …



77

Sea Komiti Kakato:  ‘Oku fe’unga ‘a e fehu’i kae tali atu ‘e he Hou’eiki fika ‘uluaki ‘o Ha’apai.
Tokanga ke fakalelei’i founga ngāue pea hoko atu

Lord Tu’iha’angana:  Sea, ko e fakahoha’a ‘a e motu’a ni ia na’a ku ‘osi lave atu pē ki ai, ko e
pale ki he motu’a ni pea ‘oku  hangē foki ko ‘etau feme’a ‘aki faka Fale Alea ‘e au ko e hā ‘a e
ngata ‘anga te tau tautea? Pē te tau…., ko e mafai ‘o e Fale Alea ko e kupu 75, pea ‘oku ou malanga
atu mou tui ‘oku ‘ikai ke a’u ‘a e mamafa ‘o e me’a ko eni ki he kupu7 75, pea na’a ku ‘osi lave
atu ki ai.  Ko e vahe ko eni ‘ikai ke ma’u ha lēkooti ko e ‘uhinga ke ma’u ai ko e hā ‘a e tukuhau
‘oku tonu ke nau totongi, pea te u talaatu pē ‘e au ki he Feitu’u na Sea, me’a ia ‘oku fai kātoa he
‘oku ‘i ai ‘a e taimi ‘oku tau hao ai mei he tukuhau, meia tautolu fakataautaha, ‘o a’u ki he ngaahi
pisinisi pē pea ‘oku ‘i ai ‘a e taimi ‘e ma’u ai tautolu he ko e ngaahi me’a pē ‘oku…pea ko eni kuo
talamai na’e ‘ikai ke ‘i ai ha lēkooti ia, hao atu nautolu ai kae fakalelei’i ‘a e founga ngāue ke hoko
atu.

Ua, advance na’a ku ‘osi fakahoha’a atu ‘anenai na’e fai ia ‘e he Fale Alea ‘i he ta’u lahi, pea ‘osi
ko ia pea tau liliu ‘etau founga ngāue he ‘oku hala pea ‘oku tau hoko atu ai ‘i he taimi.  Fakalelei’i
ā ia, fakafoki ai pea tau hoko atu ko e me’a ko e fakahoha’a pē ia ‘a e motu’a ni ki aí.  Mālō.

Sea  Kōmiti Kakato:  Fakamālō ki he Hou’eiki fika ‘uluaki ‘o  Ha’apai ‘oku ngali kuo mā’ala’ala
‘etau feme’a’aki, ‘io ‘Eiki Minisitā ‘oku ke fiema’u pē ke ke me’a mai, me’a mai.

‘Eiki Minisitā Polisi:  Mālō Sea ko ‘eku ongo’i pē ‘oku ngali mā’ala’ala ‘a e me’á ko ‘eku ki’i
kau atu pē he fakamā’ala’ala faka’osi, kapau te tau toki fakakaukau ā ke fai ā hā pāloti.  Ko e
ki’i…mahalo ko e tokoni pē ki he fakakaukau ko ē advance,  anga ko ē ‘eku fanongo atu ko ē ki
ho’o me’a maí ‘e Sea pea  hangē ‘oku ke fakakaukau koe ko e ‘ovataimi.  ‘Ikai, ko e allowance ia
ko ē  hangē ko e me’a na’e me’a ki ai  hangē ko ē ko e accommodation, ko e nofo’anga, ko e
me’alele, ko e internet mo e me’a pehē.  'I he founga motu’á na’e totongi pē ‘i mu’a, pea māhina
‘e ono pē foki ku ou nofo mai au ‘o me’a …’o ha’u ki he Fale Alea, pea ‘oku to e ‘i ai pē mo e
allowance pehē ia ‘a e Fale Alea.  Ko e ‘uhinga ia ‘a e ‘ova ko ē ‘a e me’á ko e ‘ikai ke fai ‘a e
me’a ko ia he ‘oku totongi pē foki ia mei Fale Alea ‘o direct ki he me’a …

Sea  Kōmiti Kakato:  ‘E ‘Eiki Minisitā kātaki mu’a ko e ki’i fehu’i kā na’a ku fakahoha’a atu pē
‘anenai ko e fehu’í mo e tokoni, fehu’i toki fai pē he ‘osi ‘a e malanga, tokoni ‘e fakaongoongo ia
ki he Mēmipa ko ē ‘oku lolotonga malanga, ko e fakatonutonu te u fehu’i atu ko e hā ‘a e me’a
‘oku ke fakatonutonu  …

<005>

Taimi:1820-1830

Sea Kōmiti Kakato :  … ‘a ia ‘oku ‘ikai ke u fu’u loto fiemālie ke hanga ‘e he ngaahi fehu’í,
mo e tokoní, ‘o uesia ‘a e malangá.  Ka ‘oku ou ‘oange pē ‘a e faingamālie faka’osi ma’a e Hou’eiki
Fika 1, Sea ka tau toki hoko atu.

Tokanga ki he ngaahi monū’ia & totongi ‘ovataimi na’e fai ‘i he ‘ofisi pe ko hono
‘api

Lord Tu’i’āfitu :   Fakafeta’i e ma’u koloa, Sea.   Pe ‘e lava ke ke ma’u tāpuaki, te ke mā’oni’oni



78

he kātaki lahí.   Ko e ‘uhinga pē ‘eku fehu’í, ‘a‘aku Sea, he ‘oku lolotonga fononga ‘eku fehu’í
‘a‘aku mo e me’a ‘oku me’a ki ai ‘a e Minisitā, ‘a e allowance, ko e hā, ko e hā.   Ko e ta’u foki
eni ‘e 31 ho’o ngāue, pea ke toki fili Fale Alea he 2014.   Ko e ngaahi totongi ko eni mo e tu’ataimí,
na’e ‘i ai nai hao ‘ofisi pe na’e fai pē ia ‘i ho ‘apí,  mo ho ‘ū monū’ia kātoa ko eni?   Mālō Sea.

Tali ‘atita seniale mālōlō ki he fehu’ia hono ‘ofisi

‘Eiki Minisitā Polisi :   Mālō Sea, mo e faka’apa’apa pē ki he fehu’í, ‘i he konga ko iá, ka ko e,
te u tali atu pē ‘e au.    Na’e  ‘ikai ke ‘i ai ha ‘ofisi ia.   Ko e toki taimi, he ‘oku ‘ikai foki ko ‘ete
ngāue tu’uma’ú eni.   Ko ‘ete ngāue tu’uma’ú ki he Pule’anga.   Kapau na’a ku ‘alu ‘o ngāue
private, ‘e ‘i ai hoku ‘ofisi mavahe.   Ka koe’uhí ko e ngāue ko ia ki he Pule’angá, ‘oku ou ngāue
ai.   Ko e toki taimi pē ka toki kole mai ke fai ha ngāue ‘ovataimi, ko e toki taimi ia ‘oku sio pe ko
hai ia te ne lava ‘o fai e ngāue, ke alea’i ‘o fai leva e ngāue.   Ko ‘eku tali pē ia ‘oku fai ki he fehu’i
ko iá.

Tali ‘atita seniale mālōlō ne ‘i ai lēkooti ka ko e me’a ia ‘a’ana fakafo’ituitui

Ko e pehē ko ē ‘oku ‘ikai ke ‘i ai ha lēkootí, ‘oku ou pehē mahalo na’e hala pē ‘a e anga ‘eku
fakaleá.   Na’e ‘i ai pē e lēkooti.    Ka ko e lēkooti ko iá, ko e lēkooti fakafo’ituitui.   ‘Ikai ko e
lēkooti ‘a e Pule’anga ke ‘atā ki he ‘Atita ke sio ki ai.   Lekooti pē ia ‘a’aku, pea kapau ‘oku fiema’u
‘e he tukuhau vāhenga, ko e lēkooti pē ia ‘a e Tukuhau Vāhengá.   ‘E ngofua ia ke ha’u ‘o vakai.
Ko e me’a ko ē ‘oku sio ki ai ‘a e ‘Atitá, ko e lēkooti faka-Pule’anga.  Ko e taimi ko ē ‘oku ngāue
ai ko ē taha ‘i he ‘osi ko ē ‘a e 4.30, ko e hā hono lōloa, ko e me’a fakafo’ituituí ia.

Te u ‘alu leva ki he Tukuhaú he taimi ni.   Ko ‘eku ki’i fakama’ala’ala eni ki ai.  Ko e to’o ha
tukuhau, ko e fatongia ia ‘o e feitu’u ‘oku te ‘alu ko ē ‘o ngāue ki aí.   ‘O ngāue faka -‘ātita.   Ko
‘enau to’o mai, totongi mai e audit fee, ‘oku ui foki e me’a ko iá ko e audit fee.   Hangē pē ko e
fee ‘a e kau loea.   ‘E totongi mai mei he feitu’u ko iá, pea ko e to’o ko ē e tukuhau ko iá, ‘oku ui
he lea faka-Pilitānia, ko e withholding tax.   Me’a ia ‘oku to’o ‘e he feitu’u ko iá.   Pea nau to e
hanga leva ‘enautolu ‘o ‘ave ia ki he Potungāue Tukuhau.  ‘Oku ‘ikai ko ha fatongia ia ‘o au, na’a
ku ‘alu atu ‘o fai e ‘ātita, ke u fai e me’a ko iá.   Ko e me’a pē ‘a’aku ‘oku faí, ko e ‘omai e s ēniti
pea ‘oku tufa ki he kaungāue.  Ko e tukuhau, withholding tax, to’o ia he feitu’u ko iá, ‘ave ‘o
totongi ki he Tukuhau Vāhengá.

Ko e motu’a ko eni, ‘Atita tau’atāina, na’e ha’u ko ē ‘o sivi ko eni e Potungāue ‘Atita, na’a ku
totongi ‘ene fee, ‘ou to’o ai e tukuhau ko ia, withholding tax, ‘ave ki he Tukuhau Vāhenga. Ke
‘ai ke mavahevahe e me’a ko iá, ko hai e fatongia, tala pē ia ‘e he Laó.   Fatongia e tama ko ē,
fatongia e tama ko ē.   ‘A ia ko ‘ene tu’u ko ia ‘a e me’a ko iá, na’e totongi pē ‘a e withholding tax
ia ‘a e motu’a ko ení, kau tama ko ē mei Nu’u Sila. He na’e ‘oatu pē ‘ene seniti, to’o mai e, ‘o
‘ave ki hē.
Sāmiu Vaipulu :   Sea, ko ‘eku ki’i fehu’i atu pē, na’a ngalo ia.

Sea Kōmiti Kakato :  Fehu’i.

‘Eiki Minisitā Polisi :   Na’a ke hanga ‘o talamai ke ‘osi ‘eku fakamatala kae toki

Sāmiu Vaipulu :   ‘Ikai, ko e fehu’i eni ia fekau’aki ia mo e fakamatala ko eni ‘oku lolotonga

Sea Kōmiti Kakato :  ‘Uhingá, ko ‘eku lave’i, ‘oku mea’i pē ‘e Vava’u 15 ‘a e totonu ko eni
‘oku ou lave atu aí.

‘Eiki Minisitā Polisi :  Manatu’i ko e loea foki ē ia ‘a e tangata’eiki ko eni, Vava’u 15, ‘e kei ‘i
ai pē ‘ene poini ‘a‘ana ia, ka ko e me’a eni ‘oku ou fakahoko atú.

Sāmiu Vaipulu :   Sea, ko e ‘ai pē ke fakamahino mai eni.   ‘Oku totongi ‘e he Poaté, ‘a ia kapau
leva ‘oku te’eki ai ke faile ha tax, mo’ua e Poate kotoa pē na’e ‘i aí.   Ka ko e me’a ko ē ‘oku ou
fehu’í.   Na’e totongi ‘e he ‘Atita Seniale, ki he’ene kau ngāue.   ‘A ia ko e fatongia leva ia ‘o e
tokotaha na’a ne totongi e kau ngāue ke totongi e tax.

‘Eiki Minisitā Polisi :   Sea, ko e ki’i fakafekiki faka-Lao ia, ka ko ‘eku fakamatala atu pē ‘aku
ia e me’a ko eni.

Sea Kōmiti Kakato :   Me’a mai koe.

‘Eiki Minisitā Polisi :   Ko ia, pea u totongi ‘e au ‘a e kau ngāue.   Hangē pē ko e me’a ko ē na’a
ku lave ki aí.   Na’e ma’olunga ange e me’a na’e totongi kia nautolu, ‘i he kapau na’e ‘ai e rate ‘a
e Pule’anga.   Pea a’u ki he ‘aho ni, te’eki ai ke hanu mai ha taha kiate au.   ‘Oku nau lolotonga
fiefia atu he taimi ni, he ma’u ‘enau sēniti.   Pea kapau ‘oku pehē ‘oku te’eki ai ke totongi ha
tukuhau, ko e me’a ia ‘oku toki hanga pē ‘e he Potungāue Tukuhau ‘o toki lava ke ‘eke ki he
fa’ahinga ko iá.   Ka ‘oku ou tui na’e ‘osi fai pē ‘e he Poaté honau fatongiá, ‘a e me’a ko iá.

Lord Fusitu’a :   ‘Eiki Sea, kātaki, ko e ki’i poaki atu pē pe ‘e lelei ki he ‘Eiki Minisitā, ke ki’i
fehu’i, sētesi pē ‘e taha.

‘Eiki Minisitā Polisi :   Na’e toki fehu’i ni e 10 ‘a e tokotaha ko ení he taimi ‘oku tau alea ai.

Sea Kōmiti Kakato :   ‘Oku ou ki’i kole fakamolemle atu, ki he Hou’eiki Niuá.   Tuku mu’a ke
me’a mai e Hou’eikí, he ko ‘ene fakama’ala’ala pē ‘e ia ‘a e me’a ‘a e Fika 1 ‘o

Lord Fusitu’a :   Ka ‘oku laumālie lelei pē e Feitu’una, pea tuku ki ai pe ‘oku laumālie lelei pē.

Sea Kōmiti Kakato :   Me’a mai,  me’a mai.

Lord Fusitu’a :   Ko e ki’i fehu’i pē, ‘Eiki Minisitā.   ‘Oku ‘ikai ko e withholding tax, ‘e totongi
ia ‘e he feitu’u ko ē ‘oku ne fai atu ‘a e vahé, ‘o hangē ko e, mahalo na’e ‘i ai e lave ‘anenai ‘o
fekau’aki mo e, ko e Poate koā, pe ko e ‘Atita Seniale ‘oku ne totongi e me’á.   Ko e feitu’u ko ē
‘oku totongi ki ai ho’o kau ngāué, ‘a ia tau pehē, ko e ‘Atita Seniale.   Ko ia te ne totongi e
withholding tax ko ia, ‘ikai?

‘Eiki Minisitā Polisi :   Ko ‘eku ki’i fakatātā foki.   Ko au foki na’a ku hanga ‘o totongi ange ‘a
e motu’a ‘Atita ko eni mei Nu’usila, pea u to’o leva e withholding tax ‘o ‘ave, kae ‘alu ia mo e
toenga e audit fee. Ko e me’a tatau na’e hoko ki he me’a ko ení.   Na’e ‘omai ‘a e audit fee, pea
to’o leva ‘a e tukuhaú.   ‘Oku totonu ke to’o pē ia ‘e he Potungāue ko iá, ke ‘ave leva ia ki he me’a.

Lord Fusitu’a :   Ko ia ‘oku ou ‘uhinga ki ai, ‘Eiki Minisitā.   Ke ‘oua ‘e characterize koe.

Sea Kōmiti Kakato :   Nōpele ‘o Niua, fakamolemole ‘o me’a ki lalo.

‘Eiki Minisitā Polisi :   ‘Oku ou fokotu’u atu ke tali ā ‘a e lipootí.   Te tau takai pē tautolu.
Fokotu’u atu ke tali ā ‘a e līpooti.   Mālō ‘aupito.

Sea Kōmiti Kakato :   Sai, ‘oku ‘i ai ha poupou?   (Ne poupou’i).   Me’a mai Fika 1.    Ko ho’o
fakatonutonu, Fika 1, pe ko ho’o malanga?

Lord Vaea :   Malanga, Sea.

Sea Kōmiti Kakato :   Kātaki, ko ‘Eua ‘oku tonu ke me’a mai he taimi ni.   Sai, ko ‘ene lava pē
e ongo 2 ko eni, kuo tau pāloti.
Tokanga ki he mama’o mei Fale Alea Sea e Kōmiti ‘a ia ko e Minisita Tānaki $ Hū

Mai

Lord Vaea :   Sea, fakamonū atu, Sea, ki he fatongia ‘oku foaki kiate koe ‘e he Falé.   Ka ko e
tu’unga ‘oku fai ki ai ‘a e hoha’á, Sea, ko e tu’unga ko eni.   Ko e Sea ko ē ‘emau Kōmiti Tu’uma’u
e Pa’angá, ko ia ‘oku ne fakafofonga’i kimautolú, Sea.   Pea ko e Mēmipa ko iá, ko e Minisitā ia,
Sea, ‘o e Kapineti.   Pea ko e tukuaki’i ko ení na’e makatu’unga ai, ‘i he Sea ko ia ‘o e Minisitā,
pea ko ia pē ‘oku to e ‘i he Custom & Revenue.   ‘Ikai foki ke lava ‘o me’a mai  ia, ko hono ‘uhingá,
ko e Mēmipa ia e Kapinetí.   Pea ko e taha ia ‘a e ngaahi fatongia, Sea, ‘oku totonu ke fai e me’a
ki ai.   He ko e ‘omai ‘e he Mēmipa ‘a e Falé, Select Committee, ‘a e tukuaki ko ení.   Ko e Minister
of Customs pea mo e Revenue ia.   Pa’anga Hū Mai, pea mo e Tute, kae ’uma’ā foki ‘a e ngaahi
me’a ko ē ‘oku fai e feme’a’aki ko ē ki aí.

‘Oku fai e hoha’a lahi ki ai, Sea, ko hono ‘uhingá, ko e kau e feme’a’aki hení, ‘oku te’eki ai ke
me’a mai ia ki heni.   Pea ko eni kuo pō ‘a e po’uli, ‘ikai pē ke me’a mai ia,  ke fakahoko mai ‘a e
tu’utu’uni na’e fai ‘i he Falé, ki he Select Committee, ke fakahokó.  Pea ko ia ai, ‘oku fai ‘a e
tokanga lahi ki he Feitu’una, he kuo mā ‘a e ‘Eiki Minisitā ia ko iá kapau ‘e me’a mai ki heni ke
fakahoko, ki he ‘Eiki Minisitā ko ē pe na’e hala ‘ene founga ngāue, pe na‘e tonu.

‘Eiki Tokoni Palēmia :   Sea, fakatonutonu,  Sea.

Sea Kōmiti Kakato :  Ki’i fakatonutonu eni, Hou’eiki Fika 1.

‘Eiki Tokoni Palēmia : ‘Osi poaki mai pē e ‘Eiki Minisitā ‘oku fai e folau.
Lord Vaea :   Mālō Sea.   ‘Oku ou fakamālō atu ki he Tokoni Palēmia.  Ka ko e ‘uhinga ia ‘oku
fai ai, pea mo e foaki e ngaahi monū ko ē ‘o e Seá, ki aí.   Pea kapau kuo me’a atu ia.   Ko hai
homau Sea ‘oku foaki ki ai e tafa’aki ko eni, ‘oku ‘i ai mahalo mei he Kapineti pē.   Ka ‘oku fai e
hoha’a lahi ...

<006>

Taimi: 1830-1840

Lord Vaea:  .ki ai ko e ‘uhingá,. hangē ko e feme’a’akí, ‘oku tonu ‘a e me’a ko ē ‘oku me’a mai
‘aki ‘e he ‘Eiki Minisitā, pea to e tonu pē mo e me’a ia na’e me’a mai ‘aki ‘e he Minisitā ko ia
‘oku mama’o atu.  ‘Oku fakatonu tonu lōua ia Sea.  Mei he tafa’aki pē ‘e taha, ko hono ‘uhingá
ko e Kapineti ia.   Pea ko e tu’utu’uni eni ho Falé, ‘ave ē  ki he Select Committee ke fai mai ha’anau
fokotu’utu’u mo ha’anau fakakaukau,  pea ko eni ‘oku ‘omai ki heni.  Pea ‘oku feme’a’aki ai, pea
mahino mai ai Sea, ‘oku ‘i ai ‘a e me’a ia ‘oku ne uesia. Pea ko e me’a ko ia ‘oku ne uesiá ‘oku
fakahoko maí, ko e founga ngāue. Na’e tonu ‘a e founga ngāué, pea ‘oku ngalingali ‘oku  kei tonu
pē ia,  ka na’e toe fakalelei’i a e foungá ‘o ‘i ai ‘a e tu’unga ko eni. Sea, ‘oku ou tokanga lahi atú,
ko e ‘uhingá   ko e taha ‘o e ngaahi tefito’i fatongia ‘o e Fale ni,  ke fakahoko leva ha ngaahi ngāue
taau, ke ‘oua ‘e to e hoko ‘a e me’a ko ení,  kapau ko ia, ‘uluaki.

Tokanga ki he founga ne fakahoko’aki e vahe ‘ovataimi

Ua, ko e fatongia foki ko eni ko ē,  na’e fai ai ‘a e fo’i ngāué  ia,, ko e ki’i pa’anga si’isi’i pē ia
Sea.  Ko e 6000 tupu pē, ‘oku ‘ikai ko ha laumano pē ko ha laukilu.  Ki’i 6000 tupu pē.  Ko e me’a
pē  ia ‘oku  ‘omaí,  na’e ‘ova ‘akí,  pea ko e ki’i  fakamatala pē ‘oku ‘omai.  Pea ko  ē ‘oku tuku
mai pē ia ki ai.  Ko hono fai ko ia ‘o e feme’a’akí  he Fale ni, ‘oku hangē ‘oku ngali hulu ange ia
ai,  pea ko e fo’i me’a ia te u ki’i a’u atu ki aí  Sea.  Pe‘oku si’isi’i pe  ‘oku lahi,  ka ko e tefito’i
fatogia foki ia ‘o e ‘atitá  ke nau vakai’i pē na’e fēfee’i.  Ka ko e fakahoko mai foki ‘e he ‘Eiki
Minisitā ko ia o e ‘aho ní, na’a ne foaki pē ki he’ene kau ngāue.  Ka ko e foungá, ‘oku fai ki ai ‘a
e fehu’í,  pea kapau ‘oku pehē  pē ‘e he Fale ni ia ke kei hokohoko atu pē  kae ‘oleva kuo ma’u,
Sea, lavea ai ‘a e kakai hotau fonua.  Pea ‘oku  lavea ai mo e anga ‘o e faka’amú, ko hono ‘uhingá
ke tauhi ‘a e melinó,  pea hilifaki kia kinautolu ‘a e tukuhau ko ia ‘oku taau pea mo e kakai ko ia.
Ko ia ‘oku fai ai ‘a e fakahoha’a Sea ki he Feitu'u na,, ko e ki’i pa’angá ‘oku si’isi’i, ka ko e founga
ngāue na’e fai’akí, ‘oku ‘omai ke tukumai ki he Fale ni ke fai ki ai ha feme’a’akí,  ki hano
fakalelei’i  ki he kaha’u.  Ko ia ‘oku ou faingatā'ia foki  au  ki heni Sea,  ko e ‘uhingá,  ko e Kōmiti
Pa’angá  ko e to e Minisitā pē mo ia ‘oku Sea ai.

Fokotu’u ‘oua pāloti’i e Līpooti tau’atāina e ‘atitá kae fakafoki ke fakalelei’i

‘Oku fakahoko mai ‘e he Kōmití  ko e fakakaukaú  eni.  Ko e  pehē ko ē  ke tuku pē ke 'atā,  ko e
‘uhingá ke  lava atu ai ha ni’ihi pea tō  atu ai ha ni’ihi ‘oku ‘ikai ke u tui ki ai Sea.  Ko kinautolu
‘e lavá, ‘a kinautolu pē ko ē ‘oku nau ofi ‘i he tafungofunga ki ‘olunga.  Ko kinautolu ko ē ‘i laló,
‘ikai ke nau lava nautolu Sea.  Ko ia ai ‘oku fai ‘a e fakakaukau, mo e faka’amu Sea, kapau leva
‘oku ‘ikai ke fiemālie ho Fale ‘eikí  ki ai, pea fakafoki pē ki he Kōmití, ke nau fai mai ha
fokotu’utu’u ke to e lelei ange ‘o hangē ko eni.  ‘Oku ke mea’i koā ‘oku faingatā'ia aupito pē ‘a e
Minisitā ia ai.  Ka ‘i ho’o fakahoko mai ko e me’á  eni ke fai pē hano fakalelei’i fekau’aki pea mo
e ‘Atita Seniale mālōlō, pea hili iá,  pea to e ‘omai leva ki ho Fale ni.  Ka ‘oku ‘ikai ke totonu ke
tamate’i ‘a e fo’i me’a ni ia, ko hono ‘uhingá, he kuo solova ia he Fale ni.  ‘Ikai,  ko ‘etau fatu eni
ha ngaahi fakakaukau,  mo ha fononga’anga lelei ki he kaha’ú, ke ‘oua ‘e to e hoko ia ki ha taha,
pea ko hono ‘uhinga ia ‘oku ‘omai ai ki ho Fale ‘eiki ni, ke fai ha vete mei ai,  pea kapau ‘oku ‘ikai
ke maau eni,  pea to e fakafoki pē ki he Select Committee, pea mo ha fakahoko ki ai ko ho’omopu
Term of Reference ki he ngāue ko eni,  ke fakapapau’i mai pē ‘e tonu eni pe ‘ikai, pea mo ha ngaahi
avenue ke fai ki ai ‘a e ngāué,  ‘e taha pe  ua pe  tolu.  Ko  ia ai ‘a e poupou atu Sea,  ke ‘oua na’a
fai pea tuku eni  ke pāloti pea tuku maumau ai.  Ko hono ‘uhingá ‘oku 'atā ai ke fai ai ‘a e maumau
ia ki he kaha’ú,  kae fai hano fakapapau’i,  fakafoki pē ki lalo ki he Select Committee, pea toki

‘ohake leva mei ai ha ngaahi tu’utu’ni tuha mo taau,  ke lava pē hoko atu ai ‘etau ngaahi ngāue.
Mālō Sea.

Fakamā’opo’opo ongo fokotu’u ‘e he Seá

Sea Kōmiti Kakato:  Mālō.  Taimi eni ‘o e Fakafofonga Nōpele ‘o ‘Eua. ‘A ia ko ‘ene ‘osi pē ení,
kuo tau pāloti. ‘A ia ko e fokotu’u ‘e ua ‘oku ‘omaí, ke tali ‘a e Kōmití ‘a e fakamatala ‘a e Kōmiti
Tu’uma’u ki he Pa’angá,  pea moe  toe fokotu’u hono hokó. ke fakafoki ki he Kōmiti Pa’angá,  ke
to e fai ha’anau tu’utu’uni ki ai.  Me’a mai koe ‘Eiki Nōpele.

Lord Nuku:  ‘Eiki Sea, ko e fakahoha’a ko eni ‘a e motu’a ni ia ‘Eiki Sea, pe ‘oku maumau ‘a e
Laó  pe  ‘ikai. Ko e pālotí, ‘e ‘ikai hanga ‘e he pālotí ‘o ikuna’i ‘a e Laó, ko e me’a ma’olunga taha
ia ‘i he fonua ni,  pea mo e ngāue a e Fale Aleá  Sea,  ko e Lao ‘o e fonua.  Ka ko e ‘uhinga pehē
‘a e fakahoha’a ko ia ‘a e motu’a ni ‘Eiki Sea.  Ko e fakahoha’a ko ia ‘a e motu’a ni ki he Lao ko
ē ‘o e 2002, ke fakahū…

'Eiki Palēmia: Ki’i fakatonutonu atu.

Sea Kōmiti Kakato:  ‘Eiki Nōpele ‘Eua fakatonutonu eni ‘a e ‘Eiki Palēmia.

'Eiki Palēmia:   Ko e fehu’i  eni na’e fai ki he Minisitā,  pea ko ‘ene talí ‘oku fakalao.  Pea ‘oku
‘ikai ke u ‘ilo ia ‘e au pē ko e to e hā  haane tali ‘e fai.  Kapau ‘oku nau tala’a ō ki he
Fakamaau’anga.  Ko ‘eku fanongo ko ia ‘anenai, te ne to e fehu’i mai ‘a e fehu’i tatau, kuo ne ‘osi
tali atu ‘oku fakalao.  Ka ko eni ‘oku toe malanga mai ia ‘i he Lao.  Ka ‘oku ou pehē tau
fakanounou, kapau ‘oku nau pehē  ‘e nautolu ‘oku hala ‘ene pehē na’e  fakalaó,  ō  ki ha feitu’u
kehe  ka tau nounou.

Sea Kōmiti Kakato:   Me’a ki lalo ‘a e hou’eiki Niua kae ‘oua kuo …
Tokanga ki he keisi natula tatau na’e fakanofo ai Minisita Kapineti

Lord Nuku:   Mālō ‘Eiki Sea.  ‘Oku ou fiemālie pē au ia ki he fakatonutonu  ‘oku ‘omai ko ē ‘e
he ‘Eiki Palēmiá  ‘Eiki Sea.  Na’e ‘i ai ‘a e Hou’eiki Kapineti,  na’e ‘omai ‘a e pa’anga  pea mei
he ‘Amapasitoa Siainá,  pea ne hanga ‘o fakahū he’ene ‘akauní,  ko e Minisitā eni ko Fineasi
Fūnaki. ‘Oku ‘asi he Līpooti ko eni ko ē he Līpootí, ko e ‘Atita Seniale eni na’a ne hanga ‘o
vakai’i ‘a e Laó,  pea ko ‘ene tu’utu’uni eni ko ē  na’e ‘ave ko ē ki he Kapinetí  he ‘aho ko iá. Ko
e totonu ke fakafisi ‘a e ‘Eiki Minisitā, he ‘oku ne maumau’i ‘a e Laó, ‘i he fakahū ‘a e siliní ki he
personal account.  Ko e tu’utu’uni ia na’e fai ‘e he ‘Atita Senialé, ki he maumau lao ko iá  Sea.
Ko e ‘aho ni, fakahū ‘a e siliní,  ki he ‘akauni tau’atāina,  pea fakahoko mai leva,  ko e silini ia
na’e ‘omai ia tu’ataimi. ‘Omai leva ‘i he Lao  ko ia ‘o e pa’anga ‘a e Pule’angá ‘oku tapu.  Ko e
me’a eni na’e ‘osi me’a ‘aki.. ko e recommendation eni  na’e fai ‘e he ‘Atita Senialé  ‘i he ‘aho ko
iá  Sea.  Ko e ‘aho ni, to e hoko pē ‘a e me’a tatau.  Lao ko ia na’a ne pehē ‘oku  maumaú, hao ia
he ‘aho ni.  Ka ko e ‘uhinga ia ‘oku fai atu ai ‘a e hoha’á, he na’e pehē ‘e he ‘atita tau’atāiná ko e
fakahū ‘a e pa’angá ki he ‘atita senialé, pea mei ai ki he kau ngāué ‘oku ‘ikai ko ha founga eni
‘oku fakalao.  Ko e Līpooti ia ko ē ‘a e ‘atita tau’atāiná, ‘a ē  ko ē  na’e pehē ‘e he ‘Eiki Minisitā
Pa’angá, ha’u ‘a e tokotaha ko ē ‘o sivi ē, pea ha’u leva ē  ‘o sivi ē. ‘A  ia ko e malanga ‘oku fai
atú, fakatatau ki he Līpooti ko iá.  Ko e me’a ko ia ‘a e ‘Eiki Minisitā, fakafuofua ki he ta’u ‘e 20
na’e ngāue ai ‘a e kau ngāue ‘ovataimi, ‘ikai ke totongi ‘enau tukuhau.  ‘Oku ne ma’u pē lisi ko ē



83

‘o e kakai ko ia.  Ko hai na’e ‘ikai ke fai hono fatongia?  Ko e kakai na’a ne ngāue’akí, pē ko ia
‘oku ne hanga ‘o fakatonutonu ‘a e Lao? Na’a ne me’a mai, na’a ne to’o ‘a e withholding tax ko
ē ‘a e ‘atita tau’atāina.  Kau ngāué, ‘ikai ke ne to’o ia ‘e ia.  Ko hai? Me’a mai ia, ‘oku fiefia ‘a e
kakai ko ia.  Fiefia ‘i he maumau’i ‘o e Lao ‘o e Tukuhau.

Tokanga ki he kupu 78 e Konisitūtone

Ko e me’a ia ko ē ‘oku ‘uhinga ai ‘eku fakahoha’á  Sea, he ‘oku ou tui ‘oku ‘i ai …

<008>

Taimi: 1840-1850

Lord Nuku: ‘a e maumau ‘i he fakahoko ko eni ko ē ki he ‘Atita Tau’atāina. Fokotu’u hangatonu
mai pē. Fakahoko mai ‘e he kau mataotao ko ia ‘a eni ko ē ‘i he Tānaki Pa’anga mo e Tauhi e
Pa’anga ko e ki’i maumau si’isi’i. Ko e me’a ia ‘oku fai ki ai ‘a e tokanga ko e maumau, ko ho’o
hala he me’a si’i ko ho’o hala ia he me’a lahi. Pea ko e me’a ia ‘oku fai ki ai ‘a e tokanga Sea. Ko
e ‘amanaki ko ē ke tau hanga ‘o pāloti’i eni, ko e pule ia ‘a e Feitu’u na, ka ko e tohi, ko e Tohi
Lao ko e tohi ia ‘oku fai atu ai ‘a e fakamalanga. Ko e pehē ko ē ko ē ‘oku ‘i ai e Lao ki he Tānaki
Tukuhau ke ne toki fa’iteliha, ‘Eiki Sea ko e Kupu 78 ko ē ‘o e Konisitūtone ‘oku ‘i he Fale Alea
ke tu’utu’uni ki he tukuhau. Kupu 78. Konga ki mui e kupu ko ia, ‘e tu’utu’uni ‘e he Fale Alea pea
fai ki ai e kau Minisitā. Ko e Kupu 78 ia e Konisitūtone. Ko fē ha toe lao te ne hanga ‘o fakafepaki’i
‘a e lao ko eni Sea? Ko e me’a ia ko ē ‘a ē ko ē ‘oku fai atu ki ai ‘a e hoha’a Sea.

'Eiki Minisitā Pa'anga: Sea ko e …

Lord Nuku: Ko e pāloti ia …

'Eiki Minisitā Pa'anga: Ki’i fakamahino atu pē ‘a e poini ko eni.

Sea Kōmiti Kakato: Ki’i fakatonutonu ē Hou’eiki.
Fakama’ala’ala ki he lave Konisitūtone felave’i mo e hiki tu’unga totongi tukuhau

'Eiki Minisitā Pa'anga: Ko e, tapu mo e Feitu’u na pehē ki he Hou’eiki Kōmiti Kakato. Sea ko
e poini ko eni ko e ‘uhinga ko ē ‘o e kupu ko ē felāve’i mo e Konisitūtone ‘oku felāve’i ia mo hono
hiki ko ē e tu’unga totongi ko ē ‘o e tukuhau. ‘Oku ‘uhinga ia ki ai. Ko e tokotaha ko ē ‘oku mafai
ko ē ke ne hanga ‘o to’o ko ē ‘a e tukuhau fakafo’ituitui (PAYE) ‘Oku ‘asi ia he Kupu 50 ko ē Lao,
Kupu 50 ko ē Lao Hū Mai ‘oku ‘asi ai ko e fatongia ia ‘o e tokotaha ko ē ‘oku ha’ana e ngāue
(employer) Kupu 50 ko ē ‘o e Lao ko eni e Tukuhau Hū Mai, ‘a ē ko ē na’e me’a ki ai e, ‘a e
Minisitā Polisi, ko e tokotaha ko ē ko ē ‘oku ha’ana e ngāue hangē kapau ko e kautaha, kapau ko
e poate. Ko … ‘Oku ne to’o ‘e ia ‘a e tukuhau pea ne toki ‘oange ‘e ia ‘a e toenga ki he me’a, ‘a
ia ko ‘eku kole atu pē au ko e Kupu 50 ia ko ē ‘o e Lao ko ē ki he Pa’anga Hū Mai ki he fatongia
ko ē hono to’o ‘o e tukuhau mei he vāhenga, tu’unga vāhenga ko eni pē ko e … Mālō.

Vili Hingano: Tokoni atu pē. Sea ki’i fie tokoni he me’a ko eni ‘oku me’a ai e Minisitā.

Sea Kōmiti Kakato: Ko e fakatonutonu?



84

Sea Kōmiti Kakato: Ko e tokoni, kātaki e tokoni ‘o ki’i me’a hifo. Fakamo’ui ho maika Minisitā.
Fakama’ala’ala he kehekehe pa’anga tanaki ngāue ‘ovataimi mo e $ tokoni

'Eiki Minisitā Polisi: Na’e pehē mai foki ‘oku tatau ‘a e pa’anga ‘ovataimi mo e pa’anga ko ē
‘oku ‘omai ko ē mei he, pea mei he, mei he ‘Amipasitoa Siaina, ko e pa’anga tokoni ‘oku na
kehekehe kinaua. Ko e tatau ko ē, ko e pa’anga ko ē ‘oku, na’e ‘omai ko ē mei he, mei Siaina,
tatau ia mo e pa’anga ko ē Tonga Sat, tatau ia mo e pa’anga ko ē ‘a e, na’e fakafoki ‘e Nu’usila.
Ko e me’a, ko e pa’anga ia ‘oku tatau. ‘Oku ‘ikai ke tatau ia mo e pa’anga ko ē, ko e pa’anga ia
na’e ngāue’i ia ‘i tu’a taimi. ‘Ovataimi. Ko ‘ene hanga ia ko ē ‘o fakahoa mai, fakahoa ia e fu’u
‘āpele mo e fu’u lesi. ‘Ikai ke na tatau kinaua. Ko e pa’anga ko ē ‘oku ‘omai pea mei muli ki Tonga
ni, mai ia ‘o fakahū he, ‘i he pa’anga ko ia ‘a e Pule’anga. Pea mo e pa’anga ko ē ‘a e, ‘o ‘ikai ke
tau, ‘o ‘ikai leva, ko e me’a ‘oku tapu. Ko e me’a ko ē na’a te ‘alu ‘o ngāue’i ‘i tu’a taimi ‘oku
‘ikai ko e ngāue … Ko hai ke pule mai, ke pule mai ha taha kia kita ‘oku tau fonua tau’atāina eni
ia.

Lord Nuku: Sea …

'Eiki Minisitā Polisi: Mālō Sea.

Sea Kōmiti Kakato: ‘Oku mahino ia ‘a e fakama’ala’ala ‘oku lave’i pē ia he motu’a ni ‘a e
kehekehe ko ē ‘a e ongo pa’anga ko ia ka ke faka’osi mai …

Taukave ko e pa’anga totongi ‘ovataimi ko e pa’anga ia ‘a e fonua

Lord Nuku: Ko e lau ko ē ko ē ‘a e ‘Atita Tau’atāina, ko e pa’anga ko eni ko ē na’e totongi ki
he totongi ko ē ki he ‘ovataimi ‘oku lau ia ‘i he Public Account pē ko e pa’anga ‘a e fonua. Ko e
līpooti ia ‘a e ‘Atita Tau’atāina. Ko e me’a ko ē ‘oku fai atu ai ‘a e fakahoha’a Sea, fakahoha’a atu
he līpooti ko ia. Ko e ‘uhinga pē ia ‘o e fakahoha’a atu Sea. Ka ‘oku ‘osi hanga ‘e he ‘Atita Seniale,
ko e ‘ū me’a ko eni ko ē ‘oku fakamatala atu ko e Līpooti ko ē ‘a e ‘Atita Tau’atāina ‘oku ‘ikai
fiemālie ki he founga ngāue. Pea ‘e faingata’a’ia he ko e founga ngāue ia ne ‘ikai totonu ke fai ‘aki
e ngāue. Ko e ‘Atita Taua’tāina ia ko ē ko ē ‘oku ne hanga ‘omai ko ē ‘a e me’a na’e ‘ave ki he
kōmiti. Ko ‘ene līpooti eni. ‘Ikai ke u lave au ki he pa’anga hulu ko ē na’e toho ko ē ki mu’a pea
na’e ‘i ai e me’a ‘anenai ‘o feme’a’aki ‘o pehē ko e toho ‘a e kau Fale Alea na’e toho advance. Ka
ke manatu ki he Kupu 62 ko e me’a pē ia ‘a e Fale Alea ke nau hanga ‘o faka’uhinga’i …

'Eiki Palēmia: Kau hanga ‘o …

Lord Nuku: Ko ‘eku lave ko ē ki ai …

'Eiki Palēmia: Fakatonutonu atu.

Lord Nuku: Ka ‘oku ‘io, pea fai pē e fakatonutonu ia Sea.
Kole Palēmia ‘oua tukuhifo Fale Alea ki lalo

'Eiki Palēmia: Ko e toki Fale Alea fakaoli ia ‘i māmani ke nau faka’atā ke toho faka’angataha
pē ‘e ha taha he fu’u ta’u kakato, me’a nī te tau tali e kau ngāue faka-Pule’anga ko ‘enau hū mai

pē, ma’u kātoa ‘enau vahe pea toki ngāue’i, ko ia ko u, ‘oua te ke ‘ai, ‘oua te ke tukuhifo e Fale
Alea ‘o Tonga ki lalo. Kapau ko ‘enau sīpinga ia na’e fai he kuohili ko u talaatu te’eki ai ha fonua
pehē ‘i māmani.

Lord Nuku: Sea …

'Eiki Palēmia: Ke toho kātoa pē …

Lord Nuku: Fakatonutonu atu ko e me’a kehe ia.

'Eiki Palēmia: ‘Oku ou kole atu ke ‘oua te ke fa’a lave ki he me’a ko ia … (kovi ‘a e ongo) …

Lord Nuku: ‘Oku to e fakamā ange Sea ‘etau tāpuni ka tau vahe. ‘Oku hā? Pea ‘oku tāpuni e
Fale Alea ka tau vahe ki he ta’u hoko? Ta’efai ha ngāue? Sai ange ia? Hono toho kae fai e ngāue?

'Eiki Palēmia: Sea …

Lord Nuku: Ko e basic ki he fo’i taimi Fale Alea.

'Eiki Palēmia: Sea ‘oku ou kole atu, ke ke ta’ota’ofi mai e me’a ko eni he kau ka ava ke u hanga
‘o fakamatala e kuohili ko u talaatu ‘e fakaoli e fonua ni.

Lord Nuku: Sea …

'Eiki Palēmia: Ko ia ‘oku ou kole atu ta’ota’ofi mai ‘etau me’a ki he me’a ko eni.

Lord Nuku: Ko e ‘uhinga ‘eku faka …

Sea Kōmiti Kakato: 'Eiki Palēmia, ‘oku mo’oni pē e me’a ko eni ‘oku me’a ki ai ‘a e Hou’eiki
ka ‘oku ou kole atu Hou’eiki ‘oku ‘ikai ke ‘i ai ha tāpuni ka tau vahe.

Lord Nuku: ‘Oku tau vahe.

Sea Kōmiti Kakato: ‘Oku lele …

Lord Nuku: …

Sea Kōmiti Kakato: Kātaki …

Lord Nuku: … ‘o a’u ki he to’u Fale Alea hoko.

Sea Kōmiti Kakato: Kātaki Hou’eiki ‘Eua, ke u ki’i fakahoha’a atu pē pea ke …

Lord Nuku: ‘Io.

Sea Kōmiti Kakato: Ki’i tānaki pē ka u …

Lord Nuku: Mālō, mālō.

Sea Kōmiti Kakato: Ko e …

Lord Nuku: Pe ‘i me’a mai koe.

Sea Kōmiti Kakato: Ko e tāpuni ‘o e Fale kae me’a atu e kau Hou’eiki Fakafofonga ki honau
ngaahi vāhenga fakataha mo kinautolu pē te nau me’a mai kae lele pē ‘etau ngaahi fakataha Kōmiti
Tu’uma’u. Ka ‘oku ou tui ‘oku hangē ‘oku ongo hala ia ki tu’a ‘a e pehē kuo tāpuni hotau Falé ka
tau vahe pē, he ‘oku ou tui pē ke ‘omai pē ha ngaahi voka ‘oku ki’i fakapotopoto ke tau ngāue’aki,
mālō Hou’eiki.

Lord Nuku: Ko ia Sea. Ko e taimi ko ē ko ē ‘oku tāpuni ai e Fale kae ui e kōmiti ‘oku vahe e
kōmiti ia. ‘Oku vahe kōmiti fakafo’ikōmiti. Pea to e vahe mo e Fale Alea ‘i he taimi ko ia. ‘A ia
‘oku vahe ua. Vahe ta’engāue …

Sea Kōmiti Kakato: ‘E Hou’eiki Nōpele, me’a mai mu’a ki he’etau ‘asenita ke tau talanoa ai, ko
‘ene ‘osi pē eni ia ko u pāloti au. Kuo mahino ia ki he motu’a ni ‘a e tu’utu’uni.

Lord Nuku: Ko e pule ia ‘a e Feitu’u na.

Sea Kōmiti Kakato: He ko ‘ene mahino pē ki he Sea kuo totonu ia ke tau pāloti. Mālō Hou’eiki,
me’a mai.

Taukave ko e tukuhau mei he ’87 ki he 2013/14 na’e maumau’i ai e Lao

Lord Nuku: Ko ia Sea, ko e ‘uhinga ko ē he nau fakahoha’a atu he ‘oku maumau e lao pea ko
‘eku fokotu’u atu, na’e ‘osi fokotu’u mai pē ‘e he ‘Atita Seniale Mālōlō ke fakafoki eni ki he
kōmiti. Kapau te ke manatu pē ki ai na’a ne fokotu’u mai he ‘aho ko ē na’e fakahū mai ‘a e pepa
ko eni pea na’e kole ‘a e Minisitā Polisi ke fakafoki e lao ko eni ki he kōmiti he koe’uhī he ‘oku
konga ua ‘a e līpooti ko ē na’e ‘omai Sea. Pea ko e me’a ia ko ē ‘a ē ko ē ‘oku ‘ai ke u fokotu’u
atu ‘i he’eku tui fakatatau ki he Lao ko eni ko ē ‘o e Pa’anga ‘a e Pule’anga fakatatau ki he Līpooti
ko ē ‘a e ‘Atita ko eni ko ē Tau’atāina ‘oku maumau. Pea fakatatau ki he tukuhau ko ē ko ē na’e
tali totongi ‘i he fu’u ta’u eni mei he 87 ki he 2013/2014.

Lord Fusitu'a: Sea ko e poaki atu ki he Feitu’u na pē ‘oku laumālie lelei e ‘Eiki Nōpele keu
‘oange ha tokoni ki ai?

Lord Nuku: Sea mahalo tama tuku atu pē ke ki’i tuku pē ia kau faka’osi atu au.
Sea Kōmiti Kakato: ‘Io me’a mai koe ke faka’osi. Faka’osi mai ai leva …

Lord Nuku: Pea ‘uhī pea toki tokoni mai ia.

Lord Fusitu'a: Kātaki Sea ‘oua ‘e pāloti.

Sea Kōmiti Kakato: Me’a mai koe Hou’eiki faka’osi mai.

Kole ke ‘oua pāloti’i ke tanu e Līpooti ‘atita ‘e he Fale Alea

Lord Nuku: Ka ko e ‘uhinga ia ‘eku kole atu ‘Eiki Sea ‘oku ‘osi mahino e pāloti ia he Fale ni,
ko e tautapa atu ia ko eni ‘Eiki Sea ko e tangi ia pea mei he ate pea ‘uma’ā e kakai ‘o e fonua.
Kapau ‘oku maumau’i ‘e he Fale ni ‘a e lao, te tau to e ō ki fē? Ko fē ha feitu’u te tau tō ki ai Sea?
Pāloti’i pē pea tanu hē ‘o ‘osi? Ko u tui ‘oku kei to e lahi e ngāue fakalao ke fai ki he līpooti ko
eni ‘o fakatatau ki he līpooti ko ē na’e ‘omai ko ē ‘e he …

<009>

Taimi: 1850–1900

Lord Nuku: .. he ‘e 'ātita tau'atāina. Ko ‘eku kole atu ia, ‘oua te tau hanga ‘o tanu e līpooti ko
ení he Fale ko ení. Kei lahi e ngaahi feitu’u ia ke ‘ave ki aí. ‘Ave ki he Kōmiti Lao, ke nau sio ki
hono tu’unga fakalaó ‘o e 'ātita ko eni, līpooti ‘a e 'ātita tau'atāina. Ko e me’a ia ‘oku tokanga ki ai
e motu’a ni. Kapau te ke pāloti’i, ko ‘etau hanga ia ‘o tukituki ‘a e puha mate ko ení. Toki ‘alu ia
‘o akafia mai ha taimi.

Lord Fusitu'a: Sea, ko e ‘uhinga ia e poaki atú ke fai ha tokoni ki he ‘Eiki Nōpele… pāloti.

Sea Kōmiti Kakato: Me’a mai.

Lord Nuku: Kapau ‘e pāloti, pea kapau te ne ‘ai mai ai ha fokotu’u, pea ka ‘ikai pea mau tokoni
atu ke ‘ai ha fokotu’u ke ne fakasino e me’a ko ē ‘oku ne fakamalanga’í kae tuku ki he Fale ke fai
e pāloti. Ko e pāloti ko ē na’e tuku mai ‘e he Fika 1 Nōpele Fika 1 ‘o Tongatapú. Kapau te tau,
kuo ‘osi hoko ia ko e fokotu’u pea kuo poupou’i te tau pāloti. Kapau ‘e to e kau atu ki ai ‘a e
tokanga ‘a e Nōpele mei ‘Eua, to e kau ai pea mo e Kōmiti Laó pea mo ha sino ke ne fai ha vakai
fakalao ki he tu’unga ko ē ‘o e monuka ko ē ‘a e laó ‘oku fai ki ai ‘a e lau ‘a e līpooti 'ātita tau'atāina.
Fakataha kotoa ia ‘i he fokotu’u ko ia hono uá ka tau pāloti ki ai ‘Eiki Sea.

Sea Kōmiti Kakato: ‘A ia Hou’eiki, ko e fokotu’u eni ‘oku ua. ‘A eni ‘oku ‘omai ko eni ke tau
pāloti aí. Pea ko e to e fokotu’u mai eni ia ke tolu?. ‘Oku ou tuku atu ke me’a mai e Hou’eiki ‘Eua
ke ne faka’osi’osi mai ka tau pāloti.

Lord Nuku: Sea, ko e hā ‘a e ongo fokotu’u ‘e ua ko ena ko ē…

Sea Kōmiti Kakato: Ko e fokotu’u ‘uluakí ke fakafoki ki he Kōmiti Pa’anga ke to e fai ha ngāue
ki ai. Ko e fokotu’u ua e fokotu’u, ko e fokotu’u mai ke tau tali ‘a e līpooti ko eni e Kōmiti Pa’anga.

Lord Nuku: Ko ia Sea. Ko ‘eku fokotu’u atú ke fakafoki eni ki he Kōmiti Laó ki he tu’unga
fakalao ke nau hanga ‘o vakai’i ‘a e lao ko ia ‘oku maumau ‘oku talamai ko eni ko ē ‘e he 'ātita
tau'atāina Sea. Kapau he ‘ikai ke, ko e pāloti ia ko e me’a kehe, ka ko ‘eku kole atu, ‘oua te tau
hanga ‘o ‘ufi’ufi’i e me’a ko ení.

Sea Kōmiti Kakato: ‘A ia Fakafofonga Nōpele ‘Eua ‘oku ke poupou’i pē ‘e koe ‘a e fokotu’u
ko eni ko ē ‘a e Fika 1 ‘o Tongatapu. ‘A ia ko ‘etau me’a ‘atautolu ‘oku tau fefokifoki’aki pē ko e

fepoupou’aki pē.

Lord Nuku: ‘Ikai ke u fefokifoki’aki au Sea ko e me’a eni ia ‘oku, me’a fo’ou. Ka ko ‘eku
fokotu’u atu ia.

Lord Fusitu'a: Ko u fie tokoni atu pē ki ai Sea kapau ‘e ..

Sea Kōmiti Kakato: Mo ki’i me’a ki lalo, mo ki’i me’a ki lalo kātaki.

Fokotu’u fakafoki Līpooti ‘atita tau’ataina ke vakai’i tu’unga fakalao ‘e he Komiti
Lao

Lord Vaea: Sai ke fakafoki atu ‘eku fokotu’u ‘a‘aku ia ke fakafoki ki he Kōmiti Pa’anga. Kae
tu’u ā e fokotu’u ko ē, fakafoki ki he Kōmiti Tu’uma’u ko ia ‘a e Laó ‘a e Fale. Mālō Sea.

Lord Nuku: Kapau ‘e fai’aki e fokotu’u ko ia Sea. He ‘oku taimi pē ia ke to e fakafoki mai pea
tau sio ki he tu’unga fakalao ko ia.

'Eiki Minisitā Lao: ‘E Sea, ‘ai pē ke u ki’i tokoni atu.

Sea Kōmiti Kakato: Me’a mai.

'Eiki Minisitā Lao: Kuo fu’u fuoloa. Ko eni kuo ‘osi talamai he ‘e lipootí na’e ‘i ai e ki’i
tōnounou, pea ‘oku fai e ngāue ki ai ke totongi, he ‘ikai ta’etotongi. Ko e hā e me’a ‘oku tau to e
longoa’a aí. Ko eni, ‘osi mahino na’e ‘i ai e ki’i tōnounou. Pea ‘e toki totongi pea ‘e fai e ngāue ki
ai. Ko ‘ene ‘osí ia.

Sea Kōmiti Kakato: Na’e fokotu’u mai mei he kōmiti ‘a e māhina ‘e ua ke totongi ange ai. Pea
ko u tui ‘oku ‘osi ia ki Nōvema ‘o e ta’u ni. Pea ko u pehē ko e me’a ia ko ē ‘oku fokotu’u mai ‘e
he Minisitā Laó ke fakahoko. ‘Oku lolotonga fakahoko ‘a e ngāue ko ení.

Lord Fusitu'a: Mālō Sea. Poaki atu ki he Feitu'u na kae fai atu ha ki’i lave fekau’aki mo e poini
ko ia. ‘Oku hangē ia ha pehē mai.

Sea Kōmiti Kakato: ‘E Hou’eiki Niua, ko ho’o malanga?.

Lord Fusitu'a: Tau fakalau pē ia ko e malanga ka ko e sētesi pē ‘e taha fekau’aki mo e me’a ko
ia na’e me’a ki ai ‘a e Minisitā Laó ke mahino e tu’u ko ia ‘a e Falé he ‘oku pehē, kapau ā ko ē ‘e
totongi mei Novema pea ‘oua to e fai ha hoha’a ia kapau na’e monuka ai e laó. ‘A ia ‘oku hangē
ki he motu’a ni e me’a pehē ko e ‘ū tukuaki’i ko ia ‘oku fai mai ki he ni’ihi e ngaahi tēpile ko ení
fekau’aki mo e paasipooti mo e faito’o konatapu mo e hā fua hā fua, tuku ai pē ia ‘oua ‘e fai ha
ngāue ki ai kuo ‘osi.

Sea Kōmiti Kakato: ‘E Hou’eiki, kātaki pē ‘o me’a mai pē he’etau ‘asenita. Pea mo e me’a ko
eni ‘oku tau feme’a’aki ai.

Lord Fusitu'a: Kapau, neongo pē pe ‘e totongi ‘i Nōvema pē ‘ikai, kapau kuo fakamonuka e
laó, tuku pē ke tu’u e fokotu’u ko ē ke fai hono vakai fakalao. Kapau ‘oku ‘ikai ke ‘i ai ha me’a
‘oku monuka, hā ha taha, me’a ke ilifia ai ha taha.

'Eiki Minisitā Lao: Sea ‘oku ‘ikai ke ‘i ai ha me’a ‘oku monuka. Ko e founga ngāue ē na’e fai
mai’aki ‘e he Pule'angá ko ē. Pea ko u hanga ‘o ki’i fakalea atu ‘e Kau Mēmipa. ‘Oua te mou fa’a
taku hingoa. Na’e fai ‘a e konifelenisi ko eni ōmai ‘a e Kominiuelí, pea ko u sio ki he mo’oni pea
‘oku ou faka’ehi’ehi mei he mention ha hingoa, he ‘oku ‘i ai e right ‘a e public ia ke nau respond.
Mou me’a pē, na’e pehē kau Palēmia ko ē pē ko hai, ‘oua ‘e fa’a lea ki he hingoa, he ko hono
mo’oni ‘oku ‘i ai ‘enau totonu ke nau respond kia kitautolu.

Lord Fusitu'a: Sea kātaki, ko e ki’i fakatonutonu atu pē. Fakatonutonu pē ‘i he tokoni. ‘Oku ke
laumālie lelei pē Sea ko e poaki atu pē ki he Feitu'u na pē ‘oku lelei.

Sea Kōmiti Kakato: Ko e hā ho’o fakatonutonu?.

Lord Fusitu'a: Ko e fakatonutonú ko e ‘ū taku hingoa, na’e taku hingoa mei taumu’a, fai ki ai
e tukuaki’i ko e founga ngāue ko ení …

Sea Kōmiti Kakato: Kātaki ‘e Hou’eiki Nōpele, ‘oku ‘ikai ko ha fakatonutonu ia kae ‘oua ‘e
hoko ha fehālaaki ia ‘a ha Mēmipa ke ke excuse ia ki he Feitu'u na ke ke ngāue mai’aki.

'Eiki Minisitā Lao: Sea kau ki’i faka’osi ai leva pē au. Ka ko e taha ia he me’a na’u fiefia ‘eku,
he me’a atu pea mo e Sea, ‘o fanongo ‘i he me’a, ‘i he mo’oni ‘o e māmani ko ení, ‘i he
fakataha’anga pehē ni. ‘Oua ‘e fa’a lave hingoa he ‘oku ‘i ai ‘enau totonu ‘a nautolu ke nau
respond. Ko ia ai, tau ki’i lave, ki’i lavelave si’i pē ‘oua ‘e fu’u ‘ai ki he hingoa. Ko e me’a ko ē ‘i
he kuo hilí, ko e founga ngāue pē ia. ‘Ikai ke ‘i ai ha me’a ia ‘e monuka ai. Ko eni kuo ‘osi ‘ilo’i
‘oku totongi. Na’e ki’i ‘ova pē ka ko eni ‘oku totongi pē, ‘ikai ke ‘i ai ha me’a ia ‘e monuka ai.
Kae hikinima’i ā e me’a ka tau hoko atu Sea.

Ngaahi laulea he vaha’a taimi na’e fai ai totongi hulu ki he ‘atita seniale mālōlō

Sea Kōmiti Kakato: Sai, ko u fakamālō atu Hou’eiki, ‘a e mahino ki he motu’a ni, ‘a e me’a ko
ē ‘oku fiema’u ke totongí. Na’e me’a mai e Hou’eiki Palēmia ‘a e founga ko ē ko e advance, na’e
me’a mai ki ai ‘a e Nōpele Fika 1 ‘o Ha’apaí, na’e totongi faka’angataha ‘a e ngāue ko ení. ‘A ia
ko e fo’i vaha’a taimi na’e ‘oange ki ai totongí ko Siulai 2014 ki Sune, 2015. Pea na’e fakafisi ‘a
e Hou’eiki ko ení ‘i Tīsema ko e ‘uhinga ko ‘ene fili Fale Alea ‘o hoko ai ‘a e fehālaaki ko ení.
Pea ko e tu’utu’uni ‘a e 'ātita, ke totongi.

Vili Hingano: Ki’i fakatonutonu atu pē Sea kātaki.

Sea Kōmiti Kakato: Ko e ma’u ia ko ē ‘a e motu’a ni.

Vili Hingano: Sea ki’i fakatonutonu pē.

Sea Kōmiti Kakato: Ko ho’o fakatonutonu a hai?.

Vili Hingano: Kātaki pē ko e ki’i tokoni pē ki he Feitu'u na ki he me’a ko ena ‘oku ke me’a
mai’akí.

Sea Kōmiti Kakato: Fakahoko mai angé ho’o fakatonutonú.

Vili Hingano: Ko e me’a ko eni na’e ‘omai ko eni he līpooti tau'atāina, na’e mavahe ‘a e 'ātita
seniale ‘i Sepitema 2014. Pea mei he ‘ofisi. ‘A ia ko Sepitema ia ki Novema.

Sea Kōmiti Kakato: ‘E Fakafofonga, ko eni ko u, ko ‘eku ‘ū me’a eni ‘oku ou hiki ko ē ke u
fakahoha’a atu ai.

Vili Hingano: ‘Io ka ko ena ‘oku ke me’a mai koe ia na’e fakafisi ‘i Tīsema.

Sea Kōmiti Kakato: ‘Aho 17 ‘o Tīsema 2014.

Vili Hingano: . Ko ia.

Sea Kōmiti Kakato: ‘A ia na’e tonu ke ‘osi ia ki Sune 2015, Tīsema ko e māhina ‘e 7.

Vili Hingano: ‘Ikai ka ko ‘eku fakahoko atú ko e ‘uhinga ko e me’a ko eni ‘oku ‘omai he līpooti
Sea fakamolemole pē, ko Sepitema 2014 na’e mavahe ai e 'ātita seniale mei ‘ofisi ‘o ‘alu ‘o
kemipeini, ‘o hokohoko atu ai pē na’e te’eki ke to e foki mai ki ‘ofisi. ‘A ia ‘oku tonu ke lau mai
ia mei Sepitema.

'Eiki Minisitā Polisi: Sea, mahalo ke u ki’i tokoni atu ai pē Sea ke fai mo mahino ē.

Sea Kōmiti Kakato: Me’a mai, me’a mai he ‘oku …

'Eiki Minisitā Polisi: Na’e livi, na’e livi ko e ‘uhinga ia ‘oku to e ‘alu ai ki Tīsema he na’u take
‘eku liví, neongo pē ‘oku mavahe ka ko e livi. Tonu pē ho’o ma’ú ‘au.

Sea Kōmiti Kakato: Sai Fakafofonga, kuo mahino ia ki he motu’a ni kātaki ‘o me’a ki lalo.

Lord Tu'i'āfitu: Sea ki’i fakatonutonu atu fakamolemole. Ko ‘ene mavahe ‘i Sepitema he na’e
fai e filí ‘i Nōvema, Fale Alea. Ko ‘eku tokoni atu.

Sea Kōmiti Kakato: ‘A ia ko e mahino ia ki he motu’a ni pea kuo ‘osi ‘i ai ‘a e fetohi’aki mo e
femahino’aki ‘e fai e totongi ‘o e me’a ko ení, ‘osi ki Nōvema. Pea ko u tui ko e me’a pē ia ‘oku
hoha’a ki ai ‘a e 'ātita. ‘I he taimi ni, ‘oku ne ‘omai e ngaahi issue ko ia. ‘Uluaki ko e me’a ko ia
na’e me’a mai ki ai ‘a e Fakafofonga Nōpele ‘o Ha’apai. Me’a ki lalo Fakafofonga. Ko e taimi
‘oku fakahoha’a atu ai e Sea pea ke kātaki. Ko e me’a ko ia na’e fakahoha’a mai ki ai e Hou’eiki
Fika 1 ‘o Ha’apaí. Ko e ngaahi issue pē ia na’e tokanga mai ki ai e 'ātita. Pea ko u tui ko engaahi
me’a ko ena ‘oku mou fakahoha’a mai ki aí ‘oku ‘osi ‘omai pē ia ‘i he ngaahi femalanga’akí. Pea
ko u tui kuo mahino ‘a e ngaahi me’a ko eni ‘oku tau fakahoha’a ki ai. Pea ko u fokotu’u atu ke
tau pāloti.

Lord Nuku: Sea, ‘oku ‘uhinga ‘a e fakahoha’a atú ‘Eiki Sea, na’e ‘i ai e fokotu’u na’e ‘oatu ke
‘ave ki he Kōmiti Laó. Pea kapau ko ho’o pāloti’i ke tau tali pē ko e hā, koe’uhi ke ke
fakama’ala’ala mai Sea koe’uhi ke lave’i ‘e he motu’a ni.

Tefito’i ‘uhinga fai ai pāloti ke tali Līpooti fika 4/2016 Kōmiti Pa’anga

Sea Kōmiti Kakato: Hou’eiki ko ‘etau pāloti eni ke tau tali ‘a e līpooti pa’anga ‘a e kōmiti
tu’uma’ú. Pea ko hono hokó ‘oku ua e pāloti. ‘A ia ko e me’a ko ē ‘oku tau faí te tau ‘uluaki pāloti
e taha pea tau pāloti e taha. ‘A ia ko ‘ene ta’etali pē pāloti ko ē, ‘a ē ‘oku fokotu’u mai ‘e he
Hou’eiki ‘o ‘Eua, ko ‘ene ‘ikai pē talí ko ‘ene tali ia e līpooti ko ē. ‘E, me’a mai e Hou’eiki Fika 2
‘o Vava’u.

Vili Hingano: Sea mai haku ki’i faingamālie na’a ke ‘osi ‘omai ‘anenai.

Sea Kōmiti Kakato: Mou kātaki ‘o me’a hake ki ‘olunga, tau toki hoko.

(Na’e ki’i mālōlō heni ‘a e Fale)

<001>

Taimi: 1920-1930

Sātini Le’o: Me’a mai ‘Eiki Sea ‘o e Kōmiti Kakató. (Veivosa Light of Life Taka)

Sea Kōmiti Kakato: Tapu pea mo e ‘Eiki Palēmia kae ‘uma’ā e Hou’eiki Minisitā,
Hou’eiki Nōpele kae ‘uma’ā e kau Fakafofonga fakamalumalu atu ‘i he ngaahi tala faka’apa’apa
kuo fakahoko kae ‘atā ke fakahoko ‘etau ngaahi alea.

Ko e me’a ko u tuku pē ke fai mai ‘omi ha ki’i le’o ‘o Ha’apai 12.  Ko ‘eku lave’i he motu’a ni
kuo ‘osi, mou ‘osi me’a kātoa mai kae ‘oange ha ki’i taimi ‘a Ha’apai 12 pea ka hili ko iá pea tau
toki pāloti.  Mālō, me’a mai.

Lord Nuku: Ko ‘eku kole pē ‘a’aku ia ki he Fakafofonga ... ki’i miniti pē ‘e taha.

Sea Kōmiti Kakato: Me’a mai ‘Eua, Fakafofonga Hou’eiki.
Fokotu’u ke ‘ave Lipooti ‘atita tau’atāina ki he Kōmiti Lao

Lord Nuku: Sea ko ‘eku kole pē ‘a’aku ki he ‘Eiki Palēmia pē ‘e lava mu’a ke ki’i
fakatatafe eni ‘o ‘ave ki he Kōmiti Lao.  Ko ‘ene fakafoki mai pē mei ai ‘oku ‘ikai ke to e ‘i ai ha
me’a ia ‘e hoha’a ki ai e fakahoha’a ki he me’a ko eni.  Ka ko e kole pē ki Taumu’a Sea pea ko e
kole pē ia.  Mālō ‘aupito.

Sea Kōmiti Kakato: ‘A ia ‘e Fakafofonga Nōpele ‘Euá ko e ‘ave Kōmiti Lao ke hā ?  Ke
ke fokotu’u mai ...

‘Eiki Minisitā Lao: Ko e ‘uhinga ia ‘e Sea ‘oku ou tu’u atu ai.

Sea Kōmiti Kakato: Oh me’a mai koe ‘Eiki Minisitā Lao.

‘Eiki Minisitā Lao: Pē ko e to e ‘omai ki he’emau kōmiti ke hā ?  ‘Oku ‘ikai ke ‘i ai ha
me’a ‘oku faka’uli’ulilātai.  Ko e founga ngāue ‘aho ‘aneafi māhino ‘oku ne hanga ‘o tali, ‘io na’e
‘ova te ne totongi.  ‘Osi.  Ko e to e hā e me’a ki ai ?

Fakamahino ‘uhinga ‘ave ki he Kōmiti Lao koe’uhi ko e tukuhau

Lord Nuku: Sea ko e withholding Sea ‘a ē ko ē tukuhau ‘oku ‘uhinga ai.  Ka ko e advance
ia ‘oku ou tui ‘oku ‘uhinga ko hono totongi fakafoki he na’e hala.  Ka ko e ‘uhinga pē ‘eku kolé
‘a’aku ki he ‘Eiki Palēmia he ko e ‘ulu ia ‘a e Pule’anga.  Ko ‘eku kole pē ‘a’aku ki ai pē te ne tali
pē ‘ikai ka ko e kole pē ia.  He ‘oku māhino kiate au ‘a e pāloti.  Ko e pāloti ia he ‘ikai tali ko e
‘uhinga ia e kolé.  Ka ko e ‘uhinga ia ‘a e kolé Sea pea toki fai pē ho tu’utu’uni ‘a ’au mo e pāloti
ka ‘oku lava e kolé ia.  Hoko atu koe.

Sea Kōmiti Kakato: Me’a mai koe Ha’apai 12.

Vili Hingano: ‘Eiki Sea ko u fakamālō atu ki he Feitu’u na pea ko u ‘oatu ‘eku fakatapu
kiate koe koe’uhiá ko e faingamālie ko eni ‘oku ‘omai ke fai atu ha tokoni ki he’etau ngāue.  Pea
ko u kole fakamolemole atu pē ki he Hou’eiki na’a pehē ‘oku to e fakalōlōa ‘etau ngāue ka ‘oku
mahu’inga foki ‘a e issue ko eni ‘oku fai ki ai ‘a e talanoa ‘i he līpooti ko eni Sea.  Ko e ‘uhingá
he ‘oku ‘i ai e ngaahi fetōkehekehe’aki lahi ‘aupito.  Pea ‘oku kau e motu’a ni ‘a hono tukuaki’i
‘a e līpooti ko eni.

Tōnounou na’e hoko hono faka‘asi mai ‘e he Kōmiti Pa’anga

‘Uluaki pē ‘oku ‘i ai ‘a e tōnounou ‘oku ‘asi mai pea mei he Kōmiti Tu’uma’u ko eni ‘o e Pa’anga
‘i he’enau fakahoko mai ‘a e me’a ko eni.  Pea ‘oku ‘i ai mo e hoha’a ‘a e motu’a ni ia ki he me’a
ko eni na’e fai ai ‘a e līpooti ‘a e ‘atita tau’atāina Sea.

‘Oku ‘osi mā’opo’opo ‘a e ngaahi me’a ko eni ‘oku fai ki ai ‘a e me’á.  Ko e ki’i me’a fo’ou eni te
u ‘oatu ongo motu’a pē ia ka ko e me’a fo’ou eni Sea.  Pea ko u faka’amu pē ‘e tokoni atu ki
he’etau ngāue.

Fakamalanga he Lao ki he Pule’i Pa’anga e Pule’anga

Te u fakamalanga atu pē Sea ‘i he kupu’i lao ko eni ‘o e Lao ki hono Pule’i ‘a e Pa’anga e Pule’anga
kupu lao fika 16.  Sea ‘i he peesi 38 ‘o e līpooti ‘oku ‘i ai e fo’i fakamatala ko eni ‘i he palakalafi
hono uá.  Na’e ‘i ai ha ngaahi ‘uhinga na’e tuku mai ki he ngāue’aki ‘a e founga ko eni.  Neongo
‘a e ngaahi ‘uhinga na’e ‘ikai ke fakahā totonu mo fakafiemālie ‘emau fakakaukau ‘i hono ‘oatu
ha ngaahi tohi aleapau he ‘ofisi fekau’aki mo e ngāue tau’atāina tu’ataimi.  Pea ‘i he’emau
fakakaukau ko e koloa ia ‘a e ‘ofisi.

Koloa ‘a e ‘ofisi ko e koloa ia mo e pa’anga e Pule’anga

‘Eiki Sea neongo e ngaahi ‘uhinga kātoa ko eni kuo fai ki ai ‘a e fēme’a’aki ‘a e Fale ko eni ‘oku
‘omai he fakamatala ko eni ‘a e līpooti tau’atāina.  Na’e ‘omai e ngaahi ‘uhinga ko iá.  Pea neongo
kātoa ‘a e ngaahi me’a ko iá na’e ta’efiefakafiemālie pē kia kinautolu.  Ko e me’a ko eni ‘oku

faka’asi mai he fo’i sētesi ko eni ‘i he’emau fakakaukaú ko e koloa ia ‘a e ‘ofisi ‘a ia na’e ‘ikai ke
lēkooti ‘i he ngaahi fakamatala pa’anga.  Sea ko ‘eku fakatonu lea ko ē ki he fo’i fakalea ko eni
‘oku ‘omai ‘e he ‘atita tau’atāina ko e koloa ‘a e ‘ofisi ko e koloa ia ‘a e Pule’anga.  ‘A ia ko e
pa’anga ko eni na’e totongi tu’ataimi ko eni pē na’e fakahū ‘i he ‘akauni ko eni ‘oku fakahā totonu
mai ‘e he ‘atita tau’atāina ‘i he’enau fakakaukau ko e pa’anga ia ‘a e Pule’anga.

Sea pea ko u foki mai leva ki he fo’i lao kupu 16 si’i ‘uluaki.  Ko e pa’anga ‘a e Pule’anga ko e
koloa ia ‘a e Pule’anga.  Sai, kapau leva ko e pa’anga ko eni tu’ataimí na’e totongi ko e pa’anga ia
‘a e ‘ofisi ‘atita seniale ko e pa’anga ia ‘a e Pule’anga ngaahi me’a kātoa ko eni kuo tau fai mai e
fēme’a’aki Sea.  ‘A ia ko e me’a ko eni ‘oku talamai ‘oku mōnuka ‘a e lao ko eni.  Ko e pa’anga
‘a e Pule’angá ko e koloa ia ‘a e Pule’angá.  Ka ko e me’a ko eni ‘oku faka’amu ai he fo’i palakalafi
ko ē ‘i ‘olunga ‘oku māhino kiate kimautolu ko e founga ngāue pē ia ‘a e ‘atita seniale ‘i he ngaahi
ta’u lahi ‘a hono ma’u mai ‘a e totongi mei ha kautaha pau ‘a ia na’a nau fiema’u ke fakahoko ha
‘atita fakavavevave.

Ko e toe ngaahi totongi ko eni na’e fakahū ia ki he ‘akauni pangikē na’e pule’i ‘e he ‘atita seniale.
Sea ke ‘ilo ‘alu hifo ko eni ki he kupu fā ‘o e lao ko eni kupu 16 kupu si’i fā ‘oku pehē mai. “Kuo
pau ke ta’ofi ‘e he ngaahi potungāue kotoa pē ‘enau fakalele ha ‘akauni pangikē ‘i loto ‘i he
māhina ‘e taha mei he ‘aho kamata ‘o e lao ni tukukehe ‘o fakatatau ki he kupu si’i tolu .”

Taukave kuo pau ke fakafoki ki he Pule’anga ‘akauni ‘i tu’a mei Fale Pa’anga.

Ko e me’a ko eni ‘oku māhino ki he motu’a ni Sea ‘i he līpooti ko eni ‘oku ‘omai ko eni pa’anga
eni ‘a e Pule’anga. Ngāue’aki pē he ‘atita seniale tapu ange pea mo ia mo e Minisitā Polisi ‘oku
ne ‘i heni.  ‘A ia ko e me’a ko ē ‘oku fakahā mai he ‘e kupu si’i fika fā 2002 eni Sea.  ‘Osi pē fo’i
māhina ‘e taha ‘a hono fakalao’i ‘a e lao ko eni ‘oku fiema’u ki he ngaahi potungāue kotoa pē ‘a
e Pule’anga.  Kapau ‘oku ‘i ai ha’anau ‘akauni ‘i tu’a ‘i he pangikē ‘i tu’a mei he Fale Pa’anga kuo
pau ke fakafoki.

Pea ko e me’a eni ‘oku hokó ko e 2013/14 eni ‘oku kei fakahoko pē ‘e he ‘atita seniale ‘a e founga
ngāue ko eni ‘o fakatatau ki he līpooti ‘oku ‘omai ‘e he ‘atita tau’atāina.  ‘A ia ‘oku lahi heni ‘a e
ngaahi me’a ko ē ‘oku fakakaukau ‘a e motu’a ni ki ai Sea ‘o hangē ko e me’a ko eni na’e fai ki ai
‘a e fēme’a’aki ‘anenai.  Ko Sepitema 2014 ‘oku ‘omai he līpooti ko eni na’e mavahe ai ‘a e ‘atita
seniale pea mei he ‘ofisi ‘o e ‘Atita.  ‘A ia ko e 2014 ki he ta’u ni Sea fo’i ta’u ia ‘e ua pē ko e taha
meimei ua.  Ko e fakakaukau ‘a e motu’a ni kapau na’e ‘ikai ke fai ‘a e ‘atita ko ení pea mo hono
fakafehu’ia ko eni, ‘e to e fai hano tokangaekina ‘o e ngāue ko eni pē ‘ikai?

Hoha’a ko e ‘ovataimi he ngāue ‘atita ko e pa’anga ia e Pule’anga & fonua
He ko e me’a ko eni ‘oku māhino ki he motu’a ni ‘ikai ke u palopalema au mo e advance mo e
pa’anga ko ē na’e totongi.  Ko e me’a ia ‘oku ou hoha’a au ki ai Sea ‘oku māhino mai he līpooti
ko e pa’anga tu’ataimi ko eni ko e pa’anga ia ‘a e fonua.  Pa’anga ia ‘a e Pule’anga.  Ke ‘ilo ‘eku
foki ko ē ki he fakamatala faka’uhinga lea Sea ...

<002>

Taimi: 1930-1940

Vili  Hingano: na‘e fai e ngaahi feme‘a‘akí ‘anenai ki he Public Fund, Sea

Lord Nuku: Sea ‘e lava pē Fakafofonga ke u ki‘i tokoni atu? Nounou pē.

Vili  Hingano: Me‘a mai.
Tokanga na’e ‘ikai ha lēkooti ki he ‘ovataimi $35,000

Lord Nuku: Ko ‘eku tokoní atu pē ‘a‘aku ‘Eiki Sea he me‘a ko ena ko ē ‘oku ke
lolotonga me‘a ki aí. Na‘e hanga ‘e he ‘atita tau‘atāiná ‘o ne fakatokanga‘i ‘a e $35,000. Pea na‘e
fakahū ia ki he 'atita tokoní, pea na‘a nau hanga ‘o ‘ilo‘i ai e $15,000 na‘e totongi ia ki he ‘ovataimí.
Ko e toenga ko ē ‘o e 35, na‘e ‘ikai ke nau ma‘u ‘e nautolu ha lēkooti pe ‘oku ‘avé ki fē. Ko ‘eku
tokoní atu pē ia Sea.

Vili Hingano: Mālō ‘aupito. Sea ‘oku ou fakamālō atu ki he Hou‘eiki ‘o 'Eua ‘i he tokoni kuo ne
‘omaí. Ka ko u foki mai pē au Sea, ko hono ‘uhingá ‘oku te‘eki ke u lau au ‘a e konga me‘a ko eni
‘oku me‘a mai‘aki he Hou‘eikí, ‘oku fakamamafa mai ‘eku fakahoha‘á ‘aku Sea ‘i he peesi 38 pē
pea mo e kupu 16 ko ia ‘o e lao ko ení.

‘Eiki Minisitā Polisi: Sea ke u ki‘i tokoni pē mu‘a ki he ...

Vili Hingano: ‘Io sai pē Sea.

Sea Kōmiti Kakato: ‘Oku sai pē?

Taukave na’e ma’a pe fakakaukau fakahū silini vahe ‘ovataimi kihe’ene ‘akauni

'Eiki Minisitā Polisi: Ko e, kuo u fanongo atu au, hangē atu eni ia ha me‘a eni ia ki mu‘a
atu ‘oku hangē ko e me‘a ‘oku me‘a ki ai ‘a e Fakafofonga 'Eua ‘oku ‘ikai ko e 14/15 eni ‘oku tau
hoko mai ai e līpooti ko ē, ‘i he me‘á. Pea mo e ... he koe‘uhí kapau ‘e to e fai ha toe talanoa, ko e
me‘a eni na‘e ‘osi fai pē talanoa ki ai ki mu‘a, te tau to e repeat e fo‘i talanoa tatau. He ‘oku ai pē
‘uhinga e ngaahi me‘a ko ē ‘oku me‘á, ‘oku ‘ai maí. Ko e me‘a ia ko ē ‘ikai te u kau ai au. Manatu‘i
‘oku ‘ikai ke te ngāue kātoa ‘i he fu‘u ta‘ú kakato. ‘Oku ai e taimi ‘oku te ‘alu ki muli, ‘i ai hoto
acting, ‘e lava pē ke ma‘u mai e kakai ko iá ke me‘a, ke fai ‘a e talanoa ki ai. Ka ko e fo‘i founga
ngāue ko e foungá kapau ‘e fie ma‘u mai ke fai, ‘e fai ia he fo‘i taimi ko iá. Ko hai pē tama ko ē
‘oku lolotonga ‘i he lakangá, ko ia te ne faí. Na‘e ‘ikai ko e pehē ia kuo u hanga pē ‘e au ia ‘o ‘ai
pē me‘á ke ma‘u ai ha‘aku sēniti. Ko e me‘a ko ení, na‘u toki lele ki he ‘ofisi ko eni ‘o Lakí ‘o ‘ai
e ki‘i me‘a fakalao, kuo u sio hake ‘oku tohi‘i pē ai, ko ‘eku houa me‘á ko ‘eku pa‘anga ‘e
tolungeau fiha ki he houa. Faitohí, pa‘anga ia ‘e uangeau fiha, ka ne fai ha ki‘i tohi. Ko e charge
ko ē na‘a ku ‘avé, ‘ilo‘i pē na‘e ‘au ‘o 50 pē ‘ikai. Ka kapau ‘e charge ‘i tu‘a te te ‘alu kita he
ngaahi fo‘i me‘a ko ē. Pea ko e me‘a ko ē na‘e, ko e fo‘i vahe ko ia e sēniti, na‘e fai pē ia ‘i he fo‘i
fakakaukau ma‘a. Vahe, vahe kātoa, mahalo na‘e meimei laka he pēseti ‘e 70, vahe ki he tamaikí.
Ko e me‘a na‘a te ma‘ú ‘ikai ko ha fu‘u loko me‘a ia. Ko e anga ia ‘o e fai ko ē me‘á, he taimi ko
ē ‘oku hoko mai ai. Ka ‘oku ou tui au ‘oku fu‘u ‘alu e tipeití eni ia ‘o hangē ‘oku ki‘i ... ko e me‘a
ko eni ko e pehē ko ē ki he ‘akauní, mavahé, na‘e ‘ikai  ke u to e hela au ‘o ‘ai ha ‘akauni mavahe.
Ai pē ‘eku tohi pangikē ‘a‘aku. Mai pē fo‘i sieké ‘oku ‘ai mai ki hoku hingoá ‘o ‘ave ki ai. Pea ko
e taimi pē ko ē ‘e hiki ‘enau taimí mo e me‘a pea ‘omai ‘o vahe atu kia nautolu. ‘Ikai ko ha pehē

ko ha to e ‘akauni mavahe ia. ‘Akauni pē ko ē ‘a‘akú, ko ia pē. ‘Akauni pe ko ē he pangikē. Mai
pē fo‘i sieké ‘o fakahū ki ai toki vahe mei ai. Ko e anga pē ia ‘eku ki‘i fakamatala atu ki ai mālō.

Sea Kōmiti Kakato: Mālō. Me‘a mai koe.
Tokanga ko e ‘akauni pangike na’e fakahu ki ai $ ‘ovataimi na’e ta’efakalao

Vili  Hingano: Mālō ‘aupito ‘Eiki Sea. Fakamālō lahi 'aupito ki he Minisitā Polisí ka ko e
‘atita mālōlō ia, 'Atita Seniale mālōlō ia Sea ‘i he tokoni ko eni ‘oku ne ‘omaí, pea ‘oku ai ‘eku
faka‘apa‘apa lahi kiate ia. ‘Eiki Sea, ko e fo‘i ‘akauni ia ko ē ‘oku talanoa ki ai e līpooti ko ení,
‘oku ta‘efakalao.

‘Eiki Palēmia: Sea, ‘oku ou fakamolemole atu ki he Feitu‘u na. ‘Osi ‘aneafi, ‘osi mo e ‘aho
ni, te tau ‘osi he poo ni,

Vili  Hingano: Fakatonutonu ē Sea pē ko e

‘Eiki Palēmia: Ka ko ‘eku fakatonutonu eni, fai ha‘o tu‘utu‘uni he‘ikai te u tui ai ‘e to e
‘osi e me‘a ko ení. Kuo ‘osi ‘oatu e tali ia mei heni, ...(kovi e ongo)...

Lord Nuku: Fakatonutonu atu ko e Sāpate ia ‘aneafi Sea.

‘Eiki Palēmia: Ka ‘oku ou fokotu‘u atu au he‘ikai ke to e ai ha‘ane tali fo‘ou. Te mou
takamilo, takamilo te ne kei ‘oatu ai pē tali tatau. Ko e me‘a ia ‘oku ou kole atu ai fai ha‘o
tu‘utu‘uni. He ‘ikai ke ne to e ‘oatu ‘e ia ha tali fo‘ou. Ko e tu‘o fiha eni ho‘omou takamilo mai
mo ‘ene ‘oatu pē tali tatau. Ko e me‘a ia ‘oku ou kole atu ai ke ...

Sea Kōmiti Kakato: Sai pē ‘e Hou‘eiki ‘e Palēmia, ko e faka‘osí pē eni ia ‘oku me‘a mai
‘a Ha‘apai 12, ka tau pāloti tautolu.

Vili Hingano: Mālō Sea.

Sea Kōmiti Kakato: Toe pē ‘ene ki‘i miniti ‘e 5.
Fakama’ala’ala ki he kupu 16 (2) ko e pa’anga e Pule’anga

Vili  Hingano: Mālō ‘aupito ‘Eiki Sea. Ko ‘eku lave pē ‘a‘aku ia Sea ko e ‘uhingá ko e
‘akauni ko eni ‘oku me‘a mai ki ai ‘a e Minisitā ko e ‘akauni ia ‘oku tuhu‘i mai ‘e he kupu‘i lao
ko ení, 16 (2) “ko e pa‘anga ‘a e Pule‘angá kuo pau, tukukehe ka ‘i ai ha tu‘utu‘uni ki ai ‘a e lao
ni ke totongi atu ia ki ha ngaahi ‘akauni pangikē ‘e vahe‘i ‘e he Minisitā ki he taumu‘a ko iá, pea
ko e ngaahi ‘akauni ko iá, kuo pau ko e konga ia ‘o e sino‘i pa‘anga ‘a e Pule‘angá.”

‘Eiki Palēmia: Sea, kuo u ki‘i fie fehu‘i. Pa‘anga fē ‘oku ke talanoa mai ki ai? ‘Ai ke
mahino. Pa‘anga ko ena ‘oku ke talamai ko e pa‘anga ‘a e Pule‘angá, talamai angē pē ko e pa‘anga
fē ‘oku ke ‘uhinga ki aí.

Vili  Hingano: Pa‘anga ko eni ‘oku līpooti mai he ‘atita tau‘atāina ‘a ia na‘e totongi ki he
ngāue ‘ovataimi ko eni.

Taukave Pule’anga ko e $ ‘ovataimí pa’anga ia e Poate ‘ikai ko e Pule’anga

‘Eiki Palēmia: Sea, ‘osi tali atu ‘anenai, he ko e me‘a ko ení. Ko e pa‘anga ko iá, ko e
pa‘anga ‘a e poaté na‘e totongi ki he‘ene kau ngāue ngāue ‘ovataimi. ‘Osi. Hei‘ilo pē ko e pa‘anga
fē ‘oku ‘uhinga ki aí.

Lord Fusitu‘a: Sea, poaki atu kae tokoni ki he ‘Eiki Palēmiá pea mo e ‘Eiki Fakafofongá.
‘Osi fakamahino ia ‘anenai ko e pa‘anga ia ‘a e Pule‘angá ‘e ‘Eiki Palēmiá ‘o fakatatau ki he
faka‘uhinga ‘a e laó.

Fakatonutonu ‘oku ‘ikai ko e pa’anga ia ‘a e Pule’anga

‘Eiki Palēmia: ‘Io ko e fakatonutonu atú ‘oku ‘ikai ko ha pa‘anga ia ‘a e Pule‘angá. Ko e
Pa‘anga ia ‘a e poaté.

Lord Fusitu‘a: Kātaki ‘Eiki Sea, ko ...(kovi e ongo)...

Sea Kōmiti Kakato: ‘Oku mahino ki he motu‘a ni, ‘a e me‘a ko eni ‘oku feme‘a‘akí

‘Eiki Palēmia: Sea, ‘ai kau fakamahino atu ai leva. Ko e pa‘anga ko ē ‘oku ui ‘a e Pule‘angá
na‘a tau alea‘i ‘e tautolu ‘o tali he ‘esitimetí. Pa‘anga ia ‘oku ui ko e pa‘anga ‘a e Pule‘angá.

Vili  Hingano: Fakatonutonu atu Sea. Fakatonutonu atu Sea

‘Eiki Palēmia: Sea, ‘oleva ke ‘osi atu e ki‘i me‘a ko ení.

Sea Kōmiti Kakato: Mou me‘a kātoa hifo ki lalo kātaki. Ka u fakahoko atu ‘a e ... na‘a
ku ‘osi fakahoha‘a atu ‘anenai he‘etau kamata houa ‘uluakí pē, ko e pa‘anga ‘a e Pule‘angá ‘a e
pa‘anga kuo hū mai ki he ‘Eiki Minisitā pea ‘omai ki heni ‘o tau talí. Ka ‘oku ai ha pa‘anga ‘i tu‘a
ka ‘oku ‘omai foki, he Hou‘eiki ‘o Niuá ia, ko ha pa‘anga pē ‘oku ha‘u. ‘A ia kapau ko ha pa‘anga
tokoni ‘oku fakahoko ki he Minisitā pea tali ‘i Fale ni, ko e pa‘anga ia ‘a e Pule‘angá.

Fakamahino ko ha fa’ahinga pa’anga hū mai pe, pa’anga ia e Pule’anga

Lord Fusitu‘a: Sea, ko e ki‘i tokoni atu pē. ‘Oku ‘ikai ko e motu‘a ni ‘oku ‘oatu, ko e laó.
Kupu 2 e lao ki he pa‘angá. Pa‘anga ‘a e Pule‘angá, ‘oku ‘uhinga ki he pa‘anga kotoa pe kehe mei
he pa‘anga talāsiti ‘oku ma‘u mai ‘e he Pule‘angá kau ai ‘a e pa‘anga hū mai kotoa pē, ngaahi
tokoni, ngaahi nō mo ha ngaahi pa‘anga kehe, mo e ngaahi pa‘anga pōnite kotoa pē, ngaahi
tipenisia, mo ha ngaahi malu‘i kehe ...(kovi e ongo)...

Sea Kōmiti Kakato: Fakamālō atu Hou‘eiki.

Lord Fusitu‘a: ‘i he Pule‘angá ‘akauni pē, ‘e ala  totongi ki he pe ‘oku ma‘u ‘e he, pē ‘oku
fakahū ki he Pule‘angá. Kotoa e mei tu‘u ...(kovi e ongo)... pa‘anga ia e Pule‘angá. ...(kovi e
ongo)...

Sea Kōmiti Kakato: Fakatonutonu mai Tokoni Palēmiá.

‘Eiki Tokoni Palēmia: Tuku atu pē ha fo‘i example. Hangē ko e fakamalanga ‘anenaí Sea,

Sea Kōmiti Kakato: Me‘a ki lalo Niua.

Sea Kōmiti Kakato: Tali ko ē he kau toketā ke nau ngāue ha nau taimi pē ‘o ma‘u ‘enau
senití, ‘ikai ko ha pa‘anga ia ‘a e Pule‘angá ‘a e pa‘anga ko ē ‘oku ōmai e kau toketā ‘o ngāue‘aki
he efiafí.

Lord Fusitu‘a: Fakatonutonu atu.

Sea Kōmiti Kakato: Faka‘osi fakahoha‘a atu pē eni ki he Feitu‘u na ‘e

Lord Fusitu‘a: ‘Eiki Palēmiá,

Sea Kōmiti Kakato: Fusitu‘a

Lord Fusitu‘a: Ko e fakatonutonu atu Sea.

Sea Kōmiti Kakato: Fakamolemole ‘o me‘a ki lalo.

Lord Fusitu‘a: Ko e fakatonutonu. Kupu 41, kupu 42 Sea. ‘Oku kei laumālie koā pē ‘ikai?

Sea Kōmiti Kakato: ‘Oku ke fiema‘u ‘e koe e 49?

Lord Fusitu‘a: Kapau ‘oku laumālie e 49 kuo pau ke laumālie e 41 mo e 42 Sea.

Sea Kōmiti Kakato: Mālō. Me‘a mai ‘Eiki Tokoni Palēmia, he ‘oku ‘ikai ke mahino ho‘o
me‘á ko e ‘uhingá he ‘oku tau lea he taimi ‘e 10.

Fakatonutonu kehekehe pe pa’anga fakataautaha mo e pa’anga e Pule’anga

‘Eiki Tokoni Palēmia: Tapu mo e Feitu‘u na Sea, tapu mo e Hou‘eiki Mēmipá. ‘Ikai ko e
ki‘i tokoni pē ia hono fakama‘ala‘ala ko ia e fakatonutonu. ‘Oku hangē pē ko e fo‘i fakamatala ko
ē na‘e ‘oatu ‘anenaí. ‘Omai ko ē he kau toketā he‘enau kole ki Kapinetí, tali he Kapinetí, nau ōmai
nautolu ‘o ‘ai ‘enau kiliniki, ‘ikai ko ha pa‘anga ia ‘a e Pule‘angá ‘enau pa‘anga ko ē ‘oku ma‘u
ko ē mei he kilinikí. Pa‘anga ia ‘a nautolu. ‘Ikai ko e pa‘anga ia ‘a e Pule‘angá. Taimi ko ē ‘oku
nau foki mai ai ki falemahakí, ma‘u leva ‘enau vahé. Pa‘anga ia mei he Pule‘angá. Kehekehe pē
ongo me‘á Sea.

Lord Fusitu‘a: Sea kātaki, ko e fakatonutonu.

Sea Kōmiti Kakato: Mahino. Ko e hā ho‘o fakatonutonu?
Kehekehe he ngāue kau toketā & ‘atitá ko e ngāue ‘atita fai ia ki he sino e Pule’anga

Lord Fusitu‘a: ‘Oku kei laumalie pe …ko ia … ko e ngāue tua‘ā ko ē ‘a e Toketā, ko e
ngāue fakafo‘ituitui ia ki he kakai fakafo‘ituitui. Ko e ngāue tua‘ā ‘a e 'atitá, ki he sino ‘a e

Pule‘angá fekau‘aki mo hono ngāue‘aki e pa‘anga ki he Pule‘angá pea ‘oku vahe mei he sino‘i
pa‘anga ‘a e Pule‘angá. Ko e ‘uhinga ia ‘oku tu‘u atu ai he laó ‘Eiki Sea.

Sea Kōmiti Kakato: Mālō Niua. Me‘a mai koe ‘e Ha‘apai. Toe e miniti ‘e 10.

Vili  Hingano: Mālō Sea, kuo u fakamālō atu pē ki he ngaahi feme‘a‘aki ko ení Sea. Ko e
hingoa foki e lao ko ení ko e Public Finance Management Act. ‘A ia ‘oku ‘ikai ke pehē mai public
fund ka ko e taimi ko ē ‘oku fai ai ko ē faka‘uhinga lea ko ē ‘i he lao ko ení, ‘oku kehe pē public
fund hono fakatonulea ko ē public fund mei he public money. ‘A ia ko e pa‘anga ko eni ‘oku talamai
mei taumu‘a ‘oku ‘ikai ko ha public …

<003>

Taimi: 1940-1950

Vili Hingano: fund, ‘oku mo’oni pē ia ko e ‘uhingá ko e public fund ko e fo’i sino’i pa’anga ia
‘a e Pule’anga, ‘a eni na’a tau fakapaasi ko eni ‘i he Patiseti.  Ko e public money ‘a ia kuo ‘osi
faka’uhinga mai pē ia ‘i he lao ko eni Sea, pea ko e ‘uhinga ia ‘oku ui ai ko e finance ko e ‘uhingá
ke ne hanga ‘o kapu katoa ‘a e ngaahi me’a fakapa’anga ko ē ‘a e Pule’anga.  Mālie ē!

‘Eiki Minisitā Ngaahi Pisinisi Pule’anga:  Sea, ke u ki’i fakatonutonu atu.  Ka tau tali ‘a e
faka’uhinga ko eni, te tau faka’ilo kotoa ‘a e ngaahi Poaté ‘enau ngāue‘aki ‘a e silini ‘a e ‘u Poate.
Mālō.

Sea Kōmiti Kakato: Sea, ko e fakatonutonu ē.

Vili Hingano: ‘Oku tonu pē ‘a e fakatonutonu ko ia Sea?

Tokanga e Līpooti ‘Atita ki he ‘ikai faka’asi mai $ hū mai & hū atu ‘Ofisi ‘Atita

‘Eiki Minisitā Pa’anga:  Fakamolemole pē ko u tui pe ‘oku lōloa.   Tapu mo e Sea mo e Feitu’u
na.  Sea, ko e poini ko ē ‘oku ‘omai ‘e he ‘atita na’e me’a ‘a e Fakafofonga ‘o fakamālō pea ne
pehē ko e koloa ‘a e Pule’anga.  Ko e Līpooti ‘a e ‘Atita na’a ne pehē mai, ko e palopalema ‘i he
me’a ko eni ko e ‘ikai ke ‘omai ‘a e fakamatala ke fakakau mai ki he hū mai mo e hū atu ‘a e
Potungāue ko eni, ko e fo’i me’a ia na’a ne ‘omai. ‘A ia ko e me’a ko ē ‘oku ne ‘omai ‘a ia ‘oku
ne tuhu’i mai ‘e ia ‘oku mahino ko e me’a ia ‘a’ana ‘oku ‘ikai ke ne ‘omai. Pea ‘i he’ene pehē leva
he ‘ikai leva te ne ‘omai ‘e ia ko e ‘uhinga pē ko e 2014 ‘o faai atu ai ki muí.  ‘I he ‘ene pehē leva
‘oku ‘ikai ke ne lava ‘o pehē kātoa ‘oku ne pehē ‘oku ‘ikai lava ke ne pehe’i mai ko e fakamatala
kātoa ko eni ‘oku ne fakafofonga’i kakato ‘a e ngaahi hū mai mo e ngaahi hū atu.  Ko e poini ‘oku
ne ‘omai heni.  ‘A ia ko e me’a ‘oku mau fai ki heni, toki lave’i foki ‘a e me’a ko eni ‘i he taimi
ko ē na’e ‘omai ai ‘a e faka’ilo ko ē…

Vili Hingano:  Tokoni pē ‘o tānaki pē ki he me’a ko eni ‘oku me’a ki ai ‘a e Minisitā Pa’anga.

Taukave ko e pa’anga ngaue ‘ovataimi ko e pa’anga fakafo’ituitui ia

‘Eiki Minisitā Pa’anga:  Ko e me’a ko ē na’e ‘omai mei he Potungāue ko ē ‘anautolu ‘o pehē
koe’uhi ko e mahino ko ‘enau fengāue ‘aki.  Kapau na’e ‘omai ia mei Fale Pa’anga, tau pehē kapau

‘e foki mai ‘a e silini ko ia ki Fale Pa’anga.  Ko e ‘omai pē ‘a e pa’anga ko ia ‘e ‘ovataimi ‘a e kau
tama ko eni, ‘omai pē mei he Potungāue Poate ko eni ‘omai pē pea mau to e fakafoki atu ki he
Potungāue pea ‘alu ‘a e Potungāue ‘o tufa ki he kau me’á.  Tufa ki he kau ngāue‘aki ‘a e pa’anga
tatau pē.  Kapau na’e fou mai ‘ia mautolu, ko e fou mai pē ‘ia mautolu ‘a e pa’anga tatau ‘osi pē
mau foki ki he Potungāue ‘o tufa atu. Ko e ‘ai pē ko e pa’anga ‘a hai?  ‘A e kau ngāue na’a nau
ngāue’i.  Ko e kehe pē ‘a e foungá koe’uhí ko e ‘ikai ke fou mai ia ‘ia kimautolu, fou ia hē.  Ko e
fo’i fehu’i ko ē na’e fai ‘a e lau ko ē ko e pa’anga ko eni ko e pa’anga fakafo’ituitui ko e pa’anga
‘a e kakai.  Ko ia ‘oku fai ai ‘a e lau he ko e tu’u ‘a e pa’anga ko eni, ko e pa’anga fakafo’ituitui
ko ‘enau ngāue, kehe ‘aupito mo e pa’anga ‘a e fonua.  Ko e me’a ko ē ‘oku ‘omai ‘a e keisi ‘i he
ta’u ko ena na’e ‘omai ‘a e pa’anga Siaina, ko e pa’anga ia ‘a e fonua.

Vili Hingano:  Fakatonutonu atu Sea.

Sea Kōmiti Kakato:  Kātaki ‘o me’a mai ko e hā ‘a e me’a ‘oku fakatonutonu?

Vili Hingano:  Ko e fakatonutonu he ko eni ‘oku ‘omai ‘i he Līpooti tau’atāina, ko e koloa ia ‘a e
‘ofisi ‘a e pa’anga tu’a taimi ko eni.  Kapau leva ko ha koloa ia ‘a e ‘ofisi, .

Tokanga ki he pehē fakamatala ‘atita ‘ikai kakato fakamatala pa’anga

‘Eiki Minisitā Pa’anga:  Fakamolemole pē ‘Eiki Sea. Ko e fakamatala ko ena ‘a e me’á ‘oku ‘ikai
ke ne pehē mai ko e koloa.  ‘Oku ne ‘omai ‘oku ‘ikai ke kakato ‘a e fakamatala ko ē ‘oku ‘omai.
Ko e fo’i poini ia ‘oku ‘omai ‘e he ‘Atita.

Tokanga

Vili Hingano:  Sea, fakamolemole, kole atu ki he ‘Eiki Minisitā Pa’anga ke me’a hifo ki he peesi
38.  Palakalafi Fika 2, na’a ku toki ‘osi eni ‘eku fakahoha’a atu ai ‘anenai, ko e fo’i sētesi ko ena
fakamuimui ‘i lalo.  Pea ‘i he‘emau fakakaukau ko e koloa ia ‘a e ‘ofisi, ‘a ia na’e ‘ikai ke
lēkooti,…

‘Eiki Minisitā Pa’anga:  Kae mahalo ko e fakatonga….fakapālangi.  Ko e me’a fakatonga ia.

Vili Hingano:  Kapau te ke ki’i me’a mai ki he …

Tokanga ko e fakamahino ‘atita ko e lēkootí e palopalemá kae ‘ikai ko e koloá

‘Eiki Minisitā Pa’anga:  Ko e līpooti ko eni ‘i he peesi …’oleva ke u sio ange ki he peesi, ‘a ia

ko e peesi ko eni ko e ‘uhinga eni ki he 2015, ‘a ia ko e2014-15.  Tali ke u ki’i sio ange Sea, ki he
peesi ‘oku ma’u ko eni.  ‘Oku ‘ikai ke fakapeesi eni ‘a e me’a ko eni? Ko ia ka ko e peesi 30 eni
ko u sio hifo pē ‘oku ne fakatokanga’i ‘a e peesi 30. Ko e peesi 30 ‘oku ne pehē mai ai – “Na’e
‘ikai fakahā totonu mo fakafiemālie ‘emau fakakaukau koe’uhí, na’e ‘ikai lēkooti ‘a e fakamatala
pa’anga ‘a e ‘Ofisi ‘a e ngaahi talitotongi ta’u ngāue tu’a taimi mo totongi tu’a taimi ‘a e kau
ngāué.  Sio ko e fo’i palōpalema na’a ne ‘omai.  Na’e ‘i ai ha founga makehe ia na’e ngāue‘aki ke
lēkooti ‘a hono totongi ke fakahoko he ngāue tu’ataimi fakavavevavé mo e totongi ko ia ‘o e kau
ngāue ke fakahoko he tu’ataimi. ‘A ia ko u fakahoha’a ‘uluaki. Ko e poini ‘a e ‘Atita ne pehē ‘oku
‘ikai ke kakato ‘a e fakamatalá koe’uhi ‘oku ‘ikai ke lēkooti ai ‘a e ‘ovataimi, ko e lēkootí ‘oku

‘ikai ko e koloa.  Na’e ‘ikai ke ne talamai ‘e ia ko e koloa, ko e lēkootí.  ‘A ia ko e me’a ia ‘oku
ou fakatonutonu ai….

Vili Hingano:  Sea, ko u fakatonutonu  atu ‘a e ‘Eiki Minisitā Pa’anga. Ko e ‘uhingá ko e fika 1
ena ‘oku ne me’a mai ‘aki.  Ngaahi ‘isiū ‘i he līpooti fakapa’anga mo e ‘Atita. Ko e fika 1 ena ‘oku
me’a mai ai, ‘oku ‘i ai ‘a e fika 2, ‘oku ‘i ai ‘a e fika 3 ‘o ‘alu ‘o a’u ki mui ki he fika 5 pea hoko
atu ia ki he me’a kehe ‘e 1.  Ko e peesi ko eni ‘oku ou fakahoha’a atu ai Sea, peesi 38, ‘oku tu’u
tonu pē ‘i he līpooti ko eni ‘i he ‘emau fakakaukau, ko e koloa ia ‘a e ‘Ofisi pea ko e fakalea ‘e
taha.  Kapau ko e koloa ‘a e ‘Ofisi ‘o e ‘Atita Seniale, ko e koloa ia ‘a e Pule’anga. Ko e me’a ia
‘oku tu’u atu ai ‘a e fakahoha’a ko eni Sea.  Pea ko u foki mai ki he lao, ‘oku tuhu’i tonu mai ‘i he
lao Sea…

Sea Kōmiti Kakato: ‘E Fika 12, kātaki ‘o fakamā’opo’opo mai ho’o me’á, toe ho’o miniti ‘e 1,
ka tau pāloti.

Vili Hingano:  Sea, ko e kupu si’i fika 5 ‘oku pehē mai. “‘E ngofua ke fekau’i ‘e he Minisitā,
‘uhinga ki he Minisitā Pa’anga ‘i he tohi ‘a e pule ‘o ha pangikē ‘oku ngāue ‘i Tonga ni, ke ne
fakahā ‘a e ngaahi lēkooti ‘o e ngaahi ‘akauni ‘i he‘ene pangikē, ‘a ia ‘oku ngāue‘aki ‘e ha
Potungāue pē ‘i he‘ene ma’u ha fekau pehē, kuo pau ke fai pau ki ai ‘a e pulé.

‘Eiki Minisitā Pa’anga:  Sea, mahalo ko e poini lahi ko ē ‘i hení ‘i he me’a ko ē ‘oku fai ai ‘a e
tipeiti ko e pa’anga eni ‘a hai?

Sea Kōmiti Kakato: Ko ia!

‘Eiki Minisitā Pa’anga: Ko e me’a ….ko e pa’anga eni ia ‘a e kaungāué na’a nau ngāue’i.

Vili Hingano:  ‘A ia kapau na’e fou mai ‘i Falepa’anga (hūfanga he fakatapu) Ne mau fou mai ke
mau vakai’i ke ‘ave kakato pē ia te mau ‘ave kakato ia ki he Potungāué, ke tufa ki he‘enau
kaungāue, ko e me’a ia ‘e hokó.  Koe’uhi ko e ha’u he halanga ngāue ko ‘emau founga ngāue kuo
pau ke ha’u pē  ko e hā ‘a e tu’utu’uni Kapineti na’e fai kuo pau ke ha’u pē ‘o totongi ‘o fakatatau.
Kapau na’e fou mai ‘i Fale Pa’anga, ko e me’a ia te mau fai.

Sea Kōmiti Kakato:  Ko u fakamālō ki he me’a ‘a e ‘Eiki Minisitā pea ko u fakamālō ki he
Hou’eiki Fakafofonga Ha’apai 12, kuo lava ho’o taimi.

Vili Hingano: Ke faka’osi atu ai leva ko e fo’i konga faka’osi pe ne u fakahoha’a atu ai

Sea Kōmiti Kakato: ….ko u tui ‘oku fefokifoki‘aki ho’o me’á, te ke foki pē pea ke to e foki ko
ia he ‘ikai ke tau lava …ko e ‘uhingá ia ‘a e Fakafofonga Ha’apai12, he ‘ikai ke tau lava ‘o fuhu
pea mo e ngaahi opinion ‘akimoutolu.  Kae tuku pē ke tau sio ki he ngaahi mo’oni’i me’a pea kuo
mahino ia ki he motu’a ni.  Ko e ngaahi fakamalanga ko eni ‘oku tapu mo moutolu Hou’eiki, kuo
u ‘osi tu’unuku au ke tau pāloti.  Pea ko u tui..

Vili Hingano:  Sea, ko e ‘eku ki’i faka’osi atu pē ‘a e fo’i me’a lekeleka pē ko ena na’a ku lau atu
kiate koe ka ko e me’a mai ‘a e Minisitā Pa’anga.

Sea Kōmiti Kakato: Kātaki Fakafofonga ‘o me’a hifo kuo ‘osi ho’o taimi.  Ko ‘etau taimi miniti
‘e 20, kau ai mo e ngaahi tokoni ‘e to’o ai ho taimi.

Lord Tu’ilakepa:  Sea, ki’i faingamalie ‘a e ki’i fehu’i ko eni?

Sea Kōmiti Kakato:  Me’a mai Nōpele ‘o Vava’u Fika 2.

Hoha’a ki he pehē Minisita Pa’anga ‘ikai ko e pa’anga ia ‘a e Pule’anga

Lord Tu’ilakepa:  Mahalo pē kuo fu’u maa’u lōloa ‘a e feme’a’aki, ka ko u kole fakamolemole
pē ki he Feitu’u na, ke ke laumālie lelei pē.  Mahino pē kia kimautolu ‘etau Tohi Tu’utu’uni ko
‘ene mahino ki he Feitu’u na.  ‘Ikai ha taha ia ‘i  he Fale ni ‘e ta’emahino ko e me’a ‘a e Feitu’u
na ia ki he līpooti pea na’e totonu pē ke tau pāloti kitautolu he ‘oku ke ‘osi mea’i pē ‘e he Feitu’u
na ‘a e me’a na’e tonu ke fai.

Kapau ‘oku ou tu’u hake au ‘oku ou fie fehu’ia au ia ‘a e Minisitā Pa’anga ‘a e me’a ‘oku ke me’a
mai ki ai, ‘oku ‘ikai ko ha pa’anga eni ia ‘a e Pule’angá.  Ko e pa’anga pē eni ia ‘anautolu ‘a eni
‘oku fai ai ko ē ’a e pehē atu ke totongi maí. Ka ko e hā ‘a e me’a ‘oku tau talaange ai ke toe totongi
mai ‘a e pa’anga ko ia, kapau ‘oku ‘ikai ko ha pa’anga ia ‘a e Pule’ang?

Sea Kōmiti Kakato:  ‘Eiki Nōpele!

Tali Pule’anga ko e pa’anga e kau ngāue ‘atita he ne nau ngāue’i

‘Eiki Minisitā Pa’anga:  Ko e tali atu pē he ‘oku mo’oni ‘aupito.  Ko e pa’anga foki eni na’e
ngāue’i ia ‘e he kau ngāue ko eni ko e totongi ia ‘enau ngāue, pea ‘i he‘ene pehē leva ‘oku mo’ua
‘a e sino ko ē na’e fai ki ai ‘a e ngāue ke ‘oange ha  totongi.  Kehe ia mo e founga ia na’e fai ‘i he
Fale Alea fuoloa, ‘ikai ōmai ia ‘o fakataha Fale Alea, kae totongi hangē ko e lau ko ia ‘o e ngaahi
me’á.  Kaikehe, ko e fo’i ngāue’i eni, ko e fo’i taimi eni nau hanga ‘o ngāue’i he na’e kehe pē foki
he ko ‘ene tu’u ‘emau ‘u me’á na’e kehe pē tau pehē ko e Poate A. Hanga pē ‘e he Poate A ‘o ‘omai
‘a e ‘inasi ‘a e Pule’anga ‘a e pa’anga ko ē ‘i he pa’anga tupú, pea ‘oku nau hanga leva ‘ ‘omai ‘a
e pa’anga na’e fai ai ‘a e fetu’utaki ko eni pea mau toki ‘ilo ‘emautolu ‘i he taimi ko eni na’e fai
ai ‘a e tukuaki’i mai ‘i he 2011 ‘a e founga ko eni. Pea na’e ‘omai mo e ngaahi tu’utu’uni Kapineti
mo e ngaahi me’a ko ia.  ‘A ia ko ‘eku poini ko ia ‘oku pehē ko e pa’anga eni ia na’e ngaue’i ‘e he
tokotaha ‘i he  mahino ko e pa’anga ko ia te ne ma’u, pea ne pehē leva ‘oku ‘ikai ko e pa’anga ia
‘a e Pule’anga ke ‘omai ke mau ta’ofi. Ko e pa’anga ia ‘a e tokotaha ne ‘i ai ‘a e femahino’aki
…mālō

Lord Fusitu’a: Ko e ki’i me’a ia ke u tokoni ki ai.

Sea Kōmiti Kakato:  Me’a ki lalo ‘Eiki Nōpele Niua.  Me’a mai

Lord Fusitu’a: Kapau ‘e laumēlie ‘a e ‘Eiki Minisita mo e Feitu’u na.

Sea Kōmiti Kakato:  Me’a mai.

Taukave ko e pa’anga vahe ‘ovataimi ko e pa’anga totongi mei he tukuhau e kakai

Lord Fusitu’a: ‘Ikai ke to e veiveiua ‘oku mo’oni ‘a e me’a ‘a e Minisitā ia, ko e pa’anga ia ‘a e
tokotaha ko ē na’a ne ngāue’i.  Ngāue’i ‘e he tokotaha ko iá, ko e tokotaha ngāue ‘a e ‘atita.
Fakahoko ‘a e ngāue faka-‘atita, fekau’aki mo e sino ‘oku fakapule’anga ‘oku ngāue ki ai ‘a e
‘atita, pea totongi mei he pa’anga tukuhau ‘a e kakai, fakapule…..

<004>

Taimi 1950-2000

Lord Fusitu’a:  … ko e public money ki he sino ko eni, ko e ‘uhinga ia ‘oku  tō loto ai, ‘oku leva’i
ia ‘e he lao ko eni ‘Eiki Sea, kātaki fakamolemole …

Taukave Pule’anga ‘ikai ko ha pa’anga tukuhau eni ‘a e kakai

‘Eiki Minisitā Pa’anga:  ‘Oku ‘ikai ko e pa’anga tukuhau eni ia ‘a e kakai ko e pa’anga eni ia ‘a
e poate, ko e poate ko ‘ene ma’u ‘anga pa’anga ko e fakatau atu ‘a ‘ene  ngāue mo ‘ene koloa ke
ma’u.

Lord Fusitu’a:  Sea, mo’oni ia Sea, mo’oni ’a e ‘Eiki Minisitā.

Sea  Kōmiti Kakato:  Te mou me’a kotokota toko tolu ki ‘olunga. Kole atu ke mou ki’i me’a hifo
…

Lord Tu’ilakepa:  …’ikai ko e taimi eni ia ‘o’oku …

Sea  Kōmiti Kakato:  …me’a hifo Fakafofonga Niua.

Lord Tu’ilakepa: …ko e Fakafofonga Nōpele Niua ‘oku …

Sea  Kōmiti Kakato:  …kae ‘oange faingamālie ia ‘o Vava’u fika 2.  Kā ‘oku ‘osi mahino ‘a e
me’a ko eni ‘oku mou feme’a ‘aki ko e pa’anga ‘a hai, kuo ‘osi mahino ia ki he motu’a ni.

Taukave ‘i ai pe tukuhau kakai he ngaahi poate e Pule’anga

Lord Tu’ilakepa:  ‘Oku mahino ‘e ‘Eiki Sea, ‘e ‘Eiki Minisitā Pa’anga ‘oku ou fakamolemole ki
he Feitu’u na ke ke mea’i  ke mea’i ‘e he kakai ‘o e fonua ‘oku ‘i ai ‘enau tukuhau ‘i he poate, ‘aki
eni, tau pehē ko e poate uafu, ‘osi ‘a e hilifaki ‘a e consumption tax ‘oku to e hilifaki mai mo e ‘ū
fee ia ‘a e poate uafu ki he kakai ‘o e fonua ko e tukuhau ia ‘a e kakai.  ‘Oua ‘ai ke ma’u hala ‘a e
kakai ‘o pehē…

Taukave Pule’anga ko e totongi e ngāue na’e fai ‘ikai ko e tukuhau
‘Eiki Minisitā Pa’anga:  Fakatonutonu atu ki ai ko e fee ia, ‘oku ‘ikai ko e tukuhau, ko e totongi
ngāue ia.

Lord Tu’ilakepa:  Ko e fee pē ko e mata’i fika pē ko e faka’ilonga pa’anga ….

‘Eiki Minisitā Pa’anga:  Ko ‘ene ma’u ko eni ‘a e hina ko ē he me’a mo e charge ē puha …

Sea  Kōmiti Kakato:  Me’a mai pē Minisitā Pa’anga kae ki’i fanongo pē Hou’eiki fika 2 ‘o
Vava’u.

Lord Tu’ilakepa:  ‘Oku ou faka’amu pē Minisitā Pa’anga ko e me’a ko ē ‘oku ou tukuaki’i ai ‘a
e Feitu’u na ko e Feitu’u na na’a ke hanga ‘o ‘unuaki’i ‘a e pa’anga ko eni koe’uhí he ko e Feitu’u
na…’oua ‘e ‘ai ke faka’uhinga pehē ko e…

‘Eiki Minisitā Pa’anga:  ‘Eiki Sea ‘oku ‘ikai ko e motu’a ni ia na’a ku ‘ai ‘o teke’i ‘a e me’a ko
eni, ‘oku ‘ikai ko e motu’a ni ko e me’a ia…

Lord Tu’ilakepa:  Ko e 2013, 2014 ko e Feitu’u na na’e faifatongia ‘i he taimi ko ia ‘i he Minisitā
Pa’anga.

Taukave Pule’anga na’e toki ‘ilo’i pe tōnounou ko eni he 2011

‘Eiki Minisitā Pa’anga:  Ko ia, ko ‘emau toki lave’i ‘emautolu ‘a e me’a ko eni ‘i he taimi na’e
‘omai ai ko ē he 2011, ko e me’a ia na’a mau lave’i ai ‘a e me’a ko eni, pea toki ‘omai leva ‘e he
potungāue ‘a e tu’utu’uni Kapineti mo e ngaahi me’a kātoa ‘o mau lave’i ai.

Lord Tu’ilakepa:  ‘Oku ke fakatokanga’i koā ‘a ho’o fakamatala ko e 2011/2013/2014 …

Sea  Kōmiti Kakato: Fakamolemole ‘e Hou’eiki Nōpele ‘o Vava’u ki’i tuku mai ha ki’i taimi ke
u ki’i fanongo atu pea u fakahoha’a atu pea ke toki me’a mai,  hangē eni ia ‘oku mo …ko e ‘uhinga
ka ke me’a mai koe Hou’eiki Nōpele ‘o Vava’u.

Lord Tu’ilakepa:  Faka’amu pē ke ke ki’i me’a pē ho Sea ‘o fanongo he tipeiti ki he tafenga ‘o e
tipeiti ‘oku ‘i ai ‘a e me’a ia ‘oku hoko, kā ‘oku ‘ikai ke mahino ki he hou’eiki ‘o hangē ko e me’a
‘oku me’a ki ai ‘a e ‘Eiki Minisitā Pa’anga.

Sea Kōmiti Kakato:  Fakamolemole Hou’eiki Nōpele ko ‘eku fakahoha’a atú, kā me’a mai ‘a e
Hou’eiki Minisitā pea ke kātaki ‘o me’a ki lalo ko ‘ene fakatonutonu pea ko ‘ene ‘osi …’ai pē ke
koma pē pea toki …

Lord Tu’ilakepa:  Sea lolotonga ‘eku fakamatala ‘ikai ke ke fakatonutonu ‘a e Minisitā Pa’anga
lolotonga ‘eku fakamatala me’a ia ki ‘olunga, ‘ikai ke poaki ki he Feitu’u na, pea ko e taimi ‘oku
ou tu’u atu ai ke fakatonutonu atu ‘a e Minisitā kuo ke ta’ofi ‘a e Feitu’u na ia ‘a e motu’a ni.
Sea  Kōmiti Kakato:  Me’a mai koe ‘e Hou’eiki Nōpele.

Lord Tu’ilakepa:  ‘Ikai ke u lava ke u hoko atu koe’uhí he ‘oku ke fakapalataha ho’o tu’utu’uni,
ta’ofi ē, ‘ai ē, ‘ai ē, pea ‘oku ‘ikai ke napangapangamālie leva ‘etau me’a ‘oku fai.

Sea Kōmiti Kakato:  Hou’eiki Nōpele ko ‘eku fakahoha’a atu ke ke me’a mai.  Fakamolemole.

Lord Tu’ilakepa:  Sea nofo pē he me’a ‘oku ke me’a aí kae tonu pasika ho’o faifatongia, ‘oua te
ke fanongo koe ki he Hou’eiki ko ē ‘o pehē ke fakavavevave tau pāloti.  Koe’uhí he ‘oku ‘ata mai
ki he motu’a ni ‘Eiki Minisitā, ‘oua ‘e ‘ai ‘a e me’a fakatauhitohi he ‘oku  ngāue‘aki ‘e moutolu
‘a e kau tauhitohi ko e founga fakatauhitohi ko hono fakalea fakatauhitohi ko hono fakalea

fakatauhitohi eni, ‘oku kehe ‘a e sēniti, kehe ‘a e fee, pea kehe ‘a e tukuhau.  ‘Oku ou ki’i ongoongo
‘ikai ke sai.

Fakama’ala’ala he kehekehe ‘o e tukuhau mo e ngaahi totongi ngāue

‘Eiki Minisitā Pa’anga:  Fakamolemole atu pē ko e Fale Lao eni, ke u ki’i fakatonutonu pē Sea,
‘ai pē ke ke me’a ki ai.  Ko e Fale lao eni Sea, kehe me’a ko e lao, ‘a e tukuhau, kehe me’a ko e
totongi ngāue, ‘a ia ko e totongi  ngāue ko ē ‘a e Port Authority kapau te ‘omai ha’ate ki’i uta ‘oku
‘omai pē foki ia ‘enau lao ‘o tau tali pē heni, ‘oku ‘ikai ko e tukuhau ia, ko e tukuhau  hangē ko e
tukuhau, tau tukuhau kātoa tautolu pē te ke ‘alu fakatau mai ‘a e koloa ‘osi hilifaki ia ‘i ai, ‘ikai ke
fakatefito ia pē ‘oku ke ma’u ha  ngāue mei he Potungāue Tukuhau, ‘ikai foki ke ke ‘alu koe,
Potungāue Tukuhau ‘omai ha’a ku ki’i  ngāue kae totongi atu e CT, ‘ikai, ko ‘etau lukuluku
fakalukufua ia ke tanu ‘a e hala mo ‘ai ‘a e Fale ko eni ke ngingila mo lava fai ‘etau  ngāue.  Ko e
totongi ia ko ē he ki’i ngāue nau fakamahu’inga ko ena.

Fakalakalaka mahu’inga lava ‘omai ‘atita tau’atāina ‘atita’i ngāue ‘Ofisi ‘Atita

Pea kātaki pē hou’eiki fakamolemole pē na’a pehē ‘oku fakalōloa, ka ‘oku hangē kiate au ko e
poini ko ē ko e ‘ikai ke tau taumu’a taha pē, ‘oku ou tui ‘oku tau tatau pē, tau faka’amu ‘oku ‘i ai
hotau fatongia ke leva’i ‘a e pa’anga ‘o e fonua, tau tatau ai.  ‘Oku ou tui ko e fakamālō eni ia kuo
tali ‘e he Fale ke ‘omai ‘a e ‘atita tau’atāina he ko e fehu’i kotoa pē ia na’a mau fa’a fai.  Ko e
ngaue ‘a e ‘atita ke ‘atita’i mautolu ko hai te ne ‘atita’i ‘a e ‘atita.  Pea ‘oku ou tui ko e sitepu lahi
ia ‘a Tonga ni kuo hoko, pea ‘oku ou lava leva au ‘o ‘omai ‘a e ngaahi me’a ko eni ‘o tau mea’i ki
ai ‘a e hou’eiki, ko e tu’unga eni pea kuo tau ha’u ‘i he ngaahi founga he kuo tau ko e ngaahi
founga kuo tau fou mai ai, tau mavahe leva mei ai kuo hoko atú Sea.  ‘Oku ou tui ko e fakalakalaka
mahu’inga lahi.

Sea  Kōmiti Kakato:  Me’a mai koe hou’eiki…

Lord Tu’ilakepa:  ‘Eiki Sea, kai kehe he’ikai ke u …mahalo ‘oku sai ke tuku ia he ‘oku ke mea’i
lelei …

Sea  Kōmiti Kakato:  ‘Eiki Nōpele te ke tali ‘a e tokoni ‘a Vava’u fika 1.
Fehu’ia ‘uhinga ‘ikai fakamo’oni Minisita Pa’anga he’enau līpooti Kōmiti Pa’anga

Lord Tu’i’āfitu:  Tapu mo e Feitu’u na Sea, mālō Sea, fehu’i pē ‘a‘aku ki he Minisitā Pa’anga.
Na’e maau ‘a e tu’utuuni ‘a e kōmiti ko eni ke fakahū mai ‘a e līpooti ko eni, pea na’e ‘ikai ke loto
ai ke fakamo’oni ke to e tuku ‘a e līpooti ni ki tu’a, pea ko ‘ene kakato ē. Ko e hā nai ‘a e ‘uhinga
‘o e me’a na’e ‘ikai ai ke ke fakamo’oni ai ‘i he ‘uluaki ‘omai ‘a e līpooti ni pea toki fakafoki mai
ko eni.  Ko ia pē Sea, mālō.

Tali Minisita Pa’anga ki he ‘uhinga ne ‘ikai fakamo’oni ai he līpooti

‘Eiki Minisitā Pa’anga:  Mālō Sea.  Tapu pē mo e Sea pea pehē ki he Hou’eiki  Kōmiti Kakato.
Ko ia Sea na’e fai ‘a e fakataha ia ki mu’a ‘a e  Kōmiti Pa’anga, na’e ‘ikai ke u kau au ai na’e ‘ikai
ke u fokoutua au ai, kau ai, ‘ikai ke u kau ai.  Ko e taimi ko ē na’e ‘omai ai ko ē ‘a e līpooti ko ē
‘a e komiti ke u fakamo’oni ai, ‘oku ou sio hifo au ki ai na’e fai ‘a e fokotu’u mai ‘e he komiti ia
ke to’o ‘a e ‘ū peesi ia mei he līpooti ‘atita, pea na’a ku ta’eloto au ki ai, pea ko e me’a leva na’e

fai na’e fai leva ‘a e fakataha ko ē, pau ke ‘ave kakato, me’a ia ‘a e līpooti ko eni ki he Fale Alea,
pea nau loto kātoa, ‘uhinga ia ‘oku ‘i heni ai ‘a e līpooti ‘i he ‘aho ni, ‘a ia ko e me’a ko ē ‘oku
ma’u mai ki heni, ‘a ia ko e fokotu’u ko ē ‘oku ‘omai tau tali ia ‘a e līpooti ‘a e ‘atita, ‘a e 14 mo
e 2015 pea ‘ikai ngata ai ‘oku ‘i ai ‘a e līpooti mai ‘a e tohi mai ‘a e ‘atita seniale mālōlō te ne
totongi fakafoki mai ‘a e pa’anga ko ia.

Kae kehe ko ‘eku tali ia ‘a e fehu’i ko ē ‘Eiki Nōpele fika 1 ‘i he me’a ko ia.

Lord Tu’i’āfitu:  ‘Eiki Sea ‘oku te’eki ai ke tali ‘e he Minisitā ‘eku fehu’i.  Ko e hā ‘a e me’a na’e
‘ikai ke ke tali ‘a e līpooti ke ‘omai kakato.

Ta’efakamo’oni Minisita Pa’anga ko e ‘ai ke to’o ‘u peesi mei he līpooti ‘atita

‘Eiki Minisitā Pa’anga: Tapu mo e ‘Eiki Sea, ko e me’a ia na’e ‘ikai ke u …ta’eloto ai ‘ikai ke
u tali ke u fakamo’oni ko e ‘uhingá na’e ‘ai ke to’o ‘a e ‘ū peesi ia mei he līpooti ko ē ‘atita
tau’atāina, ‘ikai ke u tui au ki ai, kuo pau ke ‘omai ke kakato ki heni, pea ko e me’a ia na’a mau to
e fakataha ai to e fakataha ‘a e kōmiti ia ‘o mau loto ke ‘omai kakato ‘oua ‘e to’o ha peesi,  Kā
na’e ‘i ai pē ‘uhinga ia, na’e ‘ikai foki ke u ‘i ai au he fakataha kuo ‘osi.  Kae kehe ko eni kuo
kakato  hangē ko e ma’u ko e tali ‘o e fehu’i ‘eke mai ko e hā ‘a e me’a na’e ‘ikai ke u fakamo’oni
ai ‘i he ‘uluaki līpooti fakataha ko ē līpooti ‘omai ko ē ko hono ‘uhinga na’e ‘ikai kakato na’e ‘ikai
ke ‘ai ia ke ‘omai kakato ‘a e ‘ū peesi ko ē ‘o e līpooti.  Pea ‘oku to e loto pē kōmiti ia ke ‘omai
kakato pea ko e me’a ia ko ē na’a mau fakamo’oni kotoa ki ai, ko e me’a eni ke ‘omai Sea.

Sea  Kōmiti Kakato:  Mālō.

Lord Tu’ilakepa:  ‘Eiki Sea, Hou’eiki Pule’anga ‘oua leva ho’omou fokotu’u mai he ‘oku mea’i
pē ‘e he Sea ia ‘a e me’a ke ne fai, kā pehē pē ‘e he Sea ia ke pāloti’i, pāloti, ‘oua te tau fu’u
fakavavevave koe’uhi ‘oku mou mea’i pē ko ho’o mou taimi pē ‘ou mou fai tu’utu’uni ai pea te
tau toloi ‘a e Fale pea ‘oku fai leva ‘a e fetūkuaki ‘o kumi ha ngaahi ‘uhinga fakapotopoto koe’uhi
na’e malava pē ke fai ha  ngāue ha Mēmipa, kā ko hono mo’oni na’e lahi ange pē mālōlō ‘a e Fale
‘Eiki Sea. Ki’i vaha’a taimi ko eni totonu leva ke tau vakai’i fakalelei ‘a ‘etau  ngāue pea ke tau
fakamā’opo’opo pea tau tutuku ‘Eiki Sea.

Ko e me’a ia ko ē ‘oku fai ai ko ē ‘a e tokanga ‘Eiki Sea ki he ‘Eiki Minisitā Pa’anga to e ki’i ‘ai
ange ke to e ki’i lelei ange ‘etau lele ko ení ‘o hangē ko e me’a ‘oku ke me’a mai ‘aki, pau ‘aneafi
‘oua te tau ‘omai ē issue kehe ‘omai ‘a e vāhenga ia ‘o e Fale ke fakahoa ‘aki ē, kehekehe ‘aupito
‘aupito ia, ko e me’a ‘oku tau tokanga pē tautolu ki ai ko ‘etau tokanga ki he pa’anga tukuhau pē
ko fē pē ha fa’ahinga to’o ‘i ha poate ko e sēniti ko e tukuhau ia ‘a e kakai ‘Eiki Sea.  Kā ‘oku ‘ai
‘etau faka’uhinga ke ngali nai ‘oku ‘ikai ko e …fakamolemole ‘oua ‘e ngāue‘aki ‘a e founga ko ia
‘Eiki Sea.  He ko hono mo’oní ‘Eiki Sea ‘oku lahi hono nono’o no’o ‘a e kakai kā ‘oku ‘ikai ke
si’i mea’i ‘e he kakai tokolahi ‘a e ngaahi me’a ko eni ‘Eiki Sea.  Ngata pē ‘a e Feitu’u na pea mo
e Fale ‘Eiki ni ‘oku nau mea’i lelei ‘a e ngaahi to’o tukuhau pehē ‘i loto ‘i he poate tautautefito ki
he fakalukufua ‘a e fonua ni ‘Eiki Sea.  Pea ‘oku lave a’u ‘a e pēpē pea mo e kau vaivai, kae kehe
‘oku tuku atu ‘Eiki Minisitā Pa’anga ki he Feitu’u na ke to e fakapotopoto ange kā kiate au ia ‘oku
ma’a ‘asinisini pē ‘a e Minisitā ia, hangē ko e me’a ko ē ‘oku me’a ki ai ‘a e ‘Eiki Minisitā Lao,
ko e fehalaaki fakangāue, ko e hala ia, kā ‘oku ‘i ai ha me’a ‘oku hala ‘ai ke hala kae ‘oua ‘e pehē
mai ko e ki’i fehalaaki hangē nai ia ha ki’i mounu ‘oku ne ‘ai ke tau he māta’u ‘o lī pea lī pē ia ai

pea kapau ‘e fusi mai hake ha fu’u kōpate ‘oku hala ‘a e fu’u mounu na’e fusi hake ‘a e fu’u kōpate.
Ko e fo’i mounú ke fusi ‘aki ‘a e ika, pea ‘oku ou pehē ‘Eiki Sea tau fai ‘aki ‘a e me’a ko ē ‘oku
me’a ‘aki ‘e he Minisitā Lao ko e ki’i hala fakangāue, pea ko hono ‘ai ‘e taha, ‘oku hala, ko ‘eku
to e ‘ai mahino ia ‘Eiki Sea pea ki he Feitu’u na, mālō tuku atu ki he Feitu’u na ke ke fai tu’utu’uni
ai ‘Eiki Sea, mālō.

Sea Kōmiti Kakato:  Hou’eiki kuo …

<005>

Taimi: 2000-2010

Lord  Nuku :   ‘Oku ou kole atu ke tau pāloti’i mu’a ‘a e fokotu’u fakamuimuí.

Sea Kōmiti Kakato :  Ko e fo’i pāloti ko eni ‘oku pehe ni.  ‘Oku tau fokotu’u ke tali ‘a e lipooti
ko eni ‘a e Kōmiti Tu’uma’u ki he Pa’angá.  Kapau te tau tali ia.

Lord Nuku :  ‘Osi e ‘ū fokotu’ú ia.

Sea Kōmiti Kakato :  Pea ko ‘ene lava ia.

Lord Nuku :   Ko ia, ko e ‘uhinga ia ‘oku ou kole atu ai ke tau pāloti mei he fokotu’u fakamuimuí,
kae toki pāloti’i ‘a e sino’i fokotu’ú.

Lord Tu’iha’angana :  Sea.

Sea Kōmiti Kakato :   Kātaki ke me’a mai ‘a e Fika 1 ‘o Ha’apai.

Lord Tu’iha’angana : Mālō Sea.  Tapu ki he Feitu’u na mo e Hou’eiki e Kōmiti Kakató.   Sea,
ko e fakahoha’a pē ‘a e motu’a ni ia.   Mahino ‘a e ngaahi feme’a’akí ia mo e teu pāloti ‘a e Feitu’u
na.   Ka ko e ‘uhingá ko e feme’a’aki ko eni ‘a e Fale Aleá ‘oku mahu’inga, Sea. Pea ‘oku fa’a
taku ‘e he Fale ni, ke tau ngāue fakataha.   Pea ‘oku ou tui ko e me’a ko ení ko e ‘isiu mahu’inga,
pea na’e talu hono alea’i he uike kuo ‘osí, ‘o a’u mai eni ki he efiafi ni, Sea.   Ko e me’a pē ‘e taha
‘oku ou tokanga ki ai, Sea, ko e kole ki he Pule’angá.   ‘Oku ou mahu’inga’ia ‘i he taumu’a ngāue
‘a e Pule’anga ko eni, talu mei he’etau kamata, pea na’e tataki’aki ‘etau Patiseti mo e ngaahi me’a
pehē.   Ko e pule lelei. Pea ko e taha ia e naunau ‘o e pule leleí, ko e ‘ata kitu’a.   Pea ko e ‘isiu
ko eni kuo ‘osi fai ki ai ‘a e feme’a’aki, pea kuo ‘osi ‘oatu ki ai e ‘uhinga.   Kehe e ‘uhinga ia ’a e
Nōpele ko ē, kehe e ‘uhinga ko ē,  kehe e ‘uhinga ‘a e Minisitā, a’u ki he Fakafofonga ko ē, mo e
Minisitā ko ē.   Pea ‘oku mo’oni ia.   Pea ‘oku ou tui ko e ‘isiu ko eni ‘oku ‘ikai ke totonu ke
fakamaau’i’aki pē ‘a e fanongo mai ‘a e kakaí ki he ngaahi ‘uhinga ko iá.  Ko e ‘isiu eni ‘oku
mahu’inga, pea ‘oku ‘i ai ‘a e tukuaki’i mai ‘a e ‘atita tau’atāina, ‘a e ‘atita seniale mālōlō.   Pea
me’apango pē, mahalo ‘oku lahi mo e feme’a’aki heni.  He kuo Mēmipa heni ‘a e ‘Ateni Seniale
mālōlō.

Poupou tuku Līpooti ‘Atita Tau’atāina ki he Kōmiti Lao ke ‘ata kitu’a e ngāue

Kapau mahalo na’a ko e līpooti mai pē eni ia ki he ‘Atita Seniale mālōlō kitu’a, ‘oku ou tui au

mahalo kuo tau ‘osi fai tu’utu’uni kitautolu.   Ka ko e ‘uhingá, ko ē ‘i heni ‘a e sino ko iá, faka -
politikale, ‘oku ou tui ki ai, he ‘oku kau ki ai, ko e Fale eni e politikí.   Pea ko e ‘uhinga ia ‘eku
mahu’inga’ia ko eni he taumu’a ngāue ‘a e Pule’anga ko eni, ko e pule lelei, pea ‘oku ‘i ai ‘a e
naunau ia ‘o e pule lelei, ko e ‘ata kitu’a.   Pea ‘oku ‘osi ‘omai e līpooti ‘a e Kōmiti Pa’angá, ko e
me’a sivi ia ‘e taha ‘a e Fale Aleá.  Ko e ngaahi fu’u mīsini eni, te u fakalea hangē he fu’u mīsini
fō ke ‘asinisini ai.  Pea kuo ‘osi ‘omai ko ení, pea ko ‘eku lave pē ke poupou ki he fokotu’u ko eni
ke tuku ki he Kōmiti Laó.  Pe ko e ‘ai  ke hā?   Ko e ‘ai ke nau ngāue mai he kuo nau ‘osi mahino’i,
e ‘ū feme’a’aki ko eni, ‘eku ‘uhingá, mo e ‘uhinga ‘a e Nōpele ko ē, mo e ‘uhinga ‘a e Fakafofonga
ko ē, mo e ‘uhinga ‘a e Minisitā ko ē mo ē.  Ke nau ‘omai ‘enautolu e fo’i recommendation,
fakalea’i mai ‘eku ‘uhinga ‘a’aku, kapau te nau tui ki ai.   Fakalea’i mai e ‘uhinga ‘a e Minisitā
Lao kapau ‘e ‘omai he’enau me’á. Pea mahalo ko e ‘ave ki he Kōmiti Lao, he ko ‘etau Kōmiti ia
ke nau si ki he me’a ko e Lao.

‘Osi ‘omai ‘e he Kōmiti Pa’angá ‘enau fakakaukau, mo e līpooti ‘a e ‘Atitá.   Pea ko eni, ka tau
mātuku’aki e feme’a’aki mo e taki taha ‘uhinga ko ení.   ‘Oku ‘ikai ke ma’u e ‘ata kitu’a, ke
‘asinisini e ‘ata kitu’á pea ko e fokotu’u ia ‘oku ‘oatú.   ‘E ‘ikai ke to e lōloa.   Ko e fakataha pē ‘a
e Kōmiti Lao, nau fakamā’opo’opo e ngaahi ‘uhinga ko eni, pea nau ‘omai he’enau fokotu’ú.   Ko
‘enau recommendation ia.  ‘O, ko e fakatātā pē.   ‘O, ko e me’a ko eni na’e pehē, mo pehē, pehē,
mo pehē.   Pea ‘oku ou tui ko e ‘asinisiní ia, pea ko e taha ia e ngaahi naunau ‘o e Pule lelei, ‘oku
tu’uaki ‘e he Pule’anga ko ení.

Pea ko ia ‘oku ou kole ki he Pule’angá. ‘Oku ‘i ai pē e me’a ke fai, ‘a eni ko u fokotu’u atu pē te
nau tali pe ‘ikai.   Ka ‘o kapau te tau pāloti ke tali eni ‘o tuku ki he Kōmiti Laó, nau ngāue ki ai he
uike ni, ha ‘aho he uike ni, fakahū mai he uike kaha’ú.  ‘Oku ou tui he’ikai ke to e tipeiti’i, ko e
tipeiti eni ia.   Ka ko e hā e fakalea mai ‘etau Kōmiti ko ē ‘oku tau ui ko e Kōmiti Laó, ‘omai ‘enau
recommendation ai pea tau tali.   ‘Oku ou tui ko ‘ene ‘ata ia kitu’a ‘oku ma’a pea ‘asinisini.  ‘Ikai
ke kei, hangē ko ení, nenefu pē. He ko e ‘uhinga ko ‘etau ngaahi faka’uhinga pē eni ‘oku ‘ohaké.
Ka ‘oku ou tui ‘e ‘i ai pē e me’a ‘e ‘i ai pē e me’a ‘e fakakaukau’i ‘e he Kōmiti Lao, pea nau ‘omai.

Pea ko e fokotu’u pē ia ki he Pule’angá.   Kapau ‘e tali e fokotu’u ko ia ke tuku ki he Kōmiti Laó,
pea ‘omai, pe ‘ikai, pea ko e fakakaukau ia.  Ko e tokoni atu pē ia ki he’etau teu pāloti ‘a e Feitu’u
na.

Sea Kōmiti Kakato :   Mālō.   Me’a mai e Hou’eiki, ‘a e ‘Eiki Palēmia.

‘Eiki Palēmia :  Sea, fakamālō atu ki he fokotu’u ko eni ‘oku ‘omaí.   Ko e ‘aneafi, mo e ‘aho
ni, pea mo e poo ni.   Ko e Kōmiti Laó ‘oku nau ‘i heni kātoa.

Lord Tu’ilakepa :   Sea, fakatonutonu atu e Feitu’u na.   Ko e fakatonutonú, ‘Eiki Sea, ko e ‘aho
Monite eni.   ‘Io ko e fu’u ‘aho Mōnite eni.  Ke mea’i koā ‘oku taau pē ka ko e fu’u Sapate ‘aneafi.

‘Eiki Palēmia : ‘O, kātaki, ko e uike kuo ‘osi.

Sea Kōmiti Kakato :   Mālō Hou’eiki Fika 2.

Kole kuo ‘osi kakato alea fekau’aki mo e līpooti ‘atita kae pāloti ā

‘Eiki Palēmia :   Sea, ko e Kōmiti ko eni ‘oku ‘ai ke ‘ave ki ai, ‘oku nau kakato heni.   ‘I he’eku
fakamā’opo’opo ‘a’akú.   Ko ‘ene ‘osi’osingamālie eni ‘enau ngaahi fehu’i na’e fai, ‘i he’aho ni.
Tukukehe kapau ‘oku ‘i ai ha taha ia ‘oku Kōmiti Lao ka ‘oku ‘ikai ke ‘i heni.   ‘Oku ou kole atu,
‘osi kakato ‘a ‘etau aleá.   ‘Osi fanongo mai e kakai e fonuá, ki he’etau aleá.  ‘Osi fai e fehu’i ‘a e
Minisitā na’e taki he me’a ni.  Na’e ‘osi fai, ko e tu’o fiha eni ‘ene fehu’i faka-Lao.   ‘Osi ‘omai
mo e ‘ū fehu’i faka-Lao, ‘osi ‘oatu mo e tali.   Ko ‘eku fehu’i atú, ko e toe ‘ave ki he Kōmiti fē?
‘Oku ou fokotu’u atu, tau pāloti, kuo kakato ‘a e ngāuE.  ‘Oku ou fokotu’u atu ke tau pāloti, Sea.

Lord Fusitu’a :   Sea, ke u fai ha tokoni ki he ‘Eiki Palēmia.   Ko e tokoni pē ke toe ma’ala’ala
ange ki he’ene me’á.

Sea Kōmiti Kakato :  ‘Oku ‘i ai ha poupou ki he fokotu’u ko eni ‘a e ‘Eiki Palēmia?   Kuo
poupou e fokotu’u ko ení.  Ko e fokotu’u ko eni ke tau tali ‘a e līpooti.   Ko ‘etau pāloti pe ‘e tali
pe ta’etali ‘a e līpooti ko eni ‘a e Kōmiti Pa’anga Tu’uma’ú.

Lord Nuku :   Sea, ko e fokotu’u fakamuimui ‘a e ‘Eiki Nōpele Ha’apai, Fika 1.   Ko e  fokotu’u
ko ē ‘a ē ko ē ‘oku ‘omai ‘e he ‘Eiki Palēmia, ko e sino’i fokotu’ú ia, ki he līpooti, ke tau tali pe
ta’etali.  Ko e fokotu’u makehe mei ai, ko e fokotu’u ko eni fakamuimuí, na’e ‘oatú.

Lord Tu’iha’angana :    Sea, tonu pē ia.  Ko e fokotu’u pē ia ‘oku ke me’a’aki, ‘oku kei tu’u pē
ia.  Fokotu’u ‘uluakí, ke tali ‘a e līpooti.   Fokotu’u hono uá, ki he Kōmiti Laó.  Ko ‘eku poupou
pē ‘a‘aku ia ki he Kōmiti Lao, pea ko e me’a mai ‘a e Palēmia, ko ‘ene poupou pē ‘a‘ana ki he
fokotu’u ‘uluakí.   Ka ko e pāloti ko ē ‘oku me’a pē ia, ko e pāloti e fokotu’u fakamuimuí.

Sea Kōmiti Kakato :   Mālō.

‘Eiki Minisitā Lao :    Sea, kātaki, ke u ki’i tokoni nounou pē.   ‘Oku ‘ikai ke mahino ia kiate au
pe ko e to e ‘ave ki he Kōmiti Lao ‘o hā.  Ko eni ‘oku tau ‘i heni kātoa pē.

Lord Nuku :  Sea, ko e me’á foki he na’e me’a mai e ‘Eiki Minisitā Laó, ‘oku ‘i ai e ki’i hala
si’isi’i.   Pea ko e ‘uhinga ia hono ‘avé, pe ko e hā e ki’i hala si’isi’i.

‘Eiki Minisitā Lao : ‘E Sea, ko ‘eku kole atu ‘aku kia moutolu, Hou’eiki.   Hala ha toe me’a ‘e
fai ia ‘e he Kōmiti Lao ki heni.   Ko ē kuo ‘osi maau e tu’utu’uni, te ne totongi e pa’anga,  ko e hā
e toe me’a ‘oku toe ‘ai ‘e he Kōmiti Lao?
Lord Fusitu’a :   Sea, fakatonutonu atu.

Sea Kōmiti Kakato :   Fakatonutonu eni, ‘Eiki Minisitā.  Kātaki e ‘Eiki Nōpele Niuá, kuo maau
atu e Sea ia ke pāloti.   Ka ke me’a mai.

Lord Fusitu’a :  ‘Io, ko e fakatonutonú, kātaki faka’apa’apa atu, ka he ’ikai ke me’a ‘aki ‘e he
‘Eiki Minisitā Lao ma’ae Kōmiti Laó hono kotoa.  Pea ko e me’a ko ē ‘a e ‘Eiki Palēmia, kuo ‘osi
fai e ngāue ‘a e Kōmiti Laó, ngāue faka-Lao ki ai.   Te’eki ai, ta’emo’oni.  Ko e ‘uhinga ia e
fokotu’u ko ení, ‘Eiki Sea.

Sea Kōmiti Kakato :   Mālō.

‘Eiki Palēmia :  ‘Oku ou faka’amu pē ke ‘ai ke mahino.   ‘Oku ‘i heni e Kōmiti Lao, ‘aho Falaite
na’a nau ‘i heni.  ‘Aho ni, nau ‘i heni, poo ni nau ‘i heni.  Ko ‘eku fehu’i atú, ko e Kōmiti Lao fē
‘oku ‘ai ke ‘ave ki ai, ‘oku nau ‘i heni?   ‘Osi ‘omai kātoa ‘enau ‘ū poini faka-Lao ‘o tau fanongo
ki ai.  ‘Oku ou fokotu’u atu ke tau pāloti.

Lord Nuku :   Ko ‘eku fakatonutonu atú, Sea.   Ko e founga ngāue ‘a e Falé.  Ka ‘i ai ha fokotu’u
pea poupou’i, ke pāloti’i.   ‘Oku ‘ikai ke ‘uhinga ke pehē ‘oku tau kakato ko ē ‘i heni, pea mate ai
‘a e Kōmiti.  Ko e Kōmití kuo ‘osi fakalaumālie’i ke nau ngāue ki he Lao mo e pa’anga.  Pea ko e
‘uhinga ia e fokotu’u atú.  ‘Oku ‘ikai ke ‘uhinga ia.   Kapau ‘e pehē leva, pea ‘oku ou fokotu’u atu
ke kaniseli kātoa e ‘ū Kōmiti.  He ‘oku kakato pē kātoa e Kau Mēmipa heni.   ‘O hangē ko e me’a
ko ē ‘oku me’amai’aki ‘e he ‘Eiki Palēmia.  Ka ‘ai ki he Kōmiti Pa’angá ‘oku ‘i heni kotoa pē.
Kōmiti Laó ‘oku ‘i heni kotoa pē.  Ko e ‘uhinga ‘eku tokoni atu, Sea, he ko e founga ngāue ‘a e
Falé, ke fokotu’u pea poupou’i pea pāloti.  ‘Ikai ke to e ‘i ai ha mafai ia ki ai, a’u ki he Feitu’u na.
Mālō Sea.

Sea Kōmiti Kakato :   Mālō.   Fakamālō atu, tau pāloti.  Ko e fokotu’u ‘uluakí ke tau tali e lipooti
‘a e Kōmiti Pa’anga, Kōmiti Tu’uma’u Pa’angá.  Ko e fokotu’u 2, ‘a ia ko e fokotu’u 2, ko ‘ene
tali pē ení, kuo u pehē ‘eau ia kuo lava ai pē e fokotu’u 2 ia.

Lord Fusitu’a :  Sea, na’e ‘i ai  pe ‘a e fakama’ala’ala mei he ‘Eiki Minisita ‘anenai, kapau ‘e
talí, tali pē e me’a ko ē na’e ‘osi mahinó, kae toe fai ha’anau ngāue ki he me’a ko ē ‘oku me’a, kae
toki fai mai ha līpooti mai ki ai.   ‘A e ‘ū me’a ko ē na’e pehē ‘oku ‘i ai ha ki’i fehālaaki mo e
me’a.  He ko e ‘uhinga pē ia ke tali kotoa pea mo e ‘ū maumaulao kotoa. Ko ia

Sea Kōmiti Kakato :   Ko ia, me’a mai ‘Eiki Minisitā ki he fakamo’oni’i e fo’i me’a ko eni.

'Eiki Minisitā Pa'anga :    Ko e hā, Sea, ko eni ‘oku ou kei fakamanatu.   ‘Ikai ke ‘i ai ha’aku lea
pehē ‘a‘aku.   Mahalo na’a ko e Minisitā pē, mahalo ‘oku ‘ikai ke u …fakamolemole atu.

Sea Kōmiti Kakato :   Mālō.  Kalake, tau pāloti.    Ko ia ‘oku loto ke tali e Līpooti ‘a e Kōmiti
Tu’uma’u e Pa’anga, pea kātaki

<006>

Taimi: 2010-2020

Sea Kōmiti Kakato: .. pea hiki ho nima ki ‘olunga.

Lord Nuku:  ‘Eiki Sea ko e natula ‘o e me’a ni ke pāloti’i mu’a ‘a e  fakamuimuí, ‘osi pē ia pea
ke pāloti’i leva ‘a e sino’i fokotu’u.

Sea Kōmiti Kakato:  Ko ‘eku ‘uhingá,  ko ‘etau tali  pē ‘etautolu eni ia,  ko e ‘ene lava ia ‘a e
fokotu’u fakamuimui.

Lord Nuku:  ‘Io ko e fokotu’ú  ko e fokotu’u mavahe pē  ia mei he līpooti.  Ko e natula ‘o e Falé,
ke tali mo ta’etali.  Ko e fokotu’u mavahé,  ‘ave ki he Kōmiti Lao.  Pea kapau ‘e ‘ikai ke tali ‘e he
Falé,  ke ‘oua ‘e 'ave ki he Kōmiti Laó, pea ke hanga leva ‘o pāloti’i ‘a e fokotu’u ko  ē  ke tali ‘a
e līpooti.  Ko e tokoní  atu pē ia Sea.

Pāloti’i ‘o tali ‘ave Līpooti ‘Atita ki he Kōmiti Lao

Sea Kōmiti Kakato:  Sai, ‘e  Kalake, ko ia ‘oku  loto ke ‘ave ‘a e līpooti pa’anga ko eni ‘a e
Kōmiti Tu’uma’ú  ki he Kōmiti Laó pea fakahā mai he hiki ho nima.

Kalake Tēpile:   Sea ‘oku loto ki ai ‘a  Vili Manuopangai Faka’osiula Hingano, Sāmiu Kuita
Vaipulu, ‘Eiki Nōpele Fusitu'a, ‘Eiki Nōpele Tu’iha’ateiho, 'Eiki Nōpele Tu'iha'angana, 'Eiki
Nōpele Nuku, 'Eiki Nōpele Tu'ilakepa, 'Eiki Nōpele Vaea, ‘Eiki Nōpele Tu’ivakanō, ‘Eiki Nōpele
Tu'i'āfitu.  ‘Eiki Sea ‘oku loto ki ai ‘a e toko 10.

Sea Kōmiti Kakato:  Ko kinautolu ‘oku ‘ikai ke loto ki aí  kātaki ‘o fakahā mai.

Kalake Tēpile:  Sea ‘oku ‘ikai ke loto ki ai ‘a e 'Eiki Minisitā Ngaahi Ngāue Fakalotofonua, 'Eiki
Minisitā Ngaahi Ngāue Lalahi & Takimamata, 'Eiki Minisitā Fefakatau'aki, ‘Eiki Minisitā Ngoue,
'Eiki Palēmia, 'Eiki Tokoni Palēmia, 'Eiki Minisitā Pa'anga, 'Eiki Minisitā Lao, 'Eiki Minisitā
Ngaahi Pisinisi Pule'anga, ‘ikai ke loto ki ai ‘a e toko 9.

Sea Kōmiti Kakato:  Sai, , kuo paasi ‘a e fokotu’u ko eni. Pāloti hono hoko,

Lord Tu'iha'angana: Sea,  ko e pāloti ko ení, na’a ke me’a maí,  ke tali ‘a e fokotu’u ko ē.  Pea
kuo tali ‘a e fokotu’ú  ke ‘ave ki he Kōmiti Laó,  pea ko e to e pāloti’i ‘a e tu’utu’uni fē?

Sea Kōmiti Kakato:  Ko e ‘uhinga ia ko ē  na’a ku fakahoha’a atú,  ke tau fakahoko ‘a e pāloti ko
eni ko ē  ke talí, he ko e ‘uluaki fokotu’ú  ia.

Lord Tu'iha'angana:  Kapau leva ‘oku paasi ē  ‘oku ‘otomētiki pē ‘a e mate  ē. Ka ‘oku ou
fakamālō atu au Sea ki he pāloti na’e fakahokó,  mahino ‘oku ‘i ai pē ‘a e taimi ‘oku  kei ngāue pē
‘a e Falé,  ‘oku fai’aki  a e loto lahí,  pea ‘oku te  tau’atāina pē ke te hikinima,  pē te te ta’ehikinima,
ka  ko e pāloti ‘oku pehē.

Sea Kōmiti Kakato:  Sai, fakamālō atu.  Tau hoko atu ‘etau ‘asenita.

Lord Vaea:   Ki’i tokoni atu Sea.

Sea Kōmiti Kakato:  Ko e tokoni ki he hā?

Lord Vaea: ‘Oku fakafoki mai pē ia ki he Feitu'u na ‘i he ‘osi ko ia ‘ene foki hifo ko ē  ki he
Kōmiti Lao. ‘E to e fakafoki mai pē ‘a e fo’i me’a ia ko ení  ki he Feitu'u na, pea toki fai leva ai
ho’o tu’utu’uní,  pe ko hai ‘oku ne talí  pē ‘ikai.  Ko  e ‘osí  pē ia Sea, pea ‘oku te’eki ai ke mate
ia ‘e to e fakafoki mai pē  ia ki he Feitu'u na.  Mālō Sea.

Līpooti ‘a e Kōmiti Tu’uma’ú  ki he Lao Fika 5.2016

Sea Kōmiti Kakato:  Mālō. Ko e konga hono 2 ‘o e ‘asenitá  6.2 Līpooti ‘a e Kōmiti Tu’uma’ú
ki he Lao Fika 5.2016 – Ngaahi fakatonutonu ‘oku fokotu’u ke fakahoko ki he ngaahi tu’utu’uni
ki he ngaahi  fakataha ‘a e Fale. ‘A ia ko e tukuange ki he Seá  ke ne me’a mai ‘o fakahoko mai
‘ene fakama’ala’ala ki he ngaahi liliu ko eni.

Fakama’ala’ala he Līpooti Tu’uma’u fika 5/2016

Sāmiu Vaipulu:  Mālō Sea.  Tapu mo e Feitu'u na ‘Eiki  Sea, mo e  hou’eiki ‘o e Kōmiti.  ‘Eiki
Sea,  ko e ngaahi fakatonutonu ko ení,  ko e ‘ū kupu kehekehe pē ‘o e tu’utu’uní ‘Eiki Sea,  ka
‘oku kau heni ‘a e fokotu’u ko ia Ta’efala’anga ‘o ha Palēmia.  ‘Eiki Sea ko e ‘ū  fekumi na’a ku
lave ki ai ki mu'a, felāve'i mo e me’a ni, na’e fai kātoa ia ‘Eiki Sea ‘i he ngaahi fonua ko ia ‘o e
Pasifikí,  pea pehē foki ki Pilitānia, pea fai mo e faka’eke ‘o e Hou’eiki Minisita, ‘e ‘ikai ke u lau
hingoa atu Sea.  Ka ko e ni’ihi ko e kau Mēmipa ‘o e Fale ni,  ko eni ‘oku ou ma’u pē ‘e au ‘a e
lēkootí  Sea,  pea na’e ‘osi tali kotoa ia ‘e he toko 14 ‘o e kau Mēmipa ‘o e Fale.  Pea ko e toengá
leva na’a nau folau atu kinautolu ki muli.  Pea na’e fai mo e ‘ū  faka’eke’eke ki he ngaahi Fale
Alea  kehe ‘o e Pasifikí, hotau kaungā'apí,  pea pehē ki Pilitania, ‘a e founga ko ia ‘oku nau
ngāue’aki pea ‘omai leva ia ‘o fālute ‘a e ‘ū  me’a ko iá, ‘o fakatatau mo ‘etau Konisitūtoné, pea
‘omai ai ki he Tu’utu’uni Ngāue ho Falé.  Ko ia ‘oku makatu’unga ai ‘Eiki Sea ‘a e fokotu’u atu
‘a e Līpooti ko eni ‘a e Kōmiti Laó, mo e ngaahi tu’utu’uni ko iá,  ke tali ‘e he Fale ni ko ‘ene
ngaahi Tu’utu’uni ia ‘Eiki Sea.  Fokotu’u atu.

Fokotu’u ke alea’i fakakupu e ngaahi fokotu’u

'Eiki Tokoni Palēmia:  Sea tapu mo e Feitu'u na, pea  tapu mo e Hou’eiki Mēmipa ‘o e Fale.  Kole
pē Sea ke tau ‘alu fakafo’i kupu pē, pea sai ke ma'u ai pe ‘a e mahinó, he ngaahi fokotu’u mo e
ngaahi recommendation ‘oku ‘omai ko  eni mei he Kōmití  Sea mālō.

Kupu 1 – Ngaahi me’angāue ke ngaue’aki ‘e he Fale Alea

Sea Kōmiti Kakato:  Mou me’a mai tau kamata pē mei he konga 1.   Mou me’a ki ho’omou ngaahi
tohí, pea mou me’a mai.  Kupu 1 – ko e ngaahi me’angāue ki he ngāue’aki ‘e he Fale Aleá ‘o hangē
ko e polosekitā, palakipoe, mo e ngaahi me’a pehē.

Poupou ke ngaue’aki ngaahi me’angāue ke tokoni ki he mahino kau Mēmipa

'Eiki Tokoni Palēmia:  Sea ‘oku fokotu’u mai foki ia hena Sea,  ke ‘oua mu’a ‘e ngofua.  ‘Oku
ou  fokotu’u atu ‘e au ke ngofua pea tukuange  ki he Seá,  ke ne fai’aki pē ‘ene leva’i leleí, hei’ilo
na’a lava ma’u ai ha mahino ange ‘oku to e lelei ange ki ha taimi ‘oku fiema'u ai Sea.

Taukave ke tauhi molumalu e Fale Alea
Lord Nuku:  Sea,  ko ‘eku fakahoha’a  pē ‘a’aku ia ‘Eiki Sea he koe’uhí na’e ‘i ai ‘a e ngaahi
fakakaukau mo e ngaahi fekumi ko ia na’e fai ‘e he Komití, ‘oku ‘ikai ko ha loki ako eni.  Ke to e
‘omai ‘a e powerpoint mo e me’a ‘o hulu ke fai’aki  hono fakamatala’i.  Ka na’e ‘uhinga pehē
koe’uhi ko e Fale ko ení ‘oku pelepelengesi,  pea ‘oku ‘i ai hono ngaahi molumalu,  koe’uhi ki he
fakataha.  Na’e ‘uhinga pehē ‘a e  hanga ko ia ‘e he Kōmití ‘o fokotu’u mai he ‘oku ‘osi mateuteu
pē ‘a e mēmipa kotoa ia heni.    Nau ‘osi mea’i ‘a e anga ‘o e tu’u  ‘enau tohi lao,  mo e faka’uhinga
‘o e Laó ‘Eiki  Sea.  Kuo fe’unga pē ia pea mo e Kōmití, koe’uhi he ‘oku ‘i ai ‘a e kau mēmipa
mei tu’a ‘oku lava ‘omai ki he Kōmití,  ke ne ha’u ‘o fakamatala’i ‘enau ngaahi fie ma'u.  ‘Oku

‘uhinga pehē ko e sio ki he molumalu ko ia ‘o e Falé,   ka ko e poupou atu pē ki he me’a ko ia na’e
fokotu’u mai ‘e he Kōmiti.  Pe  ko e hā  pē,  kapau ko e fokotu’ú  ia ke tali ke  ‘omai ‘a e ‘ū
me’angaue ko iá ki he Fale.  Ka na’e ‘ikai tui ‘a e Kōmití, ke ‘omai ‘a e ‘u me’angāue ko iá,  ke
‘omai ki he Fale ni.  Hangē pē ko e me’a ko ia ‘a e Feitu'u na  he taimi nit u ki’i ta’ofi  kae ‘omai
ha ki’i me’a ‘o hulu’i,  ke tau ki’i sio faiva ‘osi ko iá,  pea toki hoko atu.  Na’e ‘ikai ke tui ‘a e
Kōmití ki he founga   ko iá,  ke ‘omai ki ho fale ‘eikí  Sea. Ka ko e me’a pē ia ‘a e Kōmiti Kakató,
ka ko e ‘uhinga ia na’e fai ‘a e sio ki he molumalu ‘o e Falé  Sea.  Mālō.

Sea Kōmiti Kakato:  'Eiki Tokoni Palēmia.
Fokotu’u ‘oua ta’ofi fakalukufua kae tuku ke leva’i pe ‘e he Sea

'Eiki Tokoni Palēmia:  Sea, ke u tali  pē mu’a ki he ‘uhinga ko ia na’e fai atu ai hono fokotu’u.
Sea ‘oku ‘ikai ke mole ha ngeia ‘o ha Fale kapau ‘oku ma’u ai ‘a e mahinó ‘e he kau Mēmipa. Ko
e ‘uhinga pē ia ‘o e fokotu’u atú,  tuku  mu’a ‘a e mafai ko iá  ki he Feitu'u na mo e Sea ‘o e Fale
Ale  Kapau ‘oku na  pehē ‘oku ‘aonga ki he kau mēmipá,  pea ko e me’a ia ‘anaua ke na fakangofua
mai.  Kae 'oua te tau ta’ofi fakalukufuá, kae tuku atu ia ke mo leva’i fakalelei mai Sea.  Ko ia pē
mālō.

Sea Kōmiti Kakato:  Mālō  'Eiki Tokoni Palēmia.  ‘Oange ‘a e faingamālié  ma’a e Hou’eiki fika
2 ‘o Vava’ú,  pea hoko mai ‘a e Fakafofonga Niuá, pea mo e ‘Eiki Minisitā Fonua.

Poupou ke ngaue’aki me’angāue kae ngata pe ia he Kōmiti ‘ikai ko Fale Alea

Lord Tu'ilakepa:   Fakamālō atu ki he  Feitu'u na Sea mālō ‘a e ma’u faingamālie. Ko au ‘oku ou
tui au ki he Tokoni  Palēmia.  Fakamolemole  pē ‘Eiki Nōpele ‘Eua.  Kapau ko e lolotonga ‘a e
lele ‘a e Falé, pea ‘ohovale pē kuo ‘omai ‘a e fu’u naunau ko ē‘oku ou tui au ‘oku totonu ke tuku.
Pea kapau ko e mālōlō ‘a e Falé  pea  ‘omai  ‘a e ‘ū  me’a ko iá ‘o   fokotu’u,  pea ke fakamahino’i
ki he kau Mēmipá  ‘a e tu’ungá,  ka ‘oku vave.  Ko au ‘oku ou fa’a sai’ia ma’upē  he’eku sio  ki
he fa’ahinga ngāue koiá ‘Eiki  Sea, ‘oku ngāue’aki  ki he  Fale ni, tautautefito ki he Kalaké  mo e
ni’ihi ‘o e kau Lao ko ia ‘i he Fale ni, tokolahi ‘aupito ‘Eiki Sea.  Pea ‘oku faingofua ange ai ‘a e
ngāué,  kapau ko e ‘uhinga ia lolotonga ‘a e Falé,  pea ‘omai, mahalo  pē ‘oku ‘i ai ‘ene mo’oni
kae..

<008>

Taimi: 2020-2030

Lord Tu'ilakepa: Tuku pē mu’a ‘Eiki Sea ke tali mu’a ke ‘omai e me’a ngāue ko ē ke tau
ngāue’aki koe’uhī he ‘oku, ‘i he taimi pē ko ē ‘a e kōmiti, ‘ū kōmiti pea fai ai. Ko e taimi lele e
Fale ‘oku ou tui ‘Eiki Sea ‘e ki’i, ‘ikai ke u tui ‘e, na’e ‘i ai e, taimi ko ē na’e fai ai ko ē e liliu
fakapolitikale na’e hū mai ‘a, fakamolemole pē e ‘Eiki Minisitā Lao tuku pē mu’a ke u ‘ai hingoa
‘a Steven Halapua mo e ni’ihi na’a nau ō ko ē ‘o fai ‘a e, na’e fokotu’u e fu’u me’a ko ia ‘i he Fale
‘Eiki ni ‘Eiki Sea, na’e mālōlō e Fale pea fokotu’u heni pea hulu ‘o me’a kotoa ki ai ‘a e Hou’eiki
pea na’e vave e ngāue ‘Eiki Sea. Kapau ko e ‘uhinga ‘o hangē ko e me’a nau lave ki ai ‘Eiki Sea
pea ‘oku sai ke ‘omai pē ‘Eiki Sea e ngaahi me’a ko ia ke ngāue’aki ‘i he taimi fakataha ka ko e
me’a ki he Fale Alea ‘Eiki Sea ‘oku ou fokotu’u atu ke ‘oua ‘e ngāue’aki ia. Ka ‘oku ou poupou
atu ‘Eiki Sea ke mai pē mu’a e me’a ngāue ko ia tau ngāue’aki. Mālō.

Sea Kōmiti Kakato: Fakafofonga Kakai ‘o Niua.
Mahu’inga e tekinolosia ke fakafaingofua’aki e ngāue e Fale Alea

Fe’ao Vakatā: ‘Eiki Sea tapu pē mo e Feitu’u na. Tapu atu ki he Hou’eiki Mēmipa ‘o e Kōmiti
Kakato Sea. Poupou pē ki he me’a ko ē ‘a e ‘Eiki Tokoni Palēmia Sea, sai pē Sea ko e kuonga eni
e tekinolosia Sea. Kapau te tau fakangatangata Sea ‘e a’u ki he ngaahi maika ko eni tonu ke, ‘e
‘ikai ke kau ia ki ai. Ka ko ‘eku ‘uhinga pē Sea ‘oku mahu’inga ke fakafaingofua’i e ngāue pea
mahino pea faingofua ange ‘a e fakataumu’a ko ē ‘o e fokotu’u ia ko eni Sea ‘i he anga e tui e
motu’a ni. Ko au ia, kuo u lave’i pē ‘e au ‘i he folau na’e fai atu ki Fisi mo me’a kuo nau lomilomi
pē me’a kātoa ‘i he ngaahi ‘aho ni ‘o a’u ki he’enau pāloti. Ka ‘oku ou poupou atu pē au Sea ‘oku
ou tui pē ‘e faingofua ange ai e ngāue pea ‘e to e ma’ala’ala ange ka ‘oku hangē ko e me’a ko ena
na’e me’a ki ai ‘a e Nōpele Fika 1 ko ē ‘o Vava’u, kapau ko ‘ene ‘omai ‘a’ana lolotonga ‘a e Fale
‘oku ‘ikai ke ‘aonga ia Sea ka ko e poupou atu pē, fokotu’u atu pē Sea, mālō.

Sea Kōmiti Kakato: ‘A, ‘Eiki Minisitā ‘Alakifonua, ‘osi ia pea toki …

'Eiki Minisitā Ngaahi Ngāue Fakalotofonua: Tapu mo e Sea ‘o e Kōmiti Kakato …

Sea Kōmiti Kakato: Hoko mai ‘a Vava’u.
Mahu’inga ngaue’aki tekinolosia ki he mahino & fakapotopoto hono ngaue’aki he

ongo Sea

'Eiki Minisitā Ngaahi Ngāue Fakalotofonua: Pea pehē ki he ‘Eiki Palēmia mo e Hou’eiki
Minisitā ‘o e Kapineti. Tapu ki he Hou’eiki Fakafofonga ‘o e kau Nōpele. Ko e me’a mahu’inga
Sea ‘a e mahinó. Pea ko e fokotu’u mai ko eni ke tau ngāue’aki e ‘ū me’angāue ko eni ka ‘oku ‘i
he fakapotopoto pē ia ‘a e ‘Eiki Sea ‘o e Fale Alea. ‘E Sea, ko e Fale toputapu tahá ko e Fale ‘o
Sihova … Kuo ‘osi ngāue’aki ia he ‘ū falelotu mo e ngaahi konifelenisi. Ko Saione ‘oku ‘afio ai
‘a Tupou mo e Fale ‘o Ha’a Moheofo mo e Hou’eiki ‘o e fonua. ‘Oku ngāue’aki e power point.
Ko himi … hulu’i ki hē. Lau e Saame ‘oku hulu’i hē pea ‘oku ngāue’aki ia e ngaahi me’angāue
fakaonopooni ko eni. Ka ko e, ‘a ia ‘oku hangē pē ko e lave ‘oku ‘i he ‘Eiki Sea pē ia mo e Feitu’u
na ‘a e fakapotopoto hono ngāue’aki mo e taimi ke ngāue’aki. Mālō Sea.

Sea Kōmiti Kakato: Vava’u 15.

Fokotu’u ke tali ke ngaue’aki ‘a e me’angāue ka ‘i he fakapotopoto pe Sea

Sāmiu Vaipulu: Mālō ‘aupito Sea. Ko u pehē pē ke, ko u tui pē ‘oku mahu’inga ange hangē ko
ē ko e feme’a’akí ke mahino kātoa. Ko e anga ia e ‘uhinga ko ē ‘a e, na’e tali ‘aki ‘e he kōmiti
‘Eiki Sea ka kuo tau ‘alu eni ki he tekinolosia he ngaahi ‘aho ni. Ko u fokotu’u atu au ke tau tali
ki he ngāue’aki e ‘ū mīsini ko eni ‘i he fakapotopoto pē ‘a e Sea ‘o e Kōmiti Kakato mo e Sea ‘o
e Fale Alea. Fokotu’u atu Sea.

… (kovi ‘a e ongo) …

Sea Kōmiti Kakato: Ko e …

Lord Nuku: …

Sea Kōmiti Kakato: Fokotu’u ē kuo tali pea poupou. Tau hoko atu tautolu ka tau toki pāloti’i,
pē te tau pāloti’i faka-fo’ikupu …

Alea’i fokotu’u ke fakasi’isi’i ngaahi ‘aho ngāue e Fale Alea

Sāmiu Vaipulu: ‘Ikai ‘e ‘alu pē ka tau hokohoko atu pē ‘e Sea ka tau … Ko e ua ‘Eiki Sea ko e
fokotu’u na’e fokotu’u mai ke fakasi’isi’i e ngaahi ‘aho ngāue na’e pehē ‘e he kōmiti ke hoko atu
pē ‘i he founga ko ē he taimi ni ‘o fakatatau ki he lahi e ngāue ki he ta’u takitaha. Fokotu’u atu.

'Eiki Tokoni Palēmia: Fakama’ala’ala atu pē mahalo he … kae fakatalanoa ki he ‘uhinga ko ē
na’e fai ai ‘a e talanoa ki he me’a ko eni. Ko e ‘uhinga pē ia Sea he ‘oku ‘ikai ke tau ‘ilo ‘e tautolu
ha taimi ‘a e ngaahi lao ke ‘omai. A’u mai ki he taimi ni ‘oku ‘ikai ke tau ‘ilo ‘e tautolu pē ko e hā
e ngaahi lao ‘oku ‘omai, kae ‘uhinga pē ‘e tonu nai ke ‘ai nai ha ngaahi fakafuofua ‘a e lahi e taimi
pē ‘ikai? Pea kapau ko e loto ena ‘o e kōmiti, lava pē ke loto ki ai ‘a e motu’a ni Sea ka na’e
‘uhinga pehē he ‘oku ‘ikai ke tau lava ‘o ‘ilo’i pau ‘a e taimi he ‘oku ‘ikai ke tau ‘ilo ‘e tautolu e
ngaahi lao mo e ngaahi fokotu’u ‘e ‘omai. Pea na’e ‘ai pē pē na’e ‘i ai ha guideline pē ko ha
fa’ahinga me’a pehē, kapau ‘oku tuku pē ā ki he Kōmiti ‘Asenita mahalo na’a fakafiemālie pē Sea.

Sea Kōmiti Kakato: ‘Oku ‘i ai ha poupou? (poupou)

Alea’i Fokotu’u fekau’aki mo e mafai Sea Fale Alea ke faitu’utu’uni ki ha fili si’i

Sāmiu Vaipulu: Fokotu’u atu. Ko e tolu Sea ko e mafai ko ia ko ē ‘o e ‘Eiki Sea ke faitu’utu’uni
ki ha fili si’i ‘o kapau ‘oku te’eki ai ke fai ha … Na’e fokotu’u mai mei he kōmiti ke tuku pē he
tu’unga lolotonga he ‘oku ‘i he ‘Eiki Sea pē ke faitu’utu’uni. Fokotu’u atu.

Sea Kōmiti Kakato: Poupou? (Ne ‘i ai e poupou). Tau hoko atu ki he Konga 4.

Alea’i fokotu’u ke ‘oua ngaue’aki hingoa ni’ihi ‘ikai mēmipa ‘i Fale Alea

Sāmiu Vaipulu: Fā ‘Eiki Sea ko hono ta’ofi ko ia ko ē ke ‘oua ‘e ngāue’aki ‘e he kau Mēmipa
‘a e hingoa ‘o ha ni’ihi ‘oku ‘ikai ke Mēmipa ‘i he Fale ‘i ha me’a ko ē ‘e uēsia ai e ongoongo,
fokotu’u ke tuku pē he tu’unga lolotonga he ‘oku ‘osi lave pē ki ai he’etau tu’utu’uni ngāue ‘a e
Fale ke malu’i ‘a e kakai ko ē ‘oku ‘ikai ke nau Mēmipa ‘i he Fale ‘Eiki Sea he taimi ‘oku
feme’a’aki ‘a e Fale ni.

'Eiki Tokoni Palēmia: Kole pē Sea ke ki’i fakama’ala’ala mai angē e me’a ko ia Sea, ko u ‘ilo
pē na’e toutou ‘ohake ma’u pē he Fale ni ‘a ‘etau feinga ko ē he ‘oku ‘ikai ke ‘i ai ha faingamālie
‘a e tokotaha ko ia ke respond ki ha, ki hano ngāue’aki hono hingoa pē ko e kupu fē koā ia ko e
‘uhinga ‘oku malu’i ai ‘a e me’a ko ia Sea? Hangē ko eni ko e me’a ‘a e Sea ko eni e kōmiti, ke
‘ai pē ha ki’i fakama’ala’ala mai pē ke …

Sāmiu Vaipulu: ‘Eiki Sea ko e tu’u ko ē ‘etau tu’utu’uni ‘i he ‘aho ni ‘oku tautefito eni ki he
Hou’eiki Mēmipa ‘oku ‘i ai e privilege ‘o e Mēmipa. Ko e kakai ko ē ‘oku ‘ikai ke Mēmipa ‘i he
Fale Alea ‘oku ‘i ai pē hono tu’utu’uni Sea kātaki pē ka ko u fiu kumi ‘e au ‘anenai, holo pē ‘a
Sikoti Sea ka ‘oku ‘i ai pē ‘a e tu’utu’uni ia ke malu’i ‘oku fai ‘aki ko ē he Screening Committee.

Ko hono sivi e ngaahi Tohi Tangi mo e ‘ū tohi pehē felāve’i mo e me’a ko eni Sea pea ‘oku
fokotu’u mai pē ‘e he kōmiti ke hoko atu pē ‘i he tu’unga ko eni he taimi ni.

Sea Kōmiti Kakato: ‘Eiki Minisitā Polisi.
Tokanga ki he ‘ikai mahino tu’utu’uni 1-8

'Eiki Minisitā Polisi: Mālō, mālō Sea. Tapu mo e Feitu’u na ko ‘eku ki’i fokoutua hake pē ‘a’aku
ko e, ko e kau eni he me’a nau … hono ‘uluaki ‘omai pē eni ko u sio hifo ki he ngaahi fo’i kupu
ko ‘eni ‘ikai ke, he ‘ikai ke mahino kiate au pē ko e, pē ko e kupu fiha ‘oku ‘i ai e tu’utu’uni, he
‘oku ‘alu hifo ko ē ki lalo pea toki ‘asi mai e tu’utu’uni ka ‘oku ou pehē pē ke ki’i taimi mu’a ia
kae ‘ai mai ke mahino ‘a e tu’utu’uni ke tau lava ‘o sio ki ai, tatau e ua, tolu mo e fā. Pea lele hifo
ai pē ‘o a’u ki he valu. ‘Ikai ke ‘i ai ha kupu ia ‘e ‘ai mai ai.

Sea Kōmiti Kakato: ‘E, ‘e Hou’eiki ko e, ko e Kupu 1 ki he 8 ko e tānaki fo’ou mai ia. ‘A ia ‘e
toki kamata he 9 ‘etau kamata ai ko ē ki he Tohi Tu’utu’uni Ngāue ko eni ‘oku tau, ‘a eni ko eni
ko ē ‘etau Tohi Kulokula ka ko e 1 ki he 8, mahalo ‘oku mou mea’i hifo pē ‘oku ‘ikai ke ‘i ai hano
kupu ko e tānaki fo’ou mai eni he’etau Tohi Tu’utu’uni.

‘Eiki Minisita Ngaahi Pisinisi Pule’anga:   Sea ‘a ia ko e ‘asi ia ko eni Sea ke tali ke tuku pē he
founga lolotonga ‘oku ‘uhinga ia na’a tau founga ta’etu’utu’uni pē tautolu? Mālō.

Lord Fusitu'a: Sea kātaki kapau ‘e fakama’ala’ala mai mei he Kalake ‘oku ‘osi ‘i he tu’utu’uni
pē ia ka ko e tu’utu’uni fo’ou, ko e ‘uhingá ia.

Sea Kōmiti Kakato: ‘A ia ko e, ko hono ‘uhinga Hou’eiki ko e ngaahi me’a pē eni ne mou me’a
mai ‘aki ho’omou  ngaahi me’a ‘amoutolu ki heni pea ko e founga ngāue leva ke ‘omai ke mou
alea’i kae ‘ave ia ki he Tohi Tu’utu’uni Ngāue. Ka ko e founga lolotonga na’a tau ngāue’aki hangē
ko eni ko e palakipoe hinehina ‘e …

Fokotu’u fakakau Tohi Tu’utu’uni kupu ke faka’apa’apa’i ni’ihi ‘ikai Mēmipa

Lord Tu'ilakepa: Ki’i fakamolemole ‘Eiki Sea, tau ‘ai pē ke mahino ē. Fakamolemole ko ‘eku
toki, ko ‘eku toki ma’u eni ‘e au ha kupu pehē talu ‘eku ngāue he Fale Alea ke ‘oua ‘e ngāue’aki
‘a e ngaahi hingoa ‘o e ni’ihi ‘oku ‘ikai he Fale ni ‘Eiki Sea. Pea u tohi mai leva ke tuku pē he
tu’unga lolotonga pea ke fai ‘aki pē ‘a e fakapotopoto ‘a e Mēmipa takitaha. Na’e ‘ikai ke ‘i ai ha
kupu pehē ia. Ka ki he ‘aho ni ‘oku ‘omai e kupu ko eni, tau pehē pē ko e hangē ko ho’o me’a ko
e kupu fo’ou ia. Kole atu kōmiti ke mou ki’i, ka me’a pea to e fakafoki eni ki he kōmiti ke nau to
e fakatonutonu ‘enau me’a na’e ‘ai he ko ‘eku vakai ‘a e motu’a ni ia na’e ‘ikai ke ‘i ai ha kupu
pehē ia, pea kapau …

<009>

Taimi: 2030–2040

Lord Tu'ilakepa: … kapau ‘oku fokotu’u mai ke pehē, ko u fokotu’u atu Sea ke tali he ‘oku
toutou ‘ohake ‘e he Minisitā Laó ‘i he Fale ‘eiki ni ke ‘oua ‘e ngāue’aki e fa’a ‘ai ui hingoa pē ko
e hingoa ha taha. He ‘oku mo’oni pē ‘a e Fakafofonga Fika 15 ia. ‘Oku ‘i ai ‘a e fa’ahinga totonu

pē ko e privilege ia ‘o e Mēmipa ke me’a pē ia ha fa’ahinga me’a, pea ka a’u pē ‘o me’a ha hingoa,
‘ikai ke ‘i ai ha’ane uesia ‘a‘ana ia. Ka ko e kupu ko ení ‘oku ‘omai ko ení ‘e he komití, fokotu’u
atu ‘Eiki Sea, ‘ai mu’a ko ha konga pē ia ke tau faka’apa’apa’i e si’i ni’hi. Mahalo pē ‘Eiki Sea
‘oku tau tāpalasia hono ‘ohake he Fale ni ‘Eiki Sea. Ko u fokotu’u atu ‘Eiki Sea ke fokotu’u mu’a
e kupu ko ia.

Sea Kōmiti Kakato: Hou’eiki Nōpele.
Tokanga ke malu’i ni’ihi ‘i tu’a ‘ikai lava ke nau tali fehu’i Fale Alea

Lord Tu'ivakanō: Sea to e poupou atu pē. He ko e taha pē foki e, mahino ko e ‘ū ngaahi kupu
fo’ou eni ‘oku ‘omai ke fokotu’u ki he’etau Tohi Tu’utu’uní ko e ‘uhingá he ko e ngaahi me’a
‘oku fa’a ‘ohake ‘i he Falé. ‘Oku fa’a malanga ‘e he kau Fakafofonga he Fale alea ni, ‘o kau ki he
hingoa ‘o e tokotaha ‘oku ‘ikai ke ‘i he Falé. Pea ‘oku ‘ikai ke ‘i heni ke ne tali fehu’i pē ko e ‘i ai
ha’ane tali. Pea ko ia ‘oku fokotu’u ai ‘a e ngaahi me’a ko ení koe’uhi ke fai ho’omou feme’a’akí
pea fakamama’o mei hano ‘ai mai ha hingoa ha tokotaha he ko e ‘uhinga ‘oku ‘ikai ke ‘i heni e
tokotaha ko ia ke ha’u ‘o tali ui. Ka ko e ‘uhinga pē ko e ngaahi me’a fo’ou ‘oku fa’a ‘ohake he
ngaahi feme’a’aki pea na’e fakakaukau e me’á koe’uhi ke fokotu’u mai e me’a ko ení. Pea ko u
poupou atu pē ki he fokotu’u ‘a e Fakafofonga Vava’u ke fokotu’u ki he’etau Tohi Tu’utu’uni.
Mālō.

Tokanga ki he monū’ia mo e totonu kau Mēmipa Fale Alea

Lord Nuku: ‘Eiki Sea, ko u fie lave atu pē au ki he me’a ko ení ‘Eiki Sea. Ko e monū'ia ko ē ‘o
e Falé, ‘o e kau Fakafofonga, ke nau me’a’aki pē ha me’a ‘i he Fale ni. Ko e tu’utu’uni ki mu’a ko
ē pea toki liliu ení, ki he tohi ko ení, na’e malu’i ai e ngaahi totonu ko ia. Ka koe’uhi ‘oku ki’i
fepaki ia pea mo e tu’utu’uni mo e monū'ia ko eni ko ē ‘i he kau Mēmipa. He ‘ikai lava ke faka’ilo
he taha pea ‘oku nau tau'atāina he me’a ko ē ‘oku nau me’a’akí. Ka ko e ‘uhinga ia na’e liliu ai
koe’uhi ko e ngaahi monū'ia ko ē ko e tau'atāina ‘a e kau Fakafofonga ke nau lea pē ha fa’ahinga
me’a fekau’aki mo e kakai e fonua Sea. Pea kapau leva ‘oku pehē ke tau hanga ‘o malu’i, pea
fakahū atu eni koe’uhi ko e konga ia e tu’utu’uni ngāue. Ka na’e, he koe’uhi ‘e kei tau'atāina pē ‘a
e Mēmipá ia he’ene totonu, koe’uhī  ke fakahoha’a ‘i ha fa’ahinga me’a pē. Ka ‘o kapau leva te
tau tānaki …

Sea Kōmiti Kakato: ‘Eiki Nōpele Fika 3 ‘o Tongatapu. Ki’i tokoni.
Mahu’inga ke fakapotopoto’i e ngāue ‘a e Fale

Lord Tu'ivakanō: Ke mou feme’a’aki pē ‘i Fale ni ‘o fekau’aki pea mo e Feitu’u na,
Fakafofonga Fika 17, 16, 15. Koe’uhi ko e feme’a’akí te ke me’a’aki ko e Fakafofonga Fika 16,
17, 9, 10, ‘Eiki Minisitā. He ‘ikai te ke pehē atu, Sione ‘Ata’ata pē ko hai. Ko e anga ia e
ta’efaka’apa’apa ia e anga ‘a e ngāue ‘a e Fale. Pea ko u tui ko e me’a tatau pē ke tau, ‘oku ‘i ai
pē, ‘oku tonu ke tau faka’apa’apa’i mo fakapotopoto’i ko hai ‘oku tau ‘uhinga ki aí. Pea ‘oku tonu
ke tau ki’i fakamama’o mei ai, he ko u tui na’a ‘ohovale pē na ‘oku ‘i ai ha ngaahi me’a fakalao,
na’a ‘ohovale ‘oku tau faka, fokotu’utu’u atu ki fale hopo mo e ngaahi me’a ko ia. Pea ko u tui
‘oku fakapotopoto pē fokotu’utu’u mai. Mālō.

Sea Kōmiti Kakato: Mālō ‘Eiki Nōpele.

Lord Fusitu'a: Sea ko e tokoni pē ki he Nōpele ko ē.

Sea Kōmiti Kakato: ‘Oku ki’i ‘oange faingamālie ko ení ki Niua, Fakafofonga 17, Fika 17 ‘o
Niua.

Fe'ao Vakatā: Sea fakamālō atu Sea. Tapu mo e Feitu'u na kae 'uma'ā e Hou’eiki Memipa ‘o e
Kōmiti Kakato. Ko e poupou pē ‘aku ki he fokotu’u Sea. ‘Oku ou ongo’i lahi pē Sea, tuku kehe
ange ‘oku ‘ikai ke ‘i heni ‘a e tokotaha ko ia ke malu’i ia, ka ko e, Sea ko e taimi ko ē ‘oku tau
talanoa ai ki ha taha ‘oku ‘ikai ke ‘i he feitu’u ko iá, ko e lau’i ia. Tau lau’i ‘etautolu e tokotaha ko
ia. Kapau ‘oku ‘ikai ke ‘i he feitu’u ko ia, tau lau, ko ‘ete talanoa ki ha taha ‘oku ‘ikai ke ‘i he
feitu’u ko ia ‘oku te lau’i ‘e kita e tokotaha ko iá. Pē ‘oku sai pē ‘oku kovi Sea ka ko e ‘uhinga
‘oku ou poupou atu ai Sea ke fakakau pē mu’a. Ka ‘oku hangē ko e me’a ko ia na’e me’a ki ai e
‘Eiki Nōpele ko ia Fakafofonga ‘o ‘Eua. ‘Oku kei malu’i pē mo e Fakafofonga ia ‘i he tafa’aki ‘e
taha ‘i he privilege ko ia ‘a e Fakafofonga. Ka ko u ‘uhinga pē Sea ko ‘eku fakahoha’a atu au he
tafa’aki ko ia Sea. Ko ‘etau talanoa pē ki ha taha ‘oku ‘ikai ke ‘i heni, ‘oku tau lau’i e tokotaha ko
ia. Mālō Sea.

Sea Kōmiti Kakato: Me’a mai Hou’eiki Nōpele ‘o Niua. Taimi eni ‘o Niua.
Poupou ke malu’i pea ‘oua tāpalasia si’a ni’ihi ‘i tu’a he Fale

Lord Fusitu'a: Mālō Sea, mahalo ko e faka-Niuafo’ou. Ko e kupu 107 Sea. Fakalea eni e kupu
107. “ ‘E ‘ikai ngofua ki ha Mēmipa ke lea ki ha Mēmipa ‘e taha ‘aki hono hingoa. Kupu 108
kupu si’i 2, ‘E ‘ikai ngofua ki ha Mēmipa ke ngāue’aki ha ngaahi lea kovi pē ta’etaau ‘i loto
he Falé pē ki he Fale pē ko ha Mēmipa.” ‘A ia kuo ‘osi malu’i kitautolu ia ‘Eiki Sea, malu’i pē
kitautolu he Falé. Fiema’u ke si’i malu’i mo e si’i ni’ihi ko ē ‘oku ‘i tu’a mei he Falé ‘oku ‘ikai ke
tāpalasia kinautolu ‘ikai ke ‘i ai ha’anau founga ke tali’aki e ngaahi tukuaki’i, ‘o hangē ko e me’a
hoku tokoua mei Niua, hoko leva ia ko e lau’ikovi’i. ‘A ia ko u poupou atu ki he fokotu’ú, ‘ai ia
ki he’etau tu’utu’uni ‘Eiki Sea. Mālō.

Sea Kōmiti Kakato: Ki’i faingamālie ko ení ke ‘oange ki he ‘Eiki Palēmia.

'Eiki Palēmia: Sea, tapu atu ki he Feitu'u na kae 'uma'ā e toenga e Hou’eiki. Ko e me’a ko eni,
‘uhinga ko eni ‘oku ‘omai, mahalo ‘oku tau tui kātoa pē tautolu ki ai. ‘Ikai ke ‘aonga ke tau
tapaekina ha hingoa ‘o ha taha ‘oku ‘ikai ke ‘i Fale ni. Ka ‘oku ‘i ai foki e taimi ia ‘oku fa’a lea
mai pē ‘a e kau tama ia mei tu’a ki hotau hingoa ‘i Fale ni. Ka ‘oku totonu pē, tahá te tau lava ‘o
malu’i e me’a ko ia, ka ko e lahi e lahi hono ngāue’aki ‘e he kakai mei tu’á hotau hingoa. Kaekehe,
‘oku ou tui ‘oku, kapau ‘oku ‘i ai ha taha ia ‘oku ne fakahingoa mai ha taha mei tu’a, ki heni,
totonu ke tali atu ia ‘e he tama ko ení ‘o hangatonu pē ki he tama ko ē na’a ne ‘ai mai e me’a ko
ia. Ko e anga ia ‘eku fakakaukau ki aí. Kae ’oua te tau lea, ko u poupou au ke ‘oua te tau hanga ‘e
tautolu ‘o lea ki ha hingoa ‘i ha taha ‘oku ‘ikai ke ‘i heni. Pea kapau ‘oku nofo ha taha mei tu’a ‘o
toutou ‘ai hingoa mai pē ia ki heni, pea ‘ai pē ke ki’i lea atu e tama ia ko ení ki he tama ko ia.

Ko e me’a ‘e taha Sea ‘oku ou tokanga atu ki ai. Na’e ‘i ai ‘a e talk back na’e fai he letiō, Letiō
Tonga. Pea na’e ‘i ai e lea na’e pehē, totonu ke fana’i e Fakafofonga Fika 1, Palēmia, totonu ke
fana’i. Sea, ko e taha eni e fo’i me’a ‘i he’eku ongo’i ‘a’akú, na’a ku pehē au, ngāue ‘a e kau polisí
ke kumi, faingofua e faingofua hono kumi ‘o’ona. ‘Ilo’i pē ‘ia ‘e he letiō e tama ko ia na’e lea maí.

Ka na’a ku nofo ‘o fakakaukau pē fai ko ā ha ngāue ki he me’a ko ení, ki he fu’u me’a mamafa ko
ení pē ‘ikai, ‘ikai pē ke fai ha ngāue ia ki ai. Sai ko u fai leva ‘a e tu’utu’uni ‘o tohi ki he Potungāue
Polisi ke nau ō ‘o fakatotolo. Pea ō ‘o fakatotolo ‘o ma’u, ma’u e tama ia ko ia. Pea ‘oku ‘ikai ke
u loto au ke u tala ki ha taha e hingoa e tama ko ia. Ka ‘oku ou fie lave ki he me’a ko ia, he ko u
pehē ‘e au ia ‘e hoha’a ‘a e kakai e fonua ni, ‘e hoha’a e kau Mēmipa, hoha’a kātoa e tokotaha
kotoa ke kumi e tokotaha ko ia ‘oku ne fai e fu’u lea pehē. ‘Ikai ke u fanongo au ‘oku hoha’a ha
taha. ‘Ikai pē ke ‘i ai ha taha ia ‘e hoha’a. Ka na’a ku hoha’a au ko hono ‘uhinga he ka ‘ilo e motu’a
ko ia.

Lord Nuku: Ko u ki’i tokoni atu pē Sea. Ko e to e hoha’á ko ena kuo ke ‘osi mea’í.

Sea Kōmiti Kakato: ‘E Hou’eiki Nōpele ‘Eua. Kātaki ‘o …Kātaki ‘o ki’i me’a mai pē ‘o
faka’aonga’i atu e motu’a ni.

Lord Nuku: Kātaki fakamolemole Sea.

Sea Kōmiti Kakato: Toki fakahoko ho’o me’a mo fakatonutonu. Me’a mai ‘Eiki Palēmia.

'Eiki Palēmia: Sea ko ‘eku ‘ohake pē me’a ko ení ko hono ‘uhinga he na’e ‘i ai e ni’ihi na’ anau
‘osi fetu’utaki mai kiate au ke kumi ke ‘ilo. Ka ‘oku ‘ikai ke u loto au ia ke u hanga ‘o ‘ai ke ‘ilo
e tokotaha ko ení. ‘Oku ou kei tokanga pē ke malu’i.

Sea Kōmiti Kakato: ‘Eiki Palēmia ko e ki’i fehu’i eni te ke tali?.

'Eiki Palēmia: ‘E sai pē.

Sea Kōmiti Kakato: Me’a mai Hou’eiki Fika 1.

Lord Vaea: Mālō Sea. Ko hai na’e fieme’a atu ki he Palēmia ‘o Tonga. Talamai hono hingoa!

Sea Kōmiti Kakato: Mālie Hou’eiki Fika 1 ‘o Tonga ni.

‘Ikai tonu ke lea’aki hingoa kakai ‘i Fale Alea

'Eiki Palēmia: Me’apango pē ‘eku lea ki he me’a ko ení, ka ko u lau pē ‘e au ko e fakatamaiki.
Neongo ko e fu’u fo’i lea ko ení na’e fanongo ki ai e tokolahi, pea lahi pē hoha’a ‘a e kakaí ia ka
‘oku ‘ikai ke u fanongo au ‘oku hoha’a ‘a e kau polisi pē hoha’a e kau ma’olunga, ka ‘oku hoha’a
mai e kakai ia na’a nau poupou mo fili aú. Ka ‘oku ‘ikai ke u loto ke u fakahā e hingoa e tokotaha
ko ení. Ko ‘eku lea ko ení ko e tokotaha ko ení ‘oku ne ‘osi fanongo mai pē ki he’eku lea ko ení,
‘a eni ‘oku ou lolotonga lea ki ai. Pea ‘oku totonu pē ke lotu e tokotaha ko ení ‘o kole ki he ‘Eiki
ke fakamolemole’i ‘a ‘ene lea na’e fai ki he Palēmia ‘o Tonga. He na’e ‘i ai e kakai na’a nau fili e
motu’a ni ko e funga ‘enau falala…

<001>

Taimi: 2040-2050

‘Eiki Palēmia: ... kai kehe ko ‘eku ‘uhinga ‘eku lave ko ia ‘oku ‘ikai ke ‘i ai ha’ane fu’u
fekau’aki ‘a’ana mo e me’a ko eni.  Ka ‘o kapau te u ‘ai hingoa atu he taimi ni kuo mou pehē ko e
hā e me’a ‘e hoko ?  Ka ‘oku ‘ikai ke u loto ke ‘ai e hingoa e me’a ko eni he ko u ‘ofa ki he tokotaha
ko eni.  Ko u ‘ofa ‘aupito ki ai mo ‘ene mali mo e fānau.  Ko ia ‘oku ou fokotu’u atu ka ‘oku ‘i ai
ha taha ‘e lea mai mei tu’a pea te lea pē ki he tokotaha pē ko ia.  ‘Oua te tau hanga tautolu ‘o ‘ai
hingoa e kakai he’etau fēme’a’aki mo e, ‘oku ‘ikai ke tonu ia.

Lord Tu’ilakepa: Ko e fie tokoni pē ‘Eiki Sea ...

Sea Kōmiti Kakato: Me’a mai Hou’eiki Nōpele fika ua ‘o Vava’u.

Lord Tu’ilakepa: Ki he me’a ko eni ‘oku me’a mai ‘aki ‘e he Palēmia.  ‘Oku hangē kiate au
ko e fo’i kupu ia ko eni fa’a lahi hono ngāue’aki ‘e he kau Mēmipa ‘o e Fale ni ko e fo'i lea
angamāheni ko e fakanāfala.  ‘Ohovale pē kuo ne ‘ai ha fo’i me’a he Fale ni ofo e Hou’eiki, ‘ikai
ke mea’i he Hou’eiki ia pē ko e hu’u mei fē.  ‘A ia ko e fakamahamahalo pē ‘oku ‘ikai mo’oni e
ngaahi me’a ko ia ‘Eiki Sea.  Ko e ngaahi me’a ia ‘oku tau tui ‘oku tonu ke tuku.  Ko e me’a ko ē
‘oku me’a mai e ‘Eiki Palēmia fekau’aki mo e tokotaha ko e fu’u fo’i me’a mo’oni ia pea ‘oku
totonu ke fakahā ke fakangata e fa’ahinga to’onga ko iá ‘Eiki Sea ‘i he Fale ni.

‘Oku kau e motu’a ni he me’a na’a ku hanga ‘o ‘ohake ki he Fale ‘Eiki ni ‘o kau ki he me’a issue
ko eni.  Kā kiate au ‘oku tonu ke ‘ai ha me’a totonu, totonu ke ‘ohake e me’a totonu ‘Eiki Sea.  Fai
e fakatotolo ‘a e Fale ni fekau’aki mo hono tutu ‘o Nuku’alofa.  Pea ‘omi e līpooti ki he Fale ni ‘o
fakahangatonu ki he ni’ihi pē ko e Palēmia ‘o e ‘aho na’e hoko ai e palopalema ko eni.  ‘Eiki Sea
na’e kole mai he ‘e Palēmia ‘o e ‘aho ko ia ke me’a ange ‘a e Palēmia ‘o e ‘aho ni pea mo e
tokotaha na’a na fai ko ē ‘a e fa’u ‘o e līpooti ‘o ‘ai ‘i tu’a kae fai ha faka’ilo ‘Eiki Sea. Ka na’e
‘ikai ke lava ‘o fakahoko ‘a e me’a ko eni ‘Eiki Sea koe’uhí te nau fēfaka’ilo’aki ‘Eiki Sea.

Kā kiate au me’a mo’oni tau ‘ai.  ‘Ai e me’a mo’oni ‘ai ke mo’oni.  Ko e me’a ko eni ‘oku fa’a
‘ohake heni ko e ‘ohovale pē kuo ‘ai ha taha he Fale ni ha fakatuputupulangi hūfanga he fakatapu
pea ko e me’a ia ko ē ‘oku uēsia ai ‘a e kakai ko ē ‘o e fonuá ‘Eiki Sea.  Pea ko u ‘oatu pē ki he
kau faka’uhinga lao.  Ko ia ‘oku ou vakai atu ki ho fofonga ‘oku ke fu’u tokanga mai ka ke ki’i
takatakai holo he ko e kau Fakafofonga laó ko nautolu ‘a e faka’uhinga lelei mo fakapotopoto heni
kau ai e ‘Eiki Nōpele ko eni ‘o Niua.  ‘Oku totonu ke mou hanga ‘o vakavakai’i lelei ‘a e kupu ko
eni.  Koe’uhí hono ngāue’aki he Fale ke ‘oua ‘e tāpalasia ‘a e kakai ‘o e fonua.  Pea kapau ‘oku ‘i
ai ha me’a mo’oni ‘oku ‘i ai ha felāve’i mo ha taha he fonua ni ‘ikai ke ‘i ai ha’ane palopalema
‘Eiki Sea.  Ko e facts ia pē ko e fakamo’oni mo’oni ia ‘o e me’a ‘oku hoko ‘i he fonua ni.

Sea ...

Sea Kōmiti Kakato: Kātaki ‘o tuku mai pē ki he, lolotonga me’a e Hou’eiki fika ua ‘o
Vava’u.

Lord Tu’ilakepa: ‘Ikai fai ho faitu’utu’ni ‘a ’au Sea.  Ko ena ‘oku fai mai pē ‘a e Fakafofonga
12 he holiholi mai ki he Feitu’u na.

Sea Kōmiti Kakato: Ko u lolotonga mālie’ia au ho’o me’á.

Lord Tu’ilakepa: Ko ia ka ko e ui ē ‘e Sea ko e hā e fa’ahinga fokotu’u ē mei lalo hē Sea ‘oku
‘ai ke ne hanga ‘o holiholi’i.  Vakai ko e fo’ou ‘a e Feitu’u na ‘oku feifeinga ‘a e Feitu’u na ke
fakatonutonu pea ‘oku tonu ho’o Fale ‘Eiki Sea ho’o tataki.

Sea Kōmiti Kakato: Mālō.

Lord Tu’ilakepa: Pea ko u fokotu’u atu ‘Eiki Sea.

Sea Kōmiti Kakato: Mālō ‘e Hou’eiki Fakafofonga ‘o Niua.

Fe’ao Vakatā: Sea ki’i fakahoha’a faka’osi pē Sea.  Ko e fie tokoni pē ki he, na’e me’a
foki ‘a e ‘Eiki Palēmia Sea.  Fakamolemole atu Sea.  Tapu mo e Feitu’u na mo e Hou’eiki Mēmipa
Kōmiti Kakato ‘o me’a mai ‘o pehē ‘oku ‘i ai pē fa’ahinga ‘oku nau me’a mai ‘oku nau lea mai pē
kia tautolu ‘i Fale Alea ni.  Pea ‘oku Sea mo’oni ia Sea.  Fo’i me’a Sea ‘ikai ke tau lava ‘etautolu
ia ‘o pule’i ‘a e tokotaha ko ē ha’ane lea mai ha taha kia kita.  ‘E Sea kapau ko ha mo’oni ‘e
mamahi pea kapau ko ha loi lau ange ha’ane veesi lauloto fakafeta’i pē.  Ka ‘oku ou fokotu’u atu
Sea ke tau poupou pē ki hē ke tau talanoa tautolu ki he ngaahi issue tau talanoa tautolu e issue ko
ē ‘i Fale Alea ni ke ‘aonga pea mahu’inga ki he fonua.  Kae ‘oua te tau talanoa ki he hingoa ‘a e
kakai mo e kakai he ‘oku toki fai ia he feitu’u kehe.  Pea ko ia ko u poupou ki he kupu Sea mālō
Sea.

Sea Kōmiti Kakato: ... (mate maika) Ha’apai 12 tau hoko atu ki he fika nima ...

Lord Nuku: Poupou ki ia Sea ke’uhi ke tau malu’i ē malu’i e kakai ? ‘A e ngaahi hingoa ?
Poupou atu kapau ko ia.

Sea Kōmiti Kakato: Tau hoko atu heni ki he fika nima ē.
Fokotu’u ke alea’i tokolahi kau Memipa he ngaahi Kōmiti

Sāmiu Vaipulu: Sea ko e fokotu’u ke tapu mo e Feitu’u na ‘Eiki Sea, siofi e tokolahi ko ē
kau Mēmipa ‘o e ngaahi Kōmiti Fale Alea.  Ko e fokotu’u ko ē mei he kōmiti ke tuku pē ‘i he
tu’unga lolotonga pea fai ‘aki pē ‘a e fakapotopoto taha ‘Eiki Sea.

‘Eiki Tokoni Palēmia: Sea ko e ki’i me’a pē Sea.

Sāmiu Vaipulu: He ‘oku ‘i ai pē tokolahi ...

Sea Kōmiti Kakato: Me’a mai e Hou’eiki Tokoni Palēmia.
Tokanga ki he kau e Sea mo e Tokoni Sea he Kōmiti kotoa

‘Eiki Tokoni Palēmia: ‘Uluaki pē ko e 159 vāvāofi pē pea mo e fika nima 159 mo e 160.
159 kuo pau ke kau ‘a e Sea mo e Tokoni Sea he kōmiti kotoa pē.  Ko e ‘ai pē pe ‘oku pehē pē he
Pasifiki mo e ‘ū fonua.  ‘Oku ‘ikai ko e ‘uhinga eni ko ‘etau Sea mo e Tokoni Sea he taimi ni ka
ko e ‘uhinga pē ‘oku lahi e ngaahi fonua ia ko e ‘ū kōmiti ia ko eni ‘oku ‘ikai ke kau ha taha ia he
Sea mo e Tokoni Sea.  Pea ‘oatu pē ia pē na’e fai ko eni ‘a e fakatotolo ko ē na’e me’a ki ai ‘a e

Sea ‘o e Kōmiti pē ko e angamāheni pē ia ‘i he tu’u ko eni ‘a e ngaahi Fale Alea he Pasifiki.  Ko e
ki’i fie’ilo pē ia Sea kae toki hoko atu ki he fehu’i hono ua Sea mālō.

Lord Tu’i’āfitu: Ko e ki’i fakatonutonu pē Sea.

Sea Kōmiti Kakato: Ko e, ke fai e ki’i fehu’i ko ē ke tali ia ka ke toki ...

Lord Tu’i’āfitu: Ko ia ko e fakatonutonu he ko e lea atu ‘a e Tokoni Sea ‘oku ne fehu’i mai.

Sea Kōmiti Kakato: Me’a mai.

Lord Tu’i’āfitu: ‘Io, Sea ko e ngaahi fonua kotoa pē ‘oku ‘i ai ‘enau Fale Alea ‘oku ‘i ai pē
‘enau fā’unga context pea ‘oku tau’atāina ai ‘a e ngaahi Fale Alea kotoa pē ‘a e ngaahi fonua kotoa
pē.  Kei ‘i ai pē fā’unga ngāue ‘a kinautolu ka ‘oku ‘ikai ke tau muimui noa’ia pē ‘o hangē ko e
fanga sipi ‘o tō kotoa ha luo.  Mālō Sea.

Sea Kōmiti Kakato: Me’a mai ‘Eiki Tokoni Palēmia.

‘Eiki Tokoni Palēmia: Sea kapau ko e ‘uhinga ia Sea ka ko u ‘uhinga foki na’e fili, ‘e fili
he ‘e Fale ni ‘a e kakai falala’anga ke nau ō ki he kōmiti ko eni.  Fili ‘e he Fale Alea ‘a ē ko ē he
160.  Fili ‘e he Fale Alea.  Pea kapau ‘oku ‘uhinga ia ko e ongo ko e Sea mo e Tokoni Sea ‘i he
159 pea mo u, kapau ko e fakamatala ena Sea ‘oku fiemālie pē motu’a ni.  Ka ko e Fale Alea ‘oku
ne fili ‘a ena ko ena ‘i he kupu 160 Sea ka ko ‘eku lave atu pē ke to e tokoni mai e Sea ko eni ‘o e
Kōmiti.

Sāmiu Vaipulu: Ko e, Sea ko e fakatonutonu atu.  Fakatonutonu ....

Sea Kōmiti Kakato: Fakatonutonu ē.
Fakatonutonu ki he mafai e Sea mo e mafai Fale Alea ke fili Kōmiti Fili

Sāmiu Vaipulu: Fakatonutonu kātaki Sea ko e ki he Tokoni Palēmia ko e kupu 160 ia ‘oku
fekau’aki ia mo e Kōmiti Fili.  Ko e kōmiti tu’uma’u ia ‘oku mafai ki ai ‘a e ‘Eiki Sea ko ē ‘a e

Fale Alea ke ne vahevahe.  Ko e Kōmiti Fili fai ia ‘e he Fale Alea Sea.

Sea Kōmiti Kakato: Me’a mai ‘Eiki Minisitā ...
Tokanga ke fakangatangata e tokolahi kau Mēmipa Komiti

‘Eiki Tokoni Palēmia: Tali lelei atu Sea ‘a e fakamatala Sea.  Ko e fehu’i faka’osi pē Sea
kapau ‘e lava pē ‘o ‘ai mu’a ke tau fakangatangata pē tokolahi ‘etau kau Mēmipa he kōmiti.  Ko e
anga pē fokotu’u atu tau pehē pē tokolahi taha ki he toko nima pē toko fitu ka ko e tu’u ia he taimi
ni foki ‘oku mahalo ‘oku ...

Sea Kōmiti Kakato: Toko ono ?

‘Eiki Tokoni Palēmia: Fa’iteliha pē pe ‘oku hā.

Sea Kōmiti Kakato: Toko ono he taimi ni e Mēmipa.

‘Eiki Tokoni Palēmia: Ke ki’i fakama’ala’ala pē Sea.

Sāmiu Vaipulu: Ko e taimi ni Sea ‘oku meimei toko ono tautau toko ua mei he, ua mei he
tēpile ‘a e Hou’eiki ua mei he tēpile ‘a e kakai pea ua mei he Pule’anga ‘i he ‘ū Kōmiti Tu’uma’u.

‘Eiki Tokoni Palēmia: Pē ‘i tohi’i nai ia Sea pē ‘oku sai pē hono tuku faka’atā pē.  He ko e
tu’u he taimi ni hangē ko e me’a ‘a e Sea ua, uo ua pē ko ‘etau tohi’i atu ke ‘oua ‘e laka ange he
toko ono.  Ko e anga pē ‘a e, ko e ‘uhinga pē ke ‘asi ke fakangatangata pē ke ‘oua ‘e ‘alu ia ‘o toko
10 ha taimi Sea pē ...

Fokotu’u ke fakakau Sea Komiti Kakato he ngaahi kōmiti kotoa

Sāmiu Vaipulu: Ko e fakapotopoto taha eni he ‘oku pau foki ke kau mo e ongo mo e Sea mo
hono Tokoni.  Ka ko e totonú ia mahalo ke kau mo e, ko e anga pē fokotu’u atu na’a lelei ke kau
mo e Sea Kōmiti Kakato he ngaahi kōmití koe’uhí ke mou mea’i ‘a e me’a ko ē ‘oku lolotonga fai
‘i he ngaahi kōmiti.  Fai ‘etau fakataha ...

Lord Tu’iha’angana: Ki’i tokoni atu pē Sea mu’a ki he Fakafofonga.

Sea Kōmiti Kakato: ‘Io.

Lord Tu’iha’angana: ‘Ikai ko ‘eku ma’u ki ai ko e ‘uhinga ia ‘a e tu’u mai ko ē ‘a e
tu’utu’uni ka ko e taimi foki ko ē na’e ‘ikai ke ‘i ai ha Tokoni Sea ko e Sea pē ‘a e  Fale Alea mo
e Kōmiti Kakato ke na kau he ‘ū kōmiti ke na mea’i ‘a e ngaahi hū mai ‘a e ngaahi līpooti ia ‘a e
kōmiti ‘oku ‘osi ‘i ai pē ‘osi mea’i pē.  Pea ko u poupou au ki he fokotu’u ko iá ke na ... ka ‘oku
‘ikai ko e ‘uhinga ia ke na ō naua ‘o dominate holo he fanga ki’i kōmiti Sea.  Mālō.

Sea Kōmiti Kakato: Me’a mai ‘Eiki Minisitā Fakalotofonua.

‘Eiki Minisitā Ngaahi Ngāue Fakalotofonua: Tapu mo e ‘Eiki Sea ‘o e Kōmiti Kakato pea
‘oku ou kole ke u hūfanga he ngaahi tala fakatapu kakato e Kōmiti Kakato ‘o e Fale Alea ‘o Tonga.
‘E Sea ‘oku mahu’inga ‘aupito ‘a e kōmiti ko eni hangē ko e fokotu’u mai ‘oku fai ‘e he Sea ke
tautau toko ua ‘a e tēpile.  Mo’oni ‘aupito.  Pea ono ia fitu ‘aki e ‘Eiki Sea valu ‘aki e Tokoni Sea
pea hiva ‘aki ‘a e Sea ‘o e Kōmiti Kakato.

Sea Kōmiti Kakato: ‘Oku te’eki ke kau ‘a e Sea ‘o e Kōmiti Kakato.

‘Eiki Minisitā Ngaahi Ngāue Fakalotofonua: Ko e ‘ikai ko e ...

Sea Kōmiti Kakato: ‘Oku ‘osi fakakau mai eni ?

‘Eiki Minisitā Ngaahi Ngāue Fakalotofonua: Fokotu’u atu eni.

Sea Kōmiti Kakato: Ko e fokotu’u ē.

‘Eiki Minisitā Ngaahi Ngāue Fakalotofonua: Ko e sai taha kapau ‘oku ke pehē ko e tautau
toko ua. ‘A ia ‘e ua ia mei he Hou’eiki Nōpele ‘e ua e ongo Nōpele foki ia ko ē fā leva ‘a e
Hou’eiki ia.  ‘E Sea ‘o e kōmiti ‘a ia ko e ‘uhinga ko eni kapau ko e pehē ko e vahevahe tatau.  Ua
‘a e Hou’eiki...

<002>

Taimi: 2050-2100

'Eiki Minisitā Ngaahi Ngāue Fakalotofonua: Nōpelé, ua ‘a e Pule‘angá, ua ‘a e Kakaí. Pea
‘oku fakakau foki ‘a e Seá ia pea mo Tokoní ko e ongo ‘Eiki Nōpele ia, ‘oku 4 ia. ‘A ia ‘o 8 ia, 9
‘aki ‘a e Sea e Kōmiti Kakató.

Ko e lakanga ‘oku mēmipa he Komiti kae ‘ikai ko e sino

Sāmiu Vaipulu: ‘Eiki Sea, ko e ongo Seá, ko ‘Eiki Sea , mo e Tokoní, ko ‘ena me‘a mai ‘a
naua ki he Kōmití ko e ongo ‘Eiki Sea, ‘oku ‘ikai ko e Nōpele. Ongo ‘Eiki Sea. Pea hangē leva ia
ko e hū mai ko ē ‘a e Feitu‘u na, kapau ‘e tali he Falé he efiafi ni, ko ‘ene, ko e Mēmipa pē ia ko e
Sea, ko e lakangá ‘oku mēmipá, ‘oku ‘ikai ko e sinó. Fokotu‘u atu.

Sea Kōmiti Kakato: Mālō. Me‘a mai ‘Eiki Palēmiá.

‘Eiki Palēmia: Sea, na‘a ku fakahoha‘a ki he me‘a ko ení he uike atu. Na‘a ku nofo ‘o fifili
ki he anga ko ē ‘o e ngaahi Kōmití, ko hai ‘oku kau ki he Kōmiti. He ‘oku ‘ikai ke fa‘a ‘oange ha
tala fakahā kiate au ‘oku ou kau ki ha kōmiti. Pea u pehē ke u ‘alu ‘o ‘eke ki he kau kalaké, ‘omai
angē ‘a e lisí. Sea na‘a ku ‘ohovale lahi 'aupito 'aupito he‘eku sio he lisí. Tukukehe kapau ‘oku
lohiaki‘i au he tamaiki ko ē. Ko ‘eku ‘eke atú pea talamai he ta‘ahiné, ko ena ko ho‘omou hingoá
ena. Kuo u sio hifo au, kātaki pē Hou‘eiki, ko e lea ‘oku ngāue‘akí ko e Lord. Lord hai, Lord hai.
Kuo u fakatokanga‘i hifo ‘e au ia e Kōmiti Laó ‘oku pule‘i pē ia ‘e he kau Lord, fakatatau ki he
lisi ko ē ‘oku ‘omaí. Pea to e Sea ai e tokotaha ko eni, ‘a eni ko eni, kuo u to e sio hifo ki he fo‘i
Kōmiti mahu‘inga ‘e taha kōmiti ko eni ‘oku nau pule‘i e hā, ‘a e ‘u monū‘ia koā pē ko e hā.
Lord Fusitu‘a: Sea, ki‘i poaki atu, lelei ki he Feitu‘u na ke fai ha tokoni ki he ‘Eiki Palēmiá.
Pe te ke laumālie lelei ke

Sea Kōmiti Kakato: ‘E Hou‘eiki Niua. Hou‘eiki Niua. Na‘a ke poaki maí pea ko ‘eku
fehu‘i atú pē te ke me‘a koe?

Lord Fusitu‘a: ‘Ikai ko e poaki atu pē ‘e lelei ke ‘oange ha tokoni ki he ‘Eiki Palēmiá.

Sea Kōmiti Kakato: ‘Eiki Palēmiá, ‘oku ke tali e tokoni ‘a e Hou‘eikí.

‘Eiki Palēmia: ‘Oleva ke ‘osi ‘a e ... kae toki tokoni mai.

Sea Kōmiti Kakato: Fakamolemole Hou‘eiki Niuá, ko ‘ene ‘osi pē ē kuo u tuku atu e
faingamālie ma‘au.

Tokanga ki he ‘ikai palanisi tokolahi kau Mēmipa he ngaahi Kōmiti

‘Eiki Palēmia: Ko ‘eku fokotu’u atu, ‘i he‘eku vakai ko ē ki he lisí na‘a ku ‘ohovale lahi.
‘Oku ‘ikai ke palanisi. Tokolahi ange kau Lord

Lord Fusitu‘a: Pe‘i fakatonutonu ā Sea. Sea ko e fakatonutonu.

Sea Kōmiti Kakato: Fakatonutonu.

Lord Fusitu‘a: Sea, ko e Kōmiti Tu‘uma‘u ki he Pa‘angá, Minisitā ‘e 4 Sea.

‘Eiki Palēmia: ‘Ikai tau kamata mei he Minisitā Laó.

Lord Fusitu‘a: Minisitā Pa‘anga Hū Maí, Minisitā Pa‘angá, Minisitā Ki He Ngaahi Koloa
‘a e Pule‘angá, pea mo e Minisitā Ki He Ngaahi Kautaha ‘a e Pule‘angá. Minisitā ‘e 4.

‘Eiki Palēmia: Sea, ‘ikai ke u tali ‘e au ‘ene tokoní, fakamolemole atu.

Sea Kōmiti Kakato: Mālō ‘Eiki Nōpele.

Lord Fusitu‘a: ‘A ia ‘oku hala e lea ko ē ‘oku fu‘u Lo Lord ‘ia e kau me‘á. Pea ko hono 2,
ko mautolu pē ‘oku ...(kovi e ongo)...

Sea Kōmiti Kakato: Mālō Nōpele.

‘Eiki Palēmia: Ko e ongo kōmiti mahu‘inga tahá, ‘i he‘eku laú, mo‘oni ‘oku kau e Kōmiti
Pa‘angá, ko e Kōmiti Lao, mo e Kōmiti ko eni ‘oku nau fakakaukau‘i e ngaahi monū‘iá. Sea ‘a e
tokotaha ko ē, Fakafofonga‘i e Kōmiti Laó, pea ko ia pē ‘oku to e Sea hē. Ongo kōmiti ‘e 2
mahu‘inga tahá, tokolahi ange pē kau Lord ai. Sea, ko e tu‘utu‘uni ko eni ‘oku ‘omai ko ení, ‘a ē,
‘ikai ke u fiemālie au ki ai. Hei‘ilo pē ‘e hala ‘eku faka‘uto‘utá mo ‘eku fakafuofuá.

Lord Tu‘i‘āfitu: Sea, ki‘i fakatonutonu pē ki he ‘Eiki Palēmiá.
‘Eiki Palēmia: Ko e me‘a ko eni ‘oku ‘omai ko ení, ‘i he‘eku lau ‘a‘akú

Sea Kōmiti Kakato: ‘Eiki Palēmiá, ko e fakatonutonu eni ‘a e ‘Eiki Nōpele Fika 1
Vava‘u.

‘Eiki Palēmia: ‘Oku fonu ‘uli

Sea Kōmiti Kakato: Hou‘eiki Fika 1 ‘o Vava‘ú, fakatonutonu.
Fakatonutonu ko e ngāue Kōmiti ‘oku fai pe ‘i he loto ma’a

Lord Tu‘i‘āfitu: ...(kovi e ongo)... ‘oku ‘ikai ke fe‘unga ‘a e me‘a ‘a e ‘Eiki Palēmiá. Ko e
taimi ko ē na‘e Pule‘angá ai e Pule‘angá kuo ‘osí, na‘e tokolahi taha pē Fakafofonga Kakaí, hangē
pē ko e ‘aho ni, ‘i he ngaahi kōmití. Ka ‘oku ‘ikai ko e pehē ia ko e lahi e kau Lord, pē ko e ‘Eiki
Nōpelé, pea mau over rule ai ‘o pehē ‘oku mau hanga ‘o malumu ha me‘a ke fepaki mo e

Pule‘angá. ‘I ai pē mo e ‘Eiki Minisitā Laó ai. Neongo kimautolu Hou‘eiki Nōpelé ka ko e Minisitā
Laó ‘oku ne fale‘i ‘a e ‘u me‘a ‘a e Pule‘angá pea ‘oku ai pē pea mo e Kalake ‘a e Fale Aleá pea
mo e loea ‘e taha. ‘Oku fai pē he ma‘a mo e loto ma‘a, ‘i he me‘a ko ē ‘oku makatu‘unga ai e
tu‘utu‘uni ‘oku tuku hifo mei ho Falé Sea. Ko ia pē Sea mālō e fakatonutonu.

Sea Kōmiti Kakato: Mālō.

‘Eiki Palēmia: Sea

Sea Kōmiti Kakato: Me‘a mai ‘Eiki Palēmia.

‘Eiki Palēmia: Kole fakamolemole atu he ngāue‘aki e lea ko ení, ka ko e ongo pē ‘a e
motu‘a ni, mo e taukei ko ē ‘oku ou ma‘ú, ‘oku ou ‘ohovale lahi 'aupito he‘eku sio ki he anga ko
eni ‘a e ongo kōmiti  mahu‘inga ‘e 2 ko ení. Ko e ongo kōmiti eni na‘a na fa‘u e me‘a ko ení. Ko
e Sea ko ē he Kōmiti Laó, ko ia pē ‘oku to e Sea hē. Ko e me‘a ko ē te ne tali hē, ‘e ‘ohifo pē ki ai
ke ne to e ... kuo u fokotu‘u atu Sea,

Lord Tu‘ivakanō: Sea fakatonutonu atu.

Sea Kōmiti Kakato: Ko e fakatonutonu eni e Hou‘eiki Fika 3 ‘o Nuku‘alofá, Tongatapu.
Fakatonutonu ki he Palēmia ko e ngāue ‘a e Komití ma’a e fonua

Lord Tu‘ivakanō: Ko e me‘apango koe‘uhí, ko e ngāue ena ‘a e kōmití, pea ‘oku ai pea mo e
kau fakahinohino lao, ai mo e ‘Eiki Minisitā, ai mo e ‘Eiki Minisitā Pa‘angá. Na‘e fakatatau pē, 2
mei he tēpile ko ē ‘a e kakaí, 2 mei he tēpile ‘a e Hou‘eikí. 2 mei he tēpile ‘a e Taumu‘a. Pea ko e
ngāue ia. Pea na‘e fai ‘e he kōmití ‘a e fekumi ke ma‘u mai e mo‘oni‘i me‘a ke fai fakahoko‘aki e
ngāue. Na‘e ‘ikai ke fai ha fakakaukau pē ia ha fo‘i tokotaha, pē ko e Hou‘eikí. Ko e me‘a kotoa
na‘e ho‘ata kitu‘a ‘a e ngāue ko ení. Ka ‘oku ke Palēmia, Palēmia. Pea ko ho‘o nofo ke ke
fakatonutonu ‘a e ngāue ‘a e Fale Aleá? Ko e ngāue ko eni ko e ngāue ma‘a e fonuá ki he kaha‘ú.
Te ke ‘osi koe he teemi ko ení, ko e me‘a ia na‘a ke fakahoko mai kiate aú, ke ke Palēmiá ko e
‘uhingá he ‘osi ho‘o teemí. Ko ‘etau ngāue eni ma‘a e fonuá.

Sea Kōmiti Kakato: Mālō Hou‘eiki Fika 3. ‘E Palēmia ko e ki‘i tokoni eni mei he
Fakafofonga Niuá.

‘Eiki Palēmia: Sai pe

Fe‘ao Vakatā: Sea, tuku pē. Ke me‘a mu‘a e ‘Eiki Palēmiá ia kae toki fakahoko atu
‘eku ...

Sea Kōmiti Kakato: Pe‘i me‘a mai koe ‘Eiki Palēmia.

‘Eiki Palēmia: Fakamolemole atu pe motu‘a ni ki he Seá. Ko e lea ko ē ‘oku ou faí, ko e
lea atu pe ia ‘oku ‘ikai ko e ‘uhinga ia ko e Palēmia au. Ko e to e Fakafofonga pē au ‘o e Kakai e
Vahefonua Tongatapu 1. ‘Oku ou faka‘amu pē ke ‘omai pe tau‘atāina ko iá ke u ‘oatu ‘a e me‘a
ko ē ‘oku ou fakakaukau ki aí, ki he lelei fakalukufua e fonuá. Ko e anga ko ē ... ko e ‘uhinga ko

ē na‘a ku ‘alu ai ‘o kumi mai ‘a e lisí, ‘ou fakatokanga‘i hifo ‘oku toko 2 pē. Ko e Minisitā Lao pē
ko ē pea mo e Fakafofonga Fika 4, ‘i he Kōmiti Laó.

Fakatonutonu Vava’u 15 ko ‘ene Sea ko e Fakafofonga ia ‘a e Kakai

Sāmiu Vaipulu: Sea, fakatonutonu.

‘Eiki Palēmia: Tuku kehe kapau ‘oku hala e lisi ‘oku ‘omai he tamaikí.

Sāmiu Vaipulu: Fakatonutonu atu Sea. Ko e Fakafofonga au ‘o e kakaí.

Sea Kōmiti Kakato: ‘Io me‘a mai.

Sāmiu Vaipulu: Kuo u fakatonutonu atu e Palēmiá, ko ‘eku mēmipá, ko e fakafofonga au e
kakaí. ‘I he ‘u kōmiti ko ení.

‘Eiki Palēmia: Sea, kuo u kole fakamolemole atu ‘oku mo‘oni e.

Sāmiu Vaipulu: Pea ko e talu ‘eku kōmiti ‘i he Kōmiti Laó mei he ... mei he fuoloa ia ‘Eiki
Sea. Pea ko e hā e me‘a ‘oku hoko ‘i he taimi ni?

Sea Kōmiti Kakato: Mālō.

‘Eiki Palēmia: Sea, ko e ki‘i me‘a ko ē ‘oku ... kātaki pē mu‘a tuku ange pē mu‘a au ke u
tau‘atāina ke u fai ... kae ‘oatu ‘eku fakakaukaú mo e me‘a ko ē ‘oku ongo, ‘oku ‘asi mai ki hoku
‘atamaí. Ko e fakatonutonu kātoa ko eni fekau‘aki ko eni pea mo e ngaahi fokotu‘utu‘u ko eni ki
he vote of no confidence ko e anga ko ē ‘eku vakai hifo ki aí mo e anga ko ē hono fakatonutonú,
‘oku ‘ikai ke …

Lord Tu‘ilakepa: Sea, fakatonutonu atu ‘a e Feitu‘u na ‘Eiki Palēmia.

Sea Kōmiti Kakato: ‘Eiki Palēmia ko e fakatonutonu eni e ‘Eiki Nōpele ‘o Vava‘u Fika
2
Lord Tu‘ilakepa: Ko ‘ene fai pē ‘etau fakatonutonu pea tonu leva ke fai e fakatonutonu.
Fakatonutonu atu ki he ‘Eiki Palēmiá. Tuku mu‘a kae ‘ai ho‘o tu‘utu‘uní, ke tau ‘alu
fakakupukupu. He ko e me‘a na‘a ku ‘uhinga ki ai he uike kuo ‘osí, ko e me‘a ia ko ē ‘oku
faingata‘a‘ia ai e Feitu‘u na, ko ‘eku toki lele mai pē ‘a‘aku he uike kuo ‘osí mahalo pe ko e uike
atú, ‘o toki lave‘i e ‘u fokotu‘u ko ení ‘Eiki Sea. ‘Ikai ha me‘a ia ‘e pehē, ‘e fakapulipuli. ‘Oku
‘omai pē ia ki he Fale ni ‘o fai e feme‘a‘akí, kapau ‘oku faingata‘a‘ia e Feitu‘u na ‘i he founga ko
ē  ‘oku ngāue ‘aki he Tohi Tu‘utu‘uni ko ení, pea tuku ia, ka tau hoko atu. Na‘a hangē ‘oku ‘ai ‘a
e vote of no confidence, pea pehē ‘oku ilifia ha taha he Fale ni ‘Eiki Sea. ‘Oua, ko e me‘a ngāue
pē ia na‘a tau fokotu‘u he Feitu‘u na, kau ai e motu‘a ni ‘i he taimi e liliu fakapolitikalé. Tau
fakakupukupu mu‘a ka tau a‘u pē ki he kupu ko ena ‘oku ke me‘a ki aí, pea ke me‘a mai angē pē
ko e hā e me‘a ‘oku ke manavasi‘i ai hono ngāue‘aki e kupu ko ení. He ‘oku ‘ikai ke ai hano
fakapōpō‘uli ‘ona ‘Eiki Sea. ...(kovi e ongo)...

‘Eiki Palēmia: ...(mate ‘a e maika)...

Sea Kōmiti Kakato: Fakatonutonu eni.

‘Eiki Palēmia: Ka na‘e ‘ohake e me‘a ko ení he Fakafofongá. Ko e ‘uhinga ia na‘a ku lave
ai ki aí. Na‘e ‘ohake e tokolahi ko ē ‘o e kau mēmipá, pea ko e me‘a ia na‘a ku lave ai ki aí, ka
‘oku ‘ikai ke ... ka ‘oku ou kole atu ke ...Sea ‘oku ou fokotu‘u atu ke

Sea Kōmiti Kakato: Kātaki ‘Eiki Palēmia, tau foki ‘o Fale Alea.

Na‘e liliu leva ‘a e Falé ‘o Fale Alea kakato.

‘Eiki Sea: Hou‘eiki mālō ‘aupito e feme‘a‘akí, tau toloi ki he 10 ‘auhu, ka tau kelesi.

Kelesi
Na‘e kelesi ai pē he ‘Eiki Sea ‘a e fakataha ki he ‘aho ni.

<003>

Fakamāopo’opo Feme’a’aki Fale Alea

‘Aho Mōnite, 17 ‘o ʻOkatopa 2016

10:00 am

Fale Alea ‘o Tonga

1. Lotu – Fakafofonga Nōpele Fika 2 Haʻapai (Lord Tuʻihaʻateiho)

2.  Fuakavaʻi ʻo e ʻEiki Minisita ki he Ngaahi Ngaue fakalotofonua – Hon. Penisimani ʻEpenisa
Fifita

3. Ui ‘o e Fale Alea

4. Me’a ‘a e ‘Eiki Sea ‘o e Fale Alea

Meʻa ʻa e Fakafofonga Haʻapai 13 ʻo tokanga pea fakamālōʻia ʻa e tokoni ʻa e Puleʻanga ki he vai
ʻa e ngaahi motu ʻi hono vāhenga ʻo kau ai ʻa Fakakai. Kole ke tuku ai pe ʻa e loli tāmate afi kuo ʻi
Haʻapai ke tokoni ki he kāinga.

Meʻa ʻa e Fakafofonga Nōpele Fika 1 Vavaʻu ʻo fakamonūʻia ki he ʻEiki Minisitā foʻou ki he
Potungāue ki he Ngaahi Ngāue Fakalotofonuá. Tokanga ki he ʻikai ke ʻiai ha Minisitā mei Haʻapai,
Vavaʻu pe Ongo Niuá, kae tautefito ki he Fakafofonga Fefine pē ʻe taha ʻi Fale Aleá.

Meʻa ̒ a e Fakafofonga Fika 17 Ongo Niua ʻo fakahoko mai ki he Fale ̒ oku ̒ i ai pē mo e palopalema
ʻi he vai ʻa e Ongo Niuá. ʻOku fai ki ai ʻa e ngāue ʻa e Puleʻanga pea ʻoku ʻi ai ʻa e tui ʻe vave pē.

Meʻa ʻa e Fakafofonga Nōpele Fika 2 Vavaʻu ʻo tokanga ki he tapui ʻa e fakatau mā kae fakaʻatā
pe ʻa e ō ki motú pea ava pē mo e ki ʻi pā ia he uafú. Hoko atu ʻene meʻa ki he meʻa ʻa e ʻEiki
Palēmia he uike kuoʻosi ʻoku faingataʻaʻia he feingaʻi ʻa e malaʻe tāpulú ki he Sipoti 2019 pea ʻe
to e tā ʻa e tongó pea ʻe uesia ai ʻa e ʻātakaí, kae hili ko iá ʻoku tā ʻa e tongo ʻi Pātangatá pea fai ʻaki
ʻa e paʻanga tukuhaú. Ko e hā ʻa e meʻa ʻoku hoko ki he feituʻu ko iá? ʻOku ʻiai ʻa e fakamatala
ʻoku ʻi ai ʻa e kasa kona he feituʻu ko ení he ko e tānakiʻanga veve. Naʻe ʻohake heni ʻo meʻa mai
ʻa e ʻEiki Palēmia ʻoku fakapaʻanga eni mei tuʻa, ka ko e loi ia. Ko e palopalema ʻa e teuteu ki he
sipotí ko e lahi ʻa e kau ai ʻa e Palēmia. ʻI ai ʻa e tokanga ki he fehangahangai ʻa e fakaʻofoʻofa ʻo
e paaká mo e tuʻunga fakaʻofa ʻa e kakai ʻoku nau nofo he tāfatafa ʻo e feituʻu ko iá. Meʻa ʻa e
Minisita Paʻanga Hū Mai ko e konga lahi ʻo e paʻanga ko eni ko e ʻomai ia mei he ngaahi pisinisi
taautaha pea mo e ngaahi feituʻu kehe pē.

Meʻa ʻa e Fakafofonga Nōpele ʻEua ʻo tokanga he naʻe kau ʻa e ʻesipesitosi hono laku he
lingiʻangaveve ko eni pea ʻoku fokotuʻu ke fai hano vakaiʻi ʻa e ʻātakaí [environment impact
assessment] pe ʻoku malu ke ʻiai ha paaka he feituʻu ko ení pea ke līpooti mai mei he Fale ni. Meʻa
ʻa e Fakafofonga Nōpele Ongo Niua pe ko e ʻuhinga ʻa e fokotuʻu ke taʻofi ʻa e ngāue kae ʻoua kuo
ʻomai ha līpooti peh eni? Hoko atu e meʻa ʻa e Fakafofonga Nōpele ʻEua ko e tokanga pe ʻoku
malu telia ʻa e malu ʻa e kakaí pea ko e meʻa ia ʻa e Puleʻanga pē ʻe taʻofi pe ʻikai. Meʻa ʻa e ʻEiki
Sea ke tuku atu ki he ʻEiki Tokoni Palēmia ke toki fai ha ngāue ki ai ʻene potungāue.

Hoko atu ʻa e meʻa ʻa e Fakafofonga Nōpele ʻEua fekauʻaki mo e sipoti. Naʻe meʻa ʻa e Palēmia
ʻo pehē ʻe to e meʻa ki he Tuʻi ke ʻomai ha kelekele pea ka ʻikai ʻomai pea ʻe tuku ʻa e sipotí. Meʻa
ʻa e ʻEiki Sea ke toki ʻohake ia he Kōmiti Kakato he kuo ʻosi tuku ki ai ʻa e kaveinga ko eni.

Meʻa ʻa e ʻEiki Paleēmia fekauʻaki mo e pehē ʻoku ngali filifilimānako hono fili ʻo e Houʻeiki
Minisitá. Ko e taumuʻa ke langa ʻa e fonuá ni pea ʻoku ̒ ikai mahuʻinga pe ko hai te ne fai ʻa e langá
kae mahuʻingá ke fai ʻa e langá. Moʻoni ʻa e ngaahi meʻa ʻoku hoko he Sāpaté pea ʻoku fai pē ʻa e
ngāue ki ai. Ko e malaʻe tāpulú ʻe foki pē ki he luo 9 lolotonga he aho ni pea ke fakaleleiʻi pē ka
ʻoku fai pē mo e ngāue ki ai. Ko e paaká naʻe talu ʻeku nofo ʻo fakaʻamu ke toʻo ʻa e ngaahi vaka
ne toka ʻi tahí. Ko ʻetau foki ia ki he basic ke fakatoka mei ai pea ʻoku kau ʻa e maʻá ʻi he meʻa
mahuʻingá. Ko e paaká ʻoku ʻikai ha paʻanga ʻa e Puleʻangá ʻoku mole ai. Pea ʻoku tokoni mai mo
e ongo Poate ʻe 2 kae pehē ki he niʻihi mei he private sector ʻoku nau laku mai ʻenau sēniti ki ai.
Ko e fakataumuʻa ke hoko ko ha mālōlōʻanga maʻae kakai ʻo e fonuá. Ko e foʻi tafungá ʻoku ʻikai
ke ueʻi ia pea ʻikai kau ia he ngāue ka ko e pehē mei he ʻātakaí ʻoku sai pē ke fai e ngāue ki he
tafatafaʻakí. Ko e tafunga ko iá ʻoku ʻosi fakakafuʻi ia.

Meʻa ʻa e ʻEiki Fakafofonga Nōpele ʻEua ke ʻomai ʻa e līpooti ʻātakai ko iá. Tokanga ki he tuʻunga
malú he ʻoku ʻiai ʻa e tui ʻoku ʻikai malu. Fokotuʻu atu pe ko e hā ʻa e fakakaukau fakapotopoto
taha ke malu ʻa e kakai ʻo e fonuá. Meʻa ʻa e ʻEiki Sea ke toki ʻomai mei he potungāue ʻa e ʻEiki
Tokoni Paleēmia. Meʻa ʻa e ʻEiki Tokoni Palēmia ko e meʻa mahuʻinga pē naʻe fiemaʻu ke ʻoua ʻe
fai ha langa ʻi ʻolunga he funga moʻungá.

(FALE ALEA 2pm):

5. Fili ʻo e Sea Kōmiti Kakato

Meʻa ʻa e Fakafofonga Haʻapai 12 ʻo fokotuʻu ʻa e Fakafofonga Haʻapai 13.

Meʻa ʻa e Minisitā Polisi ʻa e Fakafofonga Nōpele Fika 1 Haʻapai. Meʻa ʻa e Fakafofonga Nōpele
Fika 1 Haʻapai ke tuku ke fai ʻa e fokotuʻu mei he tēpile ʻa e Houʻeiki Nōpele.

Meʻa ʻa e Fakafofonga Nōpele Fika 2 Vavaʻu ʻo fokotuʻu ʻa e Fakafofonga Niua 17. Meʻa ʻa e
Fakafofonga Niua 17 ʻo fakafisi mei he fokotuʻu.

Meʻa ʻa e Fakafofonga Nōpele Fika 2 Haʻapai ʻo fokotuʻu ʻa e Fakafofonga Fika 12 Haʻapai.

PĀLOTI ʻO TALI KE HOKO ʻA E FAKAFOFONGA HAʻAPAI 13 (VEIVOSA LIGHT OF LIFE
TAKA) KO E SEA ʻO E KŌMITI KAKATO 10/7.

KŌMITI KAKATO (2:06pm):

Līpooti Kōmiti Tuʻumaʻu ki he Paʻanga mo e Ngaahi Fakamatala Paʻanga ʻa e Puleʻanga
Fika 4/2016: ʻAtitaʻi Tauʻatāina ʻa e ʻOfisi ʻAtita Seniale ki he taʻu ngata 30 Sune 2014 mo e
30 Sune 2015

Meʻa ʻa e Minisitā Polisi ʻo tokanga ke fakamaʻalaʻala naʻe ʻikai ke maumauʻi ha lao ia he ngāue
ʻovataimi. Hoko atu ki he totongi hulu ʻa e ngaahi monūʻia kehe ʻa e ʻAtita Seniale mālōlō. Ko e
monūʻia ko iá ʻoku fikaʻi pe ia ʻe he Fale Paʻanga ʻo ʻave ki he tohi pangike pea ko e founga
angamaheni ia ke totongi he kamataʻanga ka naʻe overlook ʻa e meʻa ni ʻe he niʻihi naʻa nau
tokangaʻi ʻa e totongi ko ení. Naʻe toki ʻomai ʻa e tohi mei he ʻAtita Seniale pea toki ʻiloʻi ai ʻa e
overpay pea fai ʻa e felotoi ke fai hono totongi. Ko e ʻaonga eni ʻa e ʻatita tauʻatáiná pea ko e ʻOfisi
pe ʻo e ʻAtita Seniale ʻe taha ʻoku pehē pea lava ai ke ʻilo ha hoko ha meʻa pehe ni. ʻOku fai ʻa e
loto tatau mo e Kōmiti Paʻanga ʻoku totonu ke totongi fakafoki, ka ko e founga ʻoku fai ʻa e feinga
ke fai ha femahinoʻaki ai ʻo hangē ko e ngaahi monūʻia naʻe teʻeki ke u maʻu ka ʻoku teʻeki ke
totongi mai. Fehuʻi ʻa e fakafofonga Nopele ʻEua pe ko e hā ʻa e totonu ko ia? Tali ʻa e Minisitā

ʻoku ʻiai ʻa e ngaahi meʻa ia ʻoku pelepelengesi ai pea ʻoku ala talanoaʻi pē ia ʻi loki naʻa fai ha kē
ai. Fokotuʻu ke fakatonutonu ʻa e fokotuʻu fika 3, peesi 9, ʻi he ngataʻanga ʻo e sētesi “fakataha mo
e ngaahi meʻa kehe ʻoku ʻeke mai ʻe he ʻAtita Seniale malolo”.

Meʻa ʻa e Fakafofonga Nōpele Tongatapu 3 ʻoku ʻikai ha totonu ke fakatonutonu ʻa e līpooti he
ʻoku ʻikai ke mēmipa ʻi he Kōmiti pea ko e meʻa ia ʻoku meʻa ki ai ʻoku ʻikai kaunga tonu ia mo e
meʻa ni ko e meʻa kehe ia.

Meʻa ʻa e Minisita Paʻanga ke tali pē muʻa a e līpooti ia pea mo e meʻa ko eni ke totongi fakafoki,
kae tuku e ngaahi monūʻia kehe ia he ʻoku kei ngāue ʻa e Kōmiti ia ki ai pea toki līpooti mai.

Meʻa ʻa e Fakafofonga Nōpele Fika 1 Vavaʻu ʻo ʻeke ki he Minisita Paʻanga ke fakamaʻalaʻala mai
kapau ʻe tali ʻa e līpooti kae fēfē ʻa e totongi naʻe ʻova? Tali ʻa e Minisitá ko e meʻa ia ʻoku ʻosi
tali ʻe he Minisitaá ʻoku mahino ʻe fiemaʻu ke totongi mai ia. Ko e meʻa ʻoku ʻomai ʻe he ʻAtita
Seniale mālōlō ʻoku fai eni ʻa e sio ia ki ai ʻa e Kōmiti he naʻe ʻosi ia ki muʻa pea toki ʻosi ʻa e
taimi ngāue pea ʻoku totonu ke totongi pe ʻa e konga ko ia kiate ia.

Fehuʻi mei he Fakafofonga Vavaʻu 15 pe ʻoku lao kehe ʻa e kau paipa mei he kakai e fonuá? Naʻe
ʻi ai ʻa e kau ngāue pehe ni ʻi Vavaʻu naʻe advance ʻenau vahé pea naʻe tuli kotoa kinautolu he
ngāue. Fehuʻi ʻe taha, ko e hā ʻa e ʻuhinga naʻe taʻetotongi tukuhau ai ʻi he taʻu ko eni ʻe uofulu
tupú? ʻOku kehe ia mei he toenga e kakai e fonuá ʻoku fakatetenga?

Hoko atu ʻa e meʻa ̒ a e Minisitā Polisi ʻoku tatau ̒ a e lao ki he taha kotoa pea ̒ oku ̒ ikai ke maumau
ʻa e lao ia. Pea naʻe ʻikai ha lao ʻe maumau he taʻetotongi tukuhaú.

Fakatonutonu mei he Fakafofonga Haʻapai 12 ̒ oku pehēʻe he Minisita ʻoku ʻikai ha lao ̒ e maumau
he ʻoku maumau ʻa e kupu 16 ʻo e Lao ki hono Puleʻi ʻa e Paʻanga ʻa e Puleʻanga 2002.

Hoko atu ʻa e meʻa ʻa e Minisita Polisi ʻoku ʻiai ʻa e ngaahi meʻa ia ki muʻa pea naʻe totonu pē ke
ʻomai fakataha ʻa e meʻa ko ia mo e līpooti.

Meʻa ʻa e Fakafofonga Nōpele Fika 2 Vavaʻu ʻoku ʻosi ʻasi ia he līpooti ʻoku ʻikai lava ʻo
fakamatalaʻi ʻa e meʻa ni. Pea ʻoku tukuakiʻi ai ʻa e Minisita Paanga he ko eni ʻoku meʻa mai ʻa e
Minisitá ko e Minisita Paʻanga naʻa ne tukuange ʻa e totongi ko eni. Kole ki he Minisita Paʻanga
ke ne fakapapauʻi mai he ʻoku ʻiai ʻa e ngaahi taʻu ki muʻa naʻe ʻikai lava ke fakamatalaʻi.

Meʻa ʻa e Minisita Paʻanga ko e līpooti eni ʻo makatuunga he Līpooti ʻAtita Tauʻatāina, ʻa ia ko
ene līpooti he 2014 naʻe pehē ʻoku sai pē ka ko e ʻovataimi pe. Pea ko e 2015 ʻoku sai pe ka ko e
ʻova ʻa e totongi. Pea ko eni kuo tohi ʻa e Kōmiti ki he Minisitá pea ne tali mai ʻoku moʻoni ʻa e
hulú kae toe fakakaukauʻi muʻa ʻa e ngaahi monuʻia naʻe teʻeki ke totongí. Ko ia kole atu ke tali ʻa
e līpooti ʻatita kae toki hoko atu e ngāue ia ki he moʻua ko ia ʻoku totonu ke ne totongi mai. Naʻe
ʻi ai ʻa e meʻa naʻe hoko he 2010 pea naʻe totongi hangatonu ʻe he ngaahi Poate ʻa e ngaue
ʻovataimi, ka naʻe ʻikai ko ha paʻanga ia ʻa e Puleʻanga.

Meʻa ʻa e Fakafofonga Nōpele Fika 2 Vavaʻu ʻo tokanga ki he maumau ʻo e kupu 16(3) ʻo e Lao
ki hono Puleʻi ʻa e Paʻanga ʻa e Puleʻanga. Meʻa ʻa e Minisita Paʻanga naʻe ʻi ai ʻa e tuʻutuʻuni
Kapineti naʻe fekauʻaki mo e meʻa ni he ko e paʻanga kehe pe ia.

Fehuʻi ʻa e Fakafofonga Fika 15 pe ko e kau ngāue faka-Puleʻanga pe ko e kau ngāue private pe
ʻaʻana? ʻI ai mo e hohaʻa ki he ʻikai totongi tukuhau. He ʻikai ke maʻulalo ʻa e lao ki ha tuʻutuʻuni
Kapineti.

Meʻa ʻa e Minisita ki he Ngaahi Pisinisi ʻa e Puleʻanga ko e dividend pe ia ʻa e paʻanga ʻa e
Puleʻanga.

(KŌMITI KAKATO 6:00PM)

Līpooti Kōmiti Tuʻumaʻu ki he Paʻanga mo e Ngaahi Fakamatala Paʻanga ʻa e Puleʻanga
Fika 4/2016: ʻAtitaʻi Tauʻataina ʻa e ʻOfisi ʻAtita Seniale ki he taʻu ngata 30 Sune 2014 mo e
30 Sune 2015

Meʻa ʻa e Fakafofonga Nōpele Fika 2 Haʻapai ʻo fehuʻia ʻa e ʻikai ha lēkooti ʻo e ngaahi ʻovataimi
ko ení ʻo fakahoa mo e taukei ngaue fakapalofesinale mo e tuʻunga fakaaako ʻa e tokotaha ko eni
naʻe ʻi he ʻAtita Senialé mo ʻene kau ngaue. Ko e meʻa pe ʻoku mahuʻinga ke fakatokangaʻi naʻe
fakahoko ʻa e advance ki muʻa ka ʻoku mahino ʻoku hala pea ʻoku fiemaʻu ke taʻofi ʻo ʻoua to e
fakahoko.

Meʻa ̒ a e Fakafofonga Nōpele Tongatapu 1 ʻo tokanga ki he ̒ ikai ke meʻa heni ̒ a e Sea ̒ o e Kōmiti
Paʻanga ke fakamatala ʻa e ngaahi meʻa ʻoku fiemaʻu ke fakamaʻalaʻala mai mei he tafaʻaki ʻa e
Komiti. Fokotuʻu ke fakafoki ki he Kōmiti pea mo vakaiʻi pea fakafoki fakataha mai mo ha ngaahi
fokotuʻu.

Meʻa ʻa e Fakafofonga Nōpele ʻEua ʻo tokanga pe ̒ oku maumau ʻa e lao pe ̒ ikai. He ʻikai ke hanga
ʻe he pāloti ʻo fakatonuki ʻa e maumauʻi ʻo e lao. Meʻa ʻa e ʻEiki Palēmia kapau ʻoku nau pehē
ʻoku fakalao pea nau ʻave ki Fakamaauʻanga. Fokotuʻu ke ʻoua ʻe tanu ʻa e līpooti ko eni ʻi Fale ni
kae ʻave ki ha Kōmiti ke nau vakai ki he tuʻunga fakalao ʻo e meʻa ni. Fokotuʻu ke ʻave ki he
Kōmiti Lao ke nau vakaiʻi ʻa e lao ʻoku maumau ʻo fakatatau ki he Līpooti ʻa e ʻAtita Tauʻatāiná.

Meʻa ʻa e Fakafofonga Nōpele Fika 1 Tongatapu ke fakafoki ʻene fokotuʻu ke ʻave ki he Kōmiti
Paʻanga kae faiʻaki ʻa e Fokotuʻu ke ʻave ki he Kōmiti Lao. Poupou ki ai ʻa e Fakafofonga Nōpele
Fika 1 Tongatapu.

Meʻa ʻa e Minisita Lao ʻoku ʻikai ha meʻa ia ʻoku monuka he kuo mahino naʻe hulu koeʻuhi ko e
founga ngāue ʻo e ʻaho ko iá pea ko eni ʻe totongi fakafoki.

Meʻa ʻa e Sea Kōmiti Kakato ko e meʻa pe ʻoku tokanga ki ai ʻa e ʻAtita ke totongi fakafoki ʻa e
paʻanga naʻe hulú.

Meʻa ʻa e Fakafofonga Nōpele ʻEua ʻo kole ke ʻave ke kiʻi fakatatali ʻa e līpooti kae ʻuluaki ʻave
ki he Kōmiti Lao ke nau vakai ki ai ki he kaveinga ko eni fekauʻaki mo e withholding tax.

Meʻa ʻa e Fakafofonga Fika 12 fekauʻaki mo e peesi 38 ʻo e Līpooti mo e pehē ʻe he ʻAtita
Tauʻataina ko e “koloa ia ʻa e ʻOfisi”, ʻa ia ko e paʻanga ia ʻa e Puleʻanga he kau ʻa e ʻatita. Pea ʻi
he kupu 16 ʻo e Lao ki hono Puleʻi ʻa e Paʻanga ʻa e Puleʻanga ko e paʻanga ia ʻa e Puleʻanga pea
ʻoku monuka ʻa e kupu ko ia. ʻOku talamai ʻe he līpooti ko e paʻanga eni ʻa e Puleʻanga. Ko e talu
ʻa e mavahe ʻa e ʻAtita Seniale mālōlō mei he ʻofisi he Sepitema 2014. Kapau naʻe ʻikai ʻa e ʻatita
tauʻatāina ko eni he ʻikai ha meʻa ʻe fai ki he meʻa ni.

Meʻa ʻa e Minisita Paʻanga ko e līpooti ʻoku pehe mai ai ko e [ʻi he lea faka-Pilitania] koloa ʻa e
ʻOfisi ʻa e ngaahi lēkooti kae ʻikai ko e paʻanga ʻovataimi.

Meʻa ʻa e Fakafofonga Nōpele Fika 1 Haʻapai ko e taha e ngaahi meʻa ʻoku poupouʻi ʻe he
puleʻanga ko e pule lelei ʻo kau ai ʻa e ʻata kituʻá. ʻOku mahuʻinga he ʻoku ʻi heni ʻa e sino ʻo e
ʻAtita Seniale maloloó pea ʻoku ʻiai ʻa e poupou ke tuku eni ki he Komiti Lao ke nau meʻa ki ai mo

vakaiʻi pe ʻoku ʻiai ha ngaahi kaveinga ke fai ha tokanga kiai pea ke nau fai ha fokotuʻu mai. ʻE
toki ʻasinisini ai ʻa e ngāue mo e pule lelei ʻoku tuʻuaki ʻehe puleʻanga ko ení.

Meʻa ʻa e ʻEiki Palēmia ko e Kōmiti Lao ʻoku nau ʻi Fale ni kotoa pea kuo ʻosi fai ʻenau fehuʻi pea
kakato kotoa e ngaahi fehuʻí. FOKOTUʻU KE TAU PĀLOTI KE TALI HE KUO KAKATO ʻA E
NGĀUE. POUPOUʻI ʻA E FOKOTUʻU.

PĀLOTI KE ʻAVE ʻA E LĪPOOTI KI HE KŌMITI LAO ʻO TALI 10/9.

LĪPOOTI KOMITI TUʻUMAʻU KI HE LAO FIKA 5/2016: NGAAHI FAKATONUTONU
ʻOKU FOKOTUʻU KE FAKAHOKO KI HE NGAAHI TUʻUTUʻUNI KI HE NGAAHI
FAKATAHA ʻA E FALE ALEA

FAKALAHI A:

FOKOTUʻU FIKA #:

1. Fokotuʻu ʻe he ʻEiki Tokoni Palēmia ke tali peia ke ngaueʻaki kae faiʻaki pe ʻa e tuʻutuʻuni ʻa
e ʻEiki Sea ʻo e Fale Alea. ʻIkai mole ʻa e ngeia ia ʻo kapau ʻe maʻu ai ʻa e mahino. Meʻa ʻa e
Fakafofonga Nōpele ʻEua ke tali pe ʻa e meʻa naʻe fokotuʻu mai ʻe he Komiti Lao [ke ʻoua ʻe
ngaueʻaki]. TALI KE NGAUEʻAKI ʻI HE FAKAPOTOPOTO ʻA E ʻEIKI SEA FALE ALEA
MO E SEA ʻO E KŌMITI KAKATO.

2. TALI ʻA E FOKOTUʻU MEI HE KŌMITI.

3. TALI ʻA E FOKOTUʻU MEI HE KŌMITI.

4. TALI ʻA E FOKOTUʻU MEI HE KOMITI.

5. FOKOTUʻU KE FAKAKAU ʻA E ʻEIKI SEA, ʻEIKI TOKONI SEA MO E SEA KŌMITI
KAKATO KI HE NGAAHI KŌMITI KOTOA.

(FALE ALEA 9:00PM)
TOLOI ʻA E FALE ALEA KI HE TUSITE 18 ʻOKATOPA 2016, 10AM.

